
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᑦ ᐅᖃᐅᓯᕐᒧᑦ ᑎᒥᖓᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᓄᕕᐱᕆ 7, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 10:00ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ)(ᑐᓵᔨᑎᒍᑦ): ᐅᓪᓛᒃᑯᑦ, ᑲᔪᓯᒋᐊᓚᐅᖏᓂᑉᑎᓐᓂ. ᑕᐃᕕᑎ ᐊᕿᐊᕈᖅ 

ᑐᒃᓯᐊᓂᕐᒧᑦ ᒪᑐᐃᖅᓯᔪᓐᓇᖅᐸᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ ᑕᒪᑉᓯ. ᑏᕖᒃᑯᓪᓗ ᑕᐅᑐᓐᓂᐊᖅᑐᑦ, ᓈᓚᐅᑎᒃᑯᓪᓗ ᑐᓵᔪᑦ, ᑐᙵᓱᒋᑦᓯ ᓄᓇᕘᓕᒫᕐᒥᐅᑦ. 

(ᑐᓵᔨᑎᒎᓕᖅᑐᖅ) ᑖᓐᓇ ᐅᓪᓗᖅ ᑭᖑᓪᓕᖅᐹᕆᒻᒪᒍ ᐊᓪᓚᑦᑎᑦᑕ, ᑕᒻᒪᕆᐊᖃᖏᒻᒪᕆᑉᐳᒍᑦ ᐅᓪᓗᒥ.  

 

>>ᐃᓪᓚᖅᑐᑦ 

 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᖅᑎ ᐃᓪᓗᒥ, ᒥᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 513 - 6(2): ᐅᐸᒃᓯᒪᔾᔮᖏᑲᐃᓐᓇᖅᑐᖅ ᔮᓐ ᒪᐃᓐ ᒪᓕᒐᓕᐅᕝᕕᒻᒥ ᐅᓪᓗᒥ 

(ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᒃᒦᒃ, ᐅᖃᖅᑏ. ᐅᓪᓛᒃᑯᓪᓗ ᒪᓕᒐᓕᐅᖅᑏᑦ ᐊᒻᒪ ᓄᓇᕗᒻᒥᐅᑦ.  

 

ᐅᖃᖅᑏ, ᖃᐅᔨᒪᖁᔨᕗᖓ ᒪᓕᒐᓕᐅᖅᑎᐅᖃᑎᒃᑲᓂ ᑖᓐᓇ ᐅᐱᓐᓇᖅᑐᖅ ᔮᓐ ᒪᐃᓐ, ᑕᒡᒐᕙᓂ 

ᐃᒡᓗᕐᔪᐊᕐᒦᖃᑕᐅᔾᔮᖏᒻᒪ ᐅᓪᓗᒥᐅᔪᖅ. ᓇᑯᕐᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 514 - 6(2): ᐃᑲᔪᖅᓱᖅᑕᓄᑦ ᐃᒡᓗᓕᐅᖅᑕᐅᔪᓄᑦ ᑮᓇᐅᔭᑦ ᐱᖁᑎᔾᔪᐊᓄᑦ 

(ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᓪᓛᒃᑯᑦ ᑲᑎᒪᔨᐅᖃᑎᒃᑳ. ᐊᒻᒪᓗ ᐊᓪᓚᑦᑎᖁᑎᕗᑦ ᒪᓕᒐᓕᐅᕐᕕᒻᒥ, 

ᖁᔭᓐᓇᒦᒃ ᑭᖑᓪᓕᖅᐹᖅᓱᓕᕋᕕᑦ ᐃᓪᓗᒥ.  

 

ᐅᖃᖅᑎᑦᑎᔩ, ᐱᕙᓪᓕᐊᓂᖃᖅᑐᒍᑦ ᐱᓇᓱᐊᖅᑕᑦᑎᓐᓂᒃ ᐃᒡᓗᖃᖅᑎᑦᑎᒃᑲᓐᓂᕈᒪᓪᓗᑕ ᓄᓇᕗᒻᒥᐅᓄᑦ 

ᓴᖅᑭᖅᑕᐅᓪᓗᓂ ᐃᑲᔪᖅᑐᖅᑕᖓ ᐃᒡᓗᓕᕆᓂᕐᒧᑦ ᐊᑭᑐᔫᑎᓄᑦ ᐱᓕᕆᐊᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓂ. 

ᐊᖏᖅᓯᒪᕗᒍᑦ ᓄᓇᕗᒻᒥ ᐃᒡᓗᓕᐊᕆᕙᓪᓕᐊᔭᕗᑦ ᑲᔪᓯᖁᓪᓗᒍ 3,000-ᖑᕐᓗᑎᒃ ᐅᑭᐅᖅ 2030 ᑐᖔᓂ, 

ᐅᖃᖅᑎᑦᑎᔩ, ᐃᓚᖃᖅᑐᑦ 300-ᑲᓐᓂᕐᓂᒃ ᐃᑲᔪᖅᓱᖅᑕᐅᔪᓂᒃ ᐃᒡᓗᓕᐅᖁᔨᓪᓗᑕ ᓄᓇᑦᑎᓐᓂ. ᐃᑲᔪᖅᓱᖅᑕᐅᔪᑦ 

ᐃᒡᓗᐃᑦ ᑭᓱᓕᕆᕝᕕᒃᓴᖏᑦ ᓴᓇᔭᐅᓲᖑᕗᑦ, ᐋᖅᑭᒃᑕᐅᓯᒪᓪᓗᑎᒃ ᐃᓄᖕᓄᑦ ᐃᑲᔪᖅᓱᖅᑕᐅᔪᓐᓇᕐᓗᑎᒃ ᐃᓄᑑᓗᑎᒃ 

ᐃᓅᔪᓐᓇᖁᓪᓗᒋᑦ.  

 

ᐅᖃᖅᑎᑦᑎᔩ, ᑕᒪᓐᓇ ᐃᓚᖃᖅᐳᖅ ᐃᒡᓗᓕᕆᓂᕐᒧᑦ ᐃᑲᔪᖅᑐᖅᑕᐅᓯᒪᔪᓂᒃ ᐃᓐᓇᕐᓄᑦ, ᐃᓄᖕᓄᑦ ᑎᒥᒥᒍᑦ 

ᐊᔪᕈᑎᓕᖕᓄᑦ, ᐊᕐᓇᓄᑦ ᓄᑕᖅᑲᓄᓪᓗ ᕿᒫᕝᕕᒃᓴᖅᓯᐅᖅᐸᒃᑐᓄᑦ ᐋᓐᓂᖅᓯᕆᓂᐅᖃᑦᑕᖅᑐᒥᒃ, ᐃᓄᖕᓄᑦ 

ᐊᖏᕐᕋᖃᕈᓐᓃᖅᓯᒪᔪᓄᑦ ᐊᓯᖏᓐᓄᓪᓗ ᐊᒃᑐᖅᑕᐅᓴᕋᐃᑦᑐᓄᑦ ᐃᓅᓯᖏᓐᓂ. 

 

ᐃᑲᔪᖅᓱᖅᑕᐅᔪᑦ ᐃᒡᓗᓕᕆᓂᕐᒧᑦ ᐊᑭᑐᔫᑎᑦ ᐱᓕᕆᐊᑦ ᐃᓱᒪᒋᔭᐅᔪᓐᓃᕈᓐᓇᖅᑐᓂᑦ ᐊᑐᖅᑐᐊᖅᑎᑦᑎᕙᒃᐳᑦ 

ᐱᔪᓐᓇᖅᑎᑕᐅᔪᓄᑦ ᓇᖕᒥᓂᖃᖅᑎᓄᑦ ᐃᒪᓐᓇ ᐊᑭᑐᑎᒋᔪᓄᑦ: 

 

• $100,000 ᑕᒪᐃᓐᓄᑦ ᐊᑕᐅᓯᕐᒥᒃ ᐃᒡᓗᕈᓯᓕᑦ ᐃᓄᑐᐊᖅᓯᐅᑎᑦ (SRO) ᐃᒡᓗ ᐅᕝᕙᓘᓐᓃᑦ ᐃᒡᓕᖅ; 

ᐊᒻᒪ/ᐅᕝᕙᓘᓐᓃᑦ 

 

• $150,000 ᑕᒪᐃᓐᓄᑦ ᐃᒻᒥᒃᑰᖓᔪᑦ ᐃᒡᓗᓄᑦ. 

 

ᐅᖃᖅᑎᑦᑎᔩ, ᑐᒃᓯᕋᐅᑎᐅᔪᑦ ᑖᔅᓱᒧᖓ ᐱᓕᕆᐊᒧᑦ ᐊᑐᐃᓐᓇᐅᓂᐊᖅᑐᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖓᓂ ᑕᖅᑭᖅ ᐃᓱᓕᓚᐅᖅᑎᓪᓗᒍ.  

 

ᐅᖃᖅᑎᑦᑎᔩ, ᑖᓐᓇ ᐱᓕᕆᐊᖑᕙᓪᓕᐊᔪᒪᔪᖅ ᓴᖅᑭᓯᒪᔪᖅ ᐱᓕᕆᖃᑎᒌᓚᐅᖅᑎᓪᓗᒋᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᐃᓄᓕᕆᔨᒃᑯᖏᑦ, ᒪᓕᒐᓕᕆᔨᒃᑯᑦ ᐊᒻᒪ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᑲᔪᖅᓱᖅᑕᐅᓪᓗᑎᒃ ᐃᒡᓗᓕᕆᓂᕐᒧᑦ ᐱᓕᕆᖃᑎᒌᖕᓂᖅ ᐋᖅᑭᒃᓱᐃᔨᐅᓪᓗᑎᒃ. 

ᑖᒃᑯᐊ ᐋᖅᑭᒃᓱᐃᔨᐅᖃᑕᐅᔪᑦ ᐱᖃᑦᑕᕐᓂᐊᖅᐳᑦ, ᕿᒥᕐᕈᕙᒡᓗᑎᒃ ᐊᒻᒪ ᐱᖁᔨᕗᖔᓕᐅᖅᐸᒡᓗᑎᒃ 

ᐱᓕᕆᐊᖑᖁᔭᓂᒃ ᑮᓇᐅᔭᖅᑑᑎᖃᕆᐊᓕᖕᓄᑦ ᐊᑭᑐᔪᓄᑦ.  

 

ᖁᔭᓐᓇᒦᕈᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᒪᓕᒐᓕᐅᕐᕕᖕᒥ ᐊᒻᒪ ᑖᒃᑯᓇᓂ ᒥᓂᔅᑕᖃᕐᕕᖕᓂᑦ 

ᑲᑐᔾᔨᖃᑎᒌᑦᑎᐊᓚᐅᕐᒪᑕ ᐊᒻᒪ ᐱᓕᕆᔪᒪᑦᑎᐊᓚᐅᕐᒪᑕ ᑕᒪᑐᒥᖓ ᓴᖅᑮᔪᒪᓪᓗᑎᒃ. 

 

ᐃᑲᔪᖅᓱᖅᑕᐅᔪᑦ ᐃᒡᓗᐃᑦ ᓄᓇᕗᒻᒥᐅᓂᒃ ᐱᕕᖃᕈᑕᐅᒃᑲᓐᓂᖅᐳᑦ ᐃᒻᒥᒃᑰᕐᓗᑎᒃ ᐃᓅᔪᓐᓇᕐᓗᑎᒃ 

ᐊᕙᑎᖃᑦᑎᐊᕐᓗᑎᒃ.  

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᑉ ᐅᖃᐅᓯᖓ 515 - 6(2): ᐃᓄᒋᐊᓐᓂᒻᒧᑦ ᑭᒡᓕᓯᓂᐊᖅᑐᑦ ᐅᖃᐅᓯᒻᒥᒃ ᕿᒥᕐᕈᐃᓂᖏᓄᑦ 

ᐅᓂᒃᑳᖏᑦ (ᖃᕝᕕᒃ) 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᑲᑎᒪᔨᐅᖃᑎᒃᑲ, ᓄᓇᕗᒻᒥᐅᑦ. 

 

ᐅᖃᖅᑎᑦᓯᔩ, ᐅᓪᓗᒥ ᓇᖏᖅᓯᕗᖓ ᒥᓂᔅᑕᐅᓪᓗᖓ ᐅᖃᐅᓯᓕᕆᓂᕐᒧᑦ ᑐᓴᖅᑎᑦᓯᔪᒪᓪᓗᖓ 

ᓴᖅᑭᑕᐅᓂᐊᓕᕐᓂᖓᓂᒃ ᐅᓪᓗᒥ 2021−ᒥ ᓈᓴᖅᑕᐅᓯᒪᔪᑦ ᐅᖃᐅᓯᓕᕆᓂᕐᒧᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓄᑦ 

ᐅᓂᒃᑳᖅ ᓄᓇᕗᒻᒧᑦ.  

 

ᐅᖃᖅᑎᑦᓯᔩ, ᑖᓐᓇ ᑎᓕᓯᔾᔪᑕᐅᔪᖅ ᖃᐅᔨᓴᕐᓂᕆᔭᐅᔪᖅ ᓴᖅᑭᓚᐅᖅᐳᖅ ᐱᓕᕆᖃᑎᒌᓐᓂᕐᒥᒃ ᐅᑯᓄᙵ, 

ᐱᓕᕆᕝᕕᒋᔭᓐᓄᑦ ᑭᓪᓕᓯᓂᐊᖅᑎᒃᑯᓂᓪᓗ ᑲᓇᑕᒥ. ᑖᓐᓇ ᐅᓂᒃᑳᖅ ᐊᑐᐃᓐᓇᐅᑎᑦᓯᔪᖅ ᓄᓇᕗᒻᒥᐅᓂᑦ 

ᓇᓗᓇᐃᔭᖅᓯᒪᓂᖅᓴᓂᒃ ᖃᐅᔨᓴᕈᑎᓂᒃ ᖃᐅᔨᔭᐅᓯᒪᙱᑦᑐᓂᒃ ᓴᖅᑭᑕᐅᓯᒪᒌᖅᑐᓂᒃ, ᓇᓗᓇᐃᖅᓯᒪᓪᓗᑎᒃ 



ᕿᑎᖅᑰ, ᓄᕕᐱᕆ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3 

ᖃᓄᐃᓕᕙᓪᓕᐊᓂᕆᔭᐅᔪᑦ. ᐅᓂᒃᑳᖅ ᐊᑐᐃᓐᓇᐅᓕᖅᑐᖅ ᑲᓇᑕᒥ ᑭᓪᓕᓯᓂᐊᖅᑎᒃᑯᑦ ᐃᑭᐊᖅᑭᕕᖓᓐᓂ ᐅᕙᓂ: 

ᐃᓄᒃᑎᑐᑦ, ᐃᓄᐃᓐᓇᖅᑐᓐ, ᖃᓪᓗᓈᑎᑐᑦ, ᐅᐃᕖᑎᑐᓪᓗ.  

 

ᐅᖃᖅᑎᑦᓯᔩ, ᑖᒃᑯᐊ ᐃᓱᒪᒋᔭᐃᑦ ᐅᓂᒃᑳᕐᒥᑦ ᐃᑲᔫᑕᐅᓂᐊᖅᐳᑦ ᐱᓇᓱᐊᖅᑕᑦᑎᓐᓂᑦ ᐱᐅᓛᓂᑦ ᐸᐸᑦᓯᓂᕐᒥᑦ, 

ᓴᐳᔾᔨᓂᖕᒥᑦ, ᓴᖅᑭᔮᖅᑎᑦᓯᓂᕐᒥᓪᓗ ᐃᓄᒃᑐᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐱᖓᔪᐊᑦ. ᒪᓕᒐᓕᐅᖅᑏ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 693 - 6(2): ᖁᔭᒋᓪᓗᒍ ᒥᓂᔅᑐᒧᑦ ᑎᑭᑕᐅᓚᐅᓐᓂᑦᑎᓐᓄᑦ (ᖁᐊᓴ)  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᓄᓇᕗᒻᒥᐅᑦ. ᐅᖃᖅᑎᑦᑎᔩ, ᖁᔭᓕᔪᒪᕗᖓ ᒥᓂᔅᑕᒧᑦ 

ᐊᕙᑎᓕᕆᓂᕐᒧᑦ ᐊᒻᒪ ᐃᓕᖅᑯᓯᓕᕆᔨᒃᑯᓐᓄᑦ. ᐅᐱᕐᖔᖅ ᐃᒡᓗᓕᖕᒧᑦ ᑎᑭᓯᒪᓚᐅᑲᓚᐅᕐᒪᑦ ᑕᑯᔭᖅᑐᖅᓯᒪᓪᓗᓂᓗ 

ᑕᑯᖁᔭᐅᓯᒪᔪᓂᑦ ᕼᐋᒻᒪᓚᒃᑯᓐᓂᑦ. ᖁᔭᒋᕙᕗᑦ ᐃᑲᔪᕐᓂᖃᕝᕕᔾᔪᐊᓚᐅᕐᒪᑦ ᑕᐃᑲᓃᓚᐅᑲᑦᑎᓪᓗᑎ ᐊᒻᒪ 

ᑐᑭᓯᓇᖅᓯᕚᓪᓕᒃᑲᓐᓂᓚᐅᕐᒪᑦ ᐱᓕᕆᐊᒃᓴᒃᓯᓐᓂᑦ ᐊᒻᒪ ᖃᓄᖅ ᐱᓕᕆᖃᑎᒌᒍᓐᓇᕆᐊᒃᓴᒃᓯᓐᓂ ᕼᐋᒻᒪᓚᒃᑯᓪᓗ. 

ᖁᔭᓐᓇᒦᖅᐸᒋ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᓂ 4. ᐅᑎᕈᑏᑦ ᐊᐱᖅᑯᑎᐅᓯᒪᔪᓄᑦ ᑎᑎᖅᑲᑎᒍᑦ. 

ᑲᑎᒪᔾᔪᑎ 5. ᐅᑎᕈᑏᑦ ᑎᑎᕋᖅᓯᒪᔪᓂ ᐊᐱᖅᑯᑎᓄ. ᒪᓕᒐᓕᐅᖅᑎ ᓇᑦᓯᓕᒻᒧᑦ, ᒥᔅᑕ ᖂᑭᐊᖅ. 

 

ᖂᒃᑭᐊᖅ (ᑐᓵᔨᑎᒍᑦ): ᐅᑎᕈᒪᕗᖓ ᐱᖓᔪᐊᓐᓄᑦ ᒪᓕᒐᓕᐅᖅᑏᑦ ᐅᖃᐅᓯᖏᓄᑦ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐊᖏᖅᐹᑦ ᐱᖓᔪᐊᓐᓄ ᑲᑎᒪᔾᔪᑎᓄᑦ ᐅᑎᕐᓗᑕ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᓐᓄᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ. ᒥᔅᑕ ᖂᑭᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 694 - 6(2): ᖁᔭᓇᕆᔭᐅᓂᖓ ᔮᓐ ᑰᒃ (ᖂᒃᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᕗᖓ ᐅᓪᓗᒥ ᐅᐱᒍᓱᒻᒪᕆᑦᓱᖓ ᐅᖃᕆᐊᒥᒃ ᖁᔭᓐᓇᒦᒃ 

ᒥᔅᑕ ᑯᐊᒃ ᐱᔨᑦᓯᖅᓯᒪᑦᓯᐊᕐᓂᖓᓄᑦ ᓄᓇᕗᒻᒥᐅᓂᒃ. ᒪᓕᒐᓕᐅᖅᑎᐅᓯᒪᔪᓂᓪᓗ ᓯᕗᓂᓐᓂ.  

 

ᐅᖃᖅᑏ, ᒪᓕᒐᓕᐅᖅᑎᙳᓚᐅᕐᓇᖓ ᓱᓕ ᒪᓕᒐᓕᐅᕐᕕᒻᒨᑦᑕᕌᖓᒪ ᑕᕝᕙᓂ, ᑕᕝᕙᓃᑦᑐᒪᖃᑦᑕᓚᐅᖅᓯᒪᒐᒪ 

ᐃᒡᓗᒥ. ᐅᖅᑲᖅᑏ, ᐅᓪᓗᒥ ᑕᐃᒪᐃᑦᑑᕗᖅ. ᐱᒃᑯᓇᑦᓯᐊᖅᓱᓂ, ᓂᕈᐊᖅᑕᐅᓚᐅᖅᓱᓂ 6-ᒋᔭᖓᓂ ᒪᓕᒐᓕᐅᕐᕕᐅᑉ 

ᓄᓇᕗᒻᒥ. ᒥᔅᑕ ᑯᐊᒃᒧᑦ ᐅᖃᓗᕝᕕᒋᓚᐅᖅᓯᒪᒐᒃᑯ ᓄᓕᐊᖓ ᑭᐅᖕᒪᑦ ᐊᐱᕆᒐᒃᑯ, ᒥᔅᑕ ᑯᐊᒃ ᑕᒫᓃᒻᒪᖔᖅ, 

ᓯᓂᒻᒪᒡᒎᓛᖅᑕᐅᓪᓗᖓ. ᓯᓂᑲᓚᐅᕐᓕ ᓇᐅᒃ, ᓄᓕᐊᖓ ᑭᐅᓪᓗᓂ ᑐᐹᖅᓂᐊᖅᐸᕌᓚᖔᖅᖢᓂ ᑭᐅᓂᐊᕋᒃᑯ 

ᒪᓕᒐᓕᐅᖅᑎᒧᒡᒎᖅ ᑐᐹᖅᑕᐅᔪᒪᕙᓚᐅᕐᒪᑦ.  

 

ᐅᖃᖅᑏ, ᑕᐃᒪᙵᓂ ᑕᕝᕙᐅᑲᐅᑎᒋᑦ ᓄᓇᕗᒻᒥᐅᓂᒃ ᐃᑉᐱᒍᓱᑦᓯᐊᕐᓂᖓ ᑕᑯᓚᐅᖅᐸᕋ ᒪᓕᒐᓕᐅᖅᑎᓕᒫᓂᓪᓗ. 

ᒥᔅᑕ ᑯᐊᒃ, ᖁᔭᓐᓇᒦᕐᔪᐊᖅᐸᒋᑦ. ᐊᒻᒪᑦᑕᐅᖅ ᐃᕝᕕᑦ ᑕᑯᒍᒪᓪᓕᓂᖅᐹᕆᓂᐊᖅᑕᑎᑦ ᑲᑎᒪᔾᔪᑎᑎᓪᓗ, ᖁᖓᐃᓪᓗ, 

ᓯᕗᒧᖅᑯᓇᑦᓯᐊᖅᐳᑎᑦ ᐃᓚᓕᒫᑦᑎᓪᓗ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓂᐊᖁᙴᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 695 - 6(2): ᓄᓇᔾᔪᐊᒥ ᐃᓅᖃᑎᒌᑦ ᐅᓪᓗᖁᑎᐊᓂᒃ ᖁᐱᐊᒋᔭᖃᖅᑕ 

(ᐊᕿᐊᕈᖅ, ᐸ)  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ, ᐅᑎᕆᐊᕈᓐᓇᕋᑖᕋᑦᑕ ᑖᓐᓇ ᐅᓪᓗᖅ 

ᐱᒻᒪᕆᕐᔪᐊᖑᓂᖓᓂᒃ ᑖᓐᓇᑦᑕᐅᖅ ᑎᑎᕋᖅᑎ ᖁᔭᓐᓇᒦᕐᔪᐊᖅᐸᕋ. ᑖᓐᓇ ᐅᓪᓗᖅ ᑭᖑᓪᓕᖅᐹᖅᓱᓕᖅᖢᑕ 

ᑕᕝᕙᓂ. 

 

ᐅᖃᖅᑎᑦᑎᔩ, ᓂᑯᕕᒍᑎᒋᓗᐊᖑᐊᖅᑕᕋᓕ ᑖᓐᓇ ᐅᓪᓗᖅᑕᐅᑦ ᐃᓄᐃᑦ ᐅᓪᓗᖁᑎᒋᒻᒪᒍ ᐅᑭᐅᖅᑕᖅᑐᓕᒫᕐᒥ. 

ᐊᔅᓱᐊᓗᒃ ᐃᓅᓪᓗᓂ ᐅᐱᒍᓱᓐᓇᕐᒪᑦ ᑖᒃᑯᐊ ᐱᓕᕆᕐᔪᐊᖅᓯᒪᓂᖏᑦ ᓇᑭᙶᖅᓯᒪᓂᑦᑎᓐᓂ ᓴᙱᓂᖏᑦ ᐃᓄᐃᑦ 

ᐃᑉᐱᓐᓇᓪᓚᒃᑖᖅᓯᒪᒻᒪᑕ ᐅᓪᓗᒥᒧᑦ. ᑕᕝᕙᓃᑉᐳᒍᑦ ᑕᕝᕙ ᐃᓄᐃᑦ ᐊᒃᓱᕈᐊᕆᓚᐅᖅᓯᒪᔭᖓᓄᑦ 

ᐱᔾᔪᑎᒋᓪᓗᑎᒍᐃᓛᒃ. ᑖᒃᑯᐊ ᐅᐱᒋᕐᔪᐊᖃᑦᑕᕋᒃᑭᑦ ᐅᑦᑑᑎᒋᕐᔪᐊᖃᑦᑕᒃᑭᑦ ᐳᖅᑐᔪᒥᑦ ᑕᐅᑐᒃᖢᒋᓪᓗ 

ᐃᓕᓴᕆᒍᒪᑦᑎᐊᕋᒃᑭᑦ ᐃᓄᐃᑦ ᓂᕈᐊᖅᑕᐅᓯᒪᔪᐃᓂᓛᒃ ᑭᒡᒐᖅᑐᐃᒍᒪᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ.  

 

ᑖᓐᓇ ᐱᒋᐊᕈᑎᓗᒍ ᐊᕕᑦᑐᖅᓯᒪᔪᓂᑦ ᐅᓛᔪᒃ ᐊᑭᓱᒃ, ᑯᓄᒃ ᑕᑦᑐᐃᓂ, ᕚᕕ ᒍᕇᓐᓕ, ᐊᓗᑭ ᑰᑦᑎᖅ, ᓇᑖᓐ ᐆᐸᓐ, 

ᒐᕙᒪᑐᖃᑯᓂᑦᑕᐅᖅ ᒪᓕᒐᓕᐅᖅᑎᕐᔪᐊᕗᑦ ᓘᕆ ᐃᑦᓚᐅᑦ. ᑕᒪᒃᑯᐊ ᑕᕝᕙ ᐱᓕᕆᕐᔪᐊᖃᑦᑕᕐᒪᑕ 

ᐅᐱᒋᕐᔪᐊᖃᑦᑕᕋᒃᑭ ᖁᔭᓐᓇᒦᕈᒪᓪᓗᒋᑦ ᐅᓪᓗᕐᒥᑦ ᐱᓗᐊᙳᐊᖅᑐᒥᑦ ᐅᓪᓗᒥ ᕿᒥᕐᕈᓇᕐᒪᑦ ᓇᑭᙶᖅᓯᒪᒻᒪᖔᑦᑕ 

ᓇᒧᙵᐅᓂᐊᕐᓂᑎᓐᓄᑦ. ᑖᒃᑯᐊ ᐸᕐᓇᐃᑦᑎᐊᖅᐸᓪᓕᐊᓂᖏᑦ ᐃᐱᓂᕐᓇᓪᓚᑦᑖᖅᓯᒪᒻᒪᑕ ᐅᓪᓗᑎᓐᓂᑦ 

ᐃᓕᓴᕆᒍᒪᑦᑎᐊᕋᑖᕋᒃᑭᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᖅᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᑦᑐᑦᓯᐊᕐᒧᑦ, ᒥᔅ ᒍᕌᔅ. 

 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 696 - 6(2): ᓄᓇᔾᔪᐊᒥ ᐃᓅᖃᑎᒌᑦ ᐅᓪᓗᖁᑎᐊᓂᒃ ᖁᐱᐊᒋᔭᖃᖅᑕ (ᒍᕌᔅ)  

 

ᐊᖏᔪᖅᑳᖅ ᐹᒥᓚ ᒍᕌᔅ: ᖁᐊᓇ, ᐅᖃᖅᑏ. ᖁᕕᐊᓲᑎᖃᕐᓂᖅ ᐃᓄᐃᑦ ᐅᑉᓗᒥ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᐅᓪᓗᒥ ᓄᓇᕗᒻᒥᐅ ᖁᕕᐊᓱᖁᕙᒃᑲ ᐅᓪᓗᖅᓯᐅᓂᖃᖅᑎᓪᓗᒋᑦ ᐃᓄᐃᑦ, ᐅᑭᐅᖅᑕᖅᑐᒥᑦ ᐊᓛᔅᑲᒥ, ᓴᐃᐱᐅᕆᔭ, 

ᑲᓇᑕᒥ, ᐊᑯᑭᑦᑐᓂᓪᓗ.  

 

ᐊᑏᑐᖅ ᐃᓄᐃᑦ ᖁᕕᐊᓱᓐᓂᐊᖅᐳᑦ ᐅᓪᓗᒥ ᖁᕕᐊᓲᑎᖃᖅᑎᓪᓗᑕ ᓯᕗᓕᕆᓚᐅᖅᑕᑎᓐᓂᒃ ᐅᓪᓗᒥᒧᑦ 

ᑎᑭᔅᓯᒪᒍᑎᒋᓪᓗᑎᒍᑦ, ᐅᖃᖅᑏ, ᑐᙵᓱᐃᓐᓇᖅᐸᒃᑲᒪ ᖁᔭᓕᓪᓗᖓ ᐃᓄᓐᓂᒃ ᐃᓕᖅᑯᓯᑦᑎᓐᓂᒃ, 

ᐅᖃᐅᓯᖅᑎᓐᓂᑦ, ᐅᓂᒃᑳᑎᓐᓂᓪᓗ ᓯᐊᒻᒪᑦᑎᕆᕙᑦᑐᑦ ᐃᓅᓯᑦᑎᓐᓂᓪᓗ ᐊᖏᕐᕋᓐᓃᑉᐸᑦ, ᐃᓕᓐᓂᐊᕐᕕᒻᒦᑉᐸᑦ 

ᐃᓕᖅᑯᓯᓕᕆᓂᕐᒥᑦ ᐊᑐᐃᓐᓇᐅᕙᑦᑐᓂᒃ. ᖁᔭᓐᓇᒦᖅᑕᐃᓐᓇᕆᕙᒃᑲ ᑕᒪᒃᑯᓇᙵᑦ ᕿᒪᐃᕙᑦᑐᑦ ᖃᐅᔨᒪᓂᕐᒥᓂᒃ. 

 

ᐊᒻᒪᓗ ᑭᖑᕚᔅᓴᑎᓐᓄᓪᓗ ᐃᓱᒪᒋᓪᓗᒍ ᐊᔾᔨᐅᙱᓛᖑᕙᒻᒪᑦ ᑭᓇᐅᓂᑦᑎᓐᓄᑦ ᖃᐅᔨᒋᐊᒥᒃ ᐃᓅᓂᕆᔭᑦᑎᓐᓂᒃ, 

ᖁᔭᓕᓪᓚᕆᑉᐳᖓᓗ ᑕᒪᓐᓇ ᑐᓂᔭᐅᓯᒪᔪᖅ ᐅᕙᑦᑎᓐᓄᑦ ᐱᓂᐊᖅᐸᑦᑐᓂᒃ ᖃᐅᔨᒪᑎᑦᓯᕙᒻᒪᑕ ᑭᓇᐅᓂᑦᑎᓐᓂᑦ 

ᐅᖃᐅᓯᑦᑎᓐᓂᒃ, ᐃᓅᓪᓗᖓᓗ ᐃᓄᐃᓐᓇᖅᑐᓐ ᐃᓕᒍᒪᓲᖑᓪᓗᖓ, ᐃᓕᓴᐃᔨᒃᑲ ᖁᔭᓕᕈᒪᓲᒃᑲ 

ᐊᔭᐅᑦᑐᐃᓯᒪᓪᓚᕆᒻᒪᑦ ᐊᑦᓱᕈᕐᓇᓲᖑᒻᒪᑦ ᐅᖃᐅᓯᕐᒥᑦ ᐃᓕᓐᓂᐊᕐᓂᕐᒥᑦ. ᖁᐊᓇ ᑕᒪᑉᓯ ᑕᒪᒃᑯᓇ 

ᐱᓕᕆᑦᓴᐃᓇᖅᐸᑦᑐᑦ. ᐊᑏᑐᖅ ᖁᕕᐊᓱᖃᑎᒌᓐᓂᐊᖅᐳᓯ ᐅᓪᓗᒥ. ᖁᐊᓇ, ᐅᖃᖅᑏ. 

 

>>ᐸᑦᑕᖅᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ, ᒥᔅᑕ ᖃᕐᕕᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 697 - 6(2): ᐃᖅᑲᐅᒪᔭᖃᓐᓂᖅ ᐅᓇᑕᖃᑕᐅᓂᑯᒥᒃ ᐃᐊᑎ ᐅᕕᑦᑖᓗᒃᑐᒥᒃ 

(ᖃᕝᕕᒃ)  

 

ᐊᖓᔪᖅᑳᖅ ᑖᓂᐅᓪ ᖃᕐᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᓇᖏᖅᓯᒍᒪᕗᖓ ᐅᓪᓗᒥ 

ᐃᑉᐱᒋᔪᒪᓪᓗᒍ ᐅᐱᒋᔪᒪᓪᓗᒍᓗ ᓄᓇᕗᒻᒥ ᐃᓕᑕᕆᔪᒪᓪᓗᒍ ᐃᐊᑎ ᐅᐃᑖᓗᑦᑐᖅ, ᑖᓐᓇ ᕿᑭᖅᑕᓃᖔᖅᓯᒪᔪᖅ 

ᑕᐅᓇᓂ ᔭᐃᒻᔅ ᐸᐃᒥ−James Bay 1932-ᒥ ᐃᓅᓂᑯ. 

 

1950-ᖏᓐᓂᑦ ᐃᖅᑲᓇᐃᔭᕆᐊᓚᐅᖅᓯᒪᔪᖅ Fort-Coulonge ᑯᐸᐃᒻᒧᑦ. ᓇᐹᖅᑐᓂᑦ ᓇᑲᑎᕆᕙᑦᑐᓂᑦ. 19-ᓂᑦ 

ᐅᑭᐅᖃᓕᕋᒥ ᐋᑐᕚᓕᐊᖅᑐᕕᓂᖅ ᐊᒻᒪᓗ ᓇᓗᓇᐃᒃᑯᑕᒥᓂᒃ ᐊᑐᙳᐊᖅᓱᓂ ᐅᓇᓕᑦᓴᔭᓄᑦ 

ᐃᓚᐅᓯᓕᓚᐅᖅᓯᒪᔪᖅ. ᑖᓐᓇ ᑭᓇᐅᓂᕗᑦ ᑕᐃᑦᓱᒪᓂ ᐃᓄᐃᑦ ᐅᓇᓕᔭᑦᓴᓄᑦ ᐃᓚᒋᐊᖃᖅᐸᓚᐅᖅᓯᒪᙱᒻᒪᑕ 

ᐃᐊᑎᒥᒃ ᕙᐃᑐᒥᑦ ᐊᑦᑎᓕᓚᐅᖅᓯᒪᔪᖅ. 

 

ᐃᓚᐅᓕᕋᒥ ᐅᓇᓕᓐᓄᑦ ᓯᕗᓪᓕᖅᐹᖑᓇᓱᕆᔭᐅᓯᒪᕗᖅ ᑲᓇᑕᒥ ᐅᓇᓕᐅᔪᓂᑦ ᐅᓇᑕᕆᐊᓚᐅᖅᑐᓂᑦ ᑯᕇᔭᒥ 

ᐅᓇᑕᖅᑎᓪᓗᒋᑦ, 50-ᓂ ᐅᑭᐅᓂᑦ ᐅᓇᓕᓐᓃᓚᐅᖅᓱᓂ ᐅᑭᐅᖅᑕᖅᑐᒧᑦ ᐅᑎᓚᐅᖅᐳ ᐃᓚᒥᓐᓄᑦ, ᐊᒻᒪᓗ 

ᑰᔾᔪᐊᕌᐱᒻᒧᑦ ᓄᓇᑖᖅᓱᓂ. ᓄᓇᓕᒻᒦᖏᓐᓇᓕᓚᐅᖅᓯᒪᔪᖅ ᐃᓅᕕᒥᓂᕐᒥᒃ ᐅᒥᐅᔭᕐᒥᑦ, ᐃᓅᒍᓐᓃᖅᓱᓂ 73-ᓂ 

ᐅᑭᐅᖃᖅᓱᓂ 2005-ᒥ. 

 

ᐅᖃᖅᑏ, ᐅᐃᑖᓗᑦᑐᖅ ᐅᓂᒃᑳᖅᑕᖃᕈᓘᔭᓚᐅᖅᓯᒪᔪᖅ ᐊᑐᖅᐸᑦᑕᕕᓂᕐᒥᓂᒃ ᐅᖃᓕᒫᒐᓕᐅᖅᑐᓂ ᐊᓪᓛᒃ, 

“ᓄᓇᒥᒃ ᐃᓪᓗᕐᔪᐊᓂᒃ.” 

 

ᐅᖃᖅᑏ, 516 ᐅᓇᓖ ᐃᓅᒍᓐᓃᓚᐅᖅᓯᒪᔪᖅ ᑯᕇᔭᒥᑦ ᐅᓇᑕᖅᑎᓪᓗᒋ, ᐃᓅᓚᐅᖅᑐᖅ, ᐱᔪᒪᓂᖓ, 

ᓯᕘᕋᓱᐃᑦᑑᓂᖓ, ᐊᑦᓱᕈᓚᐅᕐᓂᖓ, ᑐᓂᓂᖓ ᑲᓇᑕᒥ ᑕᕝᕙ ᐊᔪᙱᑦᑐᒻᒪᕆᐅᒻᒪᑦ ᐱᓯᒃᑳᖑᕗ ᐅᕙᓐᓄᑦ. 

ᐅᐱᒋᔪᒪᓪᓗᒋᑦ ᓄᓇᕝᕕᒻᒥᐅᑕᐃᑦ ᐃᓚᓐᓇᕆᔭᓕᒫᖏᓪᓗ. 

 

ᐅᕙᓂ ᐅᐱᒍᖃᑎᒋᔪᒪᕙᒃᑲ ᐅᓇᓕᒥᓂᕐᒥᒃ ᐃᓄᒻᒥᑦ, ᐊᒻᒪᓗ ᐅᖃᖅᑏ, ᐳᐃᒍᖅᑕᐃᓕᑕ ᑲᓇᑕᓕᒫ ᐃᓅᓯᒥᓂᒃ 

ᐄᓄᒍᓐᓃᓚᐅᖅᑐᑦ ᓯᕗᓪᓕᕐᒥᑦ, ᐊᐃᑉᐹᓂᓗ, ᐅᓇᑕᕐᔪᐊᕐᓂᖃᖅᑎᓪᓗᒍ 1900-ᖏᓐᓂᒃ. ᑖᒃᑯᐊ ᑐᓂᓚᐅᖏᑉᐸᑕ 

ᑲᓇᑕ ᑕᕝᕙᐅᒐᔭᙱᑦᑐᖅ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᖅᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᑦᑐᑦ ᒪᓕᒐᓕᐅᖅᑎᖓ, ᒥᔅᑕ ᑕᐃᕕᑎ ᐊᕿᐊᕈᖅ. 

 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 698 - 6(2): ᐃᓕᓴᕆᔭᖃᓐᓂᖅ ᐊᒃᓱᕉᑎᖃᓐᓂᐊᑕ ᐊᓘᑭ ᑰᑦᑎᖅ (ᐊᕿᐊᕈᖅ, 

ᑕ)  

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᓄᐃᑦ ᐅᓪᓗᖁᑎᖓ ᐱᓪᓗᒍ. 

ᖁᔭᓐᓇᒦᕈᒪᒐᒃᑯ ᐊᓗᑭ ᑰᑦᑎᖅ, ᓄᓇᕗᑦ ᑐᙵᕕᒃᑯᓐᓄᑦ ᐊᖏᔪᖅᑳᕆᔭᐅᓚᐅᖅᑐᖅ ᒪᕐᕈᐃᓱᖅᓱᓂ, ᑕᒫᓂ 

ᓂᕈᐊᕋᔅᓴᐅᔾᔮᖏᓐᓂᖓ, ᓂᕈᐊᕋᔅᓴᐅᒍᓐᓃᓚᐅᕐᒪᑦ, ᑭᓯᐊᓂ ᐊᒃᓱᕈᐃᓐᓇᐅᔭᖃᑦᑕᕐᒪᑦ ᐃᓄᓐᓄᑦ ᑕᐃᒪᓐᓇ ᑕᕝᕙᓂ 

ᓯᓚᑎᑦᑎᓐᓂ ᐊᒻᒪᓗ ᑳᓇᑕᒥ, ᐊᒻᒪᓗ ᓄᓇᕗᒻᒥ, ᐊᒃᓱᕈᑦᑎᐊᖅᓱᓂ ᐱᓇᓱᖃᑦᑕᕐᒪ ᑕᒪᒃᑯᐊ ᐃᓄᐃᑦ 

ᐱᕚᓪᓕᕈᑎᒃᓴᖏᓐᓂᑦ. 

 

ᐊᓗᑭ ᑕᑯᔭᕆᐅᓚᐅᖅᓯᒪᕙᕋ ᑕᐃᑲᓂ ᐃᓕᖅᑯᓯᓕᕆᔨᒃᑯᓐᓂᑦ ᒥᓂᔅᑕᒧᑦ ᑐᖓᓕᐅᓪᓗᖓ, 

ᑐᑭᒧᐊᑎᑦᑎᔨᑖᕆᓪᓗᑎᒍᑦ, ᑕᐃᑲᙵᑦ ᐱᒋᐊᖅᓱᓂ ᐃᓕᓐᓂᐊᕇᕋᑖᖅᓯᒪᓪᓗᓂ ᐃᓄᐃᑦ ᐱᕚᓪᓕᕆᐊᖃᖅᑕᖏᓐᓂᑦ 

ᐅᐱᕆᔭᖃᐃᓐᓇᐅᔭᖅᓯᒪᒻᒪᑦ, ᑕᕝᕗᖓ ᒥᓂᔅᑕᐅ ᑐᖓᓕᖓᓅᖅᓯᒪᓪᓗᓂ. ᐊᒻᒪᓗ ᑕᐃᑯᖓ ᓄᓇᕗᑦ 

ᑐᙵᕕᒃᑯᓅᖅᓯᒪᓕᖅᓱᓂ ᑕᐃᒪᓐᓇ ᐅᑉᐱᕆᔭᖃᑦᑎᐊᖅᓱᓂ ᐱᓇᓱᒃᓯᒪᒻᒪᑦ ᐊᒻᒪᓗ ᐱᕚᓪᓕᕈᑎᓂᑦ 

ᐱᓇᓱᕕᔾᔪᐊᖅᓯᒪᓪᓗᓂ ᐅᖃᐅᓯᓕᕆᓂᕐᓗ ᐃᓕᓐᓂᐊᕐᓂᕐᓗ ᐊᒃᓱᕉᑎᒋᑦᑎᐊᖅᓯᒪᒻᒪᐅᒃ ᐳᐃᒍᖅᑕᐃᓕᓚᕗᑦ. 

ᑕᒪᒃᑯᐊ ᓂᕈᐊᕋᒃᓴᐅᓪᓗᑎᑦ ᐱᓇᓱᖃᑦᑕᖅᓯᒪᒻᒪᑕ, ᐊᒃᓱᕈᑦᑎᐊᖅᓱᓂ ᑕᐃᒪᓐᓇᐃᓚᐅᕐᒪᑦ ᑕᕝᕙᓃᑎᓪᓗᒍ 

ᐅᖃᓪᓚᒍᒪᓚᐅᕋᓗᐊᖅᑐᖓ ᑕᑯᓚᐅᙱᓐᓇᑦᑎᒍᑦ ᐅᓪᓗᒥ ᑭᖑᓪᓕᖅᐹᖅᓱᓕᖅᓱᑕ. 

 

ᖁᔭᓐᓇᒦᕈᒪᑦᑎᐊᕋᒃᑯᐃᓛᒃ ᐊᒃᓱᐊᓗᒃ ᐱᓕᕆᓯᒪᒻᒪᑦ ᐊᒻᒪᓗ ᐱᓕᕆᓯᒪᔭᖏᑦ ᐳᐃᒍᖅᑕᐅᔾᔮᖏᑦᑐᑦ 

ᓂᕈᐊᕋᔅᓴᐅᓕᖅᓱᓂ ᐊᒃᓱᕈᓗ ᐅᖁᒪᐃᑦᑐᒥᑦ ᐊᔾᔭᖅᓯᓇᕐᒪᑦ, ᐊᓯᐊᓄᑦ ᑐᓂᓂᐊᓕᕐᒪᐅᒃ ᐱᓕᕆᐊᕕᓂᖏᓐᓂᑦ. 

ᑕᐃᒪᓐᓇᐃᑎᓪᓗᒍ ᖁᔭᓐᓇᒦᕈᒪᔾᔪᐊᕋᒃᑯ ᑕᐃᒪᓐᓇ ᑖᒃᑯᐊ ᐱᓕᕆᓯᒪᔭᖓᑦᑎᒍᑦ ᐱᕚᓪᓕᕈᑎᒋᓯᒪᔭᖏᑦ ᑐᙵᕕᒃᑯᑦ 

ᒪᑭᓯᒪᓂᖏᑦ ᑕᐃᒪᓐᓇ ᐅᐱᒋᖃᑎᒋᔪᒪᕙᕋ, ᑕᐃᒪᓐᓇᓗ ᖃᓄᐃᓕᐅᕐᓂᐊᕈᓂ ᖃᐅᔨᒪᑦᑎᐊᖅᑐᐊᓗᒃ ᑕᒪᒃᑯᓂᖓ 

ᐃᓄᐃᑦ ᐱᕚᓪᓕᕈᑎᖏᑕ ᐃᓄᐃᑦ ᑐᕌᒐᕇᓐᓇᕐᓂᐊᕐᒪᐅᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᖅᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᓈᓴᐅᑎᓕ 4 ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. 5, 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᐳᓛᕐᕕᖓᓂᑦ. ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ ᐊᕐᕕᐅᒥᐅᑕᒥᑦ ᐃᓕᑕᖅᓯᓂᐊᕋᒪ, ᖃᑯᑎᒃᑯᕐᔪᐊᖅ 

ᐊᕐᕕᐊᕐᒥᐅᑦ ᐃᒡᓗᕐᔪᐊᕐᒧᑦ ᐃᑎᓱᕐᒪᑕ ᑕᐅᑐᒋᐊᖅᑐᖅᓱᑎᑦ, ᑐᓵᒋᐊᖅᑐᑎᑦ, ᑖᒃᑯᐊ ᒪᕐᕉᒃ ᐊᕐᕕᐊᕐᒥᐅᑕᑦ ᑕᒫᓂ’ᒪᑕ 

ᐅᑉᓛᖅ ᐃᓕᑕᕆᒍᐊᖅᐸᑲ. ᓂᑯᕕᓐᓂᐊᖅᐳᓯ ᐊᑏ ᐅᖃᑯᒃᑯ, ᔫᓕ ᐊᖓᓕᒃ, ᐊᒻᒪ ᐸᓂᐊ ᑳᒪᓐ ᐊᖓᓕᒃ. 

ᑐᙵᓱᑦᓯᐊᕆᑦᓯ. ᒪ’ᓇ, ᐅᖃᖅᑏ. 

 

>>ᐸᑦᑕᖅᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐅᕐᕕᓯᓐᓄᑦ. ᐃᓕᓴᖅᓯᓂ ᐳᓛᕆᐊᖅᓯᒪᔪᓂᑦ ᐳᓛᕐᕕᖓᓄᑦ. ᐃᖃᓗᐃᑦ 

ᓂᐊᖁᙴᑦ ᒪᓕᒐᓕᐅᖅᑎᖓ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᕆᒍᓐᓇᕋᕕᙵ, ᓂᑯᕕᔾᔪᑎᖃᖅᑐᖓ ᑖᓐᓇ 

ᐃᓕᓴᕆᒍᒪᓪᓗᒍ ᐃᓐᓇᖅᐳ ᑖᓐᓇ ᓴᐃᒪᓐ ᓇᑖᖅ, ᑕᕝᕗᖓ ᐃᓪᓗᖁᑎᖓᓄᑦ ᑐᙵᓱᖁᑦᑎᐊᖅᐸᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᖅᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐅᕐᕕᓯᓐᓄᑦ. ᐃᓕᓴᖅᓯᓂ ᐳᓛᕆᐊᖅᓯᒪᔪᓂᑦ ᐳᓛᕐᕕᖓᓄᑦ. ᐊᒡᒍ 

ᒪᓕᒐᓕᐅᖅᑎᖓ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᙵᓱᑎᑦᑎᔪᒪᒻᒥᒐᒪᑦᑕᐅᖅ ᑖᒃᑯᓂᖓ ᔫᓕᐊ ᐊᖓᓕᒃ, ᐊᒻᒪ ᐸᓂᖓ ᑳᒪᓐ, 

ᓄᓇᖅᑲᑎᒋᓚᐅᖅᓯᒪᒐᓗᐊᖅᖢᒍ ᓅᓐᓂᑰᒻᒪᑦ. ᑐᙵᓱᑦᑎᐊᖁᕙᕋ ᑕᕝᕗᖓ. ᖁᔭᓐᓇᒦᒃ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐅᕐᕕᓯᓐᓄᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. ᓈᓴᐅᑎᓕᒃ 6, 

ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂ’ᑐᐊ ᒪᓕᒐᓕᐅᖅᑎᖓ, ᒥᔅᑕ ᓯᒪᐃᓚᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐊᐱᖅᑯᑦ 1039 - 6(2): ᐅᔭᕋᓐᓂᐊᕝᕕᐅᑉ ᐃᓱᓕᓯᒪᓕᓐᓂᐊᑕ ᑭᖑᓂᐊᒍᑦ ᖃᒪᓂᑦᑐᐊᒧᑦ (ᓯᒪᐃᓚᒃ) 

 

ᓯᒪᐃᓚᒃ: ᐅᓪᓛᑦᓯᐊᖅ. ᒪ’ᓇ, ᐅᖃᖅᑎᑦᑎᔩ. ᐅᑉᓛᑦᓯᐊᖅ ᒪᓕᒐᓕᐅᖅᑎᐅᖃᑎᒃᑲ, ᖃᒪᓂ’ᑐᐊᕐᒥᐅᑕᐃᑉᓗ. 

ᐅᑉᓛᑦᓯᐊᖅ ᐅᑉᓗᖃᑦᓯᐊᕐᓂᐊᖅᐳᓯ. 

 

ᐅᖃᖅᑎᑦᑎᔩ, ᐅᑉᓗᒥ ᐊᐱᖅᓱᔪᒪᕙᕋ ᒥᓂᔅᑕᐅᔪᑦ ᐅᔭᕋᖕᓂᐊᖅᑎᓄᑦ. ᐅᖃᖅᑎᑦᓯᔩ, ᓇᓗᓇᖏᑦᑐᖅ ᑖᓐᓇ ᒥᓂᔅᑕ 

ᐊᖏᖃᑕᐅᓂᐊᕐᒪᑦ ᐅᕙᒻᓂᑦ ᐊᖏᖃᑦᑕᐃᓐᓇᓲᕐᒪᑦ ᓇᓗᓇᖏᒻᒫᖅᑐᖅ. ᕼᐃᓖ? 

 

<<ᐃᒡᓚᖅᑐᑦ 

 

ᓯᒪᐃᓚᒃ: ᑖᒻᓇ ᖃᒪᓂ’ᑐᐊᕐᒥ ᓯᓚᑖᓂ ᐅᔭᕋᕐᓂᐊᑎᑦ ᐱᓕᕆᖃᑦᑖᓕᕐᒪᑕ ᑭᕙᓪᓕᕐᒥᐅᑕᓂᒃ ᐊᑦᑐᑦᓯᐊᖅᓯᒪᖕᒪᑕ 

ᑮᓇᐅᔭᓕᐅᑦᓯᐊᕐᒫᓕᕐᒪᑕ ᐊᒥᓲᔪᑦ ᓯᕗᓪᓕᕐᒥ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐱᓕᒻᒪᔅᓴᐃᓂᖓ 

ᐃᖅᑲᓇᐃᔭᖅᑎᑦᑎᓂᖓ ᓇᒻᒥᓂᖃᐅᑎᓂᓪᓗ ᓴᖅᑭᕐᕕᐅᒍᓐᓇᕐᓂᖓ ᐅᔭᕋᓐᓂᐊᕐᕖᑦ ᐊᒥᓱᐊᓗᓐᓂᑦ ᐃᓚᒌᓂᑦ 

ᐃᖅᑲᓇᐃᔭᖃᑦᑕᔪᖏᑦᑐᓂᑦ ᐊᔪᖅᓴᖃᑦᑕᔪᔪᓂᓪᓗ ᖃᑭᕚᓪᓕᑎᑦᑎᓯᒪᓕᕐᖓᑕ.  

 

ᖃᒪᓂ’ᑐᐊᕐᒥᐅᑕᐃᓪᓗ ᖃᓪᓗᓈᓂ ᕿᑲᕆᐊᖅᑐᑲᐃᓐᓇᕈᓐᓇᒻᒪᕆᕆᔪᐃᑦ ᑕᐃᒪᐃᒋᐅᖅᑐᑎᒃ ᐃᓚᖏᑦ. ᑕᐃᒪᑦᑕᐅᖅ 

ᒥᓂᔅᑕ ᖃᐅᔨᒪᒻᒪᑦ ᑕᐃᓐᓇ ᐅᔭᕋᓐᓂᐊᕐᕕᒃ ᒪᑐᔭᐅᕕᔅᓴᖓ ᒪᑐᓂᕆᓛᖅᑕᖓᓂ ᐊᕐᕌᒍᓂ ᑎᓴᒪᓂ ᐊᒡᒋᖅᑐᓂᒃ 

ᐸᕐᓇᑕᐅᓯᒪᒋᐊᖃᓕᕐᖓᑦ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪ ᕼᐋᒻᒪᓚᒋᔭᖓ ᖃᒪᓂ’ᑐᐊᖅ ᐊᒻᒪᓗ ᐋᒡᓃᒍ ᐄᒍᒃᑯᑦ, ᐊᖅᑭᔅᓯᓯᒪᒻᒪᑕ 

ᐅᖓᑎᒋᓛᖅᑕᖓᓄᑦ ᒥᑐᕚᒃ ᐅᔭᕋᓐᓂᐊᕐᕕᐅᑉ ᐱᓕᕆᖃᑎᒌᓐᓂᐊᖅᑐᓄᑦ ᑲᑎᒪᔨᕋᓛᓄᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ ᐃᑲᔪᕐᓂᐊᕐᒪᖔᖅ ᑖᒃᑯᓂᐊ ᑲᑎᒪᔨᕋᓛᓂᑦ? ᖁᔭᓐᓇᒦᒃ; 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᑲᒪᔨᐅᔪᑦ ᐅᔭᕋᑦᑕᕆᐊᓄᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᖅᑲᓇᐃᔭᖅᑎᕗᑦ 

ᐃᑲᔪᕈᓐᓇᑎᐊᖅᑐᐃᑦ ᑲᒪᑎᔨᕋᓛᓄᑦ ᑕᐃᒃᑯᓄᖓ ᖃᐃᖁᔭᐅᒍᑦᑕ, ᐃᓚᐅᖁᔭᐅᒍᑦᑕ. ᑕᐃᒪᐃᒍᓐᓇᑕᖅᑯᑦ 

ᐊᒻᒪᓗᑦᑕᐅᖅ ᐊᓯᖏᑎᒍᑦᑕᐅᖅ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᐱᓕᕆᕕᖓᑦᑕᐅᖅ 

ᐱᓕᕆᔾᔪᑎᖃᕐᒥᒻᒪᑕ. ᖃᐅᔨᒋᐊᕈᓐᓇᑕᒃᑲ ᖃᓄᐃᑦᑐᓂᒃ ᐱᓕᕆᔾᔪᑎᓂᑦ ᑲᑎᒪᔨᕋᓛᓄᑦ ᐊᖏᖅᑕᐅᒍᓐᓇᕋᔭᕐᒪᖔᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᓇ ᖃᐃᖁᔭᖅᓯᖅᑐᕐᔫᔮᕐᖓᑕ, ᒫᓐᓇᓖᒃ ᑕᐃᒪ 

ᖃᐃᖁᓕᖅᑲᕋ ᒥᓂᔅᑕ ᖃᒪᓂ’ᑐᐊᓕᐊᖁᓪᓗᒍ ᐊᒻᒪᓗᑦᑕᐅᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ 

ᐃᖅᑲᓇᐃᔭᖅᑎᖏᓐᓂ ᓇᔅᓴᕐᓗᓂ. ᑲᑎᒪᔨᕋᓛᓂᑦ ᑕᐃᒃᑯᓂᖓ ᐱᓕᕆᖃᑎᖃᕈᓐᓇᕐᓂᐊᕐᖓᑕ, ᐊᓯᖏᓐᓂᓪᓗ 

ᑲᑎᒪᔨᕋᓛᖑᔪᓂᑦ ᑕᐃᑲᓃᓐᓂᖏᓐᓂᑦ. 

 

ᐅᖃᖅᑏ, ᐃᓚᖓ ᑕᕝᕙ ᑲᑐᔾᔨᔪᓄᑦ ᑲᑎᒪᔨᕋᓛᓄᑦ ᑲᒪᖏᔭᐅᓂᐅᓴᔪᖅ, ᐊᓯᐊᓄᑦ 

ᐊᑐᕋᖅᓴᕈᖅᑎᑕᐅᑐᐃᓐᓇᕆᐊᖃᕐᖓᑕ ᐱᖁᑎᖏᑦ ᑕᐃᑲᓃᑦᑐᐃᑦ. ᒥᓂᔅᑕ ᓇᓗᓇᐃᖅᑐᐃᒍᓐᓇᖅᑳ, ᖃᓄᖅ 

ᐱᓕᕆᕕᖓ ᐅᖃᖃᑎᖃᖅᓯᒪᒻᒪᖔᖅ ᑕᐃᒃᑯᓂᖓ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐅᔭᕋᓐᓂᐊᖅᑐᓕᕆᓂᕐᒧᑦ ᐅᔭᕋᑦᑕᕆᐊᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᑕᐃᒃᑯᐊ ᐋᒡᓃᑯ ᐄᒍᒃᑯᑦ ᐅᔭᕋᑦᑕᖅᓲᑦ 

ᐱᓕᕆᖃᑎᒌᓐᓇᖃᑦᑕᕋᑦᑎᒍ ᑕᕝᕙᓂ ᑕᖅᑭᕆᓚᐅᖅᑕᑦᑎᓐᓂᒃ ᖃᐃᖁᔨᓯᒪᒻᒪᑕ ᐅᕙᑦᑎᓐᓂ. ᐅᓪᓗᖓᐃᓐᓂᑦ 

ᓅᕖᕝᕙ 18−ᖑᖅᑰᖅᑐᑦ ᑕᐃᑯᙵᖁᔭᐅᓪᓗᑕ.  

ᑕᒪᒃᑯᐊ ᒪᑐᕙᓪᓕᐊᓕᖅᑎᓪᓗᒍ ᑕᐃᒃᑯᐊ ᑭᓱᒧᑦ ᐊᑐᖅᑕᐅᔪᓐᓇᕐᒪᑕᑭᐊᖅ, ᓄᓇᓕᓐᓃᖔᖅᑐᓂᒃ ᑲᑎᒪᔨᓂᑦ ᐊᒻᒪᓗ 

ᐅᕙᑦᑎᓐᓂ ᑕᐃᒃᑯᐊᓗ ᐋᒡᓃᑯᒃᑯᑦ ᑕᐃᑲᓃᕐᓂᐊᕐᒪᑕ ᑕᐃᑯᖓ ᐸᕐᓇᒍᒪᔪᖓ ᑕᐃᑯᖓ ᑕᐃᑯᙵᖃᑕᐅᓗᖓ. ᑖᓐᓇ 

ᐱᒻᒪᕆᕐᔪᐊᕌᓘᒻᒪᑦ, ᑕᐃᒪᓐᓇᓗ ᑭᓱᓄᑦ ᐊᑐᓕᒃᑲᓐᓂᕈᓐᓇᕐᓂᐊᕐᒪᑕᑭᐊᖅ. ᐸᕐᓇᒍᒪᒻᒪᑕ ᐸᕐᓇᖃᑎᒋᑦᑎᐊᕈᒪᕙᒃᑲ 

ᑖᒃᑯᓄᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐅᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᓗ ᖁᔭᓐᓇᒦᒃ. ᐃᓛᒃ, 100 ᑭᓛᒥᑐᒃᑲᓐᓂᕐᓂᑦ ᑕᐅᓄᖓ 

ᓂᒋᐊᓄᑦᑕᐅᖅ ᐅᔭᕋᓐᓂᐊᕐᕕᒻᒨᑐᐃᓐᓇᖏᓪᓗᑎᒃ ᖃᒪᓂ’ᑐᐊᓕᐊᖁᓇᓛᕐᒥᔪᑎᑦᑕᐅᖅ.  

 

ᐅᕙᓂ ᐅᖃᖃᑦᑕᖅᓯᒪᒐᒪ ᐊᒥᓱᐊᖅᑎᐊᓗᒃ, ᓴᙱᓪᓚᕆᑦᑐᒥᑦ ᐅᑉᐱᕈᓱᒃᑲᒪ ᒐᕙᒃᑯᑦ ᓇᓗᓇᖏᓪᓚᕆᑦᑐᒥᑦ 

ᐃᑲᔫᖅᓰᓂᖅᓴᐅᒋᐊᖃᕐᖓᑕ ᐅᔭᕋᕐᓂᐊᓂᕐᒥᑦ. ᐊᒻᒪᓗᑦᑕᐅᖅ ᐱᕙᓪᓕᐊᑎᑕᐅᓂᖏᓐᓄᑦ, ᐊᑑᑎᖃᓪᓚᕆᑦᑐᐊᓗᐃᑦ 

ᐅᔭᕋᕐᓂᐊᕋᔅᓴᐃᑦ. ᑕᒪᒃᑯᐊ ᐊᑯᓂᐊᓗᒃ ᐃᑲᔪᕐᓂᖃᕈᓐᓇᕐᖓᑕ, ᓄᓇᕗᑦᑎᓐᓂ ᐊᒻᒪᓗ ᑲᓇᑕᓕᒫᒥ. 

 

ᒥᓂᔅᑕ, ᓇᓗᓇᐃᖅᓯᒍᓐᓇᖅᑲ ᖃᓄᖅ ᐱᓕᕆᖃᑎᖃᕐᓂᐊᕐᒪᖔᑕ ᐅᔭᕋᕐᓂᐊᕐᕕᒻᒥ ᒪᑐᓯᕙᓪᓕᐊᔪᓂᑦ 

ᑲᑎᒪᔨᕋᓛᓄᑦ. ᑖᓐᓇ ᓄᓇᕗᓪᓗ, ᓄᓇᐅ ᐊᑐᖅᑕᐅᓂᖏᓐᓂ ᐸᕐᓇᐅᑎᖓ ᐱᕙᓪᓕᐊᑎᑕᐅᒍᒪᔪᓂᑦ 

ᐊᐳᖅᑕᕈᑎᖃᖅᑎᑦᑎᓂᐊᖏᒃᑲᓗᐊᕐᒪᖔᑦ. 

 

ᐅᖃᖅᑎ (ᑐᓵᔨᑎᒍᑦ): ᐅᔭᕋᕐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᖏᖃᑎᒌᒎᑎᖃᖅᑐᒍᑦ ᑲᓇᑕᒥ 

ᒐᕙᒪᒃᑯᓐᓂ ᐱᓕᕆᔨᐅᖃᑎᑦᑎᓂᑦ. ᐊᖏᔪᖅᑲᐅᑏᑦ, ᑲᑎᒪᐅᑎᖃᓛᕐᓗᑎᒃ ᐊᑑᑎᖃᓪᓚᕆᑦᑐᐊᓗᓐᓂᑦ 

ᐅᔭᕋᕐᓂᐊᕋᔅᓴᓂᑦ. ᑕᐃᒃᑯᐊ ᐊᐅᓚᑦᑎᔨᐅᖃᑕᐅᔪᓕᒫᑦ ᑎᑭᑎᑕᐅᓛᖅᑐᐃᑦ, ᑲᑎᒪᑎᑕᐅᓗᑎᒃ ᐅᖃᐅᓯᖃᕐᓗᑎᑦ 

ᐊᑑᑎᖃᕐᔪᐊᖅᑐᐊᓗᓐᓂᑦ ᐅᔭᕋᕐᓂᐊᕋᔅᓴᓂᑦ ᐊᒻᒪ ᖃᐅᔨᒐᓱᓪᓗᑏᒃ, ᖃᓄᖅ ᐱᕙᓪᓕᐊᔪᓯᖃᕆᐊᖃᓛᕐᒪᖔᑖ.  

 

ᑕᐃᓐᓇᓗᑦᑕᐅᖅ ᑎᑎᕋᕆᐊᕐᖓᐅᑎᒋᓯᒪᔭᒐ ᓄᓇᐅ ᐊᑐᖅᑕᐅᓂᖏᓐᓄᑦ ᐸᕐᓇᐅᑏᑦ. ᐊᒻᒪᓗ ᐊᕙᑎᓕᕆᔨᒃᑯᑦ 

ᖃᓄᖅ, ᑕᒃᑯᐊ ᐱᖃᑕᐅᓂᖃᕋᔭᕐᒪᖔᑕ. ᒐᕙᒪᑐᖃᒃᑰᑦ ᓄᓇᕘᓪᓗ ᐱᓕᕆᕋᑎᒌᓪᓗᑎᒃ ᐊᒻᒪᓗᖃᐃ 

ᓄᓇᓕᒻᒥᐅᑕᐃᑦ ᑲᑎᑦᑐᐃᓐᓇᐅᖁᓇᓛᖅᑐᐃᑦ, ᐅᖃᐅᓯᖃᕐᓗᑎᒃ ᐅᔭᕐᓂᐊᕋᔅᓴᐅᔪᓂᑦ ᐱᒻᒪᕆᐊᓘᔪᓂᑦ. ᖁᔭᓐᓇᒦᒃ, 

ᐅᖃᖅᑏ.    

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᒪᓂᕋᔭᒃ ᒪᓕᒐᓕᐅᖅᑎᖓ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1040 - 6(2): ᐃᓕᓐᓂᐊᖅᑐᓄᑦ ᐊᑎᓕᐅᕆᔭᐅᓲᑦ ᐱᔨᑦᑎᕋᒐᒃᓴᕆᔭᖏᑕᓗ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᓄᓇᕗᑦ ᓯᓚᑦᑐᓴᕐᕕᒃᑯᑦ 

ᒥᓂᔅᑕᖓᓄᑦ.  

 

ᐅᖃᕆᐊᓚᐅᙱᓂᓐᓂ, ᐊᐱᕆᒋᐊᓚᐅᖏᓂᕐᓂ. ᐅᖃᖅᑳᕈᒪᔪᖓ, ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, 

ᖁᕕᐊᓱᖃᑎᒋᓚᐅᕋᒃᑯ ᐃᓄᒋᐊᕐᓂᖅᐹᖑᔪᓂᑦ ᐱᔭᕇᖅᑐᖃᖅᑎᓪᓗᒍ ᖁᑦᑎᓂᖅᓴᒥᑦ ᐃᓕᓴᔪᓂᑦ. 

300−ᖑᓗᐊᓚᐅᕐᖓᑕᒎᖅ ᐱᔭᕇᖅᑐᐃᑦ 2023-2024 ᐊᕐᕌᒍᖓᓂ, ᖁᑦᑎᓂᖅᓴᒥᑦ ᐃᓕᓴᔪᐃᑦ. 

ᐅᐱᓐᓇᓪᓚᕆᑉᐳᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᐃᓕᓐᓂᐊᖅᑐᓕᕆᔨᒃᑯᓪᓗ. 

 

ᐅᖃᖅᑏ, ᐊᐱᖅᑯᑎᒐ ᐅᖃᐅᓯᕆᓗᒍ. ᐃᓕᓐᓂᐊᖅᑐᓕᕆᔨᒃᑯᑦ ᐊᒥᓲᓂᖅᐹᓂᑦ ᖁᑦᑎᓂᖅᓴᒥᑦ ᐃᓕᓴᔪᓂᑦ 

ᐱᔭᕇᖅᑐᖃᓚᐅᕐᖓᑦ. ᓯᓚᑦᑐᓴᕐᕕᒃ, ᑕᐃᒪ ᒥᓂᔅᑕᖓ ᑕᑯᓯᒪᕙᑦᑕᐅᖅ ᐊᒥᓲᓂᖅᐹᖑᔪᓂᑦ ᐃᓕᓐᓂᐊᕈᒪᔪᓂᑦ 

ᓯᓚᑦᑐᓴᕐᕕᒃᑯᑦ? ᖁᔭᓐᓇᒦᒃ 

 



ᕿᑎᖅᑰ, ᓄᕕᐱᕆ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐊᑕᑲᐃᓐᓇᖅᑐᖅ ᒥᓂᔅᑕᐅᔾᓗᓂ ᓄᓇᕗᒻᒥ ᓯᓚᑦᑐᓴᕐᕕᒃᑯᓐᓄᑦ, ᒥᓂᔅᑕ ᔪᐊᓇᓯ.   

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ, ᑲᑎᒪᔨ ᐊᐱᕆᖅᓱᕐᖓᑦ 

ᑕᐃᒫᒃ. ᐅᖃᖅᑏ, ᓄᓇᕘᑦ ᐃᓄᒋᐊᔅᓯᕙᓪᓕᐊᑎᓪᓗᒍ, ᐃᓅᓱᑦᑐᖁᑎᕗᓪᓗ ᐃᓄᒋᐊᔅᓯᕙᓪᓕᐊᑐᐃᓐᓇᕐᖓᑕ 

ᐱᔭᕇᖅᐸᓪᓕᐊᓪᓗᑎᓪᓗ ᖁᑦᑎᓂᖅᓴᒥᑦ ᐃᓕᓴᔭᖏᓐᓂ ᐃᓕᓴᕕᒻᒥ. ᐄ’, ᑕᐃᒃᑯᐊ ᐱᕕᖃᖁᓇᑦᑎᐊᓂᐊᖅᑐᐃᑦ 

ᓯᓚᑦᑐᓴᕐᕕᓐᓄᑦ, ᓯᓚᑦᑐᓴᕐᕕᔾᔪᐊᓄᓪᓘᓐᓃᑦ ᐃᓕᓐᓂᐊᕆᐊᖁᔭᐅᓪᓗᑎᒃ.  

 

ᓯᓚᑦᑐᓴᕐᕕᒃᑯᑦ, 594−ᓂᑦ ᐊᑎᓕᐅᖅᓯᒪᔪᖃᖅᑐᖅ ᐃᓕᓐᓂᐊᕋᔅᓴᓕᒫᖏᓐᓂᑦ. ᑕᐃᒃᑯᐊ 

ᐃᓕᓴᕆᔭᐅᔾᔪᑎᑖᕋᓱᐊᖅᑐᐃᑦ ᐱᔭᕇᕐᓂᕐᒧᑦ. ᐄ, ᑕᐃᒫᓪᓗ ᐃᓄᒋᐊᔅᓯᕙᓪᓕᐊᓂᖓᑦ, 

ᐃᓄᒋᐊᔅᓯᕙᓪᓕᐊᖏᓐᓇᐃᓐᓇᖁᓇᖅᑑᒐᓗᐊᑦ ᐊᔾᔨᒌᖏᑦᑐᕈᓘᔮᓗᓐᓂ ᐊᔪᖏᑦᑐᓂᑦ ᐃᖅᑲᓇᐃᔭᖅᑎᖃᕆᐊᖃᕋᑦᑕ 

ᖃᓄᓕᒫᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᐹᖅ ᐃᓚᒋᐊᕈᑎ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᕈᒪᓪᓗᒍ, ᑖᓐᓇ ᑭᐅᓵᖅᑐᖅ ᒥᔅᑕ, ᒥᓂᔅᑕ. ᐊᒻᒪᓗ 

ᖁᕕᐊᓇᖅ, ᑕᒫᓂ 600−ᖏᓐᓃᑦᑐᑦ ᓯᓚᑦᑐᓴᕐᕕᒻᒥ ᐊᑎᓕᐅᖃᑕᐅᓯᒪᒻᒪᑕ. 

 

ᐅᓇ ᐊᐱᖅᑯᑎᒋᔪᒪᓕᖅᖢᒍ. ᓯᓚᑦᑐᖅᓴᕐᕕᒃᑯᓄᑯᐊ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᓅᕖᕝᕙ 2023−ᒥ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᐅᖅᓯᒪᒻᒪᑦ ᐊᕐᕌᒍᓪᓗᐊᖑᓕᖅᑐᖅ. ᐊᒻᒪᓗ ᑖᓐᓇ ᐅᖃᓕᒫᖅᖢᒍ, ᑐᓴᒐᔅᓴᐃᑦ 

ᑕᕝᕙᓃᖏᑦᑐᑦ ᑭᑭᑕᐅᓯᒪᔪᓂᑦ ᐅᔾᔨᕆᓚᐅᕋᒪ. ᒪᑯᐊ ᐃᓕᓐᓂᐊᕈᑎᔅᓴᐃᑦ ᖃᓄᐃᑦᑑᒻᒪᖔᑦ, 

ᑭᓱᓕᕆᔨᔅᓴᖑᕆᐅᖅᓯᓴᐅᑏᑦ ᑕᒪᒃᑯᓂᖓ ᐃᓗᓕᖃᖏᑦᑎᐊᕐᒪᑦ, ᒪᒥᐊᓇᖅᑐᖅ. 

 

ᐃᓕᓐᓂᐊᕆᐊᖃᑦᑕᖅᑐᑦ ᐱᔾᔪᑎᒋᓪᓗᒋᑦ ᐅᓇ ᐊᐱᖅᑯᑎᒋᔪᒪᔭᕋ. ᖃᖓ, ᒥᓂᔅᑕᕆᔭᐅᔪᖅ ᑐᒡᓕᐊᓂ 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖏᓐᓂᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᑎᓂᐊᖅᐸᑦ, ᑕᐃᒃᑯᐊᓗ ᑭᑭᑕᐅᓯᒪᔪᑦ ᐅᑯᓇᓂ 

ᑕᐃᒃᑯᓄᖓ ᐃᓕᐅᖅᑲᑕᐅᓯᒪᓗᑎᒃ? ᖁᔭᓐᓇᒥᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓄ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. ᐃᓕᓯᒪᑲᐃᓐᓇᖅᖢᖓ, ᑕᒪᒃᑯᓂᖓ 

ᓂᓪᓕᐅᑎᖃᕈᓐᓇᙱᑦᑐᖓ. ᑭᓯᐊᓂ ᖃᐅᔨᒪᓪᓗᖓ, 2022-2024 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ ᑲᑎᒪᔨᖏᓐᓄᑦ 

ᐊᖏᖅᑕᐅᓯᒪᓕᖅᑐᑦ. ᒫᓐᓇᓗ ᐃᓄᒃᑎᑑᓕᖅᑎᑕᐅᕙᓪᓕᐊᓕᖅᖢᑎᒃ ᒫᓐᓇ. ᐱᔭᕇᖅᑕᐅᑉᐸᑕ ᒪᓕᒐᓕᐅᕐᕕᒻᒧᑦ 

ᓴᖅᑭᓐᓂᐊᖅᑕᒃᑲ. ᖁᔭᓐᓇᒥᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ. ᒥᔅᑕ ᓚᐃᑦᓯᑐᓐ. 

 

ᓚᐅᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᕈᒪᓪᓗᒍ, ᑖᓐᓇ ᒥᓂᔅᑕᕆᔭᐅᔪᖅ ᑭᐅᒻᒪᑦ. 

 

ᐅᖃᖅᑏ, ᑕᐃᒃᑯᐊ ᐃᓕᓴᖅᑏᑦ ᐊᓂᒍᐃᑦᑎᐊᖁᓪᓗᒋᑦ, ᐃᑲᔪᖅᓱᐃᔨᖃᕐᒪᑕᐃᒃᑯᐊ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓱᒪᓕᕆᓂᕐᒧᑦ ᑐᕌᖓᔪᓂᑦ ᓴᖅᑭᔮᖅᑎᑦᑎᓕᕐᒪᑕ ᐅᑯᓇᓂᓗ ᑎᑎᕋᖅᓯᒪᓪᓗᑎᒃ. 90-ᖏᓐᓃᑦᑐᑦ, 

ᐃᑲᔪᖅᓱᖅᑕᐅᓯᒪᓂᒃᑯᑦ ᐱᕚᓪᓕᐅᑎᖃᓪᓚᕆᑦᓯᒪᔪᑦ. ᐊᒻᒪᓗ ᐃᓱᒪᓕᕆᓂᖅ ᑕᒪᓐᓇ ᐱᕐᔪᐊᓪᓗᓂ. 

 

ᓯᓚᑦᑐᖅᓴᕐᕕᒃᑯᖅᑲᐃ, ᐃᑲᔪᖅᓱᐃᔪᒥᑦ ᐃᓕᓴᖅᑎᓄᑦ ᑕᐃᒪᑦᑐᓂᑦ ᐃᖅᑲᓇᐃᔮᓂᑦ ᓴᖅᑭᑦᑎᓛᖅᐸᑦ?   

 

ᐅᖃᖅᑎ (ᑐᓵᔨᑎᒍᑦ): ᓯᓚᑦᑐᖅᓴᕐᕕᒃᑯᓐᓄᑦ ᒪᓕᒐᓕᐅᖅᑎ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒻᒪᒍ. 

ᐃᓱᒪᓕᕆᓂᖅ ᑕᒪᓐᓇ ᐱᕐᔪᐊᕌᓘᖕᒪᑦ, ᓱᓕ ᑲᒪᒌᓐᓇᕈᒪᔭᕗᑦ ᒐᕙᒪᓕᒫᑦ ᐃᓱᒪᒋᓪᓗᒋᑦ.  

ᐊᒻᒪᓗ ᐅᖃᖅᑏ, ᖃᐅᔨᒪᓪᓗᖓ ᑖᒃᑯᐊ ᓯᓚᑦᑐᖅᓴᕐᕕᒃᑯᑦ ᓇᐅᒃᑐᐃᓐᓇᖅ ᐱᔨᑦᑎᕈᑎᓂᑦ ᓴᖅᑭᔮᖅᑎᑦᑎᖃᑦᑕᖅᑐᑦ 

ᐃᓕᓴᖅᑎᓄᑦ. ᒪᑯᓄᖓᓗ, ᖁᕙᓯᓐᓂᖅᓴᓄᑦ ᐃᓕᓐᓂᐊᖅᑐᓂᑦ ᓯᓚᑦᓴᕐᕕᐅ ᐃᓗᐊᓂ. 

 

ᐊᑕᐅᓯᐅᓈᖅᑎᖅᖢᒋᑦ ᐃᑲᔪᖅᓱᐃᔨᒋᔭᐅᖃᑦᑕᖅᑐᑦ, ᐊᓯᖏᓪᓗ. ᐊᒻᒪᓗ ᑕᐃᒃᑯᐊ ᐃᓱᓕᑦᑎᕙᓪᓕᐊᔪᑦ 

ᐃᑲᔪᖅᑕᐅᖃᑦᑕᕐᒥᔪᑦ, ᐃᓕᓐᓂᐊᕐᕕᓐᓄᑦ ᐃᓯᒃᑲᓐᓂᕈᓐᓇᕐᓂᐊᕐᒪᑕ. ᐸᐃᕆᕕᖃᐅᖅᖢᑎᒡᓗ. ᐊᒻᒪᓗ ᖃᐅᔨᒪᓪᓗᖓ, 

ᐃᓱᒪᓕᕆᓂᖅ ᑕᒪᓐᓇ ᐃᓚᒋᔭᐅᖃᑕᐅᔪᖅ ᐊᑐᐃᓐᓇᕈᖅᑎᑕᐅᓯᒪᔪᖅ ᓯᓚᑦᑐᓴᕐᕕᒃᑯᓐᓄᑦ. ᐊᒻᒪᓗ ᐊᓯᖏᓐᓂᑦ 

ᑎᒥᖑᖅᑎᑕᐅᓯᒪᔪᓂᑦ ᐱᔨᑦᑎᕋᖅᑎᓂᓪᓗ ᐃᖅᑲᓇᐃᔭᖃᑎᖃᖃᑦᑕᕐᒥᔪᒍᑦ. ᖁᔭᓐᓇᒥᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᐊᐱᖅᑯᑦ 1041 - 6(2): ᒪᓕᒐᕋᓛᖏᓄᑦ ᑖᒃᓰᔭᖅᑕᐅᓂᖏᑕᓗ ᓱᐴᖅᑐᓪᓗᒐᑦ, ᐃᒥᐋᓗᑦ ᐊᒻᒪᓗ ᓱᐴᖅᑐᒐᑦ 

ᑎᐱᖃᓕᖅᑎᓯᒪᔪᓄᑦ ᐊᑐᒐᐅᓲᑦ (ᐳᕉᔅᑐ) 

 

ᐳᕉᔅᑐ: ᐅᓪᓛᒃᑯᑦ ᓄᓇᕗᒻᒥᐅᑦ. ᐊᒻᒪᓗ ᒥᔅᑕ ᓇᑖᖅ, ᑐᙵᓱᒋᑦᓯ.  

 

(ᑐᓵᔨᑎᒎᓕᖅᑐᖅ) ᖁᔭᓐᓇᒥᒃ, ᐅᖃᖅᑏ. ᒪᑯᐊ ᐱᖓᓱᐃᓕᖓᓪᓗᑎᒃ ᓴᖅᑭᑦᑐᑦ ᐱᐅᔪᐊᓘᒻᒪᒡᒎᖅ, ᑖᓐᓇ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᖅᑯᑎᒋᔪᒪᔭᕋ ᐊᑐᕈᒫᕐᓂᐊᖅᑐᑦ 25-26ᒧᑦ, ᐱᓕᕆᐊᕆᕙᓪᓕᐊᓂᐊᖅᑎᓪᓗᑕ 

ᑖᒃᓯᓕᕆᓂᖅ ᑕᒪᓐᓇ ᓂᓪᓕᐅᑎᒋᓪᓗᒍ, ᒪᑯᐊᓗ ᐸᐃᑉᐹᑦ ᐅᖃᐅᓯᕆᓚᐅᖅᑕᖏᑦ ᑖᔅᓱᒪ ᒥᓂᔅᑕᐅᑉ 

ᑮᓇᐅᔭᓕᕆᔨᒃᑯᓐᓄᑦ. ᑖᒃᓰᔭᐅᑏᑦ ᔪᓚᐃ 1, 2024−ᒥᒃ, ᒪᓕᒃᖢᒋᓪᓗ ᑕᐃᒃᑯᐊ ᑲᓇᑕᒥ ᑖᒃᓰᓕᕆᓂᕐᒧᑦ 

ᐋᖅᑭᑦᓱᖅᓯᒪᓂᖏᑦ. ᖃᑦᓯᓂᒃ ᑮᓇᐅᔭᓕᐅᓚᐅᖅᐱᑕ ᑖᒃᓰᔭᐃᑎᑦᑎᓂᒃᑯᑦ?    

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. ᑕᐃᒃᑯᐊ ᑖᒃᓰᔭᐅᑏᑦ ᑕᕝᕚᑭᓂᑦ, 2023-2024 

ᐊᕐᕌᒍᐊᓂ $2−ᒥᓕᐊᓐᓂᑦ ᑮᓇᐅᔭᓂᑦ ᑕᕝᕚᑭᓄᑦ ᑮᓇᐅᔭᓕᐅᓚᐅᖅᑐᒍᑦ. ᐊᒻᒪᓗ $23.7 

ᒥᓕᐊᓐᖑᓂᐊᕋᓱᒋᓪᓗᑎᒃᑯᑦ 2024-2025 ᐊᕐᕌᒎᑉ ᐃᓗᐊᓂ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅ ᐴᕉᔅᑐ.   

 

ᐳᕉᔅᑐ: (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. ᐊᒻᒪᓗ ᑖᓐᓇ ᒥᓂᔅᑕ, ᖃᐅᔨᒪᓪᓗᓂ ᑕᐃᓐᓇ ᓱᕋᕐᓇᖅᑐᓕᕆᓂᕐᒧᑦ 

ᐱᖁᔭᕐᔪᐊᖅ 2018−ᒥ ᓴᖅᑭᑕᐅᓚᐅᖅᓯᒪᒻᒪᑦ. 64, ᓈᓴᐅᑎᓕᒃ ᑖᒃᑯᐊ ᐃᓗᐊᓃᑦᑐᖅ: “ᑖᓐᓇ ᒥᓂᔅᑕᕆᔭᐅᔪᖅ 

ᑕᓪᓕᒪᑦ ᐊᕐᕌᒍᑦ ᐊᓂᒍᕌᖓᑕ ᑖᔅᓱᒥᖓ ᖃᐅᔨᓴᐃᖃᑦᑕᕐᓂᐊᖅᑐᖅ ᐱᖁᔭᕐᔪᐊᕐᒥ. ᐊᒻᒪᓗ ᐱᔾᔪᑎᒃᓴᖏᑦ ᑖᒃᑯᐊ 

ᐊᑐᖅᑕᐅᑦᑎᐊᕋᓗᐊᕐᒪᖔᖏᑦ ᓇᓗᓇᐃᖅᓯᖃᑦᑕᕐᓗᓂ.” 

 

ᓅᕕᕝᕙ 2024-ᖑᓕᖅᑎᓪᓗᒍ ᖃᖓ ᑕᐃᒃᑯᐊ ᐅᓂᒃᑳᑦ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓂᐊᖅᐸᑦ 

ᐃᓗᓕᖃᐅᕐᓂᐊᖅᐸᓪᓗ ᐊᑐᓕᖁᔭᕐᓂᒃ ᐊᒻᒪ ᒪᓕᒐᓕᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᒪᑐᒪᓂ ᑲᑎᒪᕐᔪᐊᓂᑦᑎᓐᓂ 

ᓴᖅᑭᔾᔮᖏᑦᑐᖅ ᐃᒻᒪᖄ ᑭᖑᓪᓕᕐᒥ ᑲᑎᒪᕐᔪᐊᒃᑲᓐᓂᓕᕈᑦᑕ ᓴᖅᑭᑦᑐᒫᖅᑕᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒻᒪᖄ ᑐᓴᑦᑎᐊᖏᑦᑐᖓ ᒥᓂᔅᑕ ᐅᖃᓵᕐᒪᑦ 

ᐊᑐᐃᓐᓇᕈᖅᑎᓛᙱᑕᒃᑲ. ᑭᖑᓪᓕᕐᒥ ᑲᑎᒪᕐᔪᐊᓂᕐᒥᑦ ᑕᐃᒪᓐᓇᓕ ᑐᓴᖅᑲᐅᒐᒪ ᐃᒻᒪᖄ ᒍᓐᓇᕐᓂᕋᕋᓗᐊᖅᑐᖅ. 

ᑖᒃᓯᓕᕆᓂᕐᒧᑦ ᐱᖁᔭᕐᔪᐊᖅ 2022-ᖑᑎᓪᓗᒍ ᐊᓂᒍᖅᑎᑕᐅᓚᐅᕐᒪᑦ ᒪᕐᕉᒃ ᐊᕐᕌᒍᓪᓗᐊᖑᓕᖅᑑᒃ.  

 

ᒐᕙᒪᒃᑯᑦ ᑖᒃᓱᒥᖓ ᐱᖁᔭᕐᔪᐊᕐᒥᒃ ᓴᖅᑭᑦᑎᒐᒥᒃ ᑕᒪᒃᑯᐊ ᐱᓕᕆᐊᙳᖅᑎᑕᐅᓯᒪᔪᑦ ᐱᔨᑦᑎᕈᑏᑦ ᐊᒥᓱᑦ 

ᓴᖅᑭᔮᙱᒻᒪᑕ. ᐊᒻᒪᓗ ᑖᒃᑯᐊᓱᓕ ᑖᒃᓯᔭᐅᑎᑎᒍᑦ ᑮᓇᐅᔭᓕᐅᕈᑏᑦ ᐱᔾᔪᑎᒋᓪᓗᒋᑦ ᖃᓄᐃᒻᒪᓂᒃᑯᐊ ᑭᖑᕙᖅᖢᑎᒃ 

ᒪᓕᒐᖏᑦ ᑎᑎᕋᖅᑕᐅᕌᓂᒃᓯᒪᙱᓚᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᒪᒥᐊᓇᖅᑐᖅ ᑕᐃᓐᓇ ᐱᖁᔭᕐᔪᐊᖅ 

ᐊᑐᐃᓐᓇᐅᔾᔮᖏᑦᑐᖅ ᑕᒪᑐᒪᓂ ᐃᒃᓯᕚᖅᑎᓪᓗᑕ. ᐊᑕᐅᓯᐅᙱᑦᑐᓂᒃ ᐋᖅᑭᒋᐊᖅᑐᖃᕆᐊᖃᕐᒪᑦ ᓲᕐᓗ 

ᐃᖅᑲᓇᐃᔭᖅᑎᑭᒃᓴᕐᓂᕐᒧᑦ ᑖᓐᓇ ᐱᓕᕆᔪᓐᓇᐃᓪᓕᐅᖅᑲᓯᒪᒐᑦᑎᒃᑯ ᐊᒻᒪᓗ ᑕᐃᒃᑯᐊ ᑮᒃᑕᐅᓯᒪᔪᑦ 

ᐃᓕᖅᑲᖅᑕᐅᔪᓐᓇᐃᓕᐅᖅᑲᓯᒪᓪᓗᑎᒃ. ᑕᐃᒃᑯᐊ ᒐᕙᒪᐅᓛᖅᑐᑦ ᑖᓐᓇ ᓱᒃᑲᔾᔫᒥᔪᒃᑯᑦ ᓴᖅᑭᑕᐅᖁᓇᖅᑑᒐᓗᐊᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅ ᖃᐃᕐᓂᖅ. 

 

ᐊᐱᖅᑯᑦ 1042 - 6(2): ᐊᒃᑕᕝᕕᕗᑦ ᐃᒋᑦᑎᕕᐅᓲᑦ ᐊᖏᔫᑎᓄᑦ ᑲᒪᒋᔭᐅᓂᖏᓄᓪᓗ (ᖃᐃᓐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓪᓗᕋ ᑐᙵᓱᒋᑦ ᐊᒻᒪ ᑖᒃᑯᐊ ᑐᙵᓱᑦᑎᑕᐅᓕᑦ, ᓄᕙᓕᖅᑐᕉᓘᓕᕋᒪ.  

 

(ᑐᓵᔨᑎᒍᑦ) ᐅᖃᖅᑏ, ᐅᓇ ᐊᐱᖅᑯᑎᒋᓂᐊᖅᑕᕋ ᓄᓇᓕᓐᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ 

ᐱᔾᔪᑎᖃᖅᖢᑎᒃ ᐊᑦᑕᕐᕕᓐᓂᒃ ᐱᔾᔪᑎᓕᒃ ᑖᒃᑯᐊ ᑐᒃᓯᕋᐅᑏᑦ ᐃᒪᐃᓕᖓᒻᒪᑕ ᓄᓇᕘᓕᒫᒥ ᐸᕐᓇᐅᓯᐅᕈᒪᓪᓗᑎᒃ 

ᐊᑦᑕᕐᕕᓐᓄᑦ ᑐᕌᖓᔪᓂᒃ.  

 

ᑖᓐᓇ ᒥᓂᔅᑕᕆᔭᐅᔪᖅ ᖃᐅᔨᒪᓪᓗᓂ ᐃᒡᓗᓕᒻᒥᓂᒃᑯᐊ ᐃᓗᐃᒃᑲᓂᒃ ᑲᑎᙵᔪᓂᒃ ᐱᖓᔪᒋᔭᐅᔪᓂᒃ 

ᐋᖅᑭᒃᑕᐅᓯᒪᒻᒪᑦ.  

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ ᖃᓄᐃᓕᖓᓕᕐᒪᖔᖅ ᑕᐃᒃᑯᐊ ᐊᑦᑕᕐᕕᓐᓄᑦ ᐸᕐᓇᐅᑏᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑯᐊ ᐱᓕᕆᕕᒃᑲ 

ᓯᕗᒧᐊᒃᑎᑦᑎᕙᓪᓕᐊᔪᑦ ᐊᑦᑕᕐᕖᑦ ᐸᕐᓇᐅᑎᖏᓐᓂᒃ ᑕᐃᒃᑯᐊᓗ ᐃᓗᐃᒃᑲᐅᓪᓗᑎᒃ ᐋᖅᑭᒃᓱᖅᑕᐅᓯᒪᔪᑦ ᓄᓇᓖᑦ 

ᓄᓇᕗᑦ ᓄᓇᓕᖁᑎᖏᓐᓂ,  ᐃᒻᒪᖄ ᒪᑯᐊ ᓄᑖᙳᕆᐊᖅᑎᑕᐅᔭᕆᐊᓖᑦ ᓴᓇᔭᐅᒃᑲᓐᓂᕆᐊᓖᓪᓗ ᐊᑦᑕᕐᕖᑦ 

ᒪᓕᒐᖏᓐᓄᑦ ᒪᓕᒃᓯᒪᖁᓪᓗᒋᑦ.  

 

ᐊᒻᒪᓗ ᖃᓄᖅᑑᕈᑎᒋᔭᕗᑦ ᑕᐃᒃᑯᐊ ᐊᑦᑕᕐᕖᑦ ᖃᓄᒃᑲᓐᓂᖅ ᐊᐅᓚᑕᐅᔪᓐᓇᕐᒪᖔᖏᑦ ᐊᑕᐅᓯᕐᒦᓪᓗᑎᒡᓗ. 

ᓄᓇᓕᓐᓂ ᓄᓇᓖᑦ ᑲᑐᔾᔨᖃᑎᒌᖏᑦ ᑕᒪᑐᒪᓂ ᐱᓇᓱᐊᕈᓯᕐᒥ ᑲᑎᒪᒻᒪᑕ ᐊᒻᒪᓗ ᖃᐅᔨᒪᓪᓗᖓ ᐃᖃᓗᐃᑦ 

ᒪᐃᔭᖓ ᑕᐃᑲᓃᖃᑕᐅᓪᓗᓂ. ᐊᒻᒪᓗ ᑕᐃᒃᑯᐊ ᓅᒻᒧᑦ ᐳᓛᕆᐊᓚᐅᕐᒪᑕ ᐊᐅᔭᖅ. ᑕᒪᒃᑯᐊᕈᓘᔭᐃᑦ 

ᐱᓕᕆᐊᕆᔭᕗᑦ ᖃᓄᖅᑑᕈᑎᒋᓪᓗᑎᒃᑯᓪᓗ ᓇᐅᒃᑯᑦ ᐱᐅᓯᒋᐊᖅᑎᒃᑲᓐᓂᕈᓐᓇᕐᒪᖔᑦᑎᒃᑯᑦ ᑕᐃᒃᑯᐊ 

ᐊᑦᑕᕐᕕᐅᖃᑦᑕᖅᑐᑦ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᖃᐃᕐᓂᖅ. 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓛᒃ ᓱᕈᓕᕆᓂᖅ ᓱᕈᖅᐸᓪᓕᐊᖃᑦᑕᕐᒪᑕ ᐊᑦᑕᕐᕖᑦ ᒪᒃᑯᐊᓗ 

ᐊᑦᑕᕐᓇᖅᑑᖃᑦᑕᖅᑎᓪᓗᒋᑦ ᑕᒪᓐᓇ ᑕᐃᒪᓐᓇ ᐊᐱᖅᑯᑎᒋᓵᖅᐸᕋ ᑖᔅᓱᒥᖓ ᐃᒡᓗᓕᐅᑉ ᒥᔅᓵᓄᑦ ᖃᐅᔨᒪᒋᓪᓗᓂ 

ᕿᑭᖅᑕᐅᒻᒥᒻᒪᑕ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᒻᒪ, ᐃᒡᓗᓕᒻᒥᐅᑦ ᐃᓛᒃ ᐸᕐᓇᐅᑏᑦ ᓇᓗᓇᐃᖅᓯᓯᒪᒻᒪᑕ ᓄᑖᓂᒃ 

ᐊᑐᒃᑲᓐᓂᕈᓐᓇᖅᑐᓂᒃ ᓄᐊᑦᑎᕕᒻᒥᒃ ᐱᑕᖃᓕᖁᓪᓗᒍ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑮᓇᐅᔭᓂᒃ 

ᓇᑭᙶᖅᑐᓂᒃ ᐊᑐᐃᓐᓇᖅᑕᖃᕐᒪᖔᑦ ᑕᒪᒃᑯᓄᖓ ᐊᑐᕋᔭᖅᑐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᔾᔨᒌᙱᑦᑐᓂᒃ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᑮᓇᐅᔭᖅᑖᖅᓯᒪᔪᒍᑦ ᑕᒪᒃᑯᓄᖓ ᐊᑐᖅᑕᐅᔪᓐᓇᖅᑐᓂᒃ ᐱᖁᑎᕐᔪᐊᓄᑦ ᓄᓇᓕᓐᓂ. ᐊᒻᒪ 

ᐱᑕᖃᕆᓪᓗᑎᒃ ᐊᑦᑕᕐᕕᓐᓄᑦ ᑐᕌᖓᑐᐃᓐᓇᖅᑐᓂᒃ. ᐊᒻᒪᓗ ᐊᑭᑐᔪᖅᑐᕈᑎᔅᓴᓄᑦ ᑖᒃᑯᐊ ᐃᓕᓚᐅᖅᓯᒪᓪᓗᑎᒃᑯ 

2025-2026-ᒧᑦ.  

 

ᐅᖃᖅᑏ, ᐄ’, ᕿᒥᕐᕈᓇᒃᑕᕗᑦ ᓇᓖᕌᕈᑏᑦ ᒪᑯᓄᖓ ᓇᐅᒃ ᑭᓱᒃᑲᓐᓂᕐᒧᑦ ᐊᑐᖅᑕᐅᒻᒪᖔᖏᑦ ᐱᐅᓂᖅᐹᖑᒻᒪᖔᑦ. 

ᐊᒻᒪᓗ ᐊᐅᓚᑦᑎᐊᑲᓐᓂᕈᒪᒧᑦ ᑕᒪᒃᑯᐊ ᐊᑦᑕᕐᕖᑦ. ᐄ’, ᑐᓴᐅᒪᑎᓐᓂᐊᖅᐸᔅᓯ ᑕᒪᑐᒪ ᒥᒃᓵᓄᑦ ᓯᕗᓂᒃᓴᑦᑎᓐᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑖᓐᓇ ᑕᑯᒋᐊᖅᑕᐅᑲᓐᓂᕆᐊᖃᕐᒪᑦ ᐅᖃᓵᖅᐳᖓ ᕿᑭᖅᑕᓪᓗᓂᓗ 

ᒪᑯᐊᓗ ᕚᑕᓖᒥᓃᑦ ᒫᓂᖅᑭᔪᐃᑦ ᐊᑦᑕᕐᓇᖃᑦᑕᕐᒥᒻᒪᑕ ᐱᓗᐊᖅᑐᒥᒃ ᐊᐃᔅᓯᖅᑐᖃᕋᓱᓕᕌᖓ ᕿᔪᐊᕐᔪᒻᒥᑦ 

ᐊᐃᒃᓯᖅᑐᖃᓚᐅᓲᖑᒻᒪᑦ ᑕᒪᓐᓇᓗ ᐅᔾᔨᕆᔭᐅᓯᒪᖃᑦᑕᕐᒪᑦ. ᑕᒪᒃᑯᐊ ᐊᑦᑕᕐᓇᖅᑎᓪᓗᒋᑦ.  

 

ᑕᐃᒪᓕ ᑐᑭᓯᒃᑲᓐᓂᕈᒪᓕᕆᕗᖓ ᐅᖃᖅᑎᑦᑎᔩ, ᑖᒃᑯᐊ ᑕᐃᒪ ᒐᕙᒪᒃᑯᑦ ᑮᓇᐅᔭᖅ ᐱᔾᔪᑎᒋᓪᓗᒍ ᑕᒪᒃᑯᐊ 

ᐃᑲᔪᕈᑕᐅᖃᑦᑕᕈᓐᓇᕐᓂᐊᖅᑐᐃᑦ ᓴᓗᒻᒪᖅᓴᐃᓂᕐᒧᑦ ᑖᓐᓇ ᐱᔾᔪᑎᒋᓪᓗᒍ ᐅᖃᐅᓯᕆᓵᖅᑕᕋ ᕚᑕᓖᒥᓃᓪᓗ 

ᑭᓂᖅᑐᕕᓃᓪᓗ ᑕᒪᒃᑯᐊ ᐱᔾᔪᑎᒋᓗᒋᑦ, ᓇᑭᑦ ᑮᓇᐅᔭᕐᒥᒃ ᐊᒥᒐᐃᓐᓇᐅᔭᖅᑑᒐᓗᐊᖅ ᑕᐃᒪᓕᖃᐃ ᒥᓂᔅᑕ ᑖᓐᓇ 

ᐅᖃᕈᓐᓇᖅᐳᖅ ᑖᒃᑯᐊ ᐊᕙᑎᓕᕆᔨᒃᑯᓐᓂ ᐃᖅᑲᓇᐃᔭᖅᑎᖃᖃᑎᖃᕐᒪᖔᖅ ᑕᒪᒃᑯᐊ ᐊᑦᑕᕐᓇᖅᑐᐃᑦ ᐱᓪᓗᒋᑦ 

ᐅᖃᐅᓯᕆᕋᑖᖅᑕᒃᑲ, ᕚᑕᓖᕕᓃᑦ ᑭᓂᖅᑐᕕᓃᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ. ᖃᓄᖅ ᖃᓄᕐᓕ ᐊᕙᑎᓕᕆᔨᒃᑯᓐᓂᒃ 

ᐱᓕᕆᖃᑎᖃᕋᓱᒻᒪᖔᑕ ᑐᑭᓯᔪᒪᓕᕆᕗᖓ?  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑖᓐᓇ ᐊᐱᕆᒻᒪᑦ. ᐅᖃᖅᑏ ᑖᒃᑯᐊ 

ᐊᕙᑎᓕᕆᔨᒃᑯᑦ ᑕᒪᒃᑯᐊ ᐊᑦᑕᑯᑦ ᐃᓕᔭᐅᖃᑦᑕᖅᑐᐃᑦ ᑐᑭᒧᐊᒍᑎᒋᓂᐊᖅᑕᖓᓂᒃ ᓲᕐᓗ ᐊᒃᑕᕐᕕᖕᓄᑦ 

ᐊᐅᓚᑦᑎᔾᔪᑎᒃᓴᑦ ᖃᓄᐃᓕᐅᕈᑕᐅᓂᕋᖅᑕᐅᔪᒥ ᐱᓕᕆᕙᓪᓕᐊᑎᓪᓗᒋᑦ ᐃᑲᔪᖅᑐᕐᓂᐊᖅᑕᕗᑦ ᖃᓄᖅᑑᖃᑎᒋᓗᑎᒍ 

ᑕᒪᒃᑯᐊ ᐄ’, ᐊᑦᑕᑯᖃᕐᕖᑦ ᓲᕐᓗ ᐅᓗᕆᐊᓇᖅᑐᐃᑦ ᕚᑕᓖᒥᓃᑦ ᐅᕝᕙᓘᓐᓃᑦ ᓴᕕᕋᔭᐃᑦ ᐊᒡᒍᖅᑐᖅᓯᒪᑦᓯᐊᕐᓗᑎᒃ 

ᐃᓂᖃᑦᑎᐊᖅᓯᒪᔭᕆᐊᖃᕐᒪᑕ ᑖᓐᓇ ᐊᕙᑎᕗᑦ ᑲᒪᒋᑦᓯᐊᕈᒪᑎᓪᓗᑎᒍ. ᐊᒻᒪᓗ ᑖᓐᓇ ᐊᑦᑕᑯᖃᕐᕕᐅᑉ ᐊᕙᓗᐊ 

ᑲᒪᒋᔭᐅᑦᓯᐊᖁᓪᓗᒍ ᑖᒃᑯᐊ ᖃᓄᖅᑐᖃᑎᒋᓂᐊᖅᑕᕗᑦ ᐊᒻᒪᓗ ᐱᓕᕆᖃᑎᒌᓐᓇᕐᓂᐊᖅᑕᕗᑦ ᐊᕙᑎᓕᕆᔨᒃᑯᑦ 

ᑕᒪᓐᓇ ᑐᑭᒧᐊᒐᓱᐊᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 1043 - 6(2): ᑮᓇᐅᔭᖃᖅᑎᑕᐅᓂᖏᑦ ᓄᓇᓕᐅᑉ ᐃᒡᓗᓕᕆᔨᖏᑕ ᑎᒥᖏᑦ (ᖂᒃᑭᐊᖅ) 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᐅᓪᓗᒥ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ. 

ᐅᖃᖅᑏ, ᓯᕗᓕᖅᑎᐅᔪᖅ ᐅᕐᓂᒍᑎᓯᒪᑎᓪᓗᒍ ᑰᒑᕐᕈᒻᒧᑦ ᓂᕈᐊᖅᑕᐅᕝᕕᒋᓯᒪᔭᓐᓂᒃ ᓇᑦᓯᓕᒻᒥᑦ 

ᑲᑎᒪᖃᑎᖃᕈᓐᓇᓚᐅᕋᑦᑕ ᓄᓇᓕᐅᑉ ᐃᒡᓗᓕᕆᔩᑦ ᑲᑎᒪᔨᖏᓐᓂᑦ. ᐅᐱᒍᓱᒻᒪᕆᓚᐅᖅᐳᖓ 

ᐃᓚᐅᔪᓐᓇᓚᐅᕐᓂᓐᓂᒃ ᑲᑎᒪᑎᓪᓗᒋᑦ, ᐅᖃᖅᑏ, ᐃᑉᐱᒋᔪᒪᕙᒃᑲ ᐊᑦᓱᕈᖅᐸᓐᓂᖏᑦ ᑲᑎᒪᔩᑦ, ᐃᖅᑲᓇᐃᔭᖅᑏᓪᓗ 

ᓄᓇᓖᑦ ᐃᒡᓗᓕᕆᔨᖏᓐᓂᒃ. 

 

ᐅᖃᖅᑏ, ᐅᖃᐅᓯᐅᓚᐅᖅᑐᓂ ᐃᓚᖓᓐᓂᒃ ᑲᑎᒪᓂᕐᒥᑦ ᐋᖅᑭᒪᒍᑎᐅᕙᑦᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᓱᖅᑯᐃᖅᓯᓇᓱᑦᑎᓪᓗᒋᑦ ᑮᓇᐅᔭᖃᖅᑎᒋᓂᐊᖅᑕᖏᑕ ᓄᓇᓕᐅᑉ ᐃᒡᓗᓕᕆᔨᖏᑕ ᓴᓇᒋᐊᕈᑎᑦᓴᓄᑦ 

ᐋᖅᑭᒋᐊᕈᑎᑦᓴᓄᑦ ᐃᒡᓗᖁᑎᒋᔭᖏᓐᓂᑦ, ᓈᒻᒪᒃᑲᓗᐊᕐᒪᖔᑦ ᐊᖑᒪᒋᐊᖃᕐᒥᑎᒍᑦ. 

 

ᐅᖃᖅᑏ, ᒥᓂᔅᑕᐅᔪᖅ ᑭᐅᔪᓐᓇᖅᐹ, ᖃᓄᖅ ᐃᒡᓗᓕᕆᔨᕐᔪᐊᒃᑯᑦ ᐃᓱᒪᓕᐅᖅᐸᒻᒪᖔᑕ ᖃᑦᓯᓂᒃ ᓄᓇᓖᑦ 

ᐃᒡᓗᓕᕆᔨᖏᑦ ᖃᐃᑦᓯᔭᐅᔅᓴᐅᑕᐅᒻᒪᖔᑕ ᐊᕐᕌᒍᑕᒫ, ᓴᓇᒋᐊᕈᑦᓴᓄᑦ, ᐋᖅᑭᒋᐊᕈᑎᑦᓴᓄᑦ ᐃᓪᓗᖁᑎᒋᔭᖏᓐᓂᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓄᑦ, ᒥᓂᔅᑕ ᑯᓱᒐᒃ. 

 

ᐊᖏᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐋᖅᑭᑦᓯᒪᐅᑎᖃᖅᐳᖅ ᐃᓱᒪᓕᐅᕈᑕᐅᕙᑦᑐᓂᒃ 

ᖃᑦᓯᓂᒃ ᑮᓇᐅᔭᓂᒃ ᑐᓂᔭᐅᕙᓐᓂᐊᕐᒪᖔᑕ ᐊᑐᓂᒃ ᓄᓇᓖᑦ, ᑐᓴᓵᕋᒪ, ᑕᑯᙱᑕᐃᓐᓇᕋᒃᑯ ᑐᓂᒍᓐᓇᓛᖅᐸ 

ᑲᑎᒪᔨᐅᖃᑎᓐᓄᑦ ᐱᓯᒪᓕᕈᒃᑯ.  

 

ᐱᔭᕇᑐᓚᕐᒪᓪᓗ ᑖᓐᓇ ᐋᖅᑭᒃᓯᒪᒍᑎᐅᕙᑦᑐᑦ ᐃᒡᓗᐃᑦ ᖃᑦᓯᐅᓂᖏᑦ, ᓄᓇᓕᐅᓪᓗ ᐊᖏᓂᖓ ᑕᐅᑐᒃᑕᐅᑉᓗᓂ, 

ᐊᒻᒪᓗ ᖃᑦᑎᑦ ᐃᖅᑲᓇᐃᔭᖅᑎᖁᑎᖃᕐᒪᖔᑕ. ᑕᕝᕘᓇ ᐱᔭᕆᐊᑐᒐᓚᓲᖑᔪᖅ, ᓇᕝᕚᕈᒃᑯ ᑭᙳᖅᑕᖓ ᑐᓂᓛᖅᐸᕋ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᐊᑦᑎᐊᑲᓐᓂᖅ ᓴᖅᑭᑎᑦᓯᓂᐊᕋᒪ ᐃᒡᓗᒧᑦ 

ᖃᐃᖁᔨᔾᔪᑎᒥᒃ ᐃᑦᓯᕙᐅᑕᕆᔭᖏᓐᓂᒃ ᑕᓗᕐᔪᐊᑉ ᐃᒡᓗᓕᕆᔨᒃᑯᖏᓐᓂᒃ, ᑎᑎᕋᖅᓯᒪᔭᖓᓐᓂᒃ ᑐᙵᓱᑦᑎᑕᐅᓪᓗᓂ 

ᑲᑎᒪᖃᑎᖃᓛᖁᓪᓗᒍ ᑲᑎᒪᔨᓂᑦ.  

 

ᐅᖃᖅᑏ, ᖃᐅᔨᒪᓪᓗᒋᑦ ᑕᓗᕐᔪᐊᑉ ᐃᒡᓗᓕᕆᔨᒃᑯᖏᑦ ᐊᔾᔨᐸᓗᐊᓂᒃ ᐃᓱᒫᓘᑎᖃᖅᐸᒻᒪᑕ ᖃᑦᓯᓂᒃ 

ᑮᓇᐅᔭᖅᑖᕐᓂᕆᕙᑦᑕᒻᒥᓐᓂᒃ ᓴᓇᒋᐊᕈᑎᓄᑦ, ᐋᖅᑭᒋᐊᕈᑎᓄᑦ ᐃᒡᓗᖁᑎᐅᔪᓂᒃ. 

 

ᐅᖃᖅᑏ, ᒥᓂᔅᑕᐅᔪᖅ ᐊᖏᕐᓂᐊᖅᐸ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᑲᓐᓂᕐᓗᑎᒃ 

ᑮᓇᐅᔭᖃᖅᑎᑦᓯᓂᕆᕙᑦᑕᒥᓐᓂᒃ ᑕᕝᕙᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓄᑦ, ᒥᔅᑕ ᑯᓱᒐᖅ. 

 

ᐊᖏᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑏ, ᑯᐊᐳᕇᓴᐅᔪᒍᑦ ᖃᐅᔨᒪᔪᒍᑦ ᐊᑦᓱᕈᕈᑕᐅᕙᑦᑐᓂᑦ ᓄᓇᓖᑦ ᐃᒡᓗᓕᕆᔨᖏᓐᓂᑦ, ᐊᖑᒻᒪᓇᓱᑦᑎᓪᓗᒋᑦ 

ᑮᓇᐅᔭᖅᑑᑎᕆᐊᒋᓕᒥᓄᑦ, ᐊᒻᒪᓗ ᐱᔭᕆᐊᖃᖅᑐᒥᑦ ᓄᓇᓕᒻᒥᒃ, ᒪᑯᐊ ᐱᖁᑏᑦ ᐱᑐᖃᙳᖅᐸᓪᓕᐊᔪᑦ ᑕᒪᒃᑯᐊ 

ᐊᕗᖓᓕᒫᖅ ᐅᖃᐅᓯᕆᔪᓐᓇᕋᒃᑭᑦ ᐊᒃᓱᕈᕐᓇᐃᓐᓇᓲᖑᒻᒪᑦ ᓄᓇᓖᑦ ᐃᒡᓗᓕᕆᔨᖏᓐᓄᑦ ᐸᐸᑦᓯᐊᕆᐊᖏᑦ 

ᐃᒡᓗᖁᑎᖏᑦ. 

 



ᕿᑎᖅᑰ, ᓄᕕᐱᕆ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖅᑐᑎᑕᐅᑉᐸᓐᓂᖓ ᑕᕝᕙᓗᑦᑕᐅᖅ ᐊᑦᓱᕈᕐᓇᖅᐸᒪᒻᒥᒻᒪᑦ, ᐅᕙᒍᑦ ᓱᓕ ᑲᔪᓯᑦᑎᐊᖏᓐᓇᕋᓱᒃᑲᓗᐊᖅᐳᒍ 

ᓇᐅᒃᑯᑦ ᐋᖅᑭᒋᐊᕈᑎᔅᓴᒧᑦ ᑮᓇᐅᔭᖅᑐᕈᑎᑦᓴᓂᓪᓗ, ᓇᐅᒃᑯᑲᓐᓂᖅ ᐃᑲᔪᕈᓐᓇᕐᒪᖔᑎᒍᑦ ᓄᓇᓖᑦ ᐃᒡᓗᓕᕆᔨᖏᑦ. 

 

ᐅᖃᖅᑏᑦ ᐅᖃᕋᓗᐊᖅᓱᖓ ᐃᓚᖏᓐᓂᑦᑕᐅᖅ ᑲᒪᓂᖃᕆᐊᖃᕐᒪᒻᒥᒻᒪᑕ ᐊᑐᖅᑐᐊᐸᑦᑐᑦ ᐃᑲᔪᓪᓗᐊᕋᓗᐊᕐᒪᑕ 

ᑲᒪᒋᑦᓯᐊᖅᐸᓪᓗᒋᑦ ᐃᒡᓗᐃᑦ, ᓲᕐᓗ ᒪᑐᐃᑦ ᒪᑐᐃᕈᑎᖏᑦ, ᒪᑐᐃᕈᑎᒐᓚᐃᓪᓘᓐᓃᑦ, ᑕᒪᒃᑯᐊ ᑭᑐᑯᓗᐃᑦ 

ᓴᓇᒋᐊᖅᑕᐅᒍᓐᓇᕐᔫᒥᖃᑦᑕᕈᑎᒃ ᐃᒡᓗᖃᖅᑐᓄᑦ. ᐊᑭᑐᔪᒻᒪᕆᐅᓯᕙᒻᒪᑕ ᐊᓯᔾᔨᖅᑕᐅᔭᕆᐊᖃᓕᕌᖏᑦ, 

ᓴᓇᔭᐅᔭᕆᐊᖃᓕᕌᖏᑦ, ᒪᑯᐃᕈᑏᑦ, ᐃᒐᓛᑦ.  

 

ᐊᐱᖅᑯᑎᖓᓄᑦ, ᐄ’, ᐱᒻᒪᕆᐅᕗᖅ ᕿᒥᕐᕈᖃᑦᑕᕐᓗᑎᒍᑦ ᑮᓇᐅᔭᖅᑐᕈᑎᑦᓴᕗᑦ ᐃᒡᓗᓕᕆᔨᕐᔪᐊᒃᑯᑦ ᐃᓱᒪᒋᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᒻᒪᖅᓯᒪᔪᓐᓂᐊᖅᑎᒻᒪᕆᐅᑉ ᑲᓇᑕᒥ ᕿᒥᕐᕈᐸᓪᓕᐊᒻᒪᑕ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᒃᓴᖁᑎᖏᓐᓂᒃ. ᐅᖃᖅᑏ, ᖁᓚᙱᓚᖓ ᑏᕖᒃᑯᑦ ᓈᓚᓂᐅᔪᖅ 

ᑐᓴᖅᑕᐅᔪᒪᓪᓚᕆᓛᕐᒪᑦ ᐅᓂᒃᑳᕆᓛᖑᓯᒪᔪᐃᑦ ᓄᓇᕗᒻᒥᐅᓄᑦ. 

 

ᐅᖃᖅᑏ, ᒥᓂᔅᑕ ᐅᖃᕈᓐᓇᖅᐸ ᑮᓇᔭᐅᖅᑐᕈᑎᒃᓴᒧᑦ ᐋᖅᑭᑦᓯᒪᐅᑎᐅᔪᖅ ᓄᓇᓖᑦ ᐃᒡᓗᓕᕆᔨᖏᓐᓄᑦ 

ᕿᒥᕐᕈᔭᐅᓕᕐᓂᖓᓂᒃ ᑕᒪᑦᓱᒧᖓ ᕿᒥᕐᕈᓂᐅᔪᒧᑦ ᑕᒻᒪᖅᓯᒪᔪᕐᓂᐊᖅᑎᐅᔪᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖏᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋ ᐊᐱᖅᓱᖃᑦᑕᕐᒪᑦ 

ᒪᓕᒐᓕᐅᖅᑎᐅᖃᑎᒐ. ᐅᖃᖅᑏ, ᐃᓚᖏᑦ ᖃᓄᐃᒍᑕᐅᔪᑦ ᑮᓇᐅᔭᖅᑎᑦᓯᕙᓐᓂᕐᒧᑦ ᓄᓇᓖᑦ ᐃᒡᓗᓕᕆᔨᖏᓐᓂᒃ 

ᑕᒪᒃᑯᐊ 3%-ᒥᒃ ᐋᖅᑭᑦᓯᒪᕙᑦᑐᑦ, ᐋᖅᑭᑦᑕᐅᕙᑦᑐᑦ ᑮᓇᐅᔾᔭᔅᓵᖏᑦ, ᐊᒻᒪ ᐃᒡᓗᖁᑎᒋᔭᐅᔪᑦ ᖃᑦᓯᐅᑎᓂᖏᓐᓂᒃ 

ᓄᓇᓕᒻᒥᒃ.  

 

ᓄᓇᓕᒻᒥᒃ ᑮᓇᐅᔭᖏᑦ ᑐᓂᔭᐅᔪᑦ ᖃᑦᓯᐅᓂᖏᑦ ᐃᒡᓗᐃᑦ ᐃᓚᙵᖅᑕᐅᓪᓗᓂ ᑮᓇᐅᔭᓕᐊᖏᑦ 

ᐃᒡᓗᓕᕆᔨᖁᑎᒋᔭᖏᑕ ᐊᑐᖅᑐᐊᓂᕐᒧᑦ ᐊᑭᑦᓴᖏᓐᓄᑦ. ᐅᖃᖅᑏ, ᑖᓐᓇ ᓇᓗᓇᐃᕈᒪᕋᑖᖅᑐᒍ 

ᒪᓕᒐᓕᐅᖃᑎᓐᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 1044 - 6(2): ᐃᓄᐃᓐᓇᖅᑐᓐ ᐅᖃᐅᓯᐋᓐᓄᖓ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒃᑲ ᒥᓂᔅᑕᖓᓄᑦ ᐅᖃᐅᓯᓕᕆᓂᕐᒧᑦ ᐱᔾᔪᑎᖃᖅᓱᖓ 

ᐃᓄᐃᓐᓇᖅᑐᓐ ᐅᖃᐅᓯᖅᑎᓐᓂᒃ. 

 

ᐅᖃᖅᑏ, ᒪᓕᒐᓕᐅᕐᕕᒃ ᐃᑦᓯᕙᓂᖃᖅᑎᓪᓗ ᒫᑦᓯ 10, 2023, ᒥᓂᔅᑕᐅᑉ ᓯᕗᓕᕆᓚᐅᖅᑕᖓ ᐅᖃᔪᒻᒪᑦ, 

ᐅᖃᖅᖢᒍ ᑖᒃᑯᐊ ᑕᐅᑐᒋᐊᕈᒪᓕᖅᐸᕗᑦ ᐃᓄᐃᓐᓇᖅᑐᓐ ᑐᑭᓕᐅᕆᕙᓐᓃᑦ ᓯᕗᓪᓕᐅᔾᔨᕙᓪᓕᐊᓕᕐᓗᑕᓗ, ᐃᒻᒪᖄ 

ᐋᖅᑭᒋᐊᕈᑎᐅᓇᔭᖅᑰᖅᑐᓂᑦ ᐆᒻᒪᐃᒃᑲᓐᓂᕈᑎᐅᒐᔭᐅᖅᑐᓂᑦ, ᐅᕝᕙᓗ ᐃᑲᔪᖅᑐᐃᒍᑎᐅᒃᑲᓐᓂᕋᔭᖅᑐᓂᑦ 

ᐱᔨᔅᓯᕋᐅᑎᔪᒧᑦ. 

 

ᐅᖃᖅᑏ, ᑐᑭᓯᓯᒪᔭᒃᑯᑦ ᑖᓐᓇ ᓴᖑᒋᐊᕈᑎ ᑕᕝᕗᖓ, ᓄᑖᓂᒃ ᑮᓇᐅᔭᖃᒃᑲᓐᓂᕈᑎᐅᒐᔭᖅᑐᖅ ᐊᒻᒪᓗ 

ᐃᑲᔪᕈᑎᑦᓴᓂᒃ ᐱᔨᑦᓯᕋᐅᑎᓂᑦ ᐃᓕᓐᓂᐊᖅᑐᓄᑦ, ᐃᓄᐃᓐᓇᖅᑐᕐᓗ ᐅᖃᑦᓯᐊᓂᖅᓴᐅᒍᒪᓕᖅᑐᓄᑦ. 

ᒥᓂᔅᑕᐅᔪᖅ ᐃᒡᓗᒧᑦ ᑐᓴᖅᑎᑦᓯᔪᓐᓇᖅᐸ ᑭᑐᓂᒃ ᓴᖅᑮᓯᒪᒻᒪᖔᑕ ᓄᑖᓂᑦ ᐃᑲᔪᖅᑐᐃᒍᑎᐅᓂᐊᖅᑐᓂᒃ 

ᐆᒻᒪᖅᑕᐅᒃᑲᓐᓂᖁᓪᓗᒍ ᐃᓄᐃᓐᓇᖅᑐᓐ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᖃᕝᕕᒃ. 

 

ᐊᖏᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᕆᑦᓯᐊᓪᓚᕆᒻᒪᑦ. ᐅᖃᖅᑏ, ᒪᓕᒐᓕᐅᖅᑎ ᐊᐱᕆᒻᒪᑦ, ᖃᓄᖅ ᐊᔾᔨᙱᓂᐊᕐᒪᖔᒍ ᓇᐅᒃᑯᑦ? ᐃᓕᑕᕆᒐᑦᑎᒍᑦ 

ᐊᔾᔨᒌᙱᑦᑐᑦ ᐱᔪᓂᒃ, ᐃᓄᐃᓐᓇᖅᑐᓐ ᐱᓗᐊᖅᑐᖅ ᐊᒻᒪ ᐃᓄᑦᑐᑦ, ᐃᓄᑦᑎᑐᑦ. 

 

ᑕᒪᓐᓇ ᓴᖑᔭᐅᓂᖓ ᐃᓚᙵᐃᒍᑕᐅᔾᔮᖏᑦᑐ ᐃᑲᔪᖅᑐᐃᒍᑎᐅᔪᓂᒃ ᐊᒻᒪᓗ ᐱᒻᒪᕆᐅᑎᒋᓂᖓᓂᒃ 

ᐃᓄᐃᓐᓇᖅᑐᓐ, ᑐᑭᓕᐅᕈᑦᓴᐃᑦ ᐅᓂᒃᑳ ᐱᑕᖃᙱᓂᖅᓴᐅᓂᐊᖅᑐᑦ ᐃᓄᐃᓐᓇᖅᑐᓐ ᓴᐳᔾᔭᐅᒍᑎᑦᓴᓄᑦ ᓄᑖᓄᑦ 

ᐱᓇᓲᑦᓴᓄᑦ, ᐅᖃᒃᑲᓐᓂᕈᓐᓇᕆᓪᓗᖓᓗ ᐱᖃᑎᒋᔭᕗᑦ ᐃᓚᒋᓗᒋᑦ ᓄᓇᕗᑦ ᑐᙵᕕᒃᑯᑦ ᐅᖃᖅᓯᒪᒻᒥᒻᒪᑕ 

ᑮᓇᐅᔭᓂᒃ ᐃᑲᔪᕈᑎᐅᓂᐊᖅᑐᓂᒃ ᕿᑎᕐᒥᐅᓄᑦ, ᐃᓄᐃᑦ ᐅᖃᐅᓯᖓᓂᒃ ᐱᓕᒻᒪᒃᓴᕈᑎᐅᕙᑦᑐᒧᑦ. ᑖᓐᓇ 

ᐱᓕᕆᐊᖑᑦᓴᐃᓐᓇᖅᐳ ᐱᓕᕆᕝᕕᑎᓐᓂᒃ. ᖁᔭᓐᓇᒻᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓅᕖᕝᕙ 14, 2024, ᐃᓕᖅᑯᓯᓕᕆᔨᒃᑯᑦ ᑐᓴᕋᑦᓴᖃᔪᒻᒪᑕ 

ᒪᓂᒪᑎᑦᑎᓪᓗᑎᒃ ᑐᓂᔾᔪᓯᐊᓄᑦ ᐃᑲᔫᑎᓄᓪᓗ ᑮᓇᐅᔭᖅᑐᕈᑎᐅᓂᐊᖅᑐᓂᑦ 2024-2025-ᒥ. ᐅᖃᖅᑏ, ᑖᒃᑯᐊ 

ᑮᓇᐅᔭᖅᑎᑦᓯᕙᒻᒪᑦ ᐱᓕᕆᐊᑦᓴᓂᑦ, ᐱᖃᓯᐅᑦᓱᒋᑦ ᐃᑲᔪᖅᑐᕈᑎᐅᓂᐊᖅᑐᑦ ᐊᔭᐅᖅᑐᕈᑎᓂᐅᓂᐊᖅᑐᑦ 

ᓴᐳᑎᒍᑎᐅᓗᑎᒃ ᓄᓇᕗᒻᒥ ᐅᖃᐅᓯᖅᑕᕆᔭᐅᔪᓂᒃ. 

 

ᒥᓂᔅᑕ ᐅᖃᕈᓐᓇᖅᐸ ᑐᑦᓯᕋᐅᑎᔪᓂᒃ ᑐᓂᔭᐅᓯᒪᕙ ᖃᑦᓯᓂᒃ ᐃᓄᐃᓐᓇᖅᑐᒧᑦ ᐃᑲᔪᕈᑎᐅᓂᐊᖅᑐᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᔅᑕ ᖃᕝᕕᒃ. 

 

ᐊᖏᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᑦᓯᐊᕙᐅᓪᓗᓂ ᒪᓕᒐᓕᐅᖅᑎᒥᑦ ᑖᓐᓇ. 

ᐅᖃᖅᑏ, ᓇᕝᕚᕈᓐᓇᖏᑦᑕᐃᓐᓇᕋᒃᑭᑦ ᐃᓗᓕᑯᓗᖏᑦ ᑎᑎᕋᖅᓯᒪᔪᖁᑎᓐᓂᑦ, ᐅᑎᕐᕕᒋᓛᖅᐸᕋ ᒪᓕᒐᓕᐅᖅᑎ, 

ᐊᒻᒪ ᑕᕝᕗᖓ ᐅᑎᕐᕕᒋᓗᒍ ᐃᓗᓕᒃᑲᓐᓂᑯᓗᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐃᓚᒋᐊᕈᑎᓄᑦ ᑭᖑᓪᓕᖅᐹᖅ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᓯᓕᕆᔨᒃᑯᑦ ᐸᕐᓇᐅᑎᖏᓐᓂᒃ ᐱᓕᕆᐊᑦᓴᖏᓐᓄᑦ 

ᓯᕗᓪᓕᐅᔾᔨᓯᒪᔭᖓᑕ ᐃᓚᖓᑦ ᐄᐳᓘᒥ − ᐊᑦᑑᕝᕙ 2025-ᓄᑦ ᐅᖃᖅᓱᒋᑦ ᐸᕐᓇᐅᑎᓕᐅᕐᓗᑎᑦ, ᐊᑐᐃᓐᓇᑎᓗᒋᑦ 

ᑐᓂᕐᕈᓯᐊᑦ ᐃᑲᔫᑏᑦ ᑐᓴᐅᒪᓂᕐᒧᑦ ᑲᑎᒪᕐᓂᕐᒧᑦ ᓄᓇᓕᒥᑦ ᐅᖃᖅᑕᐅᓯᒪᔪᒥᒃ. 

 

ᒥᓂᔅᑕᐅᔪᖅ ᐊᖏᕐᓂᐊᖅᐸ ᐸᕐᓇᕐᓂᐅᔪᖅ, ᐊᒻᒪᓗ ᑮᓇᐅᔭᓂᒃ ᑐᓂᕐᕈᓯᐊᓂᓪᓗ ᑐᓴᖅᑎᑦᓯᓂᐅᔪᖅ 

ᖁᓪᓗᖅᑐᒦᓛᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕ ᖃᕝᕕᒃ. 

 

ᐊᖏᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᕈᓐᓇᖅᐳᖓ ᐊᐱᖅᑯᑎᐊᓄᑦ 

ᒪᓕᒐᓕᐅᖅᑎᐅᑉ. ᖃᐅᔨᒪᒐᑦᑕ ᐃᓄᐃᓐᓇᖅᑐᓐ ᐅᓗᕆᐊᓇᖅᑐᒦᓪᓚᕆᑉᐸᓪᓕᐊᓕᕐᒧᑦ, ᐃᓱᒫᓗᓐᓇᑐᒦᒻᒪᑦ, ᑭᓯᐊᓂ 

ᐆᒻᒪᒋᐊᕈᒪᒐᑦᑎᒍᑦ ᐃᓄᐃᓐᓇᖅᑐᓐ. ᐊᖏᕈᓐᓇᖅᐳᖓ ᐱᓕᕆᕝᕕᕗᑦ ᑕᑯᒋᐊᖁᓪᓗᒋᑦ ᐊᔭᐅᖅᑐᐃᓂᖏᑦ 

ᑐᓂᕐᕈᓯᐊᓄᑦ ᐃᑲᔫᑎᐊᓄᑦ ᑕᒪᒃᑯᐊ ᖁᕐᓗᖅᑐᒧᑦ ᐃᓱᒪᒋᔭᐅᓛᖁᑉᓗᒍ, ᐊᒻᒪ ᕿᑎᕐᒥᐅᑦ ᐃᓱᒪᒋᔭᐅᓛᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏᑦ. 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 1045 - 6(2): ᓄᓇᕘᑉ ᓄᓇᒧᑦ ᐊᑐᖅᑕᐅᔪᓐᓇᖅᑐᓄᑦ ᐸᕐᓇᒃᓯᒪᔭᖓᓄᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᓪᓗᒍ ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ 

ᐊᐱᖅᑯᑎᒋᓵᖓᑕᖓᓄᑦ ᓄᓇᕗᒻᒥ ᐸᕐᓇᐃᔨᒃᑯᑦ, ᐸᕐᓇᐃᔨᒃᑯᑦ ᐸᕐᓇᐅᑎᖓᓐᓂᒃ ᑐᓴᖅᑎᑕᐅᔪᒪᒐᑦᑕ 

ᐊᑎᓕᐅᖅᑕᐅᓂᖓ, ᐊᑎᓕᐅᖅᑕᐅᖏᓐᓂᖓᓘᓐᓃᑦ ᐸᕐᓇᐃᔨᓄᑦ ᐸᕐᓇᐅᑎᓕᐊᖑᓯᒪᔪᖅ.  

 

ᑭᐅᔪᒻᒪᑦ: “ᓄᓇᕗᑦ ᒐᕙᒪᒃᑯᑦ ᓱᓕ ᕿᒥᕐᕈᕗᑦ ᐊᑐᓕᖁᔭᐅᓯᒪᔪᒥᑦ ᓄᓇᒥᑦ ᐊᑐᕐᓂᖅᓴᒧᑦ ᐸᕐᓇᐅᒻᒥᒃ, 

ᑐᑭᒧᐊᑦᓯᐊᕋᓗᐊᕐᒪᖔᑦ ᐸᕐᓇᐅᑎᒻᒥᓐᓂᒃ ᑐᕌᒐᒻᒥᓐᓂᒡᓗ.” 

 

ᐊᐱᖅᑯᑎᒐ ᑭᓱᒥᑦ ᐸᕐᓇᐅᑎᖃᕐᒪᑕ ᐅᓪᓗᑦ ᑐᕌᒐᖏᓪᓗ ᑕᒪᑐᒧᖓ ᐱᔪᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᖃᕝᕕᒃ. 

 

ᐊᖏᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᑦᑎᐊᕐᒪᑦ. 

ᒪᓕᒐᓕᐅᖅᑎ ᐅᖃᕐᒪᑦ ᓱᓕ ᕿᒥᕐᕈᒐᑦᑎᒍᑦ ᐊᑐᓕᖁᔭᐅᓯᒪᔪᑦ, ᓄᓇᕗᒻᒥ ᐊᑐᕐᓂᕐᒧᑦ ᐸᕐᓇᐅᑎ.  

 

ᐅᖃᖅᑏ, ᐱᓕᕆᐊᒃᓴᕗᑦ ᑐᕌᒐ, ᐱᓕᕆᐊᒃᓴᖅ ᐊᖏᔫᒻᒪᑦ ᐸᐃᑉᐹᖅ, ᐅᖃᕈᓐᓇᖅᐳᖓᓗ 1,000 ᐅᖓᑖᓄᑦ 

ᒪᑉᐱᒐᖃᕐᒪᑦ ᑎᑎᕋᖅᓯᒪᔪᐃᑦ ᑐᕌᒐᐃ ᐊᒥᓲᓪᓗᑎᒃ, ᐱᓕᕆᐊᔅᓴᓪᓗ ᑎᑎᕋᖅᓯᒪᔪᓂ, ᐃᓗᓕᖁᓗᖏᓐᓂᑦ 

ᐱᓯᒪᑦᑎᖏᓐᓇᒻᒪ ᑎᑎᕋᖅᓯᒪᔪᖁᑎᖏᓐᓂᒃ ᒫᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ’, ᖁᓚᙱᑎᐊᖅᑐᖓ ᓄᓇᐅᑉ ᐊᑐᖅᑕᐅᓂᖏᓐᓄᑦ ᐸᕐᓇᐅᑏᑦ 

ᐃᔾᔪᔪᐊᓘᒻᒪᑦ 1000-ᓂᑦ ᒪᑉᐱᒐᖃᖅᑐᓂᑦ, ᒥᓂᔅᑕᓕ ᐊᐱᕆᕋᑖᖅᑕᕋ, ᒥᓂᔅᑕ ᐅᖃᓚᐅᖅᓯᒪᒻᒪᑦ ᒐᕙᓚᒃᑯᒡᒎᑦ 

ᓄᓇᕗᑦ ᕿᒥᕐᕈᒻᒪᑕ ᓱᓕ ᓄᓇᐅᑉ ᐊᑐᖅᑕᐅᓂᖏᓐᓂᒃ ᐸᕐᓇᐅᑎᖓᓂ, ᒪᓕᑦᑎᐊᕋᓗᐊᕐᒪᖔᖅ 

ᐱᔭᔅᓴᑦᑖᕆᓯᒪᔭᖏᓐᓄᑦ ᖃᐅᔨᒐᓱᒻᒪᑕᒎᖅ.  

 

ᒐᕙᒪᒃᑯᑦ ᑐᕌᒐᖃᖅᑐᔅᓴᐅᒻᒪᑦ ᓱᒋᐊᖃᕐᓂᐊᑐᔅᓴᐅᒻᒪᖔᖅ, ᓱᒋᐊᖃᕐᓂᐊᕐᒪᖔᑕᓗ ᓄᓇᐅᑉ ᐊᑐᖅᑕᐅᓂᖏᓐᓄᑦ 

ᐸᕐᓇᐅᑎᖓᓂᒃ, ᖃᖓ ᐱᒋᐊᕐᕕᔅᓴᖃᖅᑲᑦ, ᑭᓱᓂ ᑐᕌᖅᑕᒐᖃᖅᑲᑦ, ᒐᕙᒪᒃᑯᓪᓗ ᐱᔭᔅᓴᖅᑖᕆᓯᒪᔭᖏᑦ? 

ᐊᑎᓕᐅᖅᑕᐅᓯᒪᓕᖅᑲ? ᐅᕝᕙᓘᓐᓃᑦ ᓇᓗᓇᐃᖅᑐᐃᒃᑲᓐᓂᕈᓐᓇᖅᑳ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᖃᕝᕕᒃ. 

 

ᐊᖏᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓇᕿᑦᑕᑲᒻᒪᖅᓯᒪᔪᖃᖅᐸᓪᓚᐃᒻᒪᑦ 

ᑲᑎᒪᔾᔪᑎᒥᓂᕐᓂᑦ, ᑕᐃᒃᑯᐊ ᑲᑎᒪᔾᔪᑎᓕᕆᔪᒥᓃᑦ ᐃᓱᒫᓗᓇᕐᖓᑕ. ᐊᐱᖅᓱᖅᑕᐅᖃᑦᑕᑎᓪᓗᖓ ᖃᒪᓂ’ᑐᐊᒧᑦ 

ᐅᖃᓚᐅᖅᑐᖓ ᓄᓇᕘᑦ ᒐᕙᒪᖓ ᕿᒥᕐᕈᒻᒪᑕ ᐸᕐᓇᐅᑎᐅᔪᓂᒃ ᒪᓕᑦᑎᐊᕐᓂᐊᕋᓗᐊᕐᒪᖔᑕ 

ᐱᔭᔅᓴᖅᑖᕆᓯᒪᔭᖏᓐᓄᑦ ᐅᓪᓗᖏᓐᓅᖏᑦᑐᖅ ᐱᔭᔅᓴᖅᑖᕆᓯᒪᔭᖏᓐᓄᑦ.  

 

ᐅᖃᖅᑏ, ᓄᓇᕗᑦ ᐊᖏᖃᑎᒌᒍᑎᖓᓂ ᓈᓴᐅᑎᓕᒃ 11 ᐱᔪᓐᓇᐅᑎᖃᖅᑎᑦᑎᒻᒪᑦ ᓄᓇᕗᒻᒥ ᐸᕐᓇᐃᔩᑦ 

ᑲᒥᓴᖓᓂᑦ. ᐸᕐᓇᐅᑎ ᑖᓐᓇ ᐊᑐᕋᓱᓐᓂᐊᖅᑕᕗᑦ ᓄᓇᕗᒻᒥ ᐊᖏᖃᑎᒌᒍᑎᒥ ᐱᓕᕆᐊᕆᒋᐊᓕᕗᑦ 

ᓴᖅᑭᕋᓱᓪᓗᒋᑦ. ᐊᒻᒪ ᖃᖓᑭᐊᖅ ᓄᓇᕘᒥ ᐸᕐᓇᐅᑎᖃᓛᖅᑐᑦ ᑐᕌᒐᔅᓴᖃᕐᓗᑎᒃ ᐊᕙᑎᐅᑉ ᓴᐳᒻᒥᔭᐅᓂᖓᓂᒃ 

ᐃᒥᖏᓐᓂᓪᓗ ᓄᓇᖏᓐᓂᓪᓗ ᓄᓇᕘᒥ.  

ᑕᕝᕙ ᑖᓐᓇ ᑐᕌᒐᕆᔭᐅᒻᒪᑦ ᓄᓇᕗᒻᒥ ᐸᕐᓇᐃᔨᒃᑯᓐᓄᑦ. ᑕᐃᒃᑯᐊ ᐱᖓᓱᐃᑦ ᑲᑐᔾᔨᓪᓗᑎᒃ ᑖᔅᓱᒥᖓ 

ᐋᖅᑭᔅᓯᒐᓱᐊᖅᑐᐃᑦ. ᖁᔭᓐᓇᒦᒃ, ᐅᖃᖅᑏ. 



ᕿᑎᖅᑰ, ᓄᕕᐱᕆ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐱᔾᔪᑎᖓ ᓄᓇᐅᑉ ᐊᑐᖅᑕᐅᓂᖓᓄᑦ ᐸᕐᓇᐅᑎᐅᑉ 

ᑕᐃᒪᐃᒋᐊᖃᖅᑑᔮᕐᖓᑦ ᒐᕙᒪᒃᑯᓐᓄᑦ ᖃᐅᔨᒪᔾᔪᑎᐅᓗᓂ ᓇᓕᕇᑦᑎᑎᐊᖅᓯᒪᔪᓂᒃ ᐸᕐᓇᐅᑎᐅᓛᕋᓗᐊᕐᒪᖔᖅ. 

ᑭᓯᐊᓂ ᐱᕕᖃᕆᐊᖃᕐᖓᑦ ᐅᔭᕋᕐᓂᐊᕐᕕᓐᓂ ᓴᖅᑭᖅᑕᐅᔪᒪᔪᖃᕐᓂᖅᑲᑦ ᐅᕝᕙᓘᓐᓃᑦ ᐊᓯᖏᓐᓂᒃ 

ᐱᕙᓪᓕᐊᑎᑕᐅᒍᒪᔪᖃᕐᓂᖅᑲᑦ. ᐊᒻᒪᓗ ᐅᑭᐅᓕᒫᖅ ᐊᕐᕌᒍᓕᒫᖅ ᐊᑐᖅᑕᐅᒍᓐᓇᖅᑐᓂᒃ ᐊᑐᕆᐊᓕᐅᕐᓂᕐᒥᒃ.  

 

18-ᖑᓕᕐᖓᑕ ᑕᖅᑮᑦ ᐊᓂᒍᖅᓯᒪᔪᑦ ᓄᓇᐅᑉ ᐊᑐᖅᑕᐅᓂᔅᓴᖏᓐᓄᑦ ᐸᕐᓇᐅᑎ ᓴᖅᑭᖅᑕᐅᓚᐅᖅᓯᒪᑎᓪᓗᒍ 

ᒐᕙᒪᒃᑯᓐᓄᑦ. ᐃᓱᒫᓗᓇᓪᓚᕆᑉᐳᕐᓕ ᐊᕐᕌᒍ ᐊᒻᒪ ᐊᕝᕙᖓ ᐊᓂᒍᖅᑎᓪᓗᒍ ᐃᓱᒪᑖᕈᓐᓇᖏᒻᒪᑕ ᓱᓕ.  

 

ᑲᑎᒪᔾᔪᑎᒥᓂᕐᓃᖔᖅᑐᓂᒃ ᒥᓂᔅᑕ ᐅᖃᕋᑖᕐᖓᑦ ᐊᐱᖅᓱᖅᑕᒥᓂᐅᒻᒪᑦ ᐅᓪᓗᒥᒧᑦ ᖃᓄᐃᓕᖓᒻᒪᖔᖅ 

ᐊᐱᕆᔭᐅᓐᓂᕐᖓᑦ, ᒥᓂᔅᑕ ᐃᒪᐃᓕᓚᐅᖅᑐᖅ:  

 

“ᒫᓐᓇ ᖃᐅᔨᒪᓇᙱᑦᑐᖅ ᐊᖏᖅᑕᐅᓂᐊᕐᒪᖔᖅ ᐸᕐᓇᐅᑎ ᐋᒡᒑᖅᑕᐅᓂᐊᕐᒪᖔᕐᓘᓐᓃᑦ. ᒥᓂᔅᑕ ᕚᓐ ᑎᐅᓗ 

ᑐᓴᖅᑕᐅᑎᑦᑎᕋᑖᓚᐅᕐᖓᑦ ᓂᕈᐊᕋᔅᓴᐅᑲᓐᓂᔾᔮᒍᓐᓃᓂᕐᒥᓂᒃ. ᑭᓇᑐᐃᓐᓇᖅ ᐃᓇᖐᔪᖅ ᐸᕐᓇᐅᑎᒥᒃ 

ᐊᖏᕆᐊᖃᕋᔭᖅᑐᖅ ᐋᒡᒑᕐᓗᓂᓘᓐᓃᑦ.” 

 

ᐃᒫᓪᓕ ᐊᐱᕆᔪᖓ ᒐᕙᒪᒃᑯᑦ ᐊᑎᓕᐅᕐᓂᐅᓴᔫᔮᙱᒻᒪᕆᑦᑐᐃᑦ ᑖᒃᑯᓂᖓ, ᒐᕙᒪᑐᖃᒃᑯᑦ ᓂᕈᐊᓚᐅᙱᓐᓂᖏᓐᓂ. 

ᐊᒻᒪ ᐊᑦᑑᕝᕙ 2025-ᒥ ᑭᓯᐊᓂ ᓂᕈᐊᕕᔾᔪᐊᓛᖅᑐᑎᒃ. ᑕᐃᒪᐃᓕᖓᕚ? ᒥᓂᔅᑕ ᐅᖃᖅᑲᐅᒻᒪᑦ ᒥᓂᔅᑕ ᕚᓐ ᑎᐅᓪ 

ᐃᓇᖏᖅᑕᐅᑉᐸᑦ ᑕᐃᓐᓇᓗ ᐋᒡᒑᕈᓐᓇᕋᔭᕐᖓᑦ ᐃᓇᖐᔪᖅ, ᐊᖏᕐᓗᓂᓘᓐᓃᑦ ᓄᓇᐅᑉ ᐊᑐᖅᑕᐅᓂᔅᓴᖓᓄᑦ 

ᐸᕐᓇᐅᑎᒥᑦ. ᑕᐃᒪᐃᓕᕙᓖ ᑖᓐᓇ ᐸᕐᓇᐅᑎ ᐊᑎᓕᐅᖅᑕᐅᔮᙱᑦᑑᖅ ᐊᑎᓕᐅᕆᐊᓕᓕᒫᓄᑦ ᑕᐃᑯᖔᓗᒃ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. 

ᐅᖃᖅᑏ, ᐱᖓᓱᐃᑦ ᐊᑎᓕᐅᖅᑐᔅᓴᒫᖑᒻᒪᑕ ᓯᕗᓪᓕᐹᖅᓯᐅᑎᖏᓐᓄᑦ ᓄᓇᐅᑉ ᐊᑐᖅᑕᐅᓂᖏᓐᓄᑦ ᐸᕐᓇᐅᑎᐅᔪᒥ. 

ᐅᖃᕈᑎᒍᓐᓇᖏᓐᓇᒃᑭᑦ ᐃᓛᒃᑯᑦ ᐊᑎᓕᐅᖃᑕᐅᒋᐊᓖᑦ ᑭᓯᐊᓂ ᓄᓇᕗᑦ ᒐᕙᒪᐅᓪᓗᑕ ᕿᒥᕐᕈᐊᖅᑕᕗᑦ ᑖᒃᑯᐊ 

ᐱᓕᕆᕕᓐᓄᓪᓗ ᕿᒥᕐᕈᐊᖅᑕᐅᓪᓗᑎᒃ, ᒐᕙᒪᒃᑯᑦ ᐱᓕᕆᕕᓕᒫᑦᑎᐊᖏᓐᓄᑦ ᕿᒥᕐᕈᔭᐅᒋᐊᖃᕐᖓᑕ.  

 

ᐅᖃᐅᓯᕆᓚᐅᖅᑕᒃᑲᓕ ᐱᓪᓗᒋᑦ ᒐᕙᒪᑐᖃᒃᑯᑦ ᒥᓂᔅᑕᖓᓂᑦ, ᒥᓂᔅᑕ ᕚᓐ ᑎᐅᓪᒥᑦ, ᐅᖃᓚᐅᕋᒪᐃᓛᒃ 

ᐱᒡᒐᓇᕐᓂᐊᕐᓂᕋᖅᑐᒍ ᐊᒡᒋᖅᑐᓂ. ᐅᕙᖓᓕ ᐃᓱᒪᒋᔭᖓᒍᑦ ᐃᓱᒪᓚᐅᕋᒪ ᐱᔭᕆᐊᑐᓂᐊᖅᑐᒋᓪᓗᒍ 

ᒐᕙᒪᑐᖃᒃᑯᓐᓄᑦ ᐊᑎᓕᐅᖅᑐᖃᕆᐊᖓ. ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ ᕿᒥᕐᕈᔭᐅᖏᓐᓇᓂᐊᖅᑐᖅ ᑖᒃᑯᓄᖓ 

ᐱᖓᓲᔪᓄᑦ ᐊᑎᓕᐅᖅᑎᐅᒐᔭᖅᑐᓄᑦ. ᐸᕐᓇᐅᑎᔅᓴᖏᓛᒃ. ᖃᐅᔨᒐᓱᓪᓗᒋᑦ, ᐊᖏᖅᑕᐅᓛᕐᒪᖔᕐᓘᓐᓃᑦ 

ᐋᒡᒑᖅᑕᐅᓛᕐᒪᖔᕐᓘᓐᓃᑦ ᑕᐃᑲᓂ. ᐅᓪᓗᖅ ᑎᑭᑉᐸᑦ ᑐᓴᖅᑕᐅᑎᑦᑎᓛᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᐅᑉ ᐅᐊᓐᓇᖓᓄᑦ ᐃᓪᓗᓕᒑᕐᔪᒧᓪᓗ ᒪᓕᒐᓕᐅᖅᑎ, 

ᒥᔅᑕ ᓴᒻᒧᖅᑐᖅ.  

 

ᐊᐱᖅᑯᑦ 1046 - 6(2): ᐱᖁᑎᒋᔭᒧᑦ ᓇᖕᒥᓂᕆᔭᒧᑦ ᑖᒃᓰᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖓᙳᓱᑦᑐᑦ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓄᑦ. ᒥᓂᔅᑕ ᑕᐃᒪ ᐊᐅᓚᔨᒻᒪᑦ ᐊᖏᕋᑖᔪᒻᒪᑕᒋᑦ 2024-ᒥ ᓇᒻᒥᓂᖅ ᐃᓪᓗᓕᓐᓄᑦ ᐅᖃᐅᔾᔨᒋᐊᕈᑎᐅᔪᖅ 

ᐊᑖᓃᑦᑐᑦ ᐱᖁᑏᑦ ᖃᐅᔨᓴᖅᑕᐅᓂᖏᓐᓄᑦ ᑖᒃᓰᔭᕈᑎᐅᓂᖏᓐᓄᓪᓗ ᐱᖁᔭᕐᔪᐊᕐᒥ. ᑖᓐᓇ ᒪᓕᒃᓴᖅᑕᐅᖁᔭᖅ 

ᓴᖅᑭᔮᕋᑖᓚᐅᕐᖓᑦ ᓄᓇᕗᒻᒥ ᐱᕙᓪᓕᐊᔪᓕᕆᔾᔪᑎᖏᓐᓂᒃ.  



ᕿᑎᖅᑰ, ᓄᕕᐱᕆ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑲᑎᑎᑦᑎᑎᐊᕐᓂᕈᒪ ᓈᓴᐅᑎᓂᑦ 2024-ᒥ ᐱᖁᑎᓄᑦ ᑖᒃᓰᔭᖅ ᑖᒃᓯᐅᑉ ᐊᑭᒋᓂᐊᖅᑕᖓ 

ᓇᒻᒥᓂᕆᔭᐅᔪᓄᑦ ᓄᓇᕗᒻᒥ ᐃᖃᓗᐃᑦ ᓯᓚᑖᓃᑦᑐᓄᑦ ᐃᓛᒃ ᒥᑭᓪᓕᒋᐊᖅᑕᐅᒻᒪᑦ 6.15ᓂᒃ ᐊᑭᖃᖅᐸᓚᐅᖅᑐᓂ 

5.59-ᒧᑦ ᑖᓐᓇ ᐊᑭᑭᓪᓕᒋᐊᕆᓂᐅᔪᖅ 9%-ᐸᓗᒻᒥᒃ ᐊᑭᒋᔪᔭᖏᓐᓂᑦ 2023-ᒥ. ᑖᓐᓇ ᐊᑭᑭᓪᓕᒋᐊᕆᓂᐅᔪᖅ 

ᒪᓕᒻᒪᑦ ᐊᕐᐹᒍᒐᓛᓗᓐᓂᒃ ᐊᑭᑦᑐᕆᐊᕆᓂᐅᖃᑦᑕᔪᔪᓂᒃ ᖁᕕᐊᓇᖅᑯᑦ ᑕᑯᒋᐊᔅᓴᖅ ᓇᒻᒥᓂᖅ ᐃᓪᓗᖃᖅᑎᐅᔪᐃᑦ 

ᑲᖏᖅᓯᓂᕐᒥᐅᑕᐃᑦ ᐃᓪᓗᓕᒑᕐᔪᒻᒥᐅᑕᐃᓪᓗ ᐊᑭᑭᓐᓂᓵᕐᔪᓐᓂᒃ ᐊᑭᓖᒋᐊᖃᕐᓂᐊᓕᕐᖓᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖑᓇ ᑕᐃᒪᓐᓇ ᐊᑭᑭᓪᓕᐊᒋᐊᖃᕐᖓᑕ ᖃᐅᔨᔭᐅᓐᓂᖅᑲ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᐊᒻᒧᒋᐊᖅᑕᐅᓂᕆᓚᐅᖅᑕᖏᑦ 

ᒪᓕᒻᒪᑕ ᖃᓄᖅ ᑖᒃᑯᐊ ᐊᑭᓕᖅᑐᐃᓂᐅᖃᑦᑕᖅᑐᑦ ᑖᒃᓰᔭᐃᓃᑦ ᑕᕝᕙᓂ ᓄᓇᕗᒻᒥ ᐊᔾᔨᒌᓕᖅᑎᑕᐅᒋᐊᕐᔫᒥᓪᓗᑎᒃ. 

ᑖᒃᑯᐊᓗ ᐊᔾᔨᒌᓕᑦᓯᐊᕈᓐᓇᖁᓪᓗᒋᑦ ᑕᕝᕙᓂ ᐅᑭᐅᓂᒃ ᖃᐃᔪᓂᒃ. ᑖᒃᑯᐊ ᓈᓴᐅᓯᕆᔩᑦ ᕿᒥᕐᕈᓪᓗᑎᒃ 

ᐃᓱᒪᖃᓚᐅᕐᒪᑕ ᑕᐃᒪᓐᓇ ᐊᒻᒧᒋᐊᖃᑦᑕᐅᔭᕋᔭᖅᐸᑦ ᐊᔾᔨᒌᑦᑐᓂᒃ ᑖᒃᓯᔭᓕᕋᔭᕐᓂᕆᔭᖏᓐᓂᒃ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᑎᔩ, ᒫᓐᓇᓕᓴᐅᓛᖑᔪᐃᑦ ᐊᑭᖏᓐᓂᑦ 

ᐋᖅᑭᔅᓯᖁᓂᐅᔪᐃᑦ ᓇᓗᓇᐃᖅᓯᓚᐅᕐᖓᑕ ᐱᖁᑎᓄᑦ ᑖᒃᓰᔭᐃᔭᕐᓂᐅᔪᐃᑦ ᐅᔭᕋᓐᓂᐊᕕᓐᓄᑦ 

ᐊᑭᑦᑐᕆᐊᖅᑕᐅᓯᒪᒻᒪᑕ 13.52-ᒥᑦ 14.87-ᒧᑦ. ᑖᓐᓇᓗ ᐊᑭᑦᑐᕆᐊᕆᓂᐅᓪᓗᓂ 10%-ᐸᓗᒻᒥᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᓕᕆᕚ ᖃᓄᖅ ᑖᓐᓇ ᐊᑭᑦᑐᕆᐊᕆᐊᖃᕐᖓᑦ ᖃᐅᔨᔭᐅᓐᓂᖅᑲ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᒪᒃᑯᐊᖏᓛᒃ ᖁᕝᕙᕆᐊᖅᑕᐅᓃᓪᓗ 

ᐊᒻᒧᒋᐊᖅᑕᐅᓃᓪᓗ ᑖᒃᓰᔭᕐᓂᕐᒧᑦ ᕿᒥᕐᕈᔭᐅᖏᓐᓇᓲᖑᒻᒪᑕ ᑖᒃᑯᐊ ᕿᒪᑦᑎᓗᐊᓕᙱᒃᑲᓗᐊᕐᒪᖔᑕ ᐅᕝᕙᓘᓐᓃᑦ 

ᓯᕗᕙᓗᐊᓕᙱᒃᑲᓗᐊᕐᒪᖔᑕ ᑖᒃᓰᔭᐅᔾᔪᑕᐅᕙᒃᑐᑦ ᐊᔾᔨᒌᖏᑦᑐᓄᑦ. ᑖᒃᓱᒪ ᐅᔭᕋᒃᑕᕆᐊᕐᓂᐅᑉ ᒥᔅᓵᓄᑦ 

ᐅᕝᕙᓘᓐᓃᑦ ᓇᒻᒥᓂᖃᕐᓂᐅᑉ ᒥᔅᓵᓄᑦ, ᓇᒻᒥᓂᖅ ᐃᓪᓗᖃᕐᓂᐅᑉ ᒥᔅᓵᓄᑦ. ᑕᒪᒃᑯᐊ ᕿᒥᕐᕈᔭᐅᓪᓗᑎᒃ 

ᕿᒪᒃᑎᓗᐊᓕᙱᒃᑲᓗᐊᕐᒪᖔᑕ ᖃᐅᔨᓴᖅᑕᐅᖃᑦᑕᕐᒪᑕ ᐋᖅᑭᒋᐊᖅᑕᐅᓂᖅᑕᖃᕆᐊᖃᓕᕌᖓᓪᓗ ᑖᒃᓯᔭᕐᓂᖏᓐᓄᑦ 

ᐋᖅᑭᒋᐊᕐᓂᖅᑕᖃᖃᑦᑕᖅᑐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᑭᖑᓪᓕᐹᕐᓗ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᐅᓯᖃᕈᓐᓇᖅᑲ ᐃᓘᓐᓇᖏᓐᓂᑦ 

ᐊᑦᑐᖅᓯᓂᕆᓂᐊᖅᑕᖏᓐᓂᑦ ᒫᓐᓇ ᐱᖁᑎᓄᑦ ᑖᒃᓰᔭᐃᔭᕐᓂᕆᔭᖏᓐᓂᒃ ᐊᓯᔾᔩᒻᒪᑕ ᑮᓇᐅᔭᓕᐊᖏᓐᓂᑦ ᖃᓄᖅ 

ᐊᒃᑐᖅᓯᓂᐊᖅᑲᑦ ᒐᕙᒪᒃᑯᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᒪᒃᑯᐊ ᑖᒃᓰᔭᐃᓃᑦ 

ᖁᕝᕙᕆᐊᖅᑕᐅᓂᖏᓪᓗ ᐊᒻᒧᒋᐊᖅᑕᐅᓂᖏᓪᓗ ᐱᓕᕆᐊᖑᑎᓪᓗᒋᑦ ᑕᕝᕙᓂ ᑖᒃᓰᔭᕐᓂᕐᒧᑦ 

ᑮᓇᐅᔭᓕᐅᕈᑕᐅᓚᐅᖅᑐᑦ 2024-ᒥ ᑕᒫᓂ $16.76-ᒥᓕᐊᓐᒦᓚᐅᕐᒪᑕ ᑕᒪᒃᑯᐊ ᒫᓐᓇ ᐋᖅᑭᒋᐊᖅᑕᐅᓯᒪᓂᕆᔭᖏᑦ 

ᒪᓕᒃᖢᒋᑦ ᑖᒃᑯᐊ ᐊᓯᔾᔨᖅᑐᐊᓘᔮᖏᑦᑐᑦ ᓈᓴᐅᑎᑎᒍᑦ ᑮᓇᐅᔭᖅᑖᕈᑕᐅᕙᒃᑐᑦ ᑖᒃᓰᔭᕐᓂᕐᒧᑦ. ᐅᖃᖅᑎᑦᑎᔩ, 

ᖁᔭᓐᓇᒦᒃ,  

 



ᕿᑎᖅᑰ, ᓄᕕᐱᕆ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᐃᖃᓗᐃᑦ ᑕᓯᓗᒃ ᒪᓕᒐᓕᐅᑎᖓ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 1047 - 6(2): IT ᖃᕆᓴᐅᔭᒃᑯᑦ ᐊᐅᓚᑦᑎᔾᔪᑎᒋᔭᓄᑦ ᐱᓕᕆᔾᔪᑎᖏᑦ ᓅᑕᐅᓂᖏᑦ 

ᐱᔨᑦᑎᕋᖅᑎᒃᑯᓐᓄᑦ ᐆᒻᒪᖅᑯᑎᓕᕆᔨᒃᑯᓐᓂ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᖃᐅᔨᒃᑲᐃᖅᑲᐅᒐᕕᑦ ᐅᐊᑦᑎᐊᕈᒃᑲᓐᓂᖔᖅ 

ᐅᖃᕈᒪᖅᑲᐅᒐᒪ ᐊᖏᖅᑲᐅᒐᕕᑦ ᖁᔭᓐᓇᒦᒃ. ᒥᓂᔅᑕᐅᔪᒧᑦ ᐋᓐᓂᐊᖅᑕᐃᓕᓕᕆᔨᒧᑦ ᐊᐱᕆᔪᒪᖅᑲᐅᒐᓗᐊᕋᒪ 

ᐊᑕᑲᐃᓐᓇᖅᑐᖃᙱᒻᒪᑦ ᑭᓯᐊᓂ. ᖁᓪᓕᐅᑉ ᐆᒻᒪᖅᑯᑎᓕᕆᔨᒃᑯᓐᓄᖔᖅ ᐊᐱᕆᓕᕐᓚᖓ. ᐊᒻᒪ ᓄᓇᓕᓐᓂ 

ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᑦ ᐊᐱᕆᓯᓐᓈᕈᒪᒐᒃᑭᑦ.  

 

ᔫᓂ 2023-ᖑᑎᓪᓗᒍ ᑐᓴᖅᑕᐅᑎᑦᑎᔪᖃᓚᐅᖅᓯᒪᒻᒪᑦ ᖁᓪᓕᒃᑯᑦ ᖃᕋᓴᐅᔭᓕᕆᔾᔪᑎᖏᑦ ᓄᓇᕗᑦ ᒐᕙᒪᖏᓐᓄᑦ 

ᑲᑎᓐᓂᐊᔪᒻᒪᑕ ᐊᒻᒪᓗᑦᑕᐅᖅ ᖃᐅᔨᓴᖅᑕᐅᔪᖃᔪᒻᒥᒻᒪᑦ ᐃᓵᖅᑕᒥᐅᓂᐅᓱᒋᔭᐅᓪᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᖃᕋᓴᐅᔭᖏᑦ. ᐊᓯᒃᑲᓐᓂᖏᓐᓂᒃ ᐃᓱᒫᓗᓇᖅᓯᓯᒪᔪᖅᑕᖃᖅᑳ ᐃᓵᖅᑕᐅᒋᐊᖏᑕ ᖃᕋᓴᐅᔭᖏᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᑲᑎᒪᕐᔪᐊᕕᒻᒥᑦ ᖃᐅᔨᒃᑲᐃᓚᐅᕋᕕᑦ 

ᑕᐃᓐᓇᓗ ᐅᖃᐅᓯᐅᖅᑲᐅᒻᒪᑦ ᐅᕙᓃᔾᔮᖏᑦᑐᖅ ᒥᓂᔅᑕᐅᔪᖅ, ᒥᓂᔅᑕᐅᖃᑎᕗᑦ. ᖃᐅᔨᒃᑲᐃᒋᐊᖃᖅᑲᐅᒐᓗᐊᕋᒪ 

ᑭᖑᕝᕕᑕᐅᒻᒪᖔᖅ.  

 

ᐅᖃᖅᑏ ᐊᐱᖅᑯᑎᒋᕋᑖᖅᑕᖓᓄᓪᓕ, ᐊᐅᓪᓛᖅᑕᐅᓂᖓ ᖁᓪᓕᐅᑉ ᐆᒻᒪᖅᑯᑎᓕᕆᔨᒃᑯᑦ ᖃᕋᓴᐅᔭᓕᕆᔾᔪᑎᖏᑦ, 

ᓄᓇᕗᑦ ᒐᕙᒪᖓᓄᑦ ᓇᒻᒥᓂᖃᐅᑎ, ᑲᒪᔾᔪᑎᖏᓐᓄᑦ ᔫᓂ 2024-ᖑᑎᓪᓗᒍ. ᐊᒻᒪᓗ ᐊᐃᑉᐸᖓ ᐊᐱᖅᑯᑎ, 

ᖃᐅᔨᒪᙱᑦᑐᖓ ᐃᓱᒫᓗᓇᖅᑐᖃᖅᓯᒪᒻᒪᖔᖅ, ᖃᕋᓴᐅᔭᐃᑦ ᐃᓵᖅᑕᐅᒐᓱᒋᐊᖏᑕᓘᓐᓃᑦ. ᑐᓴᑐᐊᕐᓂᕈᒪᑦᑕᐅᖅ, 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒃᑲᑦᑕᐅᑎᒋᒐᔭᖅᑕᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᖃᐅᔨᑲᖅᑕᐅᓚᐅᕋᑦᑕ ᑭᓯᐊᓂ ᒥᓂᔅᑕ ᐊᑕᑲᐃᓐᓇᓂᐊᖅᑐᖅ 

ᐅᖃᖅᑕᐅᖃᐅᙱᒻᒪᑦ. ᑭᖑᓪᓕᕐᓕ ᐊᐱᖅᑯᑎᒋᔪᒪᓕᖅᑕᕋ ᖁᓪᓕᐅᑉ ᐆᒻᒪᖅᑯᑎᓕᕆᔨᒃᑯᑦ ᑭᐅᔾᔪᑎᖓᓄᑦ ᐅᕙᖓ 

ᐊᐱᖅᑯᑎᒋᓚᐅᖅᑕᖓᓄᑦ ᖁᓪᓕᑯᓐᓄᑦ.  

 

ᑕᕝᕙᓂ ᐊᕐᕌᒍᒥ ᐊᐱᖅᑯᑎᒋᔪᔭᓐᓂᑦ. ᒥᓂᔅᑕ ᑭᐅᔪᒻᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᔅᓯᕋᐅᑎᓕᐅᕐᓂᖓᑕ 

ᑮᓇᐅᔭᓕᕆᔨᒃᑯᓐᓄᑦ ᑲᑎᒪᔨᖏᓐᓄᑦ. ᐃᑲᔪᖅᓰᒍᒪᓪᓗᑎᒃ ᐊᐅᓪᓛᖅᑎᕆᓂᕆᓂᐊᖅᑕᖏᓐᓄᑦ ᓄᓇᕗᑦ 

ᒐᕙᒪᒃᑯᖏᑦᑕ ᖃᕋᓴᐅᔭᖏᓐᓄᑦ.  

 

ᑭᐅᓪᓗᓂ ᐅᖃᔪᒻᒪᑦ ᐅᓪᓗᖓ ᐊᖏᖅᑕᐅᔭᕆᐊᓕᒃ ᐋᖅᑭᒋᐊᖅᑕᐅᓂᐊᖅᑲᑕ. ᖃᑦᑎᕌᕐᓂᖅᑲᑦ ᑖᓐᓇ 

ᐊᓯᔾᔨᖅᑕᐅᒍᑎᖓ, ᑲᑎᒪᔨᓄᑦ ᐊᖏᖅᑕᐅᒋᐊᓕᒥᓂᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑎᑎᕋᖅᓯᒪᔪᐃᑦ ᐅᕙᖓ ᓵᖓᓃᙱᒻᒪᑕ 

ᑖᓐᓇᖃᐃ ᑎᒍᑐᐃᓐᓇᑲᐃᓐᓇᕆᐊᖃᙳᓱᑦᑕᕋ ᐊᐱᖅᑯᑎ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎ ᑎᒍᔭᐅᑲᐃᓐᓇᑐᐃᓐᓇᕐᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᖓᑦ ᐊᒡᒎ, 

ᒥᔅ ᖁᐊᓴ. 

ᐊᐱᖅᑯᑦ 1048 - 6(2): ᐃᒪᖃᕈᑕᐅᓲᓄᑦ ᐱᖁᑎᔾᔪᐊᒋᔭᕗᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᒥᓂᔅᑕᐅᔪᒧᑦ 

ᓄᓇᓕᓐᓂ ᒐᕙᒪᒃᑯᓄᓐᓂᑦ ᐱᔨᑦᑎᕋᖅᑎᑯᓐᓄᑦ. ᐅᖃᖅᑏ, ᐅᑎᕐᕕᖃᕈᒪᒐᒪ ᐃᓱᒫᓗᒋᔭᑦᑎᓐᓂᒃ 

ᐃᒥᓕᕆᔾᔪᑎᐅᔪᓂᒃ. ᒥᓂᔅᑕ ᖃᐅᔨᒪᒻᒪᑦ ᐃᓪᓗᓕᒃ ᐊᒥᓱᐊᖅᑎᑲᓪᓚᒻᒪᕆᑦᑐᑎᒃ ᑎᖅᑎᑎᑦᑎᖃᑦᑕᖁᔭᐅᓯᒪᒻᒪᑕ 

ᐃᒪᖏᓐᓂᑦ ᐊᕐᕌᒍᓂᒃ ᐊᓂᒍᕋᑖᖅᓯᒪᔪᓂᒃ ᑖᓐᓇ ᐃᓪᓗᓕᒻᒥᐅᓄᑦ ᐃᓱᒫᓗᒋᔭᐅᒻᒪᑦ. ᐊᑦᑕᓇᙱᑦᑐᒥᑦ 

ᐃᒥᖃᕆᐊᖃᕐᖓᑕ ᐱᔪᓐᓇᐅᑎᒋᔭᐅᓪᓗᓂ.  

 

ᐅᖃᖅᑏ, ᖁᕕᐊᓱᓪᓚᕆᓚᐅᖅᑐᖓ ᐱᓕᕆᕕᖓ ᑳᓐᑐᕌᒃᓂᒃ ᐱᒐᓱᐊᕋᔅᓴᓂᒃ ᓴᖅᑭᓯᓐᓂᕐᖓᑦ ᔪᓚᐃᖑᔪᒥ. 

ᐱᓕᕆᐊᔅᓴᓄᑦ ᐸᕐᓇᐅᑎᓕᐅᕋᔭᖅᑐᒥᒃ ᓄᑖᓂᒃ ᐃᒥᓕᕆᔾᔪᑎᑖᖅᑎᑦᑎᓛᕐᓗᑎᒃ ᐃᓪᓗᓕᒻᒧᑦ. ᑖᓐᓇ ᑐᓂᓯᔪᒥᓂᖅ 

ᑳᓐᑐᕌᒃᒥᑦ ᓰᑏᕝᕙᐅᑎᓪᓗᒍ ᑕᕝᕙᓂ ᐊᕐᕌᒍᑦᑎᓐᓂ. ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑳ ᖃᑦᑎᑦᑖᓚᓂᒃ ᑮᓇᐅᔭᓂᒃ 

ᓴᓂᕐᕙᐃᓯᒪᒻᒪᖔᑕ ᑖᔅᓱᒧᖓ ᐱᓕᕆᐊᔅᓴᐅᔪᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂᒃ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᕿᓂᕋᒃᑯ ᑭᓯᐊᓂ ᐅᖃᖅᑏ, 

ᐊᑕᐅᓯᐅᙱᑦᑐᓂᒃ ᐃᒥᓕᕆᓂᕐᒧᑦ ᑐᕌᖓᔪᓂᒃ ᐱᓕᕆᕙᓪᓕᐊᒐᑦᑕ, ᐊᒻᒪᓗ ᐸᕐᓇᐃᓃᑦ ᑕᒪᒃᑯᐊ 

ᓇᓗᓇᐃᖅᑕᐅᓯᒪᓪᓗᑎᒃ ᐃᒡᓗᓕᒃ  ᐃᓚᒋᔭᐅᖃᑕᐅᓪᓗᓂ, ᐃᒻᒪᖄ ᐃᓗᓕᑯᓘᔭᖏᑦ ᑖᒃᑯᐊ ᑖᒃᓱᒧᖓ 

ᒪᓕᒐᓕᐅᖅᑎᒧᑦ ᐅᖃᐅᓯᕆᔪᓐᓇᕐᓂᐊᖅᑕᒃᑲ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. ᓂᕆᐅᒋᓂᐊᖅᐸᕋᔭ (ᑐᓵᔨᑎᒎᓕᖅᑐᖅ) ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᖃᖓ ᑕᑯᓛᖅᐱᑎᒍᑦ ᐊᑐᖅᑕᐅᔪᒃᓴᒫᑦ ᑎᑎᕋᐅᔭᖅᑕᐅᓂᖏᑦ ᓴᓇᔭᐅᓂᖓᓗ ᐃᒥᕐᒧᑦ 

ᓴᓗᒻᒪᒃᓴᐃᕕᒻᒧᑦ ᐃᒡᓗᓕᖕᒥᑦ ᑕᓕᒻᒪᑦ ᐊᑭᑐᕈᔪᖅᑐᕈᑏᑦ ᐸᕐᓇᐅᑎᖏᑕ ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩᑦ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ, ᒥᔅᑕ ᔪᐊᓇᓯ. 

 

ᐊᖏᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᒪᒥᐊᒃᑲᓐᓂᖅᐳᖓ ᐅᓇ ᐃᒥᕐᒧᑦ 

ᓴᓗᒻᒪᖅᓴᐃᓂᕐᒧᑦ ᐸᕐᓇᐅᑎ ᐃᒡᓗᓕᒻᒧᑦ, ᓴᓪᓖᑦ, ᑲᖏᖅᖠᓂᖅ $2-ᒥᓕᐊᓐᓂ ᑮᓇᐅᔭᓂᑦ ᐊᖏᖅᑕᐅᓯᒪᓕᖅᑐᒍᑦ 

ᑖᒃᑯᓄᖓ ᐊᑐᖅᑐᒃᓴᒫᓂᒃ. 

 

ᐊᒻᒪᓗ ᑖᒃᑯᐊ ᐱᖓᓱᑦ ᓄᓇᓖᑦ, ᑕᒪᒃᑯᐊᓗ ᐱᔭᕇᖅᐸᓪᓕᐊᔭᕆᐊᓖᑦ ᐋᖅᑭᒃᓱᖅᓯᒪᓕᖅᐸᑕ ᓂᓪᓕᐅᑎᒋᓛᖅᐸᕋ 

ᖃᖓ ᑎᑎᕋᔭᐅᖅᑕᐅᓂᐊᕐᒪᖔᑦ, ᓴᓇᔭᐅᓂᐊᕐᒪᖔᓪᓗ. ᐊᕐᕌᒍᖏᑦ, ᐅᓪᓗᖏᓪᓗ, ᑖᒃᑯᐊ ᓱᓕ ᓇᓗᓪᓗᒋᑦ, 

ᑕᐃᒃᑯᐊᓕ ᐸᕐᓇᐃᓂᐅᑉ ᐃᓗᐊᒍ ᐋᖅᑭᒃᓱᖅᑕᐅᓛᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᓪᓕᐊ ᑭᖑᓪᓕᖅᐹᕐᓗ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ, ᑕᐃᒪᓕᖃᐃ ᓇᓗᓇᐃᖅᓯᕝᕕᒋᔪᓐᓇᖅᐹᖓ ᖃᖓᑦᑎᐊᐸᓗᓪᓘᓐᓃᑦ 

ᐅᕝᕙᓘᓐᓃᑦ ᓯᕗᓕᑲᓪᓚᔾᔪᐊᑦᑎᓐᓂᒃ ᑭᓯᐊᓂ ᑖᓐᓇ ᐊᑐᓕᕋᔭᕐᒪᖔᑦ ᑐᑭᓯᑎᑦᑐᓐᓇᖅᐹᖓᖃᐃ ᖃᖓᐸᓗᒃ 

ᐊᑐᕈᓇᖅᓯᒐᔭᕐᒪᖔᑦ, ᐋᖅᑭᒃᓯᒪᓕᕐᓗᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓ, ᒥᔅᑕ ᔪᐊᓇᓯ. 

 

ᐊᖏᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ, ᑕᒪᓐᓇ 

ᐊᑭᑐᔪᖅᑐᕈᑎᒋᖃᑦᑕᖅᑕᕗᑦ ᐃᓚᖓᒍᑦ ᑖᒃᑯᐊ ᐊᖏᓂᖏᑦ ᐊᒻᒪᓗ ᓴᓇᒪᓂᕆᕙᑦᑕᖏᑦ, ᑕᐅᑐᒃᓱᒍᑦ ᐃᓚᖏᑦ 

ᕿᓚᒥᐅᓂᖅᓴᖅᑕᒻᒪᑦ ᐃᓚᖏᑦ ᐊᑯᓂᐅᖅᓴᐅᖃᑦᑕᕆᓪᓗᑎᒃ. ᑭᓯᐊᓂᑦᑕᐅᖅ ᒫᓐᓇᐅᔪᒥᑦ ᓯᕗᓪᓕᐅᑎᓯᒪᔭᑎᓐᓂᒃ 

ᐃᖅᑲᐅᒪᒐᑦᑕ ᐃᒃᐱᐊᕐᔪᒃ, ᓴᓂᑭᐊᓗᖅ, ᐊᐅᓱᐃᑦᑐᖅ, ᑲᖏᖅᓯᓂᖅ, ᑖᒃᑯᐊ ᐊᒻᒪᓗ ᒥᑦᑎᒪᑕᓕᒃ. ᓯᕗᒧᐊᒍᑎ, 

ᑎᑎᕋᐅᔭᖅᑕᐅᕙᓪᓕᐊᒍᑎᖏᓐᓄᑦ ᐊᒻᒪ ᓴᓇᔭᐅᕙᓪᓕᐊᒍᑎᖏᓐᓄᑦ ᑐᕌᖅᐸᓪᓕᐊᑎᓪᓗᒋᑦ, ᑕᐃᒃᑯᐊ ᑭᖑᓂᖓᒍᑦ 

ᐱᓕᕆᐊᕆᕙᓪᓕᐊᒍᒫᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᐊᐱᖅᑯᑦ 1049 - 6(2): ᐃᓕᓐᓂᐊᖅᑐᓄᑦ ᐃᑲᔫᑕᐅᓲᖅ FANS ᒥᒃᓵᓄᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩᑦ, ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᐊᒻᒪ ᑭᒡᒐᖅᑐᖅᑕᒃᑲ. ᐅᖃᖅᑎᑦᑎᔩ, 

ᐊᐱᖅᓱᕈᒪᔭᕋ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᐅᔪᖅ ᐱᔾᔪᑎᖃᖅᑐᖅ ᑕᐃᒃᑯᐊ ᐃᓕᓐᓂᐊᕆᐊᖃᑦᑕᖅᑐᐃᑦ 

ᑮᓇᐅᔭᖅᑖᕆᖃᑦᑕᖅᑕᖏᑦ ᐊᖏᓚᐅᖅᓯᒪᒐᑦᑎᒍᑦ ᐊᕐᕌᒍᓂ ᐋᖅᑭᒋᐊᕈᑎᒃᓴᖏᓐᓂᑦ ᓱᒃᑲᓂᖅᓴᒃᑯᑦ 

ᐃᓕᓐᓂᐊᖅᑐᐃᑦ ᑮᓇᐅᔭᖅᑖᕆᖃᑦᑕᕐᓂᐊᖅᑕᖏᑦ ᖃᓄᐃᓕᖓᓕᕐᒪᖔᖅ ᑐᑭᓯᑎᑕᐅᔪᒪᔪᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 

ᐊᖏᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᒪᓕᒐᓕᐅᖅᑎ ᑖᒃᓱᒥᖓ 

ᐊᐱᖅᑯᑎᖃᕐᒪᑦ. ᑕᐃᒃᑯᐊ ᐃᓕᓴᖅᑏᑦ ᑮᓇᐅᔭᖅᑖᕆᖃᑦᑕᖅᑕᖏᑦ ᕿᒥᕐᕈᓇᑦᑕᐅᔪᑦ ᐊᒻᒪᓗ ᐱᖁᔭᕐᔪᐊᖅ 

ᕿᒥᕐᕈᓇᑦᑕᐅᓪᓗᑎᑦ, ᓂᕆᐅᑉᐳᒍᑦ ᑕᐃᒃᑯᐊ ᐊᓯᔾᔨᕐᓂᐊᖅᑕᖏᑦ, ᐃᓛᒃ ᐊᓯᔾᔨᖅᑕᐅᓂᐊᕐᓂᖏᑦ ᓂᕆᐅᒋᔭᕗᑦ, 

ᐊᒻᒪᓗ ᐊᑐᓕᖅᑎᑕᐅᓂᐊᕐᓂᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩᑦ. ᑖᓐᓇ ᑕᑯᔪᒥᓇᕐᓂᐊᖅᑐᖅ, ᓱᓕ ᒫᓐᓇᒧᑦ ᑎᑭᖢᒍ ᓴᖅᑭᑦᑎᕝᕕᐅᖃᑦᑕᕋᑦᑕ 

ᒪᓕᒐᓕᐅᖅᑎᓪᓗᑕ ᑭᖑᕙᖅᑐᐃᑦ ᐊᑭᓕᖅᑕᐅᖃᑦᑕᕐᓂᖏᑦ, ᑖᓐᓇ ᐊᒥᓱᓂᑦ ᐱᔾᔪᖃᕐᒪᑦ, ᑳᓕᖅᐸᒻᒪᑕ 

ᐊᑭᓕᖅᑕᐅᖏᓐᓂᖏᑦ ᐱᓪᓗᒋᑦ, ᐊᒻᒪ ᐃᒡᓗᖏᓐᓄᑦ ᑭᖑᕙᓕᖅᖢᑎ ᐃᒡᓗ ᐊᑐᖅᑐᐊᒥᓄᑦ ᐊᑭᓕᐅᑎᒧᑦ 

ᐃᓚᐅᖃᑕᐅᒻᒪᑦ. ᑖᒃᑯᐊ ᓱᒃᑲᓂᖅᓴᒃᑯᖃᐃ ᑐᐊᕕᖅᑕᐅᓂᖅᓴᐅᓗᓂ ᐋᖅᑭᒋᐊᖅᑕᐅᔪᓐᓇᖅᐸᑦ ᑖᒃᑯᐊ 

ᑭᖑᕙᓗᐊᖃᑦᑕᖁᓇᒋ ᐃᓕᓐᓂᐊᕆᐊᖅᑐᐃᑦ ᑮᓇᐅᔭᓕᐊᑐᐊᕆᖃᑦᑕᕐᒪᒍ ᑖᓐᓇ ᐃᓕᓐᓂᐊᕈᑎᖏᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 

ᐊᖏᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒻᒪᒍ. ᐄ’, 

ᑐᑭᓯᑦᑎᐊᖅᑐᖓ, ᑐᑭᓯᑦᑎᐊᖅᑕᕋ ᑖᓐᓇ ᐅᖃᐅᓯᕆᔭᖏᑦ. ᐄ’, ᐱᓕᕆᐊᕆᓂᐊᖅᑕᕗᑦ 

ᐋᖅᑭᒃᓱᖅᐸᓪᓕᐊᑲᓂᕐᓗᑎᒃᑯᓪᓗ ᓱᑲᓐᓂᖅᓴᒃᑯᑦ ᐊᑭᓕᖅᑕᐅᖃᑦᑕᕐᓂᐊᕐᒪᑕ, ᐃᓚᓕᐅᓪᓗᒋᑦ ᐊᑐᓕᖅᑎᑕᐅᓂᖏᑦ 

ᑕᐃᒃᑯᐊ ᖃᕋᓴᐅᔭᒃᑯᑦ ᑐᖅᑯᖅᑕᐅᖃᑦᑕᖅᑐᑦ. 

 

ᑕᐃᒪᐃᑦᑑᒻᒪᑦ ᐋᖅᑭᒋᐊᒻᖅᑕᐅᑉᐸᑕ ᓱᑲᓐᓂᖅᓴᒃᑯᑦ ᐊᑭᓕᖅᑕᐅᖃᑦᑕᕈᓐᓇᖅᓯᓂᐊᖅᑐᑦ ᑕᐃᒃᑯᓄᖓ ᐃᓕᓴᖅᑎᓄᑦ, 

ᐊᒻᒪᓗ ᐃᖅᑲᓇᐃᔭᖅᑎᓄᑦ. ᒪᑯᐊ ᓄᐊᑕᐅᒋᐊᓖᑦ ᓄᐊᑕᐅᓴᕋᐃᓕᖅᐸᑕ ᖃᕋᓴᐅᔭᓄᑦ ᐃᓕᐅᖅᑲᖅᑕᐅᓗᑎᑦ 

ᐋᖅᑭᓱᖅᓯᒪᓂᖓ ᐋᖅᑭᒋᐊᖅᑕᐅᑉᐸᑦ ᐋᖅᑭᑦᑎᐊᖅᓯᒪᓂᖅᓴᐅᓂᐊᖅᑐᑦ 2025-2026 ᐊᕐᕌᒍᐊᑕ ᐃᓗᐊᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᑐᒡᓕᐊᓗ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ, ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᓐᓇ, ᒥᓂᔅᑕ ᓇᓗᓇᐃᖅᓯᒻᒪᑦ ᒫᓐᓇ ᖃᓂᑦᑐᒃᑯᑦ 

ᐋᖅᑭᔾᔮᖏᑦᑐᖅ ᑭᓯᐊᓂ 2025-2026. ᑖᓐᓇ ᐱᔾᔪᑎᒋᓪᓗᒍ ᒫᓐᓇ ᑕᐃᑯᖓ ᐋᖅᑭᑦᑕᐅᓂᕆᓂᐊᖅᑕᖓᓄᑦ ᒫᓐᓇᒥ 

ᐱᒋᐊᕐᓗᒍ (ᑐᓵᔨᑎᒎᓕᖅᑐᖅ) ᒪᐅᖓᑦᑎᐊᖅ ᐋᖅᑭᒃᓯᒪᔪᒥᑦ ᐊᑯᓐᓂᖅᓱᕐᓂᖏᓐᓂᒃ ᑭᓱᓂᒃ ᐊᑐᑲᐃᓐᓇᕐᓂᐊᖅᐸᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᕐᓂᓕᕆᔨᒃᑯᓐᓄ ᒥᓂᔅᑕ, ᒥᔅ ᒍᕌᔅ. 

 

ᐊᖏᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒻᒪᒍ. ᐄ’, 

ᒫᓐᓇ ᐊᑐᓕᖅᑎᑦᑎᕙᓪᓕᐊᓂᕐᒥᑦ ᐋᖅᑭᒃᓱᐃᓯᒪᓕᖅᑐᒍᑦ, ᐃᓚᖏᑦ ᑕᐃᒃᑯᐊ ᐊᓯᔾᔨᕐᓃᑦ ᐊᑐᓕᖅᑎᑕᐅᓂᖏᓪᓗ 

ᓲᕐᓗᖃᐃ ᐃᓚᓪᓗᒋᑦ ᑕᐃᒃᑯᐊ ᐃᓄᐃᑦ ᐃᖅᑲᓇᐃᔭᖅᑏᑦ ᐃᓅᓯᖃᑦᑎᐊᕐᓂᕐᒧᑦ ᑐᕌᖓᔪᓂᒃ 

ᑮᓇᐅᔭᖅᑖᖅᑎᑕᐅᓗᑎᒃ $500.00-ᓂᒃ ᐱᒋᐊᕐᓗᑎᒃ 2023-ᒥ ᐊᒻᒪᓗ ᓄᑖᓂᒃ ᐅᖃᓕᒫᒐᕐᓂᒃ ᓴᖅᑭᑦᑎᓯᒪᓕᖅᑐᒍᑦ 

ᓇᓗᓇᐃᔭᐃᓯᒪᔪᓂᒃ ᖃᓄᖅ ᐊᑭᓕᖅᓱᖅᑕᐅᖃᑦᑕᕐᒪᖔᖏᑦᑕ ᒥᒃᓵᓅᖓᔪᓂᒃ. 

 

ᐊᒻᒪᓗ ᑖᒃᑯᐊ ᐸᕐᓇᐅᑏᑦ ᑕᖅᑲᐅᖓᖅᑕᐅᓯᒪᓕᕐᒥᔪᑦ 7-ᓂᓪᓗ ᐃᖅᑲᓇᐃᔭᖅᑏᑖᒃᑲᓐᓂᖅᖢᑎᒃ, ᑕᒪᔾᔭ ᐃᓚᖏᑦ 

ᐊᓯᔾᔨᕐᓃᑦ ᓇᓗᓇᐃᕈᓐᓇᖅᑕᒃᑲ ᐊᑯᓐᓂᖅᓱᕐᓂᑦᑎᓐᓂᒃ ᐊᑐᕐᓂᐊᖅᑐᑦ. ᒫᓐᓇ ᕿᒥᕐᕈᓇᒃᓯᒪᓕᕐᒪ ᑕᐃᒪ 

ᐊᑐᓕᖅᑎᑕᐅᕙᓪᓕᐊᓇᓱᑦᑐᑦ ᐊᑐᓕᖁᔭᐃᑦ ᓴᖅᑭᑉᐸᓪᓕᐊᔪᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 1050 - 6(2): ᐅᔭᕋᓐᓂᐊᕝᕕᐅᑉ ᐃᓱᓕᓯᒪᓕᓐᓂᐊᑕ ᑭᖑᓂᐊᒍᑦ ᖃᒪᓂᑦᑐᐊᒧᑦ (ᓯᒪᐃᓚᒃ) 

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᐃᓕᑕᕆᔫᑲᓐᓂᑑᓪᓗᐊᕋᖕᒪ. ᑕᐃᒪ ᐊᐱᕆᔪᒪᓕᖅᐸᕋ ᒥᓂᔅᑕ 

ᐆᒪᔪᓕᕆᔨᒃᑯᓐᓄᑦ, ᑕᐃᒪ ᐅᐊᑦᑐᑎᐊᖅ ᐅᖃᐅᓯᕆᓚᐅᕋᑉᑯ ᐅᔭᕋᓐᓂᐊᖅᑎᑦ ᖃᒪᓂ’ᑐᐊᕐᒥᑦ ᒪᑐᕙᓪᓕᐊᓂᐊᕐᒪᑦ 

2028-ᖑᓕᖅᐸᑦ, ᐊᕐᕌᒍᒻᒥᑦ 2028.  

 

2024 ᓄᖑᓕᕐᒪᑦ, ᑕᐃᒪ 2028 ᑎᑭᒐᓐᓈᕐᓂᐊᕐᒪᑦ. ᑐᑭᓯᒍᐊᖅᐳᖓ ᖃᓄᖅ ᐆᒪᔪᓕᕆᔩᑦ ᖃᓄᖅ 

ᐸᕐᓇᐃᑉᐸᓪᓕᐊᓕᕐᒪᖔᑕ ᑕᒪᑦᓱᒥᖓ ᒥᒃᓵᓄᑦ ᐅᔭᕋᓐᓂᐊᖅᑏᑦ ᐅᒃᑯᐊᕐᓂᐊᕐᒪᑦ ᖃᒪᓂ’ᑐᐊᖅ ᖃᓂᖓᓂᒃ? ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᖃᕝᕕᒃ. 

 

ᐊᖏᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒻᒪᒍ. 

ᐅᖃᖅᑏ, ᓴᓗᒻᒪᖅᓴᖅᑕᐅᓂᖓᓐᓄᑦ ᑐᕌᖓᔪᑦ ᑮᓇᐅᔭᖅᑎᒍᓪᓗ ᑕᐃᓐᓇ ᐊᐳᖅᑎᓇᖅᑑᖅ ᐅᔭᕋᓐᓂᐊᕐᕕᐊ 

ᒪᑐᓕᖅᐸ ᑲᓇᑕᐅᑉ ᒐᕙᒪᒃᑯᖏᑦᑕ ᐊᑐᐊᒐᖏᓐᓂᒃ ᒪᓕᒋᐊᓖᑦ, ᑭᓱᓂᒃ ᐱᓕᕆᔭᕆᐊᖃᕐᒪᖔᑦ 

ᒪᑐᕙᓪᓕᐊᓕᖅᑎᓪᓗᒍ. 

 

ᑕᐃᑲᓂ ᐊᐳᖅᑎᓇᖅᑑᑉ ᐅᔭᕋᓐᓂᐊᕐᕕᖓᓐᓂᒃ ᒪᑐᓕᖅᐸᑦ ᐋᖅᑭᒃᓱᐃᓂᐊᖅᐳᖅ ᒪᓕᑦᑕᐅᔪᒃᓴᓂᒃ, ᐊᒻᒪᓗ 

ᒪᓕᒐᖅᑎᒍᑦ ᐊᖏᖅᑕᐅᓗᑎᒃ ᐱᓕᕆᐊᕆᓂᐊᖅᑕᖏᑦᑕ ᒥᒃᓵᓅᖓᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. ᑕᐃᒪ ᑐᑭᓯᒍᐊᖅᐳᖓ ᐆᒪᔪᓕᕆᔨᒃᑯᑦ ᐱᓕᕆᔨᖏᑦ 

ᖃᒪᓂ’ᑐᐊᓕᐊᕐᓂᐊᕐᒪᖔᑕ ᐊᒻᒪᓗ ᑕᐃᑯᖓ ᐆᔭᕋᓐᓂᐊᖅᑏᑦ ᐱᓕᕆᒋᔭᒥᖕᓂᑦ ᑕᑯᓴᐃᓂᐊᕐᒪᖔᑕ, ᑖᒃᑯᐊ ᒪᓕᒐᑦ 

ᒪᓕᒋᐊᖃᓚᐅᒐᐃᑦ ᒪᓕᑦᓯᐊᕐᒪᖔᒌᑦ ᖃᐅᔨᓴᕐᓂᐊᕐᒪᖔᑕ, ᓄᓇᕗᒻᒥᐅᑎᒍᓪᓗ ᒥᐊᓂᕆᑐᐃᓐᓇᕆᐊᖃᕋᑉᑎᒍ 

ᖃᐅᔨᓴᑦᓯᐊᕐᓂᐊᕐᒪᖔᑕ ᑕᐃᒃᑯᐊ ᐆᒪᔪᓕᕆᔩᑦ ᐱᓕᕆᔨᖏᑦ ᖃᒪᓂ’ᑐᐊᓕᐊᕐᓂᐊᕐᒪᖔᑕ ᑕᐃᑯᖓ 

ᑐᑭᓯᒍᐊᖅᐳᖓ? ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᖃᕝᕕᒃ. 

ᐊᖏᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒐᖕᓂᒃ. 

ᓄᓇᕗᑦ ᒐᕙᒪᒃᑯᑦ, ᐊᒻᒪᓗ ᐊᒡᓃᑯ ᐅᔭᕋᓐᓂᐊᕐᕕᖏᑦ, ᑲᓇᑕᐅᑉ ᒐᕙᒪᒃᑯᖏᓪᓗ ᑲᑎᓛᖅᑐᑦ ᓴᓗᒻᒪᖅᓴᐃᓂᖅ 

ᐱᔾᔪᑎᒋᓪᓗᒍ, ᐊᒻᒪᓗ ᒪᑐᔭᐅᓂᐊᕐᓂᖓ ᐊᒡᓃᑯ ᐄᒍ ᐅᔭᓐᓂᐊᕐᕕᖓᑦ.  

 

ᔪᓚᐃ 2024-ᖑᑎᓪᓗᒍ ᒐᕙᒪᒃᑯᖏᑦ ᐱᓕᕆᕕᖏᓐᓂᑦ ᐃᖅᑲᓇᐃᔭᖅᑏᑦ ᑲᑎᒪᖃᑎᖃᓚᐅᖅᓯᒪᔪᑦ ᐊᒡᓃᑯ 

ᐄᒍᒃᑯᓐᓂᒃ ᐱᔾᔪᑎᒋᓪᓗᒋᑦ ᒪᑯᐊ ᐱᖁᑎᕐᔪᐊᑦ ᑐᓐᓂᖅᑯᑕᐅᓂᐊᕐᓂᖏᑦ ᒪᑐᕙᓪᓕᐊᓂᐊᓕᖅᑎᓪᓗᒍ 2026-ᒥ. 

 

ᐱᓕᕆᕕᒃᑯ ᐃᖅᑲᓇᐃᔭᖅᑎᒃᑲ ᑕᐃᑯᙵᓚᐅᕐᒪᖔᑦ ᓇᓗᓪᓗᖓ, ᑭᓯᐊᓂ ᑕᐃᓐᓇ ᐅᔭᕋᓐᓂᐊᕐᕕᒃ ᒪᑐᑉᐸᑦ 

ᐃᖅᑲᓇᐃᔭᖃᑎᒋᓂᐊᖅᑕᕗᑦ ᑕᐃᒃᑯᐊ ᐱᓕᕆᐊᕆᓗᑎᒃᑯᑦ ᒪᓕᒐᖅᑎᒍᑦ ᒪᓕᑦᑕᐅᔭᕆᐊᓖᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ’, ᒪ’ᓇ ᒥᓂᔅᑕ. ᐊᒻᒪᓗ ᐆᒪᔪᓕᕆᔨᓐᓂᑦᑕᐅᖅ ᑲᑎᒪᖃᑎᖃᑦᑕᕐᒪᖔᑕ 

ᖃᒪᓂ’ᑐᐊᕐᒥᑦ ᐊᖑᓇᓱᑦᑎᑦ, ᐊᒻᒪᓗ ᕼᐋᒻᒪᓚᒃᑯᑦ ᑲᑎᒪᔨᐅᔪᑦ, ᐊᒻᒪᓗ ᐅᕝᕙᓘᓐᓃᑦ ᐃᓐᓇᐅᔪᑦ 

ᑲᑎᒪᔨᕋᓛᖅᑕᖃᕐᒪᑕ ᖃᒪᓂ’ᑐᐊᕐᒥᑦ ᕿᓚᐅᑎᒥᐅᑦ ᑕᐃᔭᐅᓱᖅᑐᖅ ᑲᑎᒪᔨᕋᓛᖅᑕᖃᕋᓗᐊᕐᒪᖔᑖ. ᑖᒃᑯᐊᓗᑦᑖᖅ 

ᐱᓕᕆᖃᑎᒌᑦᓯᐊᕆᐊᖃᕋᓗᐊᕋᑦᑕ ᐸᕐᓇᐃᑦᓯᐊᕐᓗᑕ, ᑐᑭᓯᒍᐊᖅᐳᖓ? ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᖃᕝᕕᒃ. 

 

ᐊᖏᔪᖅᑳᖅ ᑖᓂᐅ ᖃᕝᕕᒃ: ᓇᑯᕐᒦᒃ, ᐅᖃᖅᑏ. ᓇᑯᒻᒦ ᒪᓕᒐᓕᐅᖅᑎᐅᖃᑎᕌ ᐊᐱᑦᓱᕋᕕᑦ ᑕᒪᑦᓱᒥᖓ, ᑕᒪᒃᑯᐊ 

ᓄᓇᓖᑦ, ᓄᓇᓕᐅᔪᐃᑦ ᖃᒪᓂ’ᑐᐊᒥᑦ ᐆᒪᔪᕐᓂᐊᖅᑎᖏᑦ, ᕼᐋᒻᒪᓚᒃᑯᓪᓗ. ᐱᓇᓱᐊᖃᑎᕇᑦᓱᑎᑦ ᑭᓯᐊᓂ 

ᑕᒪᑦᓱᒥᖓ ᐱᓇᓱᐊᓲᖑᒻᒪᑕ, ᑖᓐᓇ ᐱᓕᕆᖃᑎᕇᓐᓂᑯᑦ ᑭᓯᐊᓂ ᑖᒃᑯᐊ ᓄᐃᑕᒻᒪᑕᖃᐃ, ᑖᒃᑯᓂᖓ 

ᕿᒥᕐᕈᔨᖃᓲᖑᔪᐃᑦ ᑖᒃᑯᐊ ᐅᔭᕋᓐᓂᐊᖅᑎᒃᑯᑦ, ᐆᑦᑑᑎᕆᓗᒋ ᐊᒡᓃᑯ ᐄᒍ ᐅᔭᓐᓂᐊᖅᑎᒃᑯᑦ ᓄᓇᓕᐅᔪᓂᑦ 

ᐅᖃᖃᑎᕇᑦᓱᑎᑦ ᐃᓄᖁᑎᒋᔭᒥᓂᒃ. ᓇᑯᕐᒦ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᓂᑦ 7, ᑎᑎᕋᖅᓯᒪᔪᑎᒍᑦ 

ᐊᐱᖅᑯᑏᑦ. 8, ᑭᐅᔾᔪᑏᑦ ᐊᐱᖅᑯᑎᐅᓯᒪᔪᓄᑦ ᑎᑎᖅᑲᑎᒍᑦ. 9, ᑭᐅᔾᔪᑏᑦ ᒪᑐᐃᕈᑎᒧᑦ. 10, ᐊᑎᓕᐅᖅᑕᐅᓯᒪᔪᑦ. 

11, ᑭᐅᔾᔪᑏᑦ ᐊᑎᓕᐅᖅᑕᐅᓯᒪᔪᓂᒃ. 12, ᐅᓂᒃᑳᖏᑦ ᑲᑎᒪᔨᐊᓛᑦ ᑲᑎᒪᔨᑐᐃᓐᓇᐃᓪᓗ ᐱᖁᔭᒃᓴᓂᑦ 

ᐊᓯᖏᓐᓂᓪᓗ. 13, ᓴᖅᑭᑕᐅᔪᓂᑦ ᑎᑎᕋᖅᑕᐅᓯᒪᔪᑦ. ᓄᓇᓕᓐᓂᑦ ᒐᕙᒪᒃᑯᓂ ᐱᔨᑦᑎᕋᖅᑏᑦ, ᒥᓂᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 341 - 6(2): 2023-24 ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ ᐱᕚᓕᐅᑎᑦ 

ᐱᔨᑦᑎᐅᑎᖏᓄᓪᓗ ᐊᕐᕌᒍᒧᑦ ᐅᓂᒃᑳᖏᑦ (ᔪᐊᓇᓯ) 

 

ᐊᖏᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ 2023-2024 ᐅᑭᐅᖅᑕᖅᑐᒥ 

ᐃᖅᑲᓇᐃᔭᖅᑐᐃᑦ ᐃᑲᔫᓯᐊᖅᐸᑦᑐᓄᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᕋᖅᑕᐅᓯᒪᔪᑦ. ᓇᑦᓯᓕᒻᒧᑦ, ᒥᔅᑕ ᖂᑭᐊᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 342 - 6(2): ᑎᑎᖅᑲᑦ ᓇᒃᓯᐅᔾᔭᐅᔪᑦ ᐃᒃᓯᕙᐅᑕᖓᓂ ᑲᑎᒪᔨᖏᑕ ᑕᓗᕐᔪᐊᖅ 

ᐃᒡᓗᓕᕆᔨᖏᑕ ᑎᒥᖁᑎᖏᓂᒃ (ᖂᒃᑭᐊᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 343 - 6(2): ᑎᑎᖅᑲᖅᑳᖓᑦ ᒥᓂᔅᑕᖓᓂᒃ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕝᕕᐊᓂᒃ ᐱᔾᔪᑎᖃᖅᑐᖅ ᒥᕝᕕᒻᒥ ᓯᓚᓐᓂᐊᖃᑦᑕᖅᑐᓄᑦ ᐊᐅᓚᓂᐅᓲᑦ 

(ᖂᒃᑭᐊᖅ) 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᕐᕉᓐᓂᒃ ᑎᑎᕋᖅᓯᒪᔫᓐᓂᒃ ᓴᖅᑭᑕᔅᓴᖃᕋᒪ, ᓯᕗᓪᓕᖅᐹᖅ 

ᑎᑎᕋᖃᑎᒌᒍᑎᐅᓯᒪᔪᖅ ᑕᓗᕐᔪᐊᒥ ᐃᑦᓯᕙᐅᑕᖓᓐᓄᑦ ᐃᓪᓗᓕᕆᔨᕐᔪᐊᑦ ᐃᓪᓗᓕᕆᔨᖏᑕ, ᖃᐃᖁᔭᐅᓯᒪᓪᓗᓂ 

ᒥᓂᔅᑕᐅᔪᖅ ᐃᓪᓗᓕᕆᔨᕐᔪᐊᑯᓐᓄᑦ ᑲᑎᖃᑎᖃᕐᓂᐊᕐᒪᑦ ᓄᓇᓕᐅᑉ ᑲᑎᒪᔨᖏᓐᓂᒃ. 

 

ᐊᐃᑉᐹ ᑎᑎᕋᖅᓯᒪᔪᑦ ᑎᑎᕋᕈᑎᐅᓯᒪᔪᖅ ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᑭᐅᔾᔪᑎᐅᔪᖅ 

ᑎᑎᖅᑲᒥᒃ ᓴᖅᑭᓚᐅᖅᓯᒪᔭᓐᓂᒃ ᑰᒑᕐᕉᑉ ᒥᑦᑕᕐᕕᐅᑉ ᐅᑕᖅᑭᕕᖓᑕ ᖃᐅᔨᓴᕐᕕᖓᓂᒃ. ᐃᓇᑉᐸᒃᑲ ᒪᓕᒐᓕᐅᖅᑏᑦ 

ᕿᒥᕐᕈᔪᑦᓯᐊᖁᓪᓗᒋᑦ ᑖᒃᑯᓇᙵᑦ ᑎᑎᕋᖅᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᓴᖅᑭᑕᐅᔪᖅ ᑎᑎᖅᑲᒃ 344 - 6(2): ᒪᓕᒐᓕᐅᕝᕕᐅᑉ ᓄᓇᕘᒥᑦ 2025 ᐊᕐᕌᒍᐊᓂ ᑲᑎᒪᕝᕕᒃᓴᑦ 

ᐅᓪᓗᖅᓯᐅᑎᒃᑯ (ᐅᖃᖅᑎ ᐋᑯᐊᖅ) 

ᓴᖅᑭᑕᐅᔪᖅ ᑎᑎᖅᑲᒃ 345 - 6(2): ᑎᑎᖅᓯᒪᔪᑦ ᐱᔭᕇᖅᑕᐅᓯᒪᖏᑦᑐᓄᑦ ᒪᓕᒐᖅᑎᒍᑦ 

ᓴᖅᑭᑕᐅᔭᕆᐊᖃᓲᑦ ᐊᑐᓪᓚᕆᒋᐊᓖᑦ (ᐅᖃᖅᑎ ᐋᑯᐊᖅ) 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᕋᖅᓯᒪᔪᑦ. ᖁᔭᓐᓇᒦᒃ, ᒪᕐᕉᓐᓂᒃ ᓴᖅᑭᑎᑦᓯᔭᔅᓴᖃᕋᒪ. 

 

ᓯᕗᓪᓕᖅᐹᖅ ᒪᓕᒐᓕᐅᕐᕕᒻᒥᑦ 2025 ᐃᑦᓯᕙᓂᑦᓴᖓᓂ ᐅᓪᓗᖅᓯᐅᑎ. ᐊᐃᑉᐹ ᑎᑎᕋᖅᓯᒪᔪᑦ ᑖᒃᑯᐊ 

ᐱᑐᖃᐅᓕᖅᑐᑦ ᓴᖅᑭᒋᐊᖃᖅᓯᒪᔪᑐᖃᐅᔪᑦ ᒪᓕᒐᐃᑦ. ᖁᔭᓐᓇᒦᒃ. 

 

15, ᑐᓴᕈᑏᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᔪᔅᓴᓄᑦ. 16, ᐱᒋᐊᖅᑎᑕᐅᔪᑦ. ᐃᓕᑕᕆᔪᒪᓪᓗᒍ ᐃᖃᓗᐃᑦ. 14, 

ᑐᓴᕈᑏᑦ ᐱᒋᐊᖅᑎᑕᐅᓯᒪᔪᓂᒃ. ᐃᓕᑕᕆᓪᓗᒍ ᐃᖃᓗᐃᑦ ᓯᓈ, ᒥᔅ ᐳᕉᔅᑐ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 43 - 6(2): ᑎᒃᑯᐊᖅᓯᓂᖅ ᑎᑎᕋᖅᑎᒥᒃ ᓄᓇᕘᑉ ᒪᓕᒐᓕᐅᕐᕕᖓᓄᑦ - ᖃᐅᔨᒃᑲᐃᒍᑦ 

(ᐳᕉᔅᑐ) 

 

ᐳᕉᔅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑐᓴᖅᑎᑦᓯᕗᖓ ᐊᐃᑉᐱᕐᒥᑦ ᓄᕖᕝᕙ 12, 2024, ᐱᖁᔨᕗᖔᓛᕋᒪ 

ᐃᒪᓐᓇᐃᓕᔪᒥᒃ. 

 

ᒫᓐᓇ ᐃᒪᐃᒻᒪᑦ ᐱᒋᐊᖅᑎᑦᓯᕗᖓ, ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧᑦ ᑲᖏᖅᓯᓂᐅᑉ ᓂᒋᐊᓄᑦ, ᒪᓕᒐᓕᐅᕐᕕᒃ 

ᐊᑐᓕᖁᔨᕗᑦ ᑲᒥᓴᓇᐅᑉ ᓄᓇᕗᒻᒥ ᑖᓐᓇ ᓯᑏᕙᓐ ᐃᓄᒃᓱᒃ ᑎᒃᑯᐊᖅᑕᐅᖁᓪᓗᒍ ᐊᓪᓚᑦᑎᐅᓕᕐᓗᓂ 

ᒪᓕᒐᓕᐅᕐᕕᒻᒥᑦ ᐱᒋᐊᕐᓗᒍ ᔮᓐᓄᐊᓕ 1, 2025. 

 

>>ᐸᑦᑕᖅᑐᖅᑐᑦ 

 

ᐳᕉᔅᑐ (ᑐᓵᔨᑎᒍᑦ): ᖁᕕᐊᓱᓪᓗᑎᓪᓗ ᐃᓄᐃᑦ ᐅᓪᓗᖅᓯᐅᕐᓂᖓᓂᒃ. ᐊᑲᐅᓈᓕᖅᐸᑦ, ᐊᖏᖅᑕᐅᔪᒪᓂᐊᖅᐳᖓ 

ᑲᒪᒋᔭᐅᖁᓪᓗᒍ ᐱᒋᐊᖅᑎᑕᕋ. ᖁᔭᓐᓇᒦᒃ, ᐅᖃᖅᑏᑦ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᓂᑦ 15, ᑐᓴᕈᑎ ᐱᒋᐊᖅᑎᑕᐅᔪᒥᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᔪᔅᓴᓄᑦ. 16, 

ᐱᖁᔨᕗᖔᕈᑎᐅᔪᑦ. ᒪᓕᒐᓕᐅᖅᑎ ᐃᖃᓗᐃᑦ ᓯᓈ, ᒥᔅ ᐳᕉᔅᑐ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 43 - 6(2): ᑎᒃᑯᐊᖅᓯᓂᖅ ᑎᑎᕋᖅᑎᒥᒃ ᓄᓇᕘᑉ ᒪᓕᒐᓕᐅᕝᕕᐊᑕ ᐃᓗᐊᓄᑦ (ᐳᕉᔅᑐᖅ)  

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᕗᖓ ᐱᖁᔨᕗᖔᕈᑎᒐ ᐅᓪᓗᒥ ᑲᒪᒋᔭᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᕗᖅ ᑲᒪᒋᔭᐅᖁᓪᓗᒍ ᐱᖁᔨᕗᖔᕈᑎᖓ. ᒪᓕᒐᓕᐅᖅᑏᑦ 

ᐊᖏᖅᐸᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᕐᒪᑕ. ᑲᔪᓯᒋᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪᓗ ᐃᒪᐃᒻᒪᑦ ᓈᓴᐅᑎᖓ 50 ᒪᓕᒐᓕᐅᕐᕕᒻᒥᑦ ᓯᕗᓕᖅᑏᓪᓗ 

ᐱᖁᔭᖅ ᑖᓐᓇ ᑎᑎᕋᖅᑎ ᒪᓕᒐᓕᐅᕐᕕᒻᒥᑦ ᑎᒃᑯᐊᖅᑕᐅᓂᐊᖅᐳᑦ ᑲᒥᓴᓇᒧᑦ ᐊᑐᓕᖁᔨᓂᖓ ᑖᒃᑯᐊ 

ᑮᓇᐅᔭᓕᕆᔨᕐᔪᐊᖅ ᐊᖏᖅᑕᐅᓗᓂ, ᐊᖏᖅᑕᐅᓯᒪᔪᒥᑦ ᐱᖁᔨᕗᖔᕈᑎᒥᑦ ᒪᓕᒐᓕᐅᕐᕕᒻᒥᑦ; 

 

ᐊᒻᒪᓗ ᐃᒪᐃᒻᒪᑦ ᑖᓐᓇ ᐊᓪᓚᑦᑎᐅᒪᐅᖅᑐᖅ ᓄᖅᑲᓛᓕᕐᒪᑦ ᑏᓰᕝᕙ 31, 2024-ᒥ; 

 

ᐊᒻᒪᓗ ᐃᒪᐃᒻᒪᑦ ᑖᓐᓇ ᐊᓪᓚᑦᑎᐅᓕᖅᑐᖅ ᑭᒡᒐᐅᓯᒪᓕᕐᒪᑦ ᒐᕙᒪᒃᑯᓐᓂᑦ ᓇᑉᐸᓪᓗᐊᖓᑕ 50 ᐅᑭᐅᖅ ᐅᖓᑖᓄᑦ  

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑏᑦ ᐃᓕᑕᖅᓯᕗᑦ ᐊᓪᓚᑦᑎᐅᑉ ᐃᓗᖏᖅᓱᖅᓯᒪᓂᖓᓂᒃ ᐊᕐᕌᒍᒐᓴᓐᓄᑦ 

ᐱᓚᐅᕐᓂᖓᓂᒃ ᐅᑭᐅᖅᑕᖅᑐᒥᑦ; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᕐᕕᒻᒥᑦ ᐊᐅᓚᑦᑎᔨᖏᑦ ᑲᑎᒪᔩᑦ ᑎᒃᑯᐊᖅᐸᓪᓕᐊᓯᒪᓕᕐᒪᑕ ᐃᖅᑲᓇᐃᔮᒧᑦ; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᕐᕕᒃ ᐊᑐᓕᖁᔨᒍᓐᓇᖅᓯᓕᕐᒪᑕ ᐃᓂᑦᓴᖓᓄᑦ; 

 

ᑕᐃᒪᐃᒻᒪᑦ, ᐃᒪᐃᓕᕐᓕ ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓗᓂ ᒪᓕᒐᓕᐅᖅᑎᒧᑦ ᑲᖏᖅᓯᓂᐅᑉ ᓂᒋᐊᓄᑦ, 

ᒪᓕᒐᓕᐅᕐᕕᒃ ᐊᑐᓕᖁᔨᕗᑦ ᑲᒥᓴᓇᒧᑦ ᓯᑏᕙᓐ ᐃᓄᒃᓱᒃ ᑎᒃᑯᐊᖅᑕᐅᖁᓪᓗᒍ ᐊᓪᓚᑦᑎᐅᓕᕐᓗᓂ ᒪᓕᒐᓕᐅᕐᕕᒻᒥᑦ 

ᐱᒋᐊᕐᓗᒍ ᔮᓐᓄᐊᓕ 1, 2025. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᖅᐸᒋᑦ. ᒥᔅᑕ ᐃᓄᒃᓴᒃ. ᑲᑎᒪᔾᔪᑎᓂᑦ 17, ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖏᑦ 

ᐱᖁᔭᒃᓴᑦ. 18, ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 19, ᐃᓱᒪᔅᓴᖅᓯᐅᕈᑎᖃᕐᓂᖏᑦ ᑲᑎᒪᔨᑐᐃᓐᓇᐃᑦ 

ᐊᓯᖏᓐᓂᓪᓗ ᐱᖁᔭᔅᓴᖅ 51, 52, 53, 54, 55, 56, 58, 62, 63, ᐊᒻᒪᓗ 65 ᒥᔅᑕ ᕼᐃᒃᔅ, 

ᐃᒃᓯᕙᐅᑕᐅᓂᐊᕐᓗᒋᑦ. 

 

ᐊᒻᒪᓗ ᒪᓕᓪᓗᒋᑦ ᐱᔪᓐᓇᕐᓂᖃᖅᑎᑕᐅᓂᕋ ᐱᒋᐊᖅᑎᑕᐅᒻᒪᑦ ᐱᒋᐊᖅᑎᑕᐅᒻᒪᑦ 37 – 6(2), ᑲᑎᒪᔨᐊᓛᒃ 

ᑲᑎᒪᐃᓐᓇᕐᓂᐊᖅᐳᑦ ᐅᓂᒃᑳᕈᓐᓇᖅᓯᓚᐅᖏᓐᓂᕐᒥᓂᒃ. 

ᑲᔪᓯᒋᐊᓚᐅᙱᓂᑦᑎᓐᓂᒃ ᐅᓪᓗᕈᒻᒥᑕᕐᓂᐊᖅᐳᒍ ᐅᑎᕐᓗᑕ 1:30. ᐃᖅᓱᖅᑏ. 

 

>>ᒪᓕᒐᓕᐅᕐᕕᒃ ᓄᖅᑲᑲᐃᓐᓇᖅᖢᓂ 11:38ᒥ ᐊᒻᒪᓗ ᑲᑎᒪᔨᕋᓛᑦ ᑲᑎᒪᓯᒋᐊᖅᖢᑎᒃ 13:32ᒥ 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ. ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᖅᑕᕋ. ᒥᔅ ᐳᕉᔅᑐ 

ᐅᖃᖅᑳᕈᒪᕙᓪᓚᐃᒻᒪ ᐱᒋᐊᓚᐅᙱᓂᑦᑎᓐᓂ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐱᕕᖃᒐᓛᑲᐃᓐᓇᕈᒪᔪᖓ ᐃᓕᖅᓴᖅᓯᓗᖓ 

ᐳᓛᕆᐊᖅᓯᒪᔪᓂᒃ ᐅᕙᓂ, ᐳᓛᕐᕕᖓᓃᑦᑐᓂᒃ. ᓯᐊᓇᑐ ᐲᔭᐃ ᐳᕌᔅᐳ.  

 

>>ᐸᑦᑕᑐᖅᑐᑦ.  

 

ᑖᓐᓇ ᒥᒃᒫᒃᑯᓐᓄᑦ ᐃᑦᑐᕆᔭᐅᔪᖅ ᓅᕕᔅᑰᓴᒥ ᐃᖃᓗᓐᓃᑲᐃᓐᓇᖅᑐᖅ ᑲᑎᒪᖃᑎᖃᕆᐊᖅᑐᖅᑐᓂ ᓄᓇᓕᐸᐅᔭᒃᑯᑦ 

ᑲᑎᒪᔨᖏᓐᓂᑦ, ᐊᒻᒪᓗ ᐃᑦᑐᖅᑕᖃᖅᑎᓐᓇᑕ ᓄᓇᕗᒻᒧᑦ ᑖᓐᓇ ᑎᒍᓯᑲᐃᓐᓇᖃᑦᑕᖅᓯᒪᔪᖅ ᐊᔭᐅᕆᔾᔪᔾᔨᓪᓗᓂ 

ᓄᓇᕗᒻᒥᐅᓄᑦ ᐱᔾᔪᔨᓪᓗᓂ. ᑐᙵᓱᒋᑦ ᑲᑎᒪᕐᔪᐊᕕᑦᑎᓐᓄᑦ.  

 

>>ᐸᑦᑕᑐᖅᑐᑦ.  

 

ᐳᕉᔅᑐ (ᑐᓵᔨᑎᒍᑦ): ᐊᒻᒪᓗ ᓴᓂᑦᑎᐊᖓᓂ ᓯᐊᓇᑐ ᐳᕌᔅᐳ ᐊᒥᓱᓄᑦ ᐃᓕᓴᕆᔭᐅᑐᐃᓐᓇᕆᐊᓕᒃ, ᑖᓐᓇ 

ᐊᖏᔪᖅᑳᖑᔪᖅ ᑲᑎᒪᕐᔪᐊᕕᒻᒥ ᓯᐊᓇᑐ ᐳᕌᔅᐳᒧᑦ ᐱᓕᕆᔨᐅᓪᓗᓂ, ᓄᓇᕗᒻᒥᐅᓄᑦᑕᐅᖅ ᐱᔨᑦᑎᕋᖃᑦᑕᖅᓯᒪᔪᖅ 

11-ᓂᒃ ᐊᕐᕌᒍᓂᒃ, ᓯᐊᓇᑐ ᐹᑐᓴᓐᒥᑦ ᐱᓕᕆᖃᑎᖃᖅᑐᓂ. ᑐᙵᓱᒋᑦ ᑲᑎᒪᕐᔪᐊᕕᑦᑎᓐᓄᑦ, ᒥᔅ ᓵᓐᑑᔅ.  

 

>>ᐸᑦᑕᑐᖅᑐᑦ.  

 

ᐳᕉᔅᑐ (ᑐᓵᔨᑎᒍᑦ): ᐊᒻᒪ ᔨᐊᓂᐳ ᑯᐸᒃᑯᐸᐃᔾ ᐊᖏᔪᖅᑳᖓᑕ ᑐᖏᓕᖓ ᓯᐊᓂᑐ ᐳᕌᔅᐳ. ᑐᙵᓱᖁᔭᕋᑦᑕᐅᖅ 

ᑲᑎᒪᕐᔪᐊᕕᑦᑎᓐᓄᑦ ᓄᓇᕗᒻᒧᓪ. ᑐᙵᓱᒋᔅᓯ ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐱᔨᑦᑎᕋᖅᐸᑲᔅᓯ ᑐᙵᓱᒋᔅᓯ ᑲᑎᒪᕐᔪᐊᕕᒻᒧᑦ.  

 

ᑲᑎᒪᑐᐃᓐᓇᕐᓂᖅ ᐱᒋᐊᖁᓕᕋᑖᕋᒃᑯ. ᐅᑯᓂᖓ ᐱᔭᔅᓴᖃᖅᑐᒍᑦ: ᐱᖁᔭᔅᓴᖅ 51, 52, 53, 54, 55, 56, 58, 62, 

63, ᐊᒻᒪ 65. ᑲᑎᒪᔩᑦ ᓱᔪᒪᕙᑦ? ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕈᑎᖃᕈᒪᔪᒍᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓂᑦ ᑮᓇᐅᔭᓂᒃ 

ᐃᓚᒋᐊᖅᓯᒍᒪᔾᔪᑎ 53, 54, ᐊᒻᒪ 55 ᐊᒻᒪᓗ ᒪᓕᑦᑐᐃᑦ ᑎᑎᕋᖅᓯᒪᔪᐃᑦ ᑭᖑᓂᐊᓂ 56, ᐊᒻᒪ 65 ᐱᖁᔭᔅᓴᖅ. 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑰᓂᐊᖅᑐᖅ ᐱᖁᔭᔅᓴᖅ 52-ᒧᑦ ᐊᒻᒪ 58 ᐊᒻᒪ ᒥᓂᔅᑕ ᒪᓕᒐᓕᕆᔨᒃᑯᓐᓄᑦ 

ᐱᖁᔭᔅᓴᖅ 51-ᓕᕆᓂᐊᖅᑐᖅ. ᑭᖑᓪᓕᖅᐹᒥ ᐅᖃᖅᑎᐅᑉ ᐱᖁᔭᔅᓴᖓ 62, ᐊᒻᒪ 63. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑭᑖ ᑲᒪᖅᑳᓂᐊᕐᓗᑕ ᐱᖁᔭᔅᓴᖅ 53-ᒥᑦ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 53 - ᑮᓇᐅᔭᐃᑦ ᐃᓚᔭᐅᔪᒃᓴᑦ (ᐊᐅᓚᑕᓄᑦ ᐸᖅᑭᔭᒍᑎᓄᓪᓗ) ᒪᓕᒐᖅ, ᓇᐄᓴᑖ 3, 2023-

2024 - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ, ᐱᓕᕆᔨᖃᖅᑮᑦ ᐃᕝᕕᑦ ᓵᖓᓃᖃᑎᒋᔪᒪᔭᓐᓂᑦ?  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄᖑᔪᖓ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑲᑦ ᒥᓂᔅᑕᐅᑉ ᐱᓕᕆᔨᖏᑦ ᓵᖓᓅᖃᑕᐅᒍᓐᓇᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᐅᖃᕆᐊᖅᑐᕕᒻᒨᖅᑎᓚᐅᒻᒥᒃᑭᑦ.  

 

ᖁᔭᓐᓇᒦᒃ. ᐊᒻᒪ ᐃᖏᑉᐸᑕ ᐱᓕᕆᔩᒃᑭᒃ ᒪᑐᐃᖅᓯᒍᑎᓂᒃ ᐱᒋᐊᑦᑕᐅᑎᒋᔪᓐᓇᓂᐊᖅᑐᑎᑦ ᐱᓕᕆᔨᑎᑦ 

ᓇᓗᓇᐃᓚᐅᕐᓗᒋᑦ. ᖁᔭᓐᓇᒦᒃ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᑕᖅᑭᑦᑎᐊᕋᔅᓯ ᑲᑎᒪᔨᐅᖃᑎᒃᑲ, ᐃᔅᓯᕙᐅᑖᕐᓗ.  

 

ᑕᓕᖅᐱᓐᓂ ᑖᓂᐅ ᔭᖕ, ᒥᓂᔅᑕᐅᑉ ᑐᖏᓕᖓ ᑮᓇᐅᔭᓕᕆᔨᒃᑯᓐᓂᑦ. ᓴᐅᒥᓐᓂ ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᑕ ᑐᖏᓕᖓ, ᒪᐃᒐᓐ ᕼᐊᓐᑦ, ᑲᑎᒪᑐᐃᓐᓇᓂᕐᒨᕋᑦᑕ ᐅᓪᓗᒥ, ᑕᕝᕙᓂ ᐊᓯᓂᒋᐊᖃᑐᐃᓐᓇᕆᐊᖃᖅᑕᕋ 

ᐊᐃᑉᐹ ᐅᖃᕆᐊᖅᑐᖃᑎᒋᓯᒪᔭᒪ. ᐅᖃᐅᔾᔨᓂᐊᖅᑯᖓ ᐊᓯᔾᔩᒋᐊᖃᓕᕈᒪ. 

 

ᐃᓕᔅᓯ ᓵᖓᓃᑦᑐᖓ ᓴᖅᑭᖅᓯᔭᖅᑐᖅᑐᖓ ᐱᖁᔭᔅᓴᖅ 53-ᒥᑦ, ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᓰᑦ ᓈᓴᐅᑎᑦ 3, 

2023-2024. ᑕᕝᕘᓇ ᒐᕙᒪᒃᑯᑦ ᐊᖏᓪᓕᒋᐊᕆᒍᒪᔪᐃᑦ ᐊᐅᓚᑦᑎᓂᕐᒧᑦ ᑮᓇᐅᔭᖅᑖᕆᔭᖏᓐᓂᑦ $75.115-

ᒥᓕᐊᓐᑖᓚᓂᒃ ᒪᕐᕉᓐᓄᑦ ᐱᓕᕆᕖᓐᓄᑦ. ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᐊᒻᒪᑦᑕᐅᖅ ᐃᓄᓕᕆᔨᒃᑯᓐᓄᑦ.  

 

ᑖᓐᓇ ᐱᖁᔭᔅᓴᖅ ᑲᒪᔾᔪᑎᐅᒐᓱᓐᓂᐊᖅᑐᖅ ᑮᓇᐅᔭᖅᑐᕈᑎᒃᑲᓐᓂᒥᓂᐅᔪᓂᒃ ᒪᕐᕉᓐᓄᑦ ᐱᓕᕆᕕᐅᔪᓄᑦ 2023-

2024-ᒥ. ᐊᒻᒪ ᐊᑭᖏᑦ ᐊᕐᕌᒎᑉ ᐃᓱᐊᓄᑦ ᐋᖅᑭᒋᐊᖅᑕᐅᔪᓄᑦ ᐃᓗᐊᓂ ᐱᓕᕆᕕᐅᔪᓄᑦ ᑖᒃᑯᐊ ᒪᕐᕉᒃ 

ᐃᓗᐊᓃᑦᑑᒃ ᐱᓕᕆᕖᒃ.  

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ $58.085-ᒥᓕᐊᓐᓂᒃ ᑐᔅᓯᕋᖅᑐᑦ ᐱᓕᕆᐊᖏᓐᓂ ᑲᔪᓯᖁᔨᓪᓗᑎᒃ 2023-2024−ᒥ. 

ᑮᓇᐅᔭᑦ ᑖᒃᑯᐊ ᐱᑕᖃᕆᐊᓖᑦ ᐱᓕᕆᐊᖏᓐᓂᒃ ᑲᒪᒍᓐᓇᓂᐊᕐᖓᑕ ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ 

ᐃᖅᑲᓇᐃᔮᖃᖅᑎᑦᑎᓂᕐᒥᒃ ᐱᔨᑦᑎᕋᖃᑦᑕᑎᑦᑎᓂᕐᒥᓪᓗ ᐊᒻᒪᓗ ᓄᓇᕗᑦ ᓯᓚᑖᓂ ᐋᓐᓂᐊᕕᓕᐊᕈᑎᐅᔪᓄᑦ.  

 

ᐃᓄᓕᕆᔨᒃᑯᑦ ᑐᔅᓯᕋᖅᑐᑦ $17.030-ᒥᓕᐊᓐᓂᒃ ᐊᑭᓖᒍᑎᖃᕐᓂᐊᕐᖓᑕ ᑮᓇᐅᔭᖅᑐᓗᐊᖅᓯᒪᓂᕆᔭᖏᓐᓂᑦ ᐊᒻᒪ 

ᑮᓇᐅᔾᔭᓵᔅᓴᓄᑦ.  

 

ᐃᓚᒋᐊᖅᓯᒍᒪᔾᔪᑏᑦ ᑖᒃᑯᐊ ᑕᐃᒪᐃᒋᐊᖃᖅᑐᐃᑦ ᑮᓇᐅᔭᓂᒃ ᐊᑐᓗᐊᒐᓛᔅᓯᒪᒻᒪᑕ ᒪᕐᕉᓐᓂᒃ ᐱᓕᕆᕕᐅᔫᓐᓂᒃ 

2023-2024-ᒥ ᐊᕐᕌᒎᑉ ᐃᓱᐊᓂ ᐋᖅᑭᒋᐊᖅᑕᐅᓚᐅᖅᑎᓪᓗᒋᑦ. ᑖᒃᑯᐊ ᐊᒃᑐᖅᑕᐅᔪᐃᑦ ᖁᕝᕙᕆᐊᖅᑕᐅᔪᔪᐃᑦ 

2024-2025 ᐊᕐᕌᒍᖓᓂ. ᑕᐃᒫᓪᓗ ᓂᕆᐅᑉᐳᒍᑦ ᐋᖅᑭᒋᐊᕆᒃᑲᓂᕐᓂᐊᖅᑐᒋᓪᓗᑎᒍ ᑮᓇᐅᔭᕆᔭᖏᓐᓂᒃ 

ᓈᒻᒪᒍᓐᓇᓂᐊᕐᖓᑕ 2024-2025-ᒥ. ᑕᕝᕙᐃᓱᓕᑉᐳᑦ ᒪᑐᐃᖅᓯᒍᑎᒃᑲ ᐅᖃᐅᓯᔅᓴᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᓚᐅᙱᓂᑦᑎᓐᓂ ᐅᖃᐅᓯᔅᓴᑐᐃᓐᓇᓕᑦᑕᖃᖅᑳ? ᑕᑯᙱᓐᓇᒪ. ᐱᖁᔭᔅᓴᒧᑦ 

ᐃᓗᐊᓅᑦᑕᐅᑎᒋᓕᖅᑕ.  

 

ᒪᑉᐱᖅᑐᒐᖓ 4-ᖓᓂᑦ ᐱᒋᐊᕐᓗᑕ. ᒪᒥᐊᓇᖅ. ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᓰᑦ ᒪᑉᐱᒐᖓ 4-ᖓᓂᑦ 2023-2024-

ᒧᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. ᑐᔅᓯᕌᖑᔪᑦ $58,085,000. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑖᒃᑯᐊ ᖁᔭᓐᓇᒦᕈᒪᔭᒃᑲ ᐃᓗᓕᖅᑐᔪᓂᒃ 

ᓇᓗᓇᐃᖅᑐᐃᓯᒪᒻᒪᑕ ᓱᒻᒪ ᑕᐃᒪᐃᓕᖓᑎᑦᑎᒻᒪᖔᑕ ᖃᐃᑕᐅᓯᒪᔪᓂᒃ, $58-ᒥᓕᐊᓐᓂᒃ ᑐᔅᓯᕋᕐᖓᑕ. ᑖᓐᓇ 

ᐊᖏᓂᖅᐹᖑᙱᑦᑐᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᔅᓯᕌᕆᖃᑦᑕᖅᓯᒪᖏᓐᓂᒃ. ᑭᓯᐊᓂ ᐊᖏᔪᒃᑲᓪᓛᓘᒻᒪᑦ.  

ᐊᒻᒪᑦᑕᐅᖅ ᐱᒋᐊᕈᑎᖃᕈᒪᔪᖓ ᐊᐱᕆᖅᑳᕐᓗᖓ ᒪᑉᐱᖅᑐᒐᖓ 1-ᒥᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᑎᑎᖅᑲᖓᓐᓂ ᓇᓗᓇᐃᖅᑐᕈᑎᖓᓂ. ᐅᖃᕈᒪᔪᖓ ᑐᑭᓯᒃᑲᓐᓂᕈᑎᔅᓴᐃᑦ ᑕᕝᕙᓂ ᓇᓗᓇᐃᖅᑐᕈᑎᒦᑦᑐᐃᑦ ᐱᐅᔪᑦ 

ᐱᐅᕗᖅ ᑕᑯᒋᐊᔅᓴᖅ ᐊᕕᒃᑐᖅᓯᒪᔪᓂᒃ ᑮᓇᐅᔭᖅᑐᖅᑐᓂᒃ ᐊᒻᒪ ᑮᓇᐅᔭᖅᑐᑲᓐᓂᖅᑐᒥᓂᕐᓂᒃ.  

 

ᐊᒻᒪᑦᑕᐅᖅ ᑕᑯᒐᒪᑦᑕᐅᖅ ᐃᓚᓕᐅᔾᔨᓯᒪᒐᔅᓯ ᑮᓇᐅᔾᔭᔅᓵᓄᑦ ᐃᑲᔫᓯᐊᓄᓐᓗ ᖁᕝᕙᕆᐊᕆᔾᔪᑎᒥᓃᑦ, 

ᐱᒻᒪᕆᐊᓘᒻᒪᑕᐃᓛᒃ ᑕᐃᒪᐃᑦᑐᓂᒃ ᑕᑯᖃᑦᑕᕈᑦᑕ ᑮᓇᐅᔭᓂᒃ ᐃᓚᒋᐊᖅᓯᒍᒪᔪᖃᓕᕋᐃᒻᒪᑦ ᑖᒃᑯᐊ 

ᐃᓚᓕᐅᑎᔭᐅᓯᒪᒻᒪᑕ ᖁᕕᐊᒋᔭᒃᑲ.  

 

ᑭᖑᓪᓕᖅᐹᖓᓂᒃ ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎᖃᔪᔪᐃᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓚᖓᑦ 

ᓘᑦᑖᑭᓗᐊᕐᓂᕆᔭᖏᓐᓄᑦ ᐊᒻᒪᑦᑕᐅᖅ ᐋᓐᓂᐊᓯᐅᖅᑎᑭᓗᐊᕐᓂᕆᔭᖏᓐᓄᑦ ᐋᓐᓂᖅᑐᓕᕆᔨᑭᓗᐊᕐᓂᖏᓐᓄᓪᓗ 

ᐱᔾᔪᑎᖃᔪᒻᒪᑕ. ᐃᓱᒫᓘᑎᒋᔭᕋ ᓴᖅᑭᕈᒪᔭᕋ ᑖᒃᑯᐊ ᑮᓇᐅᔭᓂᒃ ᐊᑐᙱᓂᖅᓴᐅᓯᒪᓂᕆᔭᓯ $19−ᒥᓕᐊᓄᑦ 

ᑮᓇᐅᔾᔭᓵᓴᓄᑦ, ᑖᓐᓇ ᐊᔾᔨᖃᙱᑎᐊᕐᖓᑦ ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎᐅᔪᔪᓂᒃ ᐋᓐᓂᐊᓯᐅᖅᑎᑲᓐᓂᕐᓄᑦ 

ᐋᓐᓂᖅᑐᓕᕆᔨᐅᔪᓄᓪᓗ $25−ᒥᓕᐊᙳᔪᔪᓂᒃ.  

 

ᖃᐅᔨᒪᔪᖓ ᐱᑕᖃᕆᐊᖃᖃᑦᑕᕐᖓᑕ ᑎᑭᑎᑕᐅᖃᑦᑕᖅᑐᐃᑦ ᐋᓐᓂᐊᓯᐅᖅᑏᑦ ᐊᒻᒪ ᐋᓐᓂᖅᑐᓕᕆᔩᑦ. ᑐᑭᓯᓯᒪᔪᖓ 

ᑕᐃᒪᐃᑲᐃᓐᓇᕆᐊᖃᕐᖓᑕ ᐊᓯᐊᒎᕐᕕᖃᕐᓇᑎᒃ ᐋᓐᓂᐊᕖᑦ ᒪᑐᐃᖓᐃᓐᓇᖁᓪᓗᒋᑦ. ᑭᓯᐊᓂ ᐊᕐᕌᓂ 

ᐃᓱᒫᓘᑎᖃᕐᓂᕋᔪᒐᒪ ᓯᕗᓂᑐᖃᑦᑎᓐᓄᑦ ᓯᕗᓂᑦᑎᐊᑎᓐᓄᓪᓗ ᑐᕚᖃᐃᓐᓇᓂᐊᕐᒪᖔᑦᑕ ᑕᒃᑯᓂᖓ 

ᑎᑭᑎᑕᐅᒋᐊᓕᓐᓂᒃ ᐋᓐᓂᐊᓯᐅᖅᑎᓂᒃ. ᑕᐃᔅᓱᒪᓂᓗ ᐊᑐᓕᖁᔭᓕᐅᔪᓪᓗᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 

ᐊᓯᐊᒍᖔᖅ ᐱᒍᓐᓇᕐᒪᖔᑕ ᖃᐅᔨᓴᖁᓪᓗᒋᑦ.  

 

ᐊᐱᕆᒍᒪᔪᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑮᓇᐅᔭᓂᒃ ᑐᔅᓯᕋᐅᑎᖏᓐᓂᒃ ᓴᖅᑭᖅᓯᒌᔪᒻᒪᑕ.  

ᐱᕙᓪᓕᐊᔪᖃᖅᓯᒪᕚ ᐊᑯᓐᓈᕿᔪᓄᑦ ᐊᑯᓂᒧᓪᓗ ᐋᖅᑭᒍᑎᔅᓴᐅᒐᔭᙳᐊᖅᑑᔮᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓚᒋᔭᐅᔪᖅ ᐊᓯᖏᓂᓛᒃ 

ᐱᒡᒐᓇᖅᐸᒃᑲᓗᐊᖅᑎᓪᓗᒋᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ, ᐃᖅᑲᓇᐃᔭᖅᑎᑦᑎᓐᓄᑦ ᐋᓐᓂᐊᓯᐅᖅᑎᑖᕋᓱᓐᓂᖅ 

ᓄᖅᑲᖅᑕᐃᓕᑎᑦᑎᓂᕐᓗ ᑖᓐᓇ ᐱᔭᕆᐊᑐᖃᑦᑕᖅᓯᒪᒻᒪᑦ ᐊᕐᕌᒎᑉ ᐃᓗᐊᓂ 

ᐋᓐᓂᐊᓯᐅᖅᑎᖃᖏᑎᐊᒻᒪᕆᑲᐃᓐᓇᖃᑦᑕᓲᖑᒻᒪᑕ. ᑕᐃᒃᑯᐊᖑᓐᓂᖏᑉᐸᑕ ᑎᑭᑎᑕᐅᖃᑦᑕᓲᑦ ᐋᓐᓂᐊᓯᐅᖅᑏᑦ 

ᑳᓐᑐᕌᒃᑎᒍᑦ ᐊᒻᒪ ᐋᓐᓂᖅᑐᓕᕆᔩᑦ.  

 

ᑖᓐᓇ ᐊᖏᓪᓕᕙᓪᓕᐊᑐᐃᓐᓇᖅᓯᒪᔪᖏᓛᒃ ᐊᑐᖅᑕᐅᔭᕆᐊᖃᕐᓂᖏᑦ ᑕᑯᔅᓴᐅᓂᖅᓴᑎᐊᒻᒪᕆᐅᕙᒃᑭᓪᓗᓂ, 

ᓗᒋᓗᓂᑦᑕᐅᖅ ᓄᕙᓐᓂᕐᔪᐊᖅ ᑎᑭᒻᒪᑦ ᑳᓇᑕᒧᑦ. ᑳᓇᑕᒥᐅᓕᒫᑦ ᓇᒥᒥᐅᑕᓕᒫᓪᓗ ᐱᒡᒐᓇᖅᑐᖅᓯᐅᓕᓚᐅᖅᓯᒪᒻᒪᑕ 

ᐋᓐᓂᐊᓯᐅᖅᑎᑖᕋᓱᐊᖅᑐᑎᒃ.  

 

ᐊᒻᒪᑦᑕᐅᑎ ᒫᓂ ᐅᖓᓯᔅᓴᕐᓂᕗᑦ ᑕᑯᓐᓈᖅᑐᒍ ᑕᒪᐅᙵᕈᒪᔪᖃᑦᑎᐊᖅᐸᒐᓂᓗ ᐃᓄᑭᑦᑐᓃᑦᑐᕈᒪᑦᑎᐊᖅᐸᒐᓂᓗ. 

ᑕᕝᕙ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᔅᓱᕈᕈᑕᐅᖏᓐᓇᓪᓚᕆᑉᐸᑦᑐᖅ. ᓇᓗᓇᐃᖅᑐᑕᐅᑦᑎᐊᑲᓐᓂᕐᓂᐊᕐᖓᑦ 

ᓇᒧᙵᐸᓪᓕᐊᒻᒪᖔᑕ. ᐃᒃᓯᕙᐅᑖᖅ, ᖃᓄᐃᔅᓴᖏᒃᑯᕕᑦ. ᒥᓂᔅᑕᐅᑉ ᑐᖏᓕᖓ ᕼᐋᓐᑦ 

ᓇᓗᓇᐃᖅᑐᐃᑲᓐᓂᖁᔭᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᖁᔭᒋᓪᓚᕆᑦᑕᕋ 

ᐅᖃᐅᓯᕆᕋᑖᖅᑕᖓ ᖃᐅᔨᒪᑦᑎᐊᕋᓱᒋᐊᖃᕋᑦᑕᐃᓛᒃ ᒪᑐᐃᖓᑎᒐᓱᐊᖏᓐᓇᕐᓗᒋᑦ ᐋᓐᓂᐊᕖᑦ ᓄᓇᓕᓐᓂ. 

ᐋᖅᑭᒋᐊᕈᑎᔅᓴᓂᒃ ᐊᑕᐅᓯᐅᙱᒻᒪᕆᑦᑐᓂᒃ ᐋᖅᑭᔅᓯᓯᒪᒐᓗᐊᖅᑐᒍᑦ ᑐᑭᒧᐊᒍᑎᔅᓴᓕᐅᖅᓯᒪᓪᓗᑕᓗ ᐊᕐᕌᒎᓯᒪᔪᒥ 

ᐅᕙᓃᑦᑐᓄᑦ ᑐᓴᐅᒪᔭᐅᔪᓄᑦ.  

ᐊᒻᒪ ᐃᖅᑲᓇᐃᔮᑦ ᑲᑐᔾᔭᐅᒍᓐᓇᖅᓯᑎᔅᓯᒪᒐᑦᑎᒍ, ᑭᒃᑯᑐᐃᓐᓇᐃᑦ ᐃᓛᒃ ᐋᓐᓂᐊᓯᐅᖅᑎᑖᖃᑦᑕᕈᓐᓇᖅᓯᒪᔪᒍᑦ 

ᐃᖅᑲᓇᐃᔭᑲᐃᓐᓇᕐᓂᕐᒦᑉᐸᓚᐅᖅᑐᓂᒃ ᐃᖅᑲᓇᐃᔮᓂᒃ ᑲᑐᔾᔨᓕᖅᓯᒪᓪᓗᑎᒃ. ᐊᒻᒪ ᐱᔪᒥᓵᕈᑎᖃᖅᑐᑎᒃ 

ᐃᖅᑲᓇᐃᔭᕐᕕᖓᓃᙶᖅᑐᓂᒃ.  

 

ᐊᒻᒪᑦᑕᐅᖅ ᐊᓯᖏᓐᓂᒃ ᐋᖅᑭᒋᐊᕆᔾᔪᑎᖃᖅᓯᒪᒻᒥᔪᒍᑦ ᑮᓇᐅᔭᖅᑐᖃᑦᑕᖅᑐᓂᒃ ᐊᑐᖃᑦᑕᖅᑐᑎᒍ ᓄᓇᕗᒻᒥ 

ᐋᓐᓂᖅᑐᓕᕆᔩᑦ. ᐋᓐᓂᐊᖃᕐᓇᙱᑦᑐᓕᕆᔩᑦ ᒪᓕᒋᐊᓕᖏᑦ ᓱᕋᑦᑕᐅᖏᔾᔫᒥᖃᑦᑕᓂᐊᕐᖓᑕ ᐊᑐᐃᓐᓇᕆᔭᑦᑎᓐᓂᒃ 

ᐃᑲᔪᕈᓐᓇᖅᑐᓂᒃ ᐊᑐᓲᖑᒐᑦᑕ. ᓯᕗᓪᓕᐅᑎᑕᐅᒋᐊᖃᓪᓚᕆᑦᑐᓂᒃ ᐱᓕᕆᐊᖑᒋᐊᓕᓐᓂᒃ ᐅᕝᕙᓘᓐᓃᑦ 

ᐱᔨᑦᑎᕋᐅᑎᑭᓕᖅᓯᒪᔪᓂᒃ ᐃᖅᑲᓇᐃᔮᖏᑦ ᑕᐃᒫᒃ ᐋᖅᑭᒋᐊᖅᑕᐃᕙᑦᑐᑎᒃ ᐃᓐᓄᔅᓯᑲᐃᓐᓇᖃᑦᑕᕈᓐᓇᓂᐊᕐᖓᑕ 

ᑕᐃᒪᐃᒍᓐᓇᕋᐃᒍᑦᑕ.  

 

ᐊᒻᒪᓗᑦᑕᐅᖅ ᖃᐅᔨᒪᑦᑎᐊᕋᓱᓪᓚᕆᑉᐸᑦᑐᒍᑦ ᕿᑲᕆᐊᖅᑐᖃᖅᐸᒃᑲᓗᐊᕐᒪᖔᑦ ᑕᖃᐃᖅᓯᖅᑐᖃᖅᐸᒃᑲᓗᐊᕐᒪᖔᖅ 

ᑕᖃᓗᐊᖅᑐᖃᙱᓂᖅᓴᐅᖃᑦᑕᓂᐊᕐᖓᑦ. ᐊᒻᒪᓗ ᑎᑭᖃᑦᑕᖅᑐᐃᑦ ᐋᓐᓂᐊᓯᐅᖅᑏᑦ 

ᐃᖅᑲᓇᐃᔭᑲᐃᓐᓇᕕᒻᒨᖅᑕᐅᖃᑦᑕᕐᓗᑎᒃ. ᐊᒻᒪ ᐋᓐᓂᐊᓯᐅᖅᑎᒻᒪᕆᓕᕆᓂᖅᑕᐅᖅ ᑕᐃᒪᐅᒋᓪᓗᓂ ᐊᒻᒪ 

ᓄᓇᓕᓐᓂᑦᑕᐅᖅ ᐅᖁᒪᐃᓐᓂᓂᐊᕐᕕᒻᒥ ᐋᓂᐊᓯᐅᖅᑎᓕᕆᓂᐅᒋᓪᓗᓂ. ᐊᒻᒪᓗᑦᑕᐅᖅ ᓄᓇᕗᑦ ᓯᓚᑖᓂ 

ᓄᓇᖃᖅᑳᖅᑐᒥᓂᓕᕆᔨᒃᑯᑦ ᐱᔨᑦᑎᕋᖅᑎᖏᓐᓂᒃ ᐊᑐᖃᑦᑕᓲᖑᒻᒥᔪᒍᑦ.  

 

ᐃᖅᑲᓇᐃᔭᖅᑎᑖᕋᓱᐊᖅᐸᑦᑐᑕᓗ ᑕᕝᕙᓂᑦᑕᐅᖅ ᑲᑎᒪᕐᔪᐊᕐᓂᖃᖅᑎᓪᓗᒋᑦ ᖃᕋᓴᐅᔭᒃᑯᑦ 

ᐃᖅᑲᓇᐃᔭᖅᑎᑖᕋᓱᐊᖃᑦᑕᕐᒥᔪᒍᑦ ᓄᓇᕗᒻᒥ ᕿᓂᖅᑐᑕ ᐊᔪᙱᑦᑐᓂᒃ ᐊᒻᒪ ᑳᓇᑕᓕᒫᒥ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅ ᕼᐊᓐᑦ.  

 

ᑕᒪᓐᓇ ᐃᓱᒫᓗᑎᒋᓚᐅᖅᓯᒪᒐᒃᑯ ᓄᕙᓐᓇᕐᔪᐊᖅ ᑎᑭᓯᒪᑎᓪᓗᒍ $16-ᒥᓕᐊᓐᑖᓚᓚᐅᖅᓯᒪᒻᒪᑦ ᐊᒻᒪ 

ᐊᑐᓕᖁᔭᓕᐅᓚᐅᙱᓐᓂᖏᓐᓂ ᓴᖅᑭᑦᑎᔪᒪᓚᐅᖅᓯᒪᔪᑦ ᑐᐊᕕᕐᓇᖅᑐᓕᕆᔨᓂᒃ ᐃᖅᑲᓇᐃᔭᖅᑎᑦᑎᓪᓗᑎᒃ 

ᓄᑦᑕᖃᑦᑕᕐᓂᐊᖅᑐᓂᒃ ᐊᒻᒪᓗ ᑮᓇᐅᔭᖅᑐᓗᐊᕌᓗᓚᐅᙱᒃᖢᓂ ᑳᓐᑐᕌᕐᑕᐅᓯᒪᒐᒥᒃ. ᑕᒪᓐᓇ ᐊᑐᓕᖁᔭᖅ 

ᑕᒫᓃᑎᑐᐃᓐᓇᖁᓪᓗᒍ.  

 

ᐊᒻᒪᓗ ᖃᐅᔨᒪᓪᓗᖓ ᐋᓐᓂᐊᓯᐅᖅᑎᑭᖅᓴᕐᒪᑕ ᓇᓂᓕᒫᖅ, ᑕᐃᒃᑯᐊᓗ ᑐᐊᕕᕐᓇᖅᑐᓕᕆᔩᑦ ᐊᒃᓱᐊᓗᒃ 

ᐃᑲᔪᓲᖑᓪᓗᑎᒃ. ᐱᔭᕇᖅᓯᕙᓪᓕᐊᒐᓱᑦᑎᓪᓗᒋᑦ ᒪᑯᑎᒎᓇ ᓯᓚᑦᑐᖅᓴᕐᕕᒃᑯᑦ ᐱᖓᓱᓄᑦ ᐊᕐᕌᒍᓄᑦ 

ᐃᓕᓐᓂᐊᓚᐅᕐᓗᑎᒃ.  

 

ᐊᒻᒪᓗ ᐅᓇ ᑭᖑᓪᓕᖅᐹᕆᓕᕐᓗᒍ ᐃᓅᓕᓴᐃᔨᑭᔅᓴᕐᓂᖅ ᑕᒪᓐᓇ ᑲᓇᑕᓕᒫᒥ ᐊᑐᖅᑕᐅᒻᒪᑦ, ᐊᓯᖏᑦᑕᐅᖅ 

ᒐᕙᒪᖃᕐᕖᑦ ᕿᒥᕐᕈᓇᖅᓯᒪᒻᒪᖔᖏᑦ ᐋᖅᑭᒃᓯᓗᑎᒃ ᓇᒻᒥᓂᖅ ᐃᖏᕐᕋᔭᖃᑦᑕᕐᓂᐊᖅᑐᓂᒃ ᐃᓅᓯᓕᕆᔨᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᒥᔅ ᕼᐊᓐᑦᒧᑦ ᑐᕌᒃᑎᑲᐅᑎᒋᒐᒃᑯ. ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᓐᓂ. ᑕᒪᒃᑯᓄᖔᖅᑐᑦ 

ᑲᓇᑕᓕᒫᕐᒥ ᒐᕙᒪᖃᕐᕕᓕᒫᓂᓪᓗ ᓄᓇᕐᔪᐊᕐᒥ ᐃᖅᑲᓇᐃᔭᖅᐸᓪᓕᐊᔪᑦ, ᑯᐸᒃᒥᐅᓪᓗ ᑕᐃᒃᑯᐊ ᐱᓗᐊᕐᓗᒋᑦ. 

ᐋᓐᓂᐊᓯᐅᖅᑎᓂᒃ ᐃᓕᖅᑲᐃᕙᓪᓕᐊᓪᓗᑎᒃ ᒫᓂᒥᐅᑕᐅᙱᑦᑐᓂᒃ, ᑕᒪᒃᑯᐊ ᕿᒥᕈ ᓇᐅᑦᑎᖅᓱᕋᓱᑦᑎᐊᖅᑕᕗᑦ 

ᐃᓕᑉᐹᓪᓕᐅᑎᒋᕙᓪᓕᐊᓪᓗᑎᒃᑯᓗ ᖃᓄᐃᓕᖓᓂᖏᑦ ᒪᓕᒡᓗᒋᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᑕᐃᒃᑯᐊ ᑕᑯᓐᓇᖅᑐᑦ ᐃᓱᒪᒋᓪᓗᒋᑦ, $58.1−ᒥᓕᐊᓐ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑐᕌᖓᒻᒪᑦ ᐃᓚᒋᐊᕈᑏᑦ. ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᖃᑦᓯᐅᓚᐅᖅᓯᒪᒻᒪᖔᑦ 

ᑮᓇᐅᔭᖅ ᐃᓚᒋᐊᖅᑕᐅᓚᐅᙱᓐᓂᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᓈᓴᐅᑎᖓ ᕿᓂᐊᓪᓚᓪᓚᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. $520-

ᒥᓕᐊᙳᓪᓗᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᓈᓴᐅᓯᕆᒐᑦᑕ, 10% ᐅᖓᑕᐅᔾᔨᑦᑐᕕᓃᑦ, ᐃᓛᒃ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, ᓱᓕᔪᖅ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᖅᑲᒃᑯᐊ ᓈᓚᒃᑐᑦ ᑕᑯᓐᓇᖃᑦᑕᕐᒪᑕᐃᒃᑯᐊ ᐃᓚᖏᓪᓗ ᒪᑯᐊ 

ᓵᑦᑎᓐᓃᖃᑦᑕᖏᒃᖢᑎᒃ ᐸᐃᑉᐹᑦ, ᑕᐃᒃᑯᐊ ᓈᓚᐅᑎᒃᑯᑦ ᓈᓚᒃᑐᑦ ᐊᒻᒪᓗ ᑕᓚᕖᓴᒃᑯᑦ ᑕᑯᓐᓇᖅᑐᑦ 

ᖃᐅᔨᒪᑎᓪᓗᐊᖅᑕᕗᑦ ᖃᑦᓯᓂᒃ ᐃᓚᔭᐅᒃᑲᓐᓂᓚᐅᕐᒪᖔᖅ ᑕᐃᒃᑯᐊ ᑮᓇᐅᔭᖅᑐᕈᑎᔅᓴᖏᑦ.  

 

ᐊᒻᒪᓗ ᑮᓇᐅᔭᖅ ᐃᓚᒋᐊᕈᑎᓂᒃ ᑐᒃᓯᕋᓚᐅᖅᓚᐅᖅᓯᒪᒻᒪᑕ ᐋᓐᓂᐊᓯᐅᖅᑎᓄᑦ ᐊᑐᖅᑐᒃᓴᑦ ᐊᒻᒪᓗ ᑕᐃᒃᑯᐊ 

ᐋᓐᓂᐊᓯᐅᖅᑏᑦ ᐱᓪᓗᒋᑦ ᑐᓴᖅᓯᒪᔪᖓ ᓂᕈᐊᖅᑎᓂᒃ ᑕᐃᒃᑯᐊ ᑎᑭᓵᕆᔭᐅᖃᑦᑕᖅᑐᑦ ᐋᓐᓂᐊᓯᐅᖅᑏᑦ 

ᐊᑐᕆᐊᖃᖅᑕᕗᑦ ᑭᓯᐊᓂᑦᑕᐅᖅ ᐊᔾᔨᒌᙱᒻᒪᑕ ᒪᑯᐊ ᑮᓇᐅᔾᔭᒃᓵᖏᑦ ᐊᒻᒪᓗ ᐃᑲᔫᓯᐊᖏᑦ ᑕᐃᒃᑯᐊ ᑎᑭᓵᑦ 

ᐃᓪᓗᓄᑦ ᐊᑭᓕᖅᓱᐃᖏᑦᑐᑦ ᑮᓇᐅᔭᒃᓴᕐᓂᖅᓴᐃᑦ ᐃᖅᑲᓇᐃᔭᐃᓐᓇᖃᑦᑕᖅᑐᓂᒃ ᐋᓐᓂᐊᓯᐅᖅᑎᓂᒃ. ᑕᐃᒪᐃᑦᑑᒻᒪᑦ 

ᑕᒪᓐᓇ ᐱᔭᕐᓂᙱᔾᔪᑎᒋᓕᖃᑦᑕᖅᑕᕗᑦ ᑮᓇᐅᔭᒃᓴᖏᓐᓂᖏᑦ ᐊᑭᓕᖅᓱᐃᖃᑦᑕᕐᓂᖏᓪᓗ ᐱᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐄ’, ᓱᓕᔪᖅ. 

ᐋᓐᓂᐊᖃᕐᓇᙱᑦᑐᓕᕆᓂᖅ ᐱᓪᓗᒍ ᑕᐃᒃᑯᐊ ᑎᑭᓵᕆᔭᐅᖃᑦᑕᖅᑐᑦ ᐋᓐᓂᐊᕖᑦ ᐃᒃᓯᕙᐅᑖᖅ, ᐃᒻᒪᖄ 

ᐊᖅᑯᑎᒋᓪᓗᒍ ᐃᒻᒪᖄ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᖏᓕᕆᔭᕋ ᑕᒪᑐᒪ ᒥᒃᓵᓄᑦ ᐅᖃᓪᓚᒃᑲᓐᓂᕈᓐᓇᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᒐᕐᓂ. ᑎᑭᓵᕆᔭᐅᖃᑦᑕᖅᑐᑦ ᐋᓐᓂᐊᓯᐅᖅᑏᑦ 

ᑮᓇᐅᔾᔭᒃᓵᖏᑦ ᑕᐃᒃᑯᐊ ᑮᓇᐅᔭᖅᑐᕈᑎᖏᑦ ᐊᑭᑐᓂᖅᓴᐃᑦ ᐊᒻᒪᓗ ᐊᑭᓕᐅᑎᒋᔭᐅᖃᑦᑕᖅᑐᑦ ᑎᑭᓵᕕᓂᕐᓄᑦ 

ᐋᓐᓂᐊᓯᐅᖅᑎᓄᑦ ᑮᓇᐅᔭᖅᑐᕈᑎᖏᑦ ᑕᐃᒃᑯᐊ ᐊᑭᓕᖅᓱᖅᐸᒃᑕᕗᑦ ᐊᒻᒪᓗ ᓯᓂᑦᑕᕐᕕᖏᑦ ᐋᓂᐊᓯᐅᖅᑏᑦ 

ᑕᖅᑳᙶᕋᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᕐᒧᑦ ᐅᑎᓚᐅᙱᓐᓂᕐᓂ ᑖᓐᓇ ᑭᐅᖅᑲᐅᓂᖓ ᐅᑎᕐᕕᒍᔪᒪᓪᓗᒍ ᑮᓇᐅᔭᖅ 

ᐊᑐᕈᒫᕐᓂᐊᖅᑐᖅ ᑕᒫᓂ $470-ᒥᓕᐊᙱᓐᓃᓚᐅᖅᓯᒪᔪᖅ $9.9-ᒥᓕᐊᓐᓂᒃ ᐃᓚᒃᑲᓐᓂᖅᖢᑎᒃ ᑮᓇᐅᔾᔭᒃᓵᓄᑦ 

ᐃᑲᔫᓯᐊᓄᓪᓗ, ᑖᓐᓇ ᒥᓂᔅᑕ ᐅᖃᖅᑲᐅᒻᒪᑦ $520-ᒥᓕᐊᓐᓚᖅᑲᐅᒻᒪᑦ, ᑐᑭᓯᒃᑲᓐᓂᕈᒪᓪᓗᒍ ᑖᒃᑯᐊ 

ᐊᔾᔨᒌᙱᓐᓂᖏᑦ. ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒪᓂ ᐊᕐᕌᒍᒧᑦ ᐊᑐᖅᑐᓂᒃ 

ᖃᐃᑦᑎᔭᐅᖅᑲᐅᒐᒪ ᑖᒃᑯᐊ ᐅᖃᓕᒫᖅᑲᐅᔭᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᑕᐅᓯᒪᒻᒪᑦ ᐋᖅᑭᒋᐊᖅᑕᐅᓯᒪᔪᑦ $479.5-ᒥᓕᐊᓐ. ᒥᔅᑕ ᓴᕕᑲᑖᖅ, 

ᐊᐱᖅᑯᑏᑦ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 13%-ᒥᒃ ᑕᐃᒪ ᑮᓇᐅᔭᖅᑐᕈᑎ ᐅᖓᑕᐅᔾᔨᓯᒪᓕᖅᐳᑦ. ᐊᒻᒪ 

ᐊᐱᕆᓗᖓ, ᑕᐃᒃᑯᐊ ᑮᓇᐅᔾᔭᒃᓵᑦ ᐊᔾᔨᐸᓗᒋᓚᖅᑲᐅᒻᒪᑦ ᐃᒃᑯᐊ ᑎᑭᓵᑦ ᐃᒡᓗᓄᑦ ᐊᑐᖅᑐᐊᕈᑎᓂᒃ 

ᐊᑭᓕᖅᓱᐃᖃᑦᑕᖏᒻᒪᑕ ᐊᒻᒪᓗ ᐋᓐᓂᐊᓯᐅᖅᑏᑦ ᐃᖅᑲᓇᐃᔭᐃᓐᓇᖅᑐᑦ ᐃᖅᑲᓇᐃᔭᖅᑏᑦ ᐃᓪᓗᖁᑎᖏᓐᓂᒃ 

ᐊᑭᓕᖅᓱᐃᖃᑦᑕᖅᑐᖅ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊᖑᖅᑲᐅᑎᓪᓗᒋᑦ, ᒥᔅ ᕼᐊᓐᑦᒨᑦᑕᐅᑎᒋᓗᑕ.  

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ. ᐄ, ᓱᓕᔪᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ, ᐊᖅᑯᑎᒋᒍᓐᓂ ᖁᔭᓐᓇᒦᖃᑦᑕᓚᐅᕆᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐄᖑᒐᓗᐊᖅ ᑭᓯᐊᓂ ᐃᓪᓗᒧᑦ ᐊᑭᓕᖅᓱᐃᒐᒥ 

ᓱᕐᕋᐅᑎᙱᓛᖅ ᑮᓇᐅᔾᔭᔅᓵᖏᓐᓄᑦ ᐅᕝᕙᓘᓐᓃᑦ ᑮᓇᐅᔾᔭᒃᓴᕐᓂᖅᓴᐅᕙ ᑖᓐᓇ ᑎᑭᓵᖑᖃᑦᑕᖅᑐᖅ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᓐᑦ.  

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᒐᕐᓂ.  

 

ᐄ’, ᐋᓐᓂᐊᓯᐅᖅᑏᑦ ᐃᒻᒪᖄ ᑕᐃᒪᓐᓇ ᑕᐃᒪᐃᓕᖓᔪᓂᒃ ᐱᐅᒃᓴᕐᓂᖅᓴᐅᒐᔭᖅᑐᑦ ᑮᓇᐅᔭᔾᔭᒃᓵᑦ ᐃᑲᔫᓯᐊᓪᓗ. 

ᐋᓐᓂᐊᓯᐅᖅᑏᑦ ᐃᓚᓕᐅᓪᓗᒋᑦ ᑕᐃᒃᑯᐊ ᑎᑭᑦᑕᖅᖢᑎᓪᓗ ᐊᐅᓪᓚᖅᑕᖅᖢᑎᓪᓗ ᑕᒪᒃᑯᐊ ᑮᓇᐅᔭᖅᑐᕈᑏᑦ 

ᑖᒃᑯᓄᖓ ᐃᓚᓕᐅᔾᔭᐅᖃᓯᐅᔾᔭᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑐᓴᖃᑦᑕᖅᓯᒪᒐᑦᑕ ᐱᕙᓪᓕᐊᔪᒃᑯᑦ ᓄᓇᑦᓯᐊᕐᒥᐅᑦ 

ᐋᓐᓂᐊᖃᕐᓇᙱᑦᑐᓕᕆᔨᖏᑦ ᑎᑭᓵᓂᒃ ᐋᓐᓂᐊᓯᐅᖅᑎᓂᒃ ᐊᑐᕋᓱᙱᑦᑐᑦ. ᐄ’, ᑭᓯᐊᓂ ᐃᖅᑲᓇᐃᔭᐃᓐᓇᖅᑐᑦ 

ᐋᓐᓂᐊᓯᐅᖅᑏᑦ ᑎᑭᓵᖑᖃᑦᑕᖅᑐᓪᓗ ᐊᒃᓱᐊᓗᒃ ᐊᔾᔨᒌᙱᒻᒪᑕ ᑖᒃᑯᐊ ᓈᓴᐅᑎᖏᑦ ᖃᓄᐃᑦᑐᓂᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐸᕐᓇᐅᑎᓕᐅᖅᓯᒪᒻᒪᖔᑦ ᐊᑐᕈᓐᓃᖅᐸᓪᓕᐊᔪᓐᓇᕐᓂᐊᕋᒥᒃ ᑎᑭᓵᖑᖃᑦᑕᖅᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᓂᔅᑕᐅᑉ ᑐᖏᓕᐊᓄᑦ 

ᑭᐅᔭᐅᖁᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᓐᑦ. 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐱᕕᖃᖅᑎᒃᑯᕕᙵ ᑮᓇᐅᔾᔭᒃᓵᑦ ᐃᑲᔫᑏᓪᓗ ᑖᒃᑯᐊ 

ᐅᑎᕐᕕᒋᒐᓛᑲᐃᓐᓇᕈᒪᒐᒃᑭᑦ.  

 

ᑎᑭᓵᓂᒃᑯᐊ ᐱᖃᑦᑕᖏᑦᑐᑦ ᖁᔭᓐᓇᒦᕈᓯᐊᑦ ᐅᕝᕙᓘᓐᓃᑦ ᐊᓯᖏᑦ ᐃᑲᔫᓯᐊᖅᑖᕆᔭᐅᖃᑦᑕᖅᑐᑦ 

ᑭᒍᑎᓕᕆᔭᐅᓂᖏᑦᑎᒍᑦ ᓇᓪᓕᐅᒃᑯᒫᖅᑕᐅᓯᒪᙱᓐᓂᖏᑦ ᑕᒪᒃᑯᐊᕈᓘᔭᐃᑦ.  

 

ᑐᕌᒐᖃᖅᑐᒍᑦ ᐋᓐᓂᐊᕕᑉᐳᑦ ᐋᓐᓂᐊᕕᓪᓗ ᐃᖏᕐᕋᐃᓇᕐᓗᑎᒃ ᑕᒪᒃᑯᐊ ᐱᔨᑦᑎᕈᑏᑦ ᑭᖑᕙᓗᐊᙱᓪᓗᑎᒃ 

ᓴᖅᑭᐸᓪᓕᐊᑎᑕᐅᖃᑦᑕᕐᓂᐊᕐᒪᑕ ᐱᐅᓂᖅᐹᖑᓗᓂᓗ, ᐊᒻᒪᓗ ᓇᓗᓇᐃᖅᓯᖅᑲᐅᒻᒪᑦ ᑖᓐᓇ ᒪᓕᒐᓕᐅᖅᑎ 

ᐋᓂᐊᓯᐅᖅᑎᑭᔅᓴᕋᑦᑕ ᓇᒥᓕᒫᖅ. ᑕᐃᒪᐃᓐᓂᖓᓄᑦ ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔩᑦ ᐋᖅᑭᒃᓱᐃᓯᒪᔪᑦ ᐊᒻᒪ 

ᐋᓐᓂᐊᓯᐅᖅᑎᓯᐅᕐᓂᖅ ᑕᒪᓐᓇᐅᖃᑦᑕᕐᒥᔪᖅ. ᐋᓐᓂᐊᓯᐅᖅᑏᑦ ᐅᕝᕙᓘᓐᓃᑦ ᑐᐊᕕᕐᓇᖅᑐᓕᕆᔩᑦ ᑕᐃᒃᑯᐊ 

ᐃᓇᖏᖅᓯᑲᐃᓇᖃᑦᑕᖅᑐᑦ ᐊᑐᖃᖅᑕᖅᑕᕗᑦ ᐃᓛᒃ ᐋᓐᓂᐊᕕᒃᐳᑦ ᐃᓄᖃᖁᓪᓗᒋᑦ.  

 

ᐊᓯᖏᓐᓂᒃ ᒐᕙᒪᖃᕐᕕᓐᓂ ᐅᑭᐅᖅᑕᖅᑐᒥᓗ ᐊᔾᔨᒌᙱᑦᑐᓂᒃ ᐋᖅᑭᒋᐊᕈᑎᒃᓴᓂᒃ ᕿᒥᕐᕈᓇᖃᑦᑕᖅᑐᒍᑦ ᓄᓇᕗᓪᓗ 

ᑭᓱᓂᒃ ᐊᑐᕋᔭᕐᒪᖔᑦ, ᐋᓐᓂᐊᓯᐅᖅᑏᑦ ᖃᓄᖅ ᐋᖅᑭᒃᓱᖅᑕᐅᓯᒪᖃᑦᑕᒪᖔᑦ ᐃᓚᖏᓪᓗ ᑕᒪᒃᑯᐊ ᐊᒥᒐᖅᓯᓂᖅ 

ᐋᓐᓂᐊᓯᐅᖅᑎᓂᒃ ᖃᓄᖅᑑᕈᑎᒋᓇᓱᖃᑦᑕᖅᑕᕗᑦ. ᐊᒻᒪ ᑕᐃᒪᐃᓕᐅᕋᓗᐊᕐᒥᑎᓪᓗᑕ ᒐᕙᒪᖃᕐᕖᑦ ᒪᑐᐃᖓᔪᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓗᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑮᓇᐅᔭᖅᑐᕈᑎᓂᒃ 

ᑐᒃᓯᕌᖃᒃᑲᓐᓂᓚᐅᖅᓯᒪᒻᒪᑕ ᐊᔾᔨᒌᙱᒻᒪᑕ ᐋᓐᓂᐊᓯᐅᖅᑏᑦ ᒫᓂ ᐃᖅᑲᓇᐃᔭᐃᓐᓇᖃᑦᑕᖅᑐᑦ ᐊᒻᒪᓗ ᑎᑭᓵᕆᔭᑦ 

ᑭᒍᑎᓕᕆᔭᐅᔪᓐᓇᖅᖢᑎᒃ. ᑭᓯᐊᓂ ᐃᒡᓗᒧᑦ ᐊᑭᓕᖅᓱᐃᙱᒃᑯᕕᑦ ᖃᐅᑕᒫᖅᓯᐅᑎᓂᓪᓗ ᓂᕆᔾᔪᑎᑖᖃᑦᑕᕐᓗᑎᒃ 

ᑕᐃᒪᓐᓇ ᓇᓪᓕᐅᒃᑯᒫᖅᑕᐅᓯᒪᔪᓂᒃ ᐱᖃᑦᑕᖏᒃᑲᓗᐊᖅᐸᑦ ᓱᓖᓛᒃ ᐃᑲᔫᓯᐊᖏᑦ ᐅᓄᖅᑐᕐᔪᐊᕌᓗᒃ.  

 

ᑕᐃᒪᐃᓐᓂᖓᓄᓪᓗ ᑮᓇᐅᔭᑦ ᐃᓚᒋᐊᕈᑎᓂᒃ ᑐᒃᓯᕋᖅᑐᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ. ᑖᓐᓇ ᒪᑐᓚᐅᙱᓐᓂᖓᓂ ᓂᓪᓕᒐᓛᒍᒻᒪᓪᓗᖓ. 

ᐊᑐᓕᕈᔭᓕᐅᕈᒪᔪᖓ ᑖᒃᑯᐊ ᐊᑐᕈᒫᕐᓂᐊᖅᑐᖏᑦ ᕿᒥᕐᕈᓇᒃᑕᐅᖁᓪᓗᒋᑦ ᐱᖓᓱᐃᓪᓗᐊᖅ 1.6 ᑖᒃᑯᐊ ᖃᑦᓯᑦ 

ᒥᓕᐊᓐᕌᓗᓐᓂᒃ ᐅᖃᐅᓯᖃᑦᑐᒍᑦ. ᐊᕐᕌᒍᑦ ᐱᖓᓱᓄᑦ $200−ᒥᓕᐊᓐᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᖄᒃᑲᓐᓂᐊᒍᑦ ᑮᓇᐅᔭᓂᒃ ᑐᒃᓯᕋᖃᑦᑕᖅᓯᒪᔪᑦ. ᐊᑏ, ᑖᒃᑯᐊ ᕿᒥᕐᕈᓇᒃᑕᐅᑦᑎᐊᕐᓕᑦ ᑮᓇᐅᔭᖅ ᐊᑐᕈᒫᕐᓂᐊᖅᑐᑦ 

ᑕᐃᒪᐃᑦᑐᓕᕆᓕᕌᖓᑦᑕ ᑕᑯᓐᓇᖃᑦᑕᕈᒥᓇᕋᑦᑕ ᓇᓕᖅᑯᓐᓂᖅᓴᐅᓯᒪᔪᓂᒃ.  

 

ᒪᑉᐱᖅᑐᒐᖅ 4. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ $58,085,000.00 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 5. ᐃᓄᓕᕆᔨᒃᑯᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ ᓈᓴᐅᑎᓕᒃ 3. 

2023-2024. ᓯᕗᓪᓕᖅᐹᖅ, ᖃᑕᙳᑎᒌᑦᑎᐊᕐᓂᖅ $14,347,000.00 ᐊᐱᖅᑯᑏᑦ. ᐱᑕᖃᖏᒻᒪᑦ. 

$13,437.000.00. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓂᖃᐃᓲᑏᑦ, $1,221.000.00. ᐊᐱᖅᑯᑏᑦ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ $1,221.000, ᑖᓐᓇ ᓱᓇᒧᑦ 

ᐱᔾᔪᑎᖃᖅᖢᓂ ᑐᒃᓯᕋᖅᐱᓯᐅᒃ ᑖᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᕿᑎᖅᑰ, ᓄᕕᐱᕆ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᐅᐊᑦᑎᐊᖅ, ᑖᒃᑯᐊ 

ᐊᓯᔾᔨᖃᑦᑕᕆᐊᖃᓚᖓᒻᒥᒐᒃᑭᑦ ᐊᐱᖅᓱᖅᑕᐅᔪᔅᓴᖁᑎᒃᑲ, ᐊᓯᔾᔨᖅᑕᐅᖁᑉᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓯ ᑲᑎᒪᔨᕋᓛᑦ ᐊᓯᔾᔨᕈᓐᓇᕐᓗᑎᒃ ᐊᐱᖅᓱᖅᑕᐅᔪᔅᓴᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᕆᑦ. ᐊᒻᒫ, ᖃᐅᔨᒪᓂᐅᕋᑉᑕ ᑭᒃᑰᓂᖏᓐᓂᑦ ᐅᖃᕐᓗᒋᑦ ᐱᓕᕆᔨᑎᑦ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᔮᓇᓴᓐ ᐃᐅᓪᔅᕗᑦ, ᑐᖏᓕᐅᔪᖅ 

ᐃᓄᓕᕆᔨᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐅᓪᔅᕗᑦ, ᑭᐅᖃᑦᑕᖁᓂᐊᖅᐱᐅᒃ ᐊᐱᖅᑯᑎᐅᓵᖅᑐᒧᑦ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑐᖏᓕᒐ, ᐄ’ ᑭᐅᖁᓪᓗᒍ ᐊᐱᖅᑯᑎᐅᓵᖅᑐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐅᓪᔅᕗᑦ. 

 

ᐃᐅᓪᔅᕗᑦ (ᑐᓵᔨᑎᒍᑦ): ᐅᓪᓗᒃᑯᑦ. ᑖᓐᓇ ᐊᐱᕆᒃᑲᓐᓂᖅᐸᑦ ᒪᓕᒐᓕᐅᖅᑎ. ᑖᓐᓇ ᑐᓵᔾᔪᑎᒐ ᓈᒻᒪᑦᓯᐊᕋᑖᖏᒻᒪᑦ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᐄ’. ᐊᒥᒐᕐᖓᑦ ᑐᓴᖏᑕᒥᓂᑦ, ᒥᔅᑕ ᐃᐅᓪᔅᕗᑦ. 

 

ᐃᐅᓪᔅᕗᑦ (ᑐᓵᔨᑎᒍᑦ): ᑖᒃᑯᐊ ᐃᑲᔫᑎᐅᕙᑦᑐᑦ ᐊᒥᒐᕐᓂᐊᕋᓱᒋᔭᐅᔭᖓ ᐅᑯᐊ ᐱᓪᓗᒋᑦ. ᐃᓚᖓᔪᒻᒥᒻᒪᑕ ᑕᒪᒃᑯᐊ 

ᐃᑲᔪᖅᑕᐅᕙᑦᑐᑦ 2021-22, 22-23 ᒥᓗ. ᑖᒃᑯᐊ ᐃᓚᖓᓗᐊᓚᐅᖅᓯᒪᔪᑦ ᐊᑭᓕᖅᑕᐅᕙᓚᐅᕐᓂᖏᑦ ᑲᓇᑕᒥ 

ᒐᕙᒪᒃᑯᑦ ᑐᐊᕕᕐᓇᖅᑐᒃᑯᑦ ᐃᑲᔫᑎᐅᓚᐅᖅᓯᒪᒻᒪᑕ. 

 

ᑕᐃᒪᐃᓚᐅᖅᑎᓪᓗᒍ, 23-24ᒥ ᐊᖏᖅᑕᐅᔪᖃᔪᒻᒥᒻᒪᑦ ᐃᑲᔫᓯᐊᖑᕙᓐᓂᐊᖅᑐᓂᑦ, 34%-ᒥᑦ ᐅᓄᖅᓯᒋᐊᖅᑕᐅᔪᒻᒪᑦ 

ᐃᑲᔫᑎᐊᖅᑖᖑᕙᑦᑐᑦ. 22-23, 23-24 ᐅᓄᖅᓯᒋᐊᓂᕆᔭᖓ ᓇᓂᓯᖁᔭᐅᔪᒐᑦᑕ ᑮᓇᐅᔭᖁᑎᑦᑎᓐᓂᑦ. 

 

ᑕᐃᒪᖓᓂᑦ ᐅᓄᖅᓯᒋᐊᖅᓯᒪᓕᕐᒥᒻᒪᑕ ᐃᓄᓕᕆᕙᑦᑐᑦ 2,040ᒦᓚᐅᖅᑐᑦ, 4,200ᖑᓕᖅᑐᑎᑦ. ᑖᓐᓇ 

ᐊᖏᓪᓕᒋᐊᕈᑎᐅᓗᐊᖅᓯᒪᔪᖅ ᐊᑭᑦᑐᕆᐊᕈᑎᐅᔪᒧᑦ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, ᑭᐅᔪᓐᓇᕋᖕᓂ ᑖᓐᓇ. ᑕᐃᑲᓂ ᓯᕗᓂᑦᓴᑎᓐᓂ, ᑮᓇᐅᔭᐃᑦ 

ᐃᖏᕐᕋᔾᔪᑏᑦ ᐱᓕᕆᐊᕆᓕᕈᑦᑎᒍ, ᖁᑦᑎᓐᓂᖅᓴᒥᑦ ᑐᒃᓯᕋᒃᑲᓂᕐᓂᐊᒪᖔᖅ ᐊᐱᕆᓕᕐᒥᔪᖓ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᐅᔪᖅ ᓱᓕ ᒥᔅᑕ ᐃᐅᓪᔅᕗᑦ, 

ᑭᐅᒍᓐᓇᕈᓂ ᐊᖅᑯᑎᒋᓗᑎᑦ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᑦ, ᒥᔅᑕ ᐃᐅᓪᔅᕗᑦ. 

ᐃᐅᓪᔅᕗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ 24-25 ᐊᕌᒍᒧᑦ ᐊᐅᓚᔾᔪᑎᓄᑦ. ᓂᕆᐅᖏᓚᒍᑦ 

ᑮᓇᐅᔭᒃᑲᓂᕐᓂᑦ ᑐᒃᓯᕋᒍᒪᒐᔭᕐᓂᖏᑎᓐᓂᑦ ᐃᑲᔫᑎᐅᕙᑦᑐᓄᑦ. ᑭᓯᐊᓂ ᐃᓕᑕᕆᒐᓗᐊᕐᒥᔭᕗᑦ ᑕᒪᓐᓇ 

ᐱᔨᑦᓯᕋᐅᑏᑦ, ᐋᓐᓂᐊᖅᑐᓕᕆᔨᒃᑯᑦᑕᐅᖅ ᓇᓗᓇᓲᖑᒻᒪᑦ, ᖃᑦᓯᑦ ᐃᑲᔪᖅᑕᐅᒍᒪᓂᐊᕐᒪᖔᕐᒦᑦ. ᑕᕝᕙ 

ᐅᓄᖅᓯᒋᐊᖅᐸᓪᓕᐊᓯᒪᓂᖏᓪᓗ ᐃᑲᔫᓯᐊᖅᑖᖅᐸᑦᑐᑦ. ᑕᒪᒃᑯᐊ ᐃᓱᒪᑦᓴᖅᓯᐅᕈᑎᑦᓴᐅᒐᔭᓪᓚᕆᒻᒥᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓈᒻᒪᓈᖅᓯᒪᔪᓂᑦ ᐱᖁᔨᓐᓇᖃᑦᑕᕐᒪᑦ. ᑕᐃᒃᑯᐊ 18ᖑᕌᖓᑕ 

ᓂᖃᐃᑐᕈᓐᓇᖅᓯᖃᑦᑕᕐᒪᑕ ᐊᒻᒪ ᓴᓇᓚᐅᖅᖢᑎᒃ, ᓴᓇᔪᓐᓃᖅᑐᐃᑦ ᖃᓅᒻᒪᖔᑦ ᓇᓗᓇᑦᑎᐊᖃᑦᑕᕐᒪᑦ. ᑖᒃᑯᐊ 

ᐃᓱᒪᒃᓴᖅᓯᐅᕈᑕᐅᓯᒪᑯᒡᓗᒋᑦ. ᑖᓐᓇ ᐅᖃᐅᓯᑦᓴᕆᑐᐃᓐᓇᓕᕐᒥᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᒃᑲᓐᓂᖏᑕᐃᓐᓇᕋᒪ. ᐱᔭᕇᕈᒪᓪᓗᒍ ᐅᖃᐅᓯᐅᓵᖅᑐᒧᑦ. 

ᑎᑎᕋᖅᓯᒪᓂᖏᑦ ᓇᐃᓈᖅᓯᒪᔪᑦ. ᓯᕗᓂᑦᓴᑎᓐᓂ ᓴᖅᑭᖃᑦᓕᕐᒥᒍᑦᓯ, ᐊᑑᑎᖃᕋᔭᖅᐳᖅ ᐊᒡᒍᑐᖅᓯᒪᖃᑦᑕᕈᑎᒃ, 

ᓲᕐᓗ ᐱᖁᔭᒃᓴᓂᑦ. ᓲᕐᓗ ᐃᓄᓕᕆᓃᑦ ᑕᒪᒃᑯᐊ ᐃᑲᔫᑏᑦ, ᐊᒻᒪ ᐊᓯᖏᓪᓗ ᐋᖅᑭᑦᓯᒪᕙᖏᒻᒪᑕ ᐅᓂᒃᑳᓂᑦ 

ᓇᐃᓈᖅᓯᒪᔪᓂ. ᐊᑑᑎᖃᓪᓚᕆᒃᑲᔭᖅᑎᓪᓗᒋᑦ ᑕᐃᒪᓐᓇ.  

 

ᑕᒪᒃᑯᐊ ᐃᑲᔫᓯᐊᖅᑕᐅᕙᑦᑐᑦ $1,221.000.00. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᓇᐃᔮᒧᑦ ᐱᕙᓪᓕᐊᓂᖅ. ᑐᒃᓯᕋᕈᑎᐅᔪᖅ $17,000. ᐊᐱᖅᑯᑎᐅᕙ? 

ᐱᑕᖃᖏᑕᐃᓐᓇᕐᒪᑦ. ᐃᖅᑲᓇᐃᔮᒧᑦ ᐱᓕᒻᒪᑦᓴᓂᖅ $17,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᐹᓅᓕᕐᒥᓗᑕ. ᓱᒃᑰᒍᓐᓃᖅᑎᐸᓪᓕᐊᓂᕐᒧᑦ. $105,000 ᑐᒃᓯᕋᕈᑕᐅᔪᖅ. 

ᐊᐱᖅᑯᑏᑦ. ᐱᑕᖃᖏᒻᒪᑦ. ᑲᑎᑦᑐᒋᑦ $105,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᑎᒥᐅ ᐊᐅᓚᓂᖓᓄᑦ ᑐᒃᓯᕋᕈᑕᐅᔪᖅ. $1,340,000. 

ᐊᐱᖅᑯᑎᑦ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ ᓱᓇᒥᑦ ᐱᔾᔪᑎᖃᖅᖢᓂ ᑯᑦᓯᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒡᒍᑐᖅᓯᒪᖏᓇᖅᑎᒍ 

ᖃᑦᓯᓪᓚᑖᖑᒐᔭᕐᒪᖔᑕ ᑖᒃᑯᓇᓂ ᑎᒥᐅᔫᑉ ᐊᐅᓚᑦᓯᕙᑦᑐᑦ) ᐃᓗᐊᓂ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᒪᓐᓇ ᓈᒻᒪᖏᑦᑑᔮᕐᒪᑦ. ᓴᖅᑭᔮᖅᑎᑕᐅᓪᓗᐊᖅᑰᕋᓗᐊᕐᒪᑕ 

ᑕᐃᒪᓐᓇ ᐊᖏᑎᒋᔪᒥᑦ ᑐᒃᓯᕋᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐅᒃᑯᑦ ᐋᖅᑭᒋᐊᖅᑕᐅᓯᒪᔪᖅ 

ᐊᑕᐅᑦᓯᖅᒨᖅᑕᐅᓯᒪᒻᒪᑦ ᑎᒥᒧᑦ. ᑖᒃᑯᐊ ᐊᐅᓚᑦᓯᕙᑦᑐᑦ ᑮᓇᐅᔭᓕᕆᔩᑦ. ᐃᑲᔫᓯᐊᓄᑦ ᑮᓇᐅᔭᑦᓵᓄᑦ ᐊᓯᖏᓐᓄᓪᓗ 

ᐃᑲᔫᑎᐅᕙᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᑐᑭᓯᓇᖅᓯᑎᒋᐊᕋᕕᐅᒃ, ᖁᔭᓐᓇᒦᒃ. ᐊᓯᖏᑦ ᐊᐱᖅᑯᑏᑦ. ᑲᑎᑦᑐᒌᑦ, ᑮᓇᐅᔭᓕᕆᔨᓂᑦ 

$1,340.000.00. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓪᓕᖅᐹᓄᐊᕐᓗᓯ, ᐃᓚᒋᐊᕈᑎᐅᖁᔭᕗᑦ ᑮᓇᐅᔭᖅ (ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ) ᓈᓴᐅᑎᓕᒃ 3, 2023-2024. ᑲᑎᑦᑐᒋᑦ. $17,030.000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔭᒃᓴᒧᑦ 53ᒨᕐᓗᓯ. ᐃᓚᒋᐊᕈᑎᓄᑦ ᑮᓇᐅᕈᑏᑦ (ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ) ᒪᓕᒐᖅ, ᓈᓴᐅᑎᓕᒃ 3, 2023-2024. ᓯᕗᓪᓕᖅ ᑎᑎᕋᖅᓯᒪᔪᖅ ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑐ) ᑐᒡᓕᐊᓄᑦ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᐱᖓᔪᐊᑦ. ᐊᖏᖅᐱᓯᐅᒃ?    

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓᓅᕐᓗᓯ ᒪᑉᐱᒐᖓ 2. ᐃᓚᒋᐊᕈᑏᑦ ᑮᓇᐅᔭᖁᑏᑦ, ᒫᑦᓯ 31, 2024 ᐃᓱᓕᑦᑐᒍ 

ᐊᐅᓚᔾᔪᑎᓄᑦ. ᑲᑎᑦᑐᒋ $75,115,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᔪᖅ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 5. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 7. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐊᖏᖅᐸᑦ ᐱᖁᔭᒃᓴᒥᑦ 53?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᒃᓴᖅ 53, ᑲᑎᒪᔾᔪᑎᓅᖅᑕᐅᖁᓕᖅᐱᓯ ᐱᖓᔪᐊᓂ ᐅᖃᓕᒫᖅᑕᐅᓂᐊᕐᒪᑦ.  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᑐᕈᑎᑎᑦ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᒋᑦ 

ᐊᐱᖅᓱᖅᑕᐅᖃᑦᑕᖅᑲᐅᔪᑦ ᓵᑦᑎᓃᖅᑲᐅᔪᑦ, ᑲᑎᒪᔨᐅᖃᑎᒃᑲᓗ. ᑕᒪᑦᓱᒪᖓᑦ ᑲᔪᓯᑦᓯᐊᕐᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᓯᕙᑐᐃᓐᓇᕐᓗᓯ ᒪᓕᒐᓕᐅᖅᑎᑦ. ᐊᐃᑉᐹᓅᑲᐅᑎᒋᓚᖓᒐᑦᑕ ᐱᖁᔭᒃᓴᒧᑦ. ᑖᒃᑯᐊ 

ᐊᓂᑎᑕᐅᒍᓐᓇᓕᕆᕐᓗᑎᒃ ᐊᐱᓱᖅᑕᐅᔪᑦ. 

 

ᒪᓕᒐᒃᓴᖅ 54 - ᑮᓇᐅᔭᐃᑦ ᐃᓚᔭᐅᔪᒃᓴᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓇᐄᓴᐅᑖ 3, 2023-2024 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐊᐱᖅᓱᖅᑕᐅᔪᑦᓴᑦ ᐊᒥᓱᐊᓘᒻᒪᑕ. ᐅᖃᕈᒪᔭᐃᓐᓇᒃᑲ ᑭᒃᑰᓂᖏᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᓯᔾᔩᖁᔨᔪᖅ ᐊᐱᖅᓱᖅᑕᐅᔪᑦᓴᓂᑦ. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓃᖃᑎᒃᑲ ᓱᓕ. ᑖᓂᐅᓪ ᔭᖕ, ᑐᖏᓕᕆᔭᕋ 

ᑮᓇᐅᔭᓕᕆᓂᕐᒧᑦ, ᑕᓕᖅᐱᓃᑦᑐᖅ. ᓴᐅᒥᓐᓂ, ᑲᐃᔪᓪ ᓰᓕ, ᑐᖏᓕᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᓯᖅᑎᒃᑯᓐᓄᑦ. ᐃᒃᓯᕙᐅᑖ, ᑲᔪᓯᑐᐃᓐᓇᕈᒪ.  

 

ᐅᓪᓗᒥ ᑕᕝᕙᓃᑦᑐᖓ ᓴᖅᑭᑦᑎᔪᒪᓪᓗᖓ ᐱᖁᔭᒃᓴᖅ 54−ᒥᑦ − ᐃᓚᒋᐊᕈᑎᑦ ᑮᓇᐅᔭᑦ (ᐊᑭᑐᔪᓄᑦ) ᐱᖁᔭᖅ, 

ᓈᓴᐅᑎᓕᒃ 3, 2024-25. 

 

ᐱᖁᔭᒃᓴᖅ ᐊᑐᖅᖢᒍ, $46.566−ᒥᓕᐊᓂᒃ ᕿᓂᖅᐳᒍᑦ ᐃᓚᒋᐊᕈᑎᓂᑦ ᐊᑭᑐᔪᓄᑦ ᐊᑐᖅᑕᐅᓇᔭᖅᑐᓂᒃ 

2024−25−ᒧᑦ. 

 

ᑖᒃᑯᐊ ᐃᓚᒋᐊᕈᑎᑦ ᑮᓇᐅᔭᑦ ᐊᑐᖅᑕᐅᔪᒃᓴᑦ ᐋᖅᑭᒋᐊᕈᑎᒃᓴᓄᑦ ᑐᕌᖓᔪᑦ ᐊᖏᖅᑕᐅᓯᒪᔪᓄᑦ ᐊᑭᑐᔫᑎᓄᑦ 

ᓅᑎᑕᐅᔪᓄᑦ 2023-24−ᒥᑦ 2024-25−ᒧᑦ ᐊᕐᕌᒍᒥ ᐱᖓᓱᓪᓗ ᐊᓯᖏᑦ ᐊᑭᑐᔫᑎᑦ ᐱᓕᕆᐊᒃᓴᑦ.  

 

ᕕᕗᐊᕆ 2024−ᒥ, ᒪᓕᒐᓕᐅᕐᕕᖕᒥ ᐊᖏᓚᐅᖅᐳᑦ ᐱᖁᔭᒃᓴᖅ 40−ᒥ ᐃᓚᒋᐊᕈᑎᑦ ᑮᓇᐅᔭᑦ (ᐊᑭᑐᔫᑎᑦ) 

ᐱᖁᔭᖅ, ᓈᓴᐅᑖ 1, 2024-25, ᑖᒃᑯᐊ ᐊᑭᑐᔫᑎᓄᑦ ᓅᑕᐅᓗᐊᓚᐅᖅᑐᑦ 2023-24−ᒥᑦ 2024-25−ᒧᑦ. 

ᐊᖏᖅᑕᐅᓵᓕᔭᕆᐊᖃᓚᐅᖅᐳᑦ ᐊᑭᑐᔪᓄᑦ ᓅᑎᑕᐅᔪᓄᑦ ᓈᒻᒪᙱᓕᐅᖁᓇᒋᑦ ᐱᓕᕆᐊᖑᐃᓐᓇᖅᑐᑦ, 

ᓅᑎᑕᐅᔪᓂᑦ ᐊᑐᖃᑦᑕᖅᖢᑎᒃ ᑲᔪᓯᖁᓪᓗᒍ ᐱᓕᕆᐊᖑᕙᓪᓕᐊᔪᖅ. 

 



ᕿᑎᖅᑰ, ᓄᕕᐱᕆ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᐅᔾᔨᕆᔭᐅᔭᕆᐊᖃᖅᐳᖅ ᒪᓕᒐᓕᐅᕐᕕᖕᒥ ᐊᖏᖅᑕᐅᓯᒫᓂᖕᒪᑕ ᑖᒃᑯᐊ ᓅᑎᑕᐅᔪᑦ ᐱᓕᕆᐊᒃᓴᑦ 

ᐊᑭᑐᔫᑎᓄᑦ ᐸᕐᓇᐅᑎᐅᓚᐅᖅᑐᑦ ᐊᑐᖅᖢᒋᑦ. ᑕᐃᒪᐃᒻᒪᑦ, ᓇᓗᓇᐃᖅᓯᔪᒪᕗᖓ ᓄᑖᓂᒃ ᑮᓇᐅᔭᓂᒃ 

ᕿᓂᙱᓐᓇᑦᑕ ᐊᒃᑐᖅᑕᐅᔪᓄᑦ ᐱᓕᕆᐊᓄᑦ. ᐃᒪᓐᓇᖔᖅ, ᑐᒃᓯᕋᑐᐃᓐᓇᖅᑐᒍᑦ ᐊᖏᖅᑕᐅᔪᒪᓪᓗᑕ 

ᐋᖅᑭᒋᐊᖁᓪᓗᒋᑦ ᐃᓚᖏᑦ ᓅᑎᑕᐅᔪᑦ ᐅᓄᕐᓂᖏᑦ ᐊᔾᔨᖁᓪᓗᒋᑦ ᐊᑐᐃᓐᓇᐅᔪᓂ ᑮᓇᐅᔭᓂᒃ 

ᑮᓇᐅᔭᓕᕆᔾᔪᑎᖏᓐᓂ.  

 

ᐊᖏᖅᑕᐅᓚᐅᖅᑐᖅ ᓯᕗᓪᓕᕐᒥ ᓅᑕᐅᓚᐅᖅᑐᖅ ᒪᓕᓚᐅᖅᐳᑦ ᓇᓚᐅᑦᑖᖅᑕᐅᓯᒪᔪᓂᑦ. ᑕᐃᒪᙵᓂᑦ, ᐊᑭᓕᒐᒃᓴᐃᑦ 

ᐊᑭᓕᖅᑕᐅᓯᒪᓕᖅᑐᑦ ᐱᐊᓂᒃᓯᒪᓕᖅᖢᑎᒡᓗ ᐱᓕᕆᐊᖑᔪᑦ ᐅᓂᒃᑳᖏᑦ ᐅᑯᐊᓗ ᐊᕐᕌᒎᑉ ᓄᙳᐊᓂ 

ᐋᖅᑭᒋᐊᖅᑕᐅᔪᑦ ᐱᐊᓂᒃᓯᒪᓕᖅᑐᑦ. ᖃᐅᔨᓴᖅᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᑦ ᑕᑯᒃᓴᐅᑎᑦᑎᕗᑦ 

ᐃᓚᖏᑦ ᐱᓕᕆᐊᒃᓴᑦ ᐋᖅᑭᒋᐊᖅᑕᐅᔭᕆᐊᖃᕐᓂᖏᓐᓂᒃ ᐊᖏᖅᑕᐅᓵᓚᐅᖅᑐᑦ ᓅᑕᐅᖁᔭᐅᓪᓗᑎᒃ.  

 

ᒪᓕᒐᓕᐅᕐᕕᖕᒥᐅᑦ ᐊᖏᙱᑉᐸᑕ ᑖᒃᑯᓂᖓ ᑮᓇᐅᔭᑦ ᐊᖏᖅᑕᐅᓯᒪᔪᓂᒃ, ᑮᓇᐅᔭᑦ ᐊᒥᒐᕋᔭᖅᑐᑦ ᐱᐊᓂᒐᓱᒡᓗᒋᑦ 

ᐊᒃᑐᖅᑕᐅᓯᒪᔪᑦ ᐱᓕᕆᐊᒃᓴᑦ; ᑕᐃᒪᐃᒻᒪᑦ, ᓄᓇᕗᑦ ᒐᕙᒪᒃᑯᑦ ᓄᖅᑲᖅᑎᑦᑎᓇᔭᖅᐳᑦ ᐱᓕᕆᐊᒃᓴᓂᒃ ᐅᕝᕙᓘᓐᓃᑦ 

ᐅᖓᕙᕆᐊᕐᓗᒋᑦ ᐱᓕᕆᐊᖑᔪᑦ ᑭᓯᐊᓂ ᑮᓇᐅᔭᑦ ᐊᖏᖅᑕᐅᓯᒪᔪᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ 

ᐊᑐᐃᓐᓇᐅᒃᑲᓐᓂᓕᖅᐸᑕ. ᑭᓯᐊᓂ, ᑕᒪᓐᓇ ᐊᒃᓱᕈᕐᓇᕐᔪᐊᕋᔭᖅᑐᖅ ᐊᑦᑕᕐᓇᕐᓗᓂᓗ. 

 

ᑲᑎᒪᔨᕋᓛᑦ ᖃᐅᔨᒪᔭᕆᐊᓕᑦ ᑕᒪᒃᑭᑲᓴᒃᑐᑦ ᐊᑭᑐᔪᑦ ᐱᓕᕆᐊᒃᓴᕗᑦ ᐊᕐᕌᒍᒐᓴᖕᓄᑦ ᐱᓕᕆᐊᒃᓴᐅᖕᒪᑕ, 

ᓂᕆᐅᒋᔭᖃᖃᑦᑕᖅᑐᒍᑦ ᐃᓚᖏᓐᓂᒃ ᓅᑎᑕᐅᓂᐊᖅᑐᓂᒃ ᑖᒃᑯᓄᖓ ᐱᓕᕆᐊᒃᓴᓄᑦ, ᐱᓗᐊᖅᑐᒥᒃ 

ᐅᑭᐅᖅᑕᖅᑐᒥᐅᑕᐅᑎᓪᓗᑕ ᐊᕐᕌᒎ ᐃᓚᐃᓐᓇᖓᓂ ᐃᒡᓗᓕᐅᖅᐸᒃᖢᑕ.  

 

ᓅᑎᑕᐅᔪᑦ ᓴᓂᐊᒍᑦ, ᐃᓕᓐᓂᐊᕐᓂᓕᕆᔨᒃᑯᑦ ᑮᓇᐅᔭᓂᒃ ᕿᓂᕆᕗᑦ ᐱᖓᓱᓄᑦ ᐱᓕᕆᐊᖑᔪᓄᑦ 

ᐃᓚᓕᐅᔾᔭᐅᓯᒪᔪᓂᑦ ᑕᕝᕙᓂ ᐃᓚᒋᐊᕈᑎᓄᑦ ᑮᓇᐅᔭᖅᑖᕆᔭᐅᔪᒪᔪᓂᑦ.  

 

1. $5.5 ᒥᓕᐊᓐ ᐱᔭᕆᐊᖃᕐᒪᑕ ᓴᓇᔭᐅᒃᑲᓐᓂᕆᐊᓕᖕᓄᑦ ᑲᖏᖅᖠᓂᕐᒥ ᓴᐃᒪᓐ ᐊᓚᐃᑦᑐᖅ 

ᐃᓕᓐᓂᐊᕐᕕᐅᑉ ᖁᓛ ᓱᕋᖅᑎᖅᑕᐅᓂᖓᓄᑦ ᐱᓕᕆᐊᒃᓴᒧᑦ. ᐃᖃᐃᓕᓴᕐᕕᐅᑉ ᖁᓛ ᓴᐃᒪᓐ ᐊᓚᐃᑦᑐᖅ 

ᐃᓕᓐᓂᐊᕐᕕᖕᒥᑦ ᑲᖏᖅᖠᓂᕐᒥᑦ ᓱᕋᓚᐅᕐᒪᑦ ᓄᕕᐱᕆ 2023 ᐱᖅᓯᖅᑎᓪᓗᒍ, 1/3 ᐅᖓᑖᓂ 

ᐱᙳᐊᕐᕕᐅᑉ ᖁᓛ ᑎᒃᑕᐅᓪᓗᓂ ᐊᓄᕆᕐᔪᐊᖅᑎᓪᓗᒍ.  ᐊᒻᒪ ᓱᓕ, ᒪᕐᕉᒃ ᐅᖅᑰᓴᐅᑏᑦ ᐃᓕᓐᓂᐊᕐᕕᖕᒥ 

ᒪᓂᖅᑲᒧᑦ ᓇᐱᓚᐅᖅᑐᖅ ᑎᒃᑕᐅᔪᓄᑦ. 

  

2. $11.5−ᒥᓕᐊᓐ ᓄᑖᙳᕆᐊᕈᑎᓄᑦ ᑮᓇᐅᔭᑦ ᐃᖏᕐᕋᓂᖏᓐᓂᑦ ᑕᓗᕐᔪᐊᓂᑦ ᐃᓕᓐᓂᐊᕐᕕᐊᓗᐊᓄᑦ 

ᓅᑦᑎᓗᑎᒃ $4,000,000−ᓂᑦ ᑮᓇᐅᔭᑦ 2025-2026-ᒧᑦ ᐊᒻᒪᓗ $7.5−ᒥᓕᐊᓐ ᑮᓇᐅᔭᑦ 2026-2027 

ᑕᕝᕗᖓ 2024-2025-ᒧ. ᑖᓐᓇ ᑮᓇᐅᔭᒃᑲᓐᓂᖅ ᑐᒃᓯᕋᒃᑲᓐᓂᕈᑎᐅᙱᑦᑐᖅ ᐋᖅᑭᒋᐊᕈᑎᐅᑐᐃᓐᓇᖅᑐᖅ 

ᑖᓐᓇ ᓱᒃᑲᓕᓂᖅᓴᒥᑦ ᐱᓕᕆᐊᖑᔪᖅ ᑲᔪᓯᓚᖓᒻᒪᑦ. 

 

3. $1.59−ᒥᓕᐊᓐ ᑮᓇᐅᔭᑦ ᐊᑕᐅᓯᐅᙱᑦᑐᓂᑦ ᖃᑦᑎᕆᔾᔪᑎᓄᑦ ᐃᓕᓐᓂᐊᕐᕕᐊᓗᒻᒥᑦ ᐊᒻᒪᓗ ᓄᓘᑉ 

ᐃᓕᓐᓂᐊᕐᕕᖓᓂᒃ ᓴᓂᑭᓗᐊᕐᒦᑦᑑᒃ ᑕᒪᕐᒥ. ᓯᕗᓃᑦ ᐃᓕᓐᓂᐊᕐᕖᒃ ᐃᒡᓗᓕᒻᒥ, ᓵᒻ ᐳᑦᓚᑦ ᑭᙵᕐᓂᑦ 

ᐊᒻᒪ ᐅᓛᔪᖅ ᐃᓕᓐᓂᐊᕐᕕᖓ ᒥᑦᑎᒪᑕᓕᒻᒥᑦ.  

 

ᑲᑎᑦᑐᒋᑦ ᐃᓕᓐᓂᐊᕈᑎᓄᑦ ᐃᓚᒋᐊᕈᑎᑦᓴᑦ ᐊᒡᒍᑐᖅᓯᒪᔪᑦ ᐃᒪᓐᓇ: 

 

1. $23.01−ᒥᓕᐊᓐ ᑮᓇᐅᔭᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᕝᕙᙵᑦ $18.6−ᒥᓕᐊᓐ ᓄᑖᖑᓪᓗᑎᑦ 

ᑮᓇᐅᔭᑦ, ᐊᒻᒪ $4.41−ᒥᓕᐊᓐ ᑮᓇᐅᔭᑦ ᐋᕐᕌᓂ ᑮᓇᐅᓂᑦ ᐊᒥᐊᒃᑯᒥᓂᕐᓂᑦ ᓄᑖᒧᑦ ᐊᕐᕌᒍᒨᖅᓯᓪᓗᑎᒃ. 

 

2. $12.5−ᒥᓕᐊᓐ ᓄᓇᓕᓐᓂᑦ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᐊᒻᒪᓗ ᐋᖅᑭᒋᐊᖅᑕᐅᓗᑎᒃ ᐊᕐᕌᓂᓴᐃᑦ 

ᐊᒥᐊᒃᑯᒥᓃᑦ ᐃᓚᓕᐅᔾᔭᐅᓪᓗᑎᑦ ᐃᓚᓕᐅᔾᔭᐅᓪᓗᑎᑦ ᓴᓂᑭᓗᐊᖅ ᕼᐊᒻᒪᓚᒃᑯᑦ ᐊᓪᓚᕝᕕᖓᓂᒃ, 

ᐊᕐᕕᐊᓂ ᐅᖅᓱᐊᓗᖃᐅᑎᖏᓐᓂᑦ ᐃᓚᒋᐊᖅᓯᓂᕐᒥᑦ, ᐊᒻᒪ ᖁᓕᓂᑦ ᐋᖅᑭᒋᐊᕆᔾᔪᑎᐅᔪᓂᑦ, ᐊᓯᖏᓐᓂᑦ. 

 



ᕿᑎᖅᑰ, ᓄᕕᐱᕆ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

3. $6.43−ᒥᓕᐊᓐ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ ᑲᔪᓯᒍᓐᓇᕐᓂᐊᕐᖓᑕ 12-ᓂᑦ 

ᐱᓕᕆᐊᕆᔭᖏᓐᓂᑦ, ᒥᕝᕕᒻᒥᓪᓗ ᖄᓕᖅᓱᐃᓂᕆᔭᖏᓐᓂᑦ ᐊᒻᒪ ᐊᐅᓪᓚᕆᐊᖅᑐᕐᕕᓕᐅᕐᓂᖏᓐᓂᑦ 

ᖁᕐᓗᖅᑑᕐᒥᑦ, ᑭᒻᒥᕈᒻᒥᑦ, ᐊᓯᐊᓂᓗ, ᐃᖏᕐᕋᔾᔪᑎᓪᓗ ᓱᓇᒃᑯᑖᓄᑦ, ᐃᓪᓗᓄᓪᓗ. 

 

4. $2.064−ᒥᓕᐊᓐ ᑮᓇᐅᔭᑦ ᑮᓇᐅᓕᕆᔨᒃᑯᓐᓄᑦ, ᑕᕝᕙᙵᑦ $2.592-ᒥᓕᐊᓐ ᑮᓇᐅᔭᑦ ᖃᕋᓴᐅᔭᒧᑦ 

ᐸᕐᓇᐅᑎᒧᑦ ᑐᕌᖓᔪᑦ, ᐊᒻᒪᑦᑕᐅᖅ ᐃᓚᙵᑕᐅᓪᓗᑎᑦ $524,000.00 ᐊᑭᑐᔪᖅᑐᕈᑎᔅᓴᖏᑦ 

ᓯᓚᑦᑐᓴᕐᕕᐅᑉ ᑮᓇᐅᔭᓕᕆᔨᒃᑯᑎᒍᑦ 6-ᓄᑦ ᐱᓕᕆᐊᔅᓴᓄᑦ ᖃᕋᓴᐅᓕᕆᔾᔪᑎᔅᓴᓄᑦ ᐊᒻᒪᑦᑕᐅᖅ 

ᐃᒡᓗᓕᒑᕐᔪᒻᒥᑦ ᐱᙳᐊᕐᕕᖓᑕ ᓴᓇᒋᐊᖅᑕᐅᒍᑎᔅᓴᖏᓐᓂᑦ. 

 

ᐊᒻᒪ ᓄᓇᕗᒻᒥ ᓯᓚᑦᑐᓴᕐᕕᒻᒧᑦᑕᐅᖅ ᐱᓕᕆᐊᖑᔪᐃᑦ ᐊᖏᓂᖅᓴᐅᓂᕐᖓᑕ ᑮᓇᐅᔭᓂᑦ ᐊᑐᐃᓐᓇᐅᔪᓂᑦ ᑕᐃᒫᒃ 

ᐋᖅᑭᒋᐊᕆᐊᖃᓚᐅᖅᑯᑦ ᑮᓇᐅᔭᓕᕆᔾᔪᑎᑦ. 

 

ᐃᓚᔭᐅᓪᓗᑎᑦ $1-ᒥᓕᐊᓐᓂ ᑮᓇᐅᔭᓂᑦ ᐃᓄᓕᕆᔨᒃᑯᑦ ᑮᓇᐅᔭᓕᐅᕋᓱᑦᑎᐅᖏᑦᑐᓄᑦ ᐊᑭᔪᖅᑐᖅᑐᓄᑦ 

ᑐᔅᓯᕌᔅᓴᖁᑎᖏᓐᓄᑦ 2023-2024-ᒥᑦ; ᐊᒻᒪ ᓄᑖᒧᑦ ᐊᕐᕌᒍᒨᖅᒋᐊᖃᖅᑐᖃᓚᐅᙱᑦᑐᑦ ᑮᓇᐅᔭᓂᑦ. 

 

$3.656-ᒥᓕᐊᓐ ᑮᓇᐅᔭᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᓄᓇᕗᒻᒥ ᐊᑯᓂ ᐸᖅᑭᔭᐅᕕᔅᓴᒧᑦ ᑲᖏᖅᓯᓂᕐᒥᑦ, 

ᐊᒻᒪ ᕿᑭᖅᑕᓂᑦ ᐋᓐᓂᐊᕐᕕᖓᓂᑦ ᐊᓄᕌᕈᑎᖏᓐᓂᑦ ᐃᓪᓘᑉ ᐃᓗᐊᓂ ᐋᖅᑭᒋᐊᕈᑎᔅᓴᐃᑦ, ᐊᒻᒪ 

ᐃᖃᓗᑦᑏᑦᑎᐊᕐᒥᑦ ᐋᖅᑭᒋᐊᖅᓯᒍᑎᔅᓴᐃᑦ, ᐃᖃᓗᓐᓂᓗᑦᑕᐅᖅ ᐊᓯᐊᓄᑦ ᐱᓕᕆᐊᖑᔪᓄᑦ, ᐊᒻᒪ ᐊᐅᓚᑕᐅᓂᑦ 

ᐊᓯᓃᓂᕐᒧᑦ ᓄᓇᓕᓐᓂᑦ ᐋᓐᓂᐊᕕᓐᓂᑦ. ᐊᒻᒪ $250,000.00 ᐃᓕᖅᑯᓯᓕᕆᔨᒃᑯᓐᓄᑦ ᐃᑦᑕᕐᓂᓴᓕᕆᔨᒃᑯᓐᓄᑦ 

ᓇᑎᓕᖅᑕᐅᒋᐊᓕᒻᒧᑦ ᖁᕐᓗᖅᑑᒥᑦ ᐊᒻᒪ ᑮᓇᐅᔭᑦ. 

 

ᐊᑐᐃᓐᓇᐅᔪᖓ ᐊᐱᖅᑯᑎᔅᓴᖃᕐᓂᕈᔅᓯ ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᑎᒋᔭᑦᑎᓐᓂᑦ, ᐅᕝᕙᓘᓐᓃᑦ 

ᐊᑭᑐᔪᖅᑐᕈᑎᓕᕆᓂᕆᕙᑦᑕᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. ᐅᖃᐅᓯᔅᓴᖃᖅᑐᖅᑳ ᒪᑐᐃᖅᓯᒍᑎᖏᓐᓄᑦ? ᒪᑉᐱᑐᒐᖓ 4-ᒨᕆᔅᓯ. 

ᑮᓇᐅᔭᓕᕆᔨᒃᑯᑦ ᐊᖏᖅᑕᐅᖅᑳᖅᓯᒪᙱᑦᑐᐃᑦ $2,641,000.00. ᐊᐱᖅᑰᑏᑦ? ᑕᑯᙱᓐᓇᒪ ᐃᓵᑦᑐᒥᑦ, 

ᐅᖃᑐᐃᓐᓇᕈᒪᔪᖓ. 

ᑖᒃᑯᐊ ᐊᑯᓂ ᐸᖅᑭᔭᐅᕕᔅᓴᐃᑦ ᑕᑯᓐᓈᖅᑐᒋᑦ ᐃᓪᓗᐃᑦ ᐅᖃᐅᓯᐅᕈᓘᔭᕕᐅᑎᔅᓯᒪᒻᒪᑦ ᓄᓇᕗᒻᒥ ᓱᒻᒪ ᐊᖏᔫᑎᓂᑦ 

ᐊᖏᖃᑦᑕᕐᒪᖔᑦᑕ ᐃᓐᓇᒃᑯᕕᔅᓴᓄᑦ ᓄᓇᓕᓐᓄᑦ ᐃᓕᐅᖅᑲᑕᐅᙱᖔᖅᑐᑎᑦ. ᑲᑐᔾᔨᖃᑎᒌᒥᑦ 

ᑎᑎᖅᑲᐅᓯᐊᖅᑐᐃᓐᓇᐅᓚᐅᕋᑦᑕ ᐊᔭᐅᖅᑕᐅᒐᓱᑦᑐᑕ ᒐᕙᒪᐅᓪᓗᑕ ᑐᔅᓯᕌᖑᖃᑦᑕᔪᔪᒥᑦ ᒪᓕᒐᓕᐅᖅᑎᐅᔪᔪᓂᒃ 

ᓯᕗᓪᓕᐅᔪᔪᒥ, ᐃᓐᓇᒃᑯᕕᑦᑖᕈᒪᓪᓗᑎᒃ ᓄᓇᓕᓕᒫᓂᒃ. 

 

ᒥᓂᔅᑕ ᑖᓐᓇ ᐅᓂᒃᑳ ᖃᓄᖅ ᐃᓱᒪᒋᒻᒪᖔᒍ ᐅᖃᕈᓐᓇᖅᑳ ᓱᒻᒪ ᑕᒪᒃᑯᓂᖓ ᐊᖏᔫᑏᖔᓂᑦ ᑲᒪᒐᓱᐊᖅᑭᑕ 

ᐸᖅᑭᔭᐅᕕᔅᓴᓂᑦ. ᖁᔭᓐᓇᒦᒃ. 

 

ᐊᖏᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᑐᐃᓐᓇᖅᑐᒍᑦ ᐸᕐᓇᐅᑎᓕᐊᓯᒪᔪᔪᒥᑦ 

ᐊᒻᒪ ᐱᔭᔅᓴᖅᑖᕆᓯᒪᔪᔭᕗᑦ ᒪᓕᑐᐃᓐᓇᖅᑐᑎᒍᑦ. ᒪᓕᒐᓕᐅᖅᑎᐅᓪᓗᑕ ᐱᒋᐊᕐᕕᒋᔪᔭᑦᑎᓐᓂᑦ ᐋᖅᑭᑎᖅᑕᐅᔪᔪᓂᑦ 

ᑖᒃᑯᐊ ᑲᔪᓯᔾᔪᑎᒋᑐᐃᓐᓇᖅᑕᕗᑦ. ᐅᖃᖃᑎᒌᑦᑐᖃᕈᓘᔭᖅᐸᑦᑑᒐᓗᐊᖅ ᓇᒥᕈᓘᔭᖅ ᐊᔾᔨᒌᑎᑦᑐᓂᑦ 

ᐸᐸᑦᑎᓂᐅᔪᓐᓇᖅᑐᓂᑦ ᐱᔭᐅᔭᕆᐊᓕᓐᓂᑦ ᓄᓇᓕᓐᓂᑦ, ᑭᓯᐊᓂᓕ ᑖᒃᑯᐊ ᐊᖅᑯᓯᐅᖅᑕᐅᓯᒪᔪᐃᑦ 

ᒪᓕᑐᐃᓐᓇᖅᑕᖅᕗᑦ ᐱᔭᔅᓴᖅᑖᕆᔪᔭᑦᑎᓐᓄᑦ ᐃᑲᔪᖅᓯᖅᑕᐅᓯᒪᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑮᓇᐅᔭᓂᑦ ᐃᓚᒋᐊᖅᓯᒪᔪᒪᔾᔪᑏᑦ (ᐊᑭᑐᔪᓄᑦ) ᓈᓴᐅᑎ 3, 2024-2025, 

ᑮᓇᐅᔭᓕᕆᔨᒃᑯᑦ ᐊᖏᖅᑕᐅᖅᑳᖅᓯᒪᙱᑦᑐᐃᑦ $2,061,000.00. ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 



ᕿᑎᖅᑰ, ᓄᕕᐱᕆ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

39 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐ 5-ᒨᕆᔅᓯ. ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᑏᑦ 

(ᐊᑭᑐᔪᖅᑐᕈᑎᔅᓴᓄᑦ) ᓈᓴᐅᑎ 3, 2024-2025, ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᑦ 

ᐊᖏᖅᑕᐅᖅᑳᖅᓯᒪᙱᑦᑐᐃᑦ, ᐃᓚᙵᕐᓗᒋᑦ $250,000.00. ᐊᐱᖅᑯᑏᑦ? ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᑦ 

ᐃᓚᙵᕐᓗᒋᑦ $250,000.00-ᓂᑦ ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐ 6-ᒨᕆᔅᓯ. ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᑏᑦ (ᐊᑭᑐᔪᓄᑦ) 

ᓈᓴᐅᑎ 3, 2024-2025-ᒧᑦ. ᐃᓕᓐᓂᐊᖅᑐᓕᕆᔨᒃᑯᑦ. ᐊᖏᖅᑕᐅᖅᑳᖅᓯᒪᙱᑦᑐᐃᑦ $4,415,000.00 ᑮᓇᐅᔭᑦ. 

ᐊᐱᖅᑯᑎᔅᓴᓕᑦᑕᖃᖅᑳ? ᑕᑯᙱᓐᓇᒪ, ᐃᓕᓐᓂᐊᖅᑐᓕᕆᔨᒃᑯᑦ ᐊᖏᖅᑕᐅᖅᑳᖅᓯᒪᙱᑦᑐᐃᑦ $4,415,00.00 

ᑮᓇᐅᔭᑦ ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ ᑎᑎᕋᖅᑎᕗᑦ ᐋᖅᑭᒋᐊᖅᓯᖁᒻᒪᖔ, ᒪᑉᐱᒐᖑᕋᑖᖅᑕᖅ 1. ᑖᓐᓇ 

ᐊᖏᖅᑕᕗᑦ. ᐊᒻᒪ ᐊᐃᑉᐸᖓ ᐱᓕᕆᐊᔅᓴᕗᑦ 2. ᒪᒥᐊᓇᖅ, ᑎᑎᕋᕐᕕᐅᓯᒪᔪᒥᓂᖅ. ᖃᐅᔨᒋᐊᓕᒥᓂᒃᑲ 

ᖃᓄᐃᓕᖓᒻᒪᖔᑕ. ᑐᔅᓯᕌᖑᔪᐃᑦ $5,500,000.00 ᐊᐱᖅᑯᑏᑦ? 

 

ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᑎ ᓈᓴᐅᑎ 3. ᑮᓇᐅᔭᓕᕆᔨᒃᑯᖏᓐᓄᑦ $5.5-ᒥᓕᐊᓐ ᑮᓇᐅᔭᑦ ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 3-ᒨᓕᕐᒥᒋᔅᓯ. ᐃᓕᓐᓂᐊᖅᑐᓕᕆᔨᒃᑯᑦ ᑐᔅᓯᕌᖑᔪᐃᑦ 

$11,500,000.00 ᑮᓇᐅᔭᑦ. ᐊᐱᖅᑯᑎᔅᓴᐃᑦ? ᐃᓕᓐᓂᐊᖅᑐᓕᕆᔨᒃᑯᑦ, ᑐᔅᓯᕌᖑᔪᐃᑦ $11,500,000.00 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 4. ᑐᔅᓯᕌᖑᔪᐃᑦ $1,595,000.00. ᐊᐱᖅᑯᑎᔅᓴᓕᑦᑕᖃᖅᑳ. 

ᑕᑯᙱᓐᓇᒪ, ᓈᓴᐅᑎᓕᒃ 4. $1,595,000.00 ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑖᓄᑦ ᑕᑯᒋᐊᕆᔅᓯ ᒪᑉᐱᒐᖅ 7. ᑲᑎᓪᓗᒋ ᑐᔅᓯᕌᖑᔪᐃᑦ 

$23,010,000.00 ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐ 8-ᒨᓕᕐᒥᒋᔅᓯ. ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᑏᑦ (ᐊᑭᑐᔪᓄᑦ) 

ᓈᓴᐅᑎ 3, 2024-2025-ᒧᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. ᐊᖏᖅᑕᐅᖅᑳᖅᓯᒪᙱᑦᑐᐃᑦ $3,656,00.00 

ᐊᐱᖅᑯᑎᔅᓴᓕᑦᑕᖃᖅᑳ? ᑕᑯᙱᓐᓇᒪ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖏᖅᑕᐅᖅᑳᖅᓯᒪᙱᑦᑐᐃᑦ 

$3,656,000.00 ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐ 9-ᒨᓕᕐᒥᒋᔅᓯ. ᑮᓇᐅᔭᓂ ᐃᓚᒋᐊᖅᓯᒍᒪᔾᔪᑏᑦ (ᐊᑭᑐᔪᓄᑦ) ᓈᓴᐅᑎ 

3, 2024-2025. ᓄᓇᓕᓐᓂᑦ ᒐᕙᓚᒃᑯᓐᓂᑦ ᐱᔨᑦᑎᕋᖅᑎᒃᑯᑦ ᐊᖏᖅᑕᐅᖅᑳᖅᓯᒪᙱᑦᑐᐃᑦ $12,652,000.00. 

ᐊᐱᖅᑯᑎᔅᓴᐃᑦ? ᑕᑯᙱᓐᓇᒪ, ᓄᓇᓕᓐᓂᑦ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᑦ ᐊᖏᖅᑕᐅᖅᑳᖅᓯᒪᙱᑦᑐᐃᑦ 

$12,652,000.00 ᑮᓇᐅᔭᑦ ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐ 10-ᒨᓕᕐᒥᒋᔅᓯ. ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᑏᑦ (ᐊᑭᑐᔪᓄᑦ) 

ᓈᓴᐅᑎ 3, 2024-2025-ᒥ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐊᖏᖅᑕᐅᖅᑳᖅᓯᒪᙱᑦᑐᐃᑦ 

$6,434,000.00 ᑮᓇᔭᐅᑦ. ᐊᐱᖅᑯᑎᔅᓴᓕᑦᑕᖃᖅᑳ? ᑕᑯᙱᓐᓇᒪ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

ᐊᖏᖅᑕᐅᖅᑳᖅᓯᒪᙱᑦᑐᐃᑦ $6,434,000.00 ᑮᓇᐅᔭᑦ ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐ 11-ᒨᕆᔅᓯ. ᑮᓇᐅᔭᓂᑦ ᐃᓚᒋᐊᖅᓯᒪᒍᒪᔾᔪᑏᑦ (ᐊᑭᑐᔪᓄᑦ) ᓈᓴᐅᑎ 

3. 2024-2025-ᒧ. ᐃᓄᓕᕆᔨᒃᑯᑦ ᐱᓕᕆᕕᖓᑦ. ᐊᖏᖅᑕᐅᖅᑳᖅᓯᒪᙱᑦᑐᐃᑦ ᐃᓚᙵᖅᑐᐃᑦ $1−ᒥᓕᐊᓐ 

ᑮᓇᐅᔭᓂᑦ. ᐊᐱᖅᑯᑎᔅᓴᓕᑦᑕᖃᖅᑳ? ᑕᑯᙱᓐᓇᒪ, ᐃᓄᓕᕆᔨᒃᑯᑦ ᐊᖏᖅᑕᐅᖅᑳᖅᓯᒪᙱᑐᐃᑦ ᐃᓚᙵᖅᑐᐃᑦ 

$1−ᒥᓕᐊᓐ ᑮᓇᐅᔭᑦ ᐃᓄᓕᕆᔨᒃᑯᑦ ᐊᖏᖅᑕᐅᖅᑳᖅᓯᒪᙱᑦᑐᐃᑦ ᐃᓚᙵᖅᑐᐃᑦ $1−ᒥᓕᐊᓐ ᑮᓇᐅᔭᓂᑦ. 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔭᔅᓴ 54-ᒨᕆᔅᓯ ᐃᔾᔪᔪᖁᑎᔅᓯᓐᓂᑦ. ᒪᓕᒐᕐᓂᐊᖅᑎ 

ᓇᓗᓇᐃᖅᓯᑲᐃᓐᓇᕋᑖᕐᖓᑦ. ᐱᖁᔭᔅᓴ 54, ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᑏᑦ (ᐊᑭᑐᔪᓄᑦ) ᓈᑕᐅᑎ 3, 2024-

2025. ᑎᑎᕋᖅᓯᒪᓂᖓ 1, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 2, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3, ᐅᐃᒍᖓᓅᕆᔅᓯ ᒪᑉᐱᒐᖓ 2-ᒥ. ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᑏᑦ 

ᐃᓱᓕᕝᕕᖃᖅᑐᒧᑦ ᒫᑦᓯ 31, 2025. ᐊᑭᑐᔪᖅᑐᕈᑎᔅᓴᑦ $46,556,000.00. ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑲᑦ 54 ᐱᔭᕇᕋᑦᑎᒍ ᐱᖁᔭᔅᓴᖅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪ ᐱᖁᔭᔅᓴᖅ 54 ᑲᑎᒪᔾᔪᑎᔅᓴᓅᕈᓐᓇᓕᖅᑲ ᐱᖓᔪᐊᓂ ᐅᖃᓕᒫᖅᑕᐅᓂᔅᓴᖓᓄᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᑐᓯᒍᑎᔅᓴᓄᑦ ᐅᖃᐅᓯᔅᓇᖃᖅᑭᑦ? 

 

ᐊᖏᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᒫᓐᓇ ᖁᔭᓐᓇᒦᖅᑳᕈᒪᔭᕋ ᒥᔅᑕ ᓰᓕ 

ᑭᐅᔭᕐᓂᖏᑦᑐᐊᓗᓐᓂᑦ ᑭᐅᖃᑦᑕᖃᐅᒻᒪᑦ ᓯᕗᓪᓕᐅᖅᑲᐅᔪᓂᑦ 

 

>>ᐃᓪᓚᖅᑐᑦ 

 

ᐊᒻᒪ ᒪᓕᒐᓕᐅᖅᑎᐅᖃᑎᒃᑲᑦᑕᐅᖅ ᖁᔭᓐᓇᒦᖅᑐᒋᑦ ᑭᖑᓪᓕᕐᒧᑦ ᐊᑐᐃᓐᓇᐅᓕᕐᒥᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐱᓕᕆᔨᑎᑦ ᑖᒃᑯᐊ ᓂᑯᕕᒍᓐᓇᖅᓯᔪᑦ, ᑲᑎᒪᔩ ᑕᕝᕙᓃᑐᐃᓐᓇᕆᔅᓯ 

ᑭᖑᓪᓕᖅ ᐱᖁᔭᔅᓴᖅ ᑲᒪᒋᓂᐊᓕᕐᒥᒐᑦᑎᒍ. 

 

ᖁᔭᓐᓇᒦᒃ. ᒥᓂᔅᑕ ᐱᓕᕆᔨᖃᖅᑮᑦ ᐃᕝᕕᑦ ᓴᓂᐊᓃᖁᓂᐊᖅᑕᓐᓂᒃ ᓵᑦᑎᓐᓂᑦ?  

 

ᐊᖏᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᖏᕈᕕᑦ, ᐄᖑᔪᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳᑦ ᒥᓂᔅᑕᐅᑉ ᐱᓕᕆᔨᖏᑦ ᓴᓂᐊᓃᒍᓐᓇᖁᓪᓗᒋᑦ 

ᓵᔅᓯᓐᓂᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᒪᓕᒐᒃᓴᖅ 55 - ᑮᓇᐅᔭᐃᑦ ᐃᓚᔭᐅᓂᐊᖅᑐᑦ (ᐊᐅᓚᑕᑦᑎᓐᓄᑦ ᐸᖅᑭᒃᖠᖅᑕᑦᑎᓐᓄᓪᓗ ) ᒪᓕᒐᖅ, 

ᓇᐄᓴᐅᑖ 1, 2024-2025 - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᕗᖓᓕᕆᔅᓯ. ᒥᓂᔅᑕ ᐱᓕᕆᔩᒃᑭᒃ ᓇᓗᓇᐃᑲᐃᓐᓇᒃᑮᒃ ᐊᒻᒪ 

ᒪᑐᐃᖅᓯᒍᑎᓅᑦᑕᐅᑎᒋᒍᓐᓇᖅᑐᑎᑦ. ᖁᔭᓐᓇᒦᒃ. 

 

ᐊᖏᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᑯᐊ ᒪᐃᒐᓐ ᕼᐊᓐᑦ ᓇᓗᓇᐃᒃᑲᓐᓂᕈᒪᔭᕋ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑕ ᑐᖏᓕᖓ, ᐊᒻᒪ ᑖᓂᐅ ᔭᖕ ᑕᓕᖅᐱᓃᑦᑐᖅ 

ᑮᓇᐅᔭᓕᕆᔨᒃᑯᓐᓃᖔᖅᑐᖅ ᐃᓕᔅᓯᓐᓂᒃ ᓵᔅᓯᓐᓂᑦ. 

 

ᐱᖁᔭᔅᓴᖅ 55 ᑲᒪᒋᔭᖅᑐᖅᑐᒍ ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᑏᑦ ᐊᐅᓚᒍᑎᒃᓴᓄᑦ ᓈᓴᐅᑎᓕ 1. 2024-2025-ᒥ. 

ᑕᕝᕘᓇ ᐱᖁᔭᔅᓴᖅᑎᒍᑦ ᒐᕙᒪᒃᑯᑦ ᐃᓚᒋᐊᖅᓯᒍᒪᔪᑦ ᑮᓇᐅᔭᓂᑦ ᐱᕙᑦᑕᖏᓐᓂᑦ $17.116−ᒥᓕᐊᓐ ᑮᓇᐅᔭᓂᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑖᒃᑯᐊ ᐊᐅᓚᒍᑎᖏᓐᓄᑦ ᐋᖅᑭᐅᒪᒍᑎᖏᓐᓄᑦ ᐃᓚᒃᑲᓐᓂᕆᐊᖃᕐᖓᑕ 



ᕿᑎᖅᑰ, ᓄᕕᐱᕆ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

42 

ᑕᓪᓕᒪᓄᑦ ᐊᕐᕌᒍᓄᑦ ᐃᐊᒻᐸᓯ ᐅᐊᔅ−ᑯᓐᓂ ᐃᓐᓇᒃᑯᕕᒻᒥ ᐊᖏᖃᑎᒌᒍᑎᓕᐅᕆᐊᖃᕐᖓᑕ ᐊᑯᓂᒃ 

ᐸᖅᑭᔭᐅᕕᔅᓴᐅᔪᒥᑦ ᐋᑐᕚᒥ,  

 

ᐃᐊᒻᐸᓯ ᐅᐊᔅ−ᑯᑦ ᑖᒃᑯᐊ ᐱᔨᔅᑎᕋᕋᑦᑕᖅᓯᒪᒻᒪᑕ ᓄᓇᕗᒻᒥᐅᓂᑦ ᐋᑐᕚᒥ ᒪᐃ 2015-ᒥᓂ ᑖᒃᑯᐊᓗᑦᑕᐅᖅ 

ᐃᓕᖅᑯᓯᕐᓂᑦ ᒪᓕᑦᑎᐊᖅᑐᓂᑦ ᐊᑯᓂ ᐸᖅᑭᑦᑎᕕᐅᒍᓐᓇᕐᖓᑕᒎᖅ. ᑮᓇᐅᔭᓂᑦ ᑖᒃᑯᐊ ᐃᓚᒋᐊᖅᑕᐅᔪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᐅᓚᒍᑎᔅᓴᖏᑦ $527.408-ᒥᓕᐊᓐ ᑮᓇᐅᔭᐅᓕᖅᑐᑎᒃ. 

 

ᐃᔅᓯᕙᐅᑖᖅ, ᒫᓐᓇ ᑕᐃᓐᓇᑐᐊᑦᑎᐊᖑᒻᒪᑦ ᐅᓪᓗᓕᒫᖅ ᑮᓇᐅᔭᓂᑦ ᐃᓚᒋᐊᖅᓯᒪᒍᒪᔾᔪᑎᒋᔭᕗᑦ ᑖᔅᓱᒧᖓ. 

ᒐᕙᒪᒃᑯᑦ ᐱᓕᕆᕕᖏᑦ ᑮᓇᐅᔭᒥᓂᒃ ᐊᑐᕋᓱᑦᑎᐊᖅᑐᐊᓘᒻᒪᑕ, ᑕᕝᕙ ᒪᑐᐃᖅᓯᒍᑎᒋᓂᐊᖅᑲᐅᔭᒃᑲ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᑖᓐᓇ ᓇᓗᓇᐃᒃᑲᓐᓂᕈᒃ, ᒥᓂᔅᑕ? 

 

ᐊᖏᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊ $537-ᒥᓕᐊᓐᒧᑦ ᑮᓇᐅᔭᑦ 

ᐋᖅᑭᖔᕈᒪᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᒃᑲᓐᓂᕈᒃ, ᐄ’, ᐅᑯᐊ ᑮᓇᐅᔭᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 2024-2025 

$537.408−ᒥᓕᐊᓐ ᑮᓇᐅᔭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔭᒃᓴᖅ 55, 2024-2025 ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᖏᖅᑕᐅᓯᒪᙱᑐᑦ $17,116,000.00. ᐊᐱᖅᑯᑏᑦ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᖁᔭᒃᓴᕐᒨᖏᒻᒪᑦ, ᑕᐃᓐᓇ ᑲᖏᖅᖠᓂᕐᒥᑦ 

ᒪᑐᐃᖅᑕᐅᓂᐊᖅᑐᖅ ᐸᖅᑭᕕᒃ, ᖃᑦᓯ ᐃᓐᓇᐃᑦ ᐃᐊᒻᐸᓯ ᐅᐊᔅ ᐃᓐᓇᒃᑯᕕᒻᒦᑦᑐᑦ ᑕᐃᑯᖓ ᓅᑦᑎᖅᑕᐅᓂᐊᖅᐸ 

ᑲᖏᖅᖠᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐊᐱᖅᑯᑎᒋᔭᐅᔪᖅ ᑲᔪᓯᑎᔾᔮᖏᑕᕋ ᐊᓯᐊᓅᖓᒻᒪᑦ ᐱᓕᕆᐊᖑᔪᒧᑦ. 

ᖁᔭᓐᓇᒦᒃ, ᓴᕕᑲᑖᖅ. ᐊᓯᖏᑦ ᐊᐱᖅᑯᑎᒃᓴᐃᑦ? ᐱᑕᖃᙱᒻᒪᑦ, ᑮᓇᐅᔭᑦ ᐃᓚᒋᐊᕈᑏᑦ (ᐊᐅᓚᔾᔪᑏᑦ ᒪᑭᒪᐅᑏᑦ) 

ᓈᓴᐅᑎ 1. 2024-2025. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑖᓐᓇ ᐊᖏᖅᑕᐅᒌᖅᓯᒪᔪᖅ $17,116,000.00. 

ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᒃᓴᖅ 55 ᐱᖁᔭᒃᓴᓕᕆᔾᔪᑎᓂᑦ 55, ᑮᓇᐅᔭᑦ ᐃᓚᒋᐊᕈᑏᑦ (ᐊᐅᓚᔾᔪᑏᑦ 

ᒪᑭᒪᐅᑏᑦ) ᓈᓴᐅᑎ 1. 2024-2025. ᓈᓴᐅᑎ 1, ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 2, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 3, ᐊᖏᖅᑭᓯᐅ? ᐅᐃᒍᖓ ᒪᑉᐱᖅᑐᒐᖅ 2. ᑮᓇᐅᔭᑦ ᐃᓚᒋᐊᕈᑏᑦ ᐃᓱᒪᓕᑦᑐᖅ ᒫᑦᓯ 

31, 2025. ᐊᐅᓚᔾᔪᑏᑦ ᒪᑭᒪᐅᑏᓪᓗ ᐃᓚᒋᐊᕈᑏᑦ $17,116,000.00. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᐃᑎᑦᑎᒋᐊᕋᒪ ᐅᐃᒍᖓ ᓈᓴᐅᑎᓕᒃ 3, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 7, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᒃᓴᖅ 55 ᐃᓗᐃᒃᑲᐅᓪᓗᒍ ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓯ ᐱᖁᔭᒃᓴᖅ 55 ᑲᑎᒪᔾᔪᑎᒃᓴᓄᐊᖅᑕᐅᖁᓪᓗᒍ ᐱᖓᔪᐊᓂ 

ᐅᖃᓕᒫᖅᑕᐅᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᓯᔾᔪᑏᑦ, ᒥᔅᑕ ᒥᓂᔅᑕ. 

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᐅᕗᑦ ᐅᖃᐅᓯᒃᓴᒃᑲ, ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᐊᓅᓚᐅᙱᓂᑦᑎᓐᓂᑦ 10 ᒥᓂᑦᔅ ᓄᖅᑲᖓᓚᐅᑲᓐᓂᐊᖅᑐᒍᑦ 

 

>>ᑲᑎᒪᔩᑦ ᓄᖅᑲᖓᑲᐃᓐᓇᖅᑐᑦ 14:34 ᐱᒋᐊᒃᑲᓐᓂᖅᑐᑎᓪᓗ 14:47 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᕐᓗᒍ. ᑐᓵᔨᐅᓂᕐᒥᒃ ᐃᓄᒃᑎᑑᓕᕆᓂᕐᒥᒃ ᑖᒃᑯᐊ 

ᐃᓕᓐᓂᐊᖅᑐᑯᓗᐃᑦ ᑕᕝᕙᓃᑦᑐᑦ. ᐄ’, ᑐᓵᔨᓂᒃ ᐊᒃᓱᐊᓗᒃ ᐊᑐᖃᑦᑕᕋᑦᑕ ᐊᑭᑦᑎᐊᓯᓐᓂ ᑕᕝᕙ ᐃᒃᓯᕚᖅᐳᑦ, 

ᐃᒐᓛᒃᑯᑦ ᑕᑯᒃᓴᐃᑦ. ᑕᐃᑲᓃᓛᓕᖅᑐᓯᓕ ᒫᓐᓇᕈᓗᒃ. 

 

>>ᐸᑦᑕᑐᖅᑐᑦ.  

ᒥᓂᔅᑕ ᑯᓱᒐᖅ, ᑕᑉᐹᓃᖃᑎᖃᕈᒪᕖᑦ? ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᑕᑉᐸᐅᙵᖁᓪᓗᒋᑦ. 

 

ᐃᓚᖏᑦ ᑲᑎᒪᔨᑐᐃᓐᓇᐃᑦ: ᐊᖏᖅᑐᑦ.  

 

ᒪᓕᒐᒃᓴᖅ 56 - ᐲᔭᖅᑎᖅᑕᐅᓂᖏᑦ ᐸᐃᑉᐹᑎᒍᑦ ᐱᖁᑎᑦᑎᓐᓄᑦ ᐊᑭᓕᖅᓴᑐᖃᓄᓪᓗ  ᒪᓕᒐᖅ, 2023-

2024 - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᐊᑏ. ᑖᓐᓇ ᑕᕝᕗᖓ ᐃᖏᓵᖅᑐᖅ ᑭᓇᐅᒻᒪᖔᖅ 

ᓇᓗᓇᐃᓚᐅᕐᓗᒍ. ᐱᒋᐊᕈᑎᑎᑦ ᓇᓗᓇᐃᕐᓂᐊᖅᑲᑎ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓄᑦ ᑖᓐᓇᓱᓕ ᑖᓂᐅ ᔭᖕ, 

ᒥᓂᔅᑕᐅᑉ ᑐᖏᓕᐊ ᑮᓇᐅᔭᓕᕆᓂᕐᒧᑦ. ᐊᐃᕙᓚᕼᐊ ᓲᓗᒪᓐ, ᑮᓇᐅᔭᓕᕆᔨᒻᒪᕆᒃ ᑮᓇᐅᔭᓕᕆᔨᒃᑯᓐᓄᑦ.  

 

ᑕᕝᕙᓃᑦᑐᖓ ᐱᖁᔭᒃᓴᖅ 56, ᐅᖃᐅᓯᕆᔪᒪᓪᓗᒍ 2023-2024. ᐱᖁᔭᔅᓴᖅ 56, ᐃᓚᖏᓐᓂᒃ ᑎᑎᕋᖅᓯᒪᔪᑦ 

ᐃᒪᐃᓕᖓᔪᑦ:  

 

1. $221,550 ᐲᖅᑕᐅᖁᓪᓗᒋᑦ 11 ᓄᓇᓖᑦ ᐃᑭᑲᓴᑦᑐᕕᓃᑦ ᐃᑭᑦᑐᕕᓃᓪᓘᓐᓃᑦ. ᑖᒃᑯᐊ 

ᓯᖁᑦᑎᖅᑕᐅᓯᒪᓕᖅᑐᑦ.  

2. $779,965 102 ᐃᓪᓗᑦ ᓄᓇᓖᑦ ᐊᔾᔨᒌᙱᑦᑐᑦ ᐅᖁᕐᒧᑦ ᓱᒃᑯᑕᐅᓯᒪᔪᑦ, ᐊᒻᒪ 

ᓴᓇᔭᐅᓪᓚᕆᒋᐊᖃᖅᖢᑎᒃ.  

3. $4,340 ᐃᒡᓗᑦ ᐱᖓᓱᑦ ᓄᓇᓕᓐᓂ ᐊᔾᔨᒌᙱᑦᑐᓂᒃ ᐃᑭᑲᓴᑦᑐᕕᓃᑦ ᐊᒻᒪᓗ ᓴᓇᔭᐅᒃᑲᓐᓂᕆᐊᓖᑦ. 

4. $1,153,914 ᐲᖅᑕᐅᖁᓪᓗᒋᑦ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᑦ ᐃᓯᖅᑐᒃᓴᐃᑦ ᑐᖁᖓᔪᓄᑦ 

ᐊᑭᓕᒃᓴᕆᔭᐅᔪᑦ ᐊᑐᖅᑐᐊᖅᑐᕕᓂᕐᓄᓪᓗ ᐱᔾᔮᙱᑕᕗᑦ.  

5. $1,165,568 ᐱᖁᔭᕐᔪᐊᖅᑎᒍᑦ ᐃᒡᓗᓂᒃ ᐊᑐᖅᑐᐊᖅᑐᕕᓂᕐᓃᙶᖅᑐᑦ. 

6. $386,475 ᓯᔾᔪᖅᐸᓪᓕᐊᔪᑦ ᐃᕿᕙᓪᓕᐊᔪᓪᓗ ᐅᖅᓱᐊᓗᐃᑦ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᐅᖅᓱᐊᓗᓕᕆᔨᖏᓐᓃᙶᖅᑐᑦ.  

7. $224,304 ᐱᖅᑕᐅᖁᓪᓗᒋᑦ ᓄᓇᕗᑦ ᒐᕙᒪᒃᑯᑦ ᑮᓇᐅᔭᖅᑖᕆᓇᔭᖅᑕᖏᑦ ᐱᕈᖅᓴᐃᔨᒃᑯᓐᓂᒃ 

ᐊᑭᓕᖅᑕᐅᔾᔮᖏᑦᑐᑦ  

8. ᐊᒻᒪᓗ $282,522 ᐲᖅᑕᐅᖁᓪᓗᒋᑦ ᓴᓂᑭᓗᐊᕐᒥ ᐋᓐᓂᐊᕕᑐᖃᖅ ᐊᒻᒪᓗ ᐃᓪᓗᖁᑎᖏᑦ ᓴᓂᑭᓗᐊᕐᒥ 

ᐃᑭᓚᐅᖅᓯᒪᔪᑦ.  

  

ᐃᒃᓯᕙᐅᑖᖅ, ᑕᕝᕙᐅᕗᑦ ᐅᖃᐅᓯᒃᓴᒃᑲ. ᐊᐱᖅᑯᑎᒃᓴᖃᕈᔅᓯ ᑭᐅᔪᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓅᓚᐅᙱᓂᕐᓂ ᓯᕗᓪᓕᖅᐹᒧᑦ ᒪᒥᐊᑦᑐᒪᓪᓗᖓ ᐃᓄᐃᑦ 

ᒥᒃᓵᓄᑦ ᐃᓕᓐᓂᐊᖅᑐᒡᒎᖅ. ᒥᔅᑕ ᓴᕕᑲᑖᖅ.  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔭᓕᕆᓂᕐᒧᑦ ᑲᑎᒪᔨᕋᓛᓄᑦ ᐃᒃᓯᕙᐅᑕᕆᔭᐅᓪᓗᖓ 

ᓇᐃᓪᓕᑎᖅᓯᒪᔪᓂᒃ ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᒪᔪᖓ ᑲᑎᒪᑐᐃᓐᓇᕐᓂᒃᑯᑦ ᐃᓱᒪᒃᓴᖅᓯᐅᕈᑕᐅᑎᓪᓗᒍ 

ᐱᖁᔭᒃᓴᖅ 56, ᐊᑭᓕᒃᓴᑐᖃᐃᑦ ᐲᖅᑕᐅᓂᖏᑦ ᐱᖁᔭᕐᔪᐊᖓ, 2023-2024.  

 

ᑲᑎᒪᔨᕋᓛᑦ ᖃᐅᔨᒪᕗᑦ ᑭᓱᒥᒃ ᐱᔾᔪᑎᖃᕐᒪᖔᑦ ᑖᓐᓇ ᐱᖁᔭᒃᓴᖅ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᑦ 

ᒪᑐᐃᖅᓯᓪᓗᓂ. ᓂᕆᐅᑦᑐᖓ ᒪᓕᒐᓕᐅᖅᑏᑦ ᐊᐱᖅᑯᑎᖃᕐᓂᐊᕐᓂᖏᓐᓂᒃ ᐱᔾᔪᑎᒋᓪᓗᒋᑦ ᐃᓚᖏᑦ ᐱᖁᔭᔅᓴᐃᑦ 

ᐃᓗᓕᖏᓐᓃᑦᑐᑦ ᑕᒪᑐᒪᓂ ᑲᑎᒪᓂᕐᒥ.  

 

ᑲᑎᒪᔨᕋᓛᑦ ᓇᓗᓇᐃᖅᓯᕗᑦ ᑖᒃᑯᐊ ᐲᖅᑕᐅᓂᐊᕐᓂᖏᑕ ᐃᓗᓕᖏᓐᓄᑦ ᑐᕌᖓᔪᓂᒃ ᐊᑐᖅᖢᒋᑦ ᑮᓇᐅᔭᑦ 

ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᑦ ᓰᑏᕝᕙ 2023-ᒥ ᑕᓚᕖᓴᒃᑯᑦ ᑲᑎᒪᔨᕋᓛᑦ ᓈᓚᒍᑎᖃᖅᑎᓪᓗᒋᑦ 2021-2022 

ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ. ᑕᐃᔅᓱᒪᓂ ᓄᓇᕗᑦ ᒐᕙᒪᒃᑯᑦ ᐅᖃᓚᐅᖅᓯᒪᔪᑦ ᐃᓱᒪᔅᓴᖅᓯᐅᕈᑎᖃᖅᑐᑦ 

ᐱᖁᔭᕐᔪᐊᖅ ᑖᓐᓇ ᐋᖅᑭᒋᐊᖅᑕᐅᖁᓪᓗᒍ. ᑲᑎᒪᔨᕋᓛᑦ ᓂᕆᐅᑉᐳᑦ ᕿᒥᕐᕈᓇᑦᑎᐊᖃᑦᑕᕐᓂᐊᕐᓂᕐᒥᓐᓂᒃ 

ᑕᒪᒃᑯᓂᖓ ᐱᖁᔭᒃᓴᑦ ᓴᖅᑭᑕᐅᔪᑦ ᒪᓕᒐᓕᐅᕐᕕᒻᒧᑦ. ᑕᕝᕙᐅᕗᖅ ᒪᑐᐃᖅᓯᔾᔪᑎᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓴᕕᑲᑖᖅ. ᐅᖃᐅᓯᒃᓴᐃᑦ ᐊᐱᖅᑯᑎᒃᓴᐃᑦ? ᐱᑕᖃᙱᒻᒪᑦ, ᐱᖁᔭᕐᔪᐊᖅ 

ᐋᖅᑭᒋᐊᖅᑕᐅᓂᖓ 2023-2024, 1-ᒨᕐᓗᒍ. ᐅᐃᒍᖓ 1, $224,304.59 ᐊᐱᖅᑯᑏᑦ? ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑲᒻᐸᓂᐅᔪᑦ ᒫᓐᓇ ᐱᔅᓯᓇᓯᐅᕙᑦ ᓱᓕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᐃᒻᒪᑦ 

ᐊᑭᓕᔅᓴᐃᓚᐅᙱᒻᒪᖔᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖓᓱᓄᑦ ᐊᕐᕌᒍᓄᑦ ᐃᒻᒪᖄ ᒥᔅᑕ ᓲᓕᒪᓐ 

ᐃᓗᓕᑯᓘᔭᖏᓐᓂᒃ ᐅᖃᐅᓯᖃᕈᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓲᓕᒪᓐ. 

 

ᓲᓕᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒋᒐᕐᓂ. 2020-ᒥ ᑖᒃᑯᐊ ᑲᒻᐸᓂᐅᔪᑦ 

ᐊᑭᓕᔅᓴᖃᓚᐅᖅᓯᒪᔪᑦ $3.4−ᒥᓕᐊᓐᑖᓚᓂᒃ. ᑕᐃᒪᐃᓐᓂᖓᓄᑦ ᓄᓇᕗᑦ ᒐᕙᒪᒃᑯᑦ ᑖᒃᑯᓂᖓ 

ᐋᖅᑭᒃᓯᓕᓚᐅᖅᓯᒪᔪᑦ ᑭᓱᓂᒃ ᐊᑭᓕᔅᓴᖃᕐᒪᖔᖏᑦ ᐅᕙᑦᑎᓐᓄᑦ ᐊᒻᒪᓗ ᐅᕙᑦᑎᓐᓄᑦ ᖃᑦᓯᓂᒃ ᐊᑭᓕᖅᓴᖃᕐᒪᖔᑦ. 

ᑕᐃᔅᓱᒪᓂ ᓇᓗᓇᐃᖅᓯᓚᐅᖅᓯᒪᕗᒍᑦ ᐱᕈᖅᓴᐃᔩᑦ $1.6−ᒥᓕᐊᓐᓂᒃ ᐊᑭᓕᔅᓴᖃᓚᐅᖅᑐᑦ ᐅᖅᓱᐊᓗᓕᕆᔨᒃᑯᓐᓄᑦ, 

$953,000 ᖁᓪᓕᒃᑯᓐᓄᑦ, $870,000 ᓄᓇᕗᑦ ᒐᕙᒪᒃᑯᖏᓐᓄᑦ.  

 

ᑕᒪᒃᑯᐊ ᐅᖃᐅᓯᕆᓚᐅᖅᖢᒋᑦ ᐊᑭᓕᔅᓴᐃᔭᕐᓂᐊᕐᓂᕐᒧᑦ ᐸᕐᓇᐅᓯᐅᓚᐅᖅᓯᒪᔪᒍᑦ. ᓴᓪᓕᕐᓂ ᐃᒡᓗ ᓂᐅᕕᕐᓗᒍ 

525-ᖑᓪᓗᑎᒃ, ᐊᑭᓕᒃᓴᐃᕈᑎᒋᔭᐅᓪᓗᑎᒃ ᓄᓇᕗᑦ ᒐᕙᒪᒃᑯᓐᓄᑦ.  

ᐊᒻᒪᓗ ᖁᓪᓕᒃᑯᓐᓄᑦ $953,000 ᐊᑭᓕᒃᓴᐃᑦ, 1,6 ᐊᑭᓕᖅᑕᐅᓯᒪᓕᖅᑐᑦ, 508,000-ᒧᑦ 

ᐊᑭᓕᒃᓴᐃᔭᕈᑎᒋᔭᐅᓂᐊᖅᖢᓂ ᓄᖑᑉᐸᑦ ᑭᓯᐊᓂ.  

 

224 ᓄᓇᕗᑦ ᒐᕙᒪᒃᑯᓐᓄᑦ ᓇᓗᓇᐃᖅᓯᓚᐅᖅᓯᒪᔪᒍᑦ ᐅᖓᑕᐅᔾᔨᓯᒪᓗᐊᖅᑐᓂᒃ ᐊᑭᓕᒃᓴᐃᖃᑦᑕᖅᓯᒪᒻᒪᑕ ᑭᓯᐊᓂ 

ᐊᑭᓕᔅᓴᖃᕐᕕᒋᒻᒥᔭᕗᑦ $236,000-ᓂᒃ ᐊᐅᓚᔾᔪᑏᑦ ᒪᑭᒪᐅᑎᓄᓪᓗ.  

 

ᑕᐃᒪᐃᒻᒪᑦ ᖃᓄᖅ ᐊᒃᑐᐃᓂᖃᕐᒪᖔᑦ ᑕᒪᒃᑯᐊ ᕿᒥᕐᕈᓕᖅᑕᕗᑦ ᐊᒻᒪᓗ ᐲᕐᓗᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᖏᑦ ᐊᐱᖅᑯᑎᒃᓴᐃᑦ? ᖁᔭᓐᓇᒦᒃ. ᐲᖅᑕᐅᔪᑦ $224,304.59. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2, ᐅᐃᒍᖓ 2-ᒨᕐᓗᑕ. 1, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): 2 ᐅᐃᒍᖓᓄᑦ. ᐲᖅᑕᐅᔪᑦ $668,997.75. ᐊᐱᖅᑯᑎᒃᓴᐃᑦ? ᐱᑕᖃᙱᒻᒪᑦ. 

ᐲᖅᑕᐅᔪᑦ ᑲᑎᓪᓗᒋᑦ $668,997.75 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2, ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): 3, ᐅᐃᒍᖓ 3-ᒨᕐᓗᒍ, ᐲᖅᑕᐅᔪᑦ $2,319,483.19. ᐊᐱᖅᑯᑏᑦ?  

 

ᑖᓐᓇ ᓂᓪᓕᐅᑎᒋᓗᒍ ᐅᓇ ᐊᖏᔪᓪᓚᕆᐊᓘᒻᒪᑦ ᐊᑏ, ᑕᐃᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑭᓕᒃᓴᓂᒃ 

ᐅᓄᖅᑐᕐᔪᐊᒻᒪᕆᐊᓗᓐᓂᒃ ᐱᑕᖃᐅᕐᒪᑦ ᑖᒃᑯᐊ ᕿᒥᕐᕈᓇᑦᑎᐊᖅᑕᐅᖁᓪᓗᒋᑦ. ᐅᖃᐅᓯᒃᓴᑐᐃᓐᓇᖅ.  

 

3, ᐲᖅᑕᐅᔪᑦ $2,319,483.19. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 3, ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓴᐅᑎᓕᒃ 4. ᐅᐃᒍᖓ 4-ᒨᕐᓗᓯ, ᐲᖅᑕᐅᔪᑦ $221,550.00 ᐊᐱᖅᑯᑎᒃᓴᐃᑦ? 

ᐱᑕᖃᙱᒻᒪᑦ. ᓈᓴᐅᑎᓕᒃ 4, ᐲᖅᑕᐅᔪᑦ $221,550. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): 5, ᐅᐃᒍᖓ 5-ᒨᕐᓗᑎᑦ. ᐲᖅᑕᐅᔪᑦ ᑲᑎᓪᓗᒋᑦ $784,305. ᐊᐱᖅᑯᑏᑦ. 

ᐱᑕᖃᙱᒻᒪᑦ. ᓈᓴᐅᑎᓕᒃ 5, ᑲᑎᓪᓗᒋᑦ $784,305 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ ᐱᖁᔭᒃᓴᖅ 56, ᐃᓗᐃᒃᑲᐅᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): 56, ᑲᑎᒪᔾᔪᑎᒃᓴᓄᐊᖅᑕᐅᔪᓐᓇᖅᓯᔪᖅ ᐱᖓᔪᐊᓂ ᐅᖃᓕᒫᖅᑕᐅᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᔾᔪᑏᑦ, ᒥᓂᔅᑕ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᕐᔪᐊᕌᓗᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᒥᔅᑕ 

ᓲᓕᒪᓐ ᐅᓪᓗᒥ ᐃᒃᓯᕚᖃᑎᒋᒐᑦᑎᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕚᖏᓐᓇᕐᓗᓯ. ᐊᓯᐊᓄᑦ ᓅᓐᓂᐊᓕᕋᑦᑕ. 

 

ᖁᔭᓐᓇᒦᒃ. ᑲᑎᒪᓂᖅ ᐱᒋᐊᒃᑲᓐᓂᕐᓗᒍ. ᐱᖁᔭᔅᓴᖅ 65, ᑖᒃᓯᓕᕆᓂᕐᒧᑦ ᐱᖁᔭᕐᔪᐊᖅ. ᑕᑉᐸᐅᙵᖃᑎᖃᕈᒪᕖᑦ? 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ’, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᑕᑉᐸᐅᙵᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ: ᐃᖅᓱᒃᑏ. 

 

ᒪᓕᒐᒃᓴᖅ 65 - ᒪᓕᒐᓕᐊᖅ ᐋᖅᑭᒋᐊᕈᑎᒃᓴᐅᓪᓗᓂ ᐆᒧᖓ ᑮᓇᐅᔭᓕᐊᓄᑦ ᑖᒃᓰᔭᐃᔾᔪᑎᓄᑦ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ. ᑎᑎᕋᖅᑕᐅᓯᒪᓂᐊᕐᒪᑕ ᑭᒃᑰᒻᒪᖔᑦ ᓇᓗᓇᐃᓚᐅᕐᓗᒋᑦ 

ᒪᑐᐃᖅᓯᔾᔪᑎᓐᓄᑦ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓃᖃᑎᒋᔭᕋ ᐊᐃᒥ ᓱᐊᑦ, 

ᒪᓕᒐᕐᓂᐊᖅᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᔾᔨᕋᓂᓗ ᑖᓐᓇ ᑕᓕᖅᐱᓐᓃᑦᑐᖅ ᑐᖏᓕᕋ.  

 

ᖁᔭᓐᓇᒦᒃ. ᑖᓐᓇ ᐱᖁᔭᔅᓴᖅ 65 ᐋᖅᑭᒋᐊᕈᑎᔅᓴᐅᔪᑦ ᑖᒃᓰᔭᕈᑎᒧᑦ ᐱᖁᔭᖅ ᑖᓐᓇ ᑐᕌᖓᔪᖅ 

ᐊᖏᓪᓕᒋᐊᖅᑕᐅᖁᓪᓗ ᑖᒃᓰᔭᕈᑎᐅᕙᑦᑐᒧᑦ ᐃᑲᔫᑎ ᖃᑦᑎᕆᔨᓄᑦ ᐊᒻᒪ ᕿᓂᖅᑎᐅᕙᑦᑐᓄᑦ.  

ᑖᒃᑯᐊ ᐋᖅᑭᒋᐊᖁᔭᐅᔪᑦ ᐃᑲᔪᕐᓂᖃᓪᓚᕆᒃᐸᓂᖏᑕ ᕿᓂᖅᑏᑦ ᖃᑦᑎᕆᔩᓪᓗ ᓄᓇᕘᒥ. ᒫᓐᓇᐅᔪᖅ ᑲᓇᑕᐅᑉ 

ᒐᕙᒪᒃᑯᖏᑦ ᕿᓂᖅᑎᐅᔪᓂᒃ ᐃᓚᙵᐃᒍᑎᐅᒍᓐᓇᖅᑐᓂᒃ ᑖᒃᓰᔭᕈᑎᒥᓄᑦ ᐊᔪᕈᑎᔅᓴᖃᓲᖑᙱᒻᒪᑕ 200 

ᐃᑲᕐᕋᓂᒃ ᐊᕐᕌᒍᑕᒫᒧᑦ. ᑖᓐᓇ ᑲᓇᑕᒥ ᐃᑲᔪᕆᐊᕈᑎᐅᕙᑦᑐᖅ. 

 

ᐊᒻᒪᓗ ᖄᒃᑲᓐᓂᐊᒍᑦ ᕿᓂᖅᑎᓄᑦ ᑖᓐᓇ ᐱᖁᔭᔅᓴᖅ ᑖᒃᑯᐊ ᐃᑲᕐᕋᒋᒋᐊᖃᖅᑕᖏᑦ ᑖᒃᓰᔭᒥᒃ 

ᐃᑲᔫᑎᖃᕐᓂᐊᕐᒪᖔᕐᒥ 200 ᐃᑲᕐᕋᓂᒃ 50 ᐃᑲᕐᕋᓄᑦ. ᑕᒪᓐᓇ ᐊᑐᐃᓐᓇᐅᓂᖅᓴᐅᖁᒐᑦᑎᒍ ᑕᒪᒃᑯᐊ 

ᐅᓗᕆᐊᓇᖅᑐᒦᑦᑐᑦ ᐱᓪᓗᒋᑦ ᐃᑲᔪᖅᑕᐅᔪᓐᓇᖃᑦᑕᖁᓪᓗᒋᑦ.  

 

ᑖᒃᑯᐊ ᕿᓂᖅᑏᑦ ᑲᑐᔾᔨᖃᑎᒌᖏᑦ ᑎᑎᖅᑲᒥᒃ ᑐᓂᖃᑦᑕᖁᓪᓗᓂᒋᑦ ᑖᒃᑯᐊ ᐊᓪᓚᑦᓯᓂᐊᓕᕌᖓᑕ ᑖᒃᓰᔭᕈᑎᑦᓴᒥᑦ 

ᐊᑐᖅᐸᓐᓂᐊᖅᑐᓂᑦ. ᑕᐃᒪᓐᓇᑦᑕᐅᖅ ᑐᕌᖓᓂᐊᕐᒥᔪᖅ ᖃᑦᑎᕆᔨᓄᑦ. 

 

ᑖᓐᓇ ᐊᑭᑦᑐᕆᐊᕐᓂᕐᓄᑦ ᐱᕙᓪᓕᐊᓯᒪᒻᒥᒪᑦ $500.00ᒥᑦ. ᓴᖅᑭᒋᐊᖓᓚᐅᖅᓯᒪᔪᖅ $772.00−ᖑᓛᓕᖅᑐᖅ 

2025. ᑮᓇᐅᔭᓕᕆᔨᒃᑯᑦ ᐅᖃᖃᑎᖄᓂᑦᓯᒪᕗᑦ ᑲᓇᑕᒥ ᑖᒃᓰᔭᖅᑐᓕᕆᔨᒃᑯᖏᓐᓂ, ᑕᒪᒃᑯᐊ ᑭᒡᓕᒋᓂᐊᖅᑕᖏᑕ 

ᐊᓯᔾᔨᖅᑕᐅᓂᑦᓴᖏᑦ. ᑲᔪᓯᑉᐸᑦ, ᕿᓂᖅᑏᑦ ᑖᒃᓱᒪᖓᑦ ᐱᓇᒍᓐᓇᓕᕋᔭᖅᑐᑦ ᐃᑲᔫᑎᒋᓂᐊᖅᑕᒥᓐᓂᑦ ᑖᒃᓯᒧᑦ 

2025ᒥ. 

 

ᑖᒃᑯᐊ ᐃᓱᓕᑉᐳᑦ ᒪᑐᐃᕈᑎᒃᑲ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᐃᕈᑎᒧᑦ ᑲᑎᒪᔨᐊᓛᑦ ᐅᖃᐅᓯᑦᓴᖃᖅᑐᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᓪᓗᓂ ᑲᑎᒪᔨᐊᓛᑦ ᒪᓕᒐᓕᕆᓂᕐᒧᑦ. 

ᐅᖃᐅᓯᑦᓴᖄᕐᔪᒍᒪᕗᖓ. ᑲᑎᒪᔨᐊᓛᑦ, ᐃᓱᒪᔅᓴᖅᓯᐅᕈᑎᖃᖅᑎᓪᓗᒋᑦ ᐱᖁᔭᒃᓴᖅ 65, ᐱᖁᔭᖅ ᑖᓐᓇ 

ᐋᖅᑭᒋᐊᕈᑎ ᑖᒃᓰᔭᕈᑎᐅᔪᒧᑦ. 

 

ᑲᑎᒪᔨᐊᓛᑦ, ᐃᓕᑕᖅᓯᒧᑦ ᐃᓘᓐᓇᓂ ᑐᕌᖓᔪᒧᑦ ᐱᖁᔭᒃᓴᒧᑦ. ᒥᓂᔅᑕᐅᑉ, ᐅᖃᐅᓯᕆᖅᑲᐅᒻᒪᒋᑦ ᒪᑐᐃᕈᑎᒥᓂᑦ. 

ᖃᐅᔨᒪᒐᑉᓯ, ᓄᓇᕗᒻᒥ ᑖᒃᓯᓕᕆᓂᕐᒧᑦ ᐋᖅᑭᒋᐊᕈᑎ ᐅᑭᐅᑦ 50 ᐊᓂᒍᖅᐳᑦ ᑲᔪᓯᑎᑕᐅᓚᐅᖅᓯᒪᒻᒪᑦ 2009−ᒥ. 

ᑕᒪᒃᑯᐊ ᑖᒃᓰᔭᖅᐸᓂᕐᒧᑦ ᐃᑲᔫᑎᐅᕙᖁᑉᓗᒋᑦ ᖃᑦᑎᕆᔨᐅᕙᑦᑐᓄᑦ. ᑖᒃᑯᐊ ᑲᑎᒪᔨᕋᓛᑦ, ᐃᑲᔪᖅᑐᐃᕗᑦ 

ᐃᓗᓕᖏᓐᓂᑦ ᐃᑲᔫᑎᐅᕙᑦᑐᒧᑦ, ᑐᕌᖓᕈᓐᓇᕐᓗᑎᓪᓗ ᕿᓂᖅᑎᓄᑦ. ᐊᒻᒪᓗ ᐃᓇᑦᓯᕗᖅ ᒥᓂᔅᑕᒧᑦ, ᐊᕐᕌᒍᑕᒫᑦ 

ᐅᓂᒃᑳᓕᐅᖅᐸᓪᓗᓂ ᒪᓕᒐᓕᐅᕐᕕᒻᒧᑦ ᑕᒪᑦᓱᒪ ᒪᓕᒐᐅᓕᕐᓂᖓᓂᑦ. ᖁᔭᓐᓇᒦᒃ. 

 

ᑖᒃᑯᐊ ᐃᓱᓕᑉᐳᑦ ᒪᑐᐃᕈᑎᒃᑲ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᑦᓴᑐᐃᓐᓇᐃᑦ ᒪᑐᐃᕈᑎᐅᔪᓄᑦ. ᐱᑕᖃᖏᒻᒪᑦ. ᐊᑐᐃᓐᓇᑕᓐᓇᓂᐊᕋᑦᑎᒍ 

ᐱᖁᔭᒃᓴᖅ 65, ᐱᖁᔭᒃᓴᖅ ᐋᖅᑭᒋᐊᕈᑎ ᑖᒃᓰᔭᐃᓕᕆᓂᕐᒧᑦ.  

 

ᑎᑎᕋᖅᓯᒪᔪᖅ 1, ᐊᖏᖅᐱᓰ. 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᒪᓕᒐᓕᐅᖅᑎ, ᐊᖏᖅᐸᑦ ᑖᓐᓇ ᐱᖁᔭᒃᓴᖅ 65ᒥᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓵᓐᓇᓵᖅᑲᐅᒐᒪ. ᑐᑭᓯᑎᑕᐅᕋᕐᔪᒍᒪᑐᐃᓐᓇᖅᑐᖓ, ᑖᒃᑯᐊ 

ᕿᓂᖅᑎᐅᕙᑦᑐᓄᑦ ᐃᑲᔫᑎᑦ ᑖᒃᓰᔭᕈᑎᐅᕙᑦᑐᒥᑦ, ᐊᔪᕐᓇᖏᑉᐸᑦ.  

 

ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ ᒥᓂᔅᑕ, ᐱᓕᕆᔨᑎᓪᓄᓗ. ᑕᐃᒪ ᐃᑲᔫᑎᒥᑦ ᑖᒃᓰᔭᐃᔭᓐᓂᕐᒧᑦ. 

ᕿᓂᖅᐸᑦᑐᓄᑦ ᐊᖏᖅᑕᐅᖁᔨᒐᑉᓯ. ᑕᒃᒫ, ᐃᓄᐃᑦ ᑭᒃᑯᑦ ᓄᖅᑲᖔᑲᐃᓐᓇᕈᓐᓇᓲᖑᒻᒪᑕ ᐃᖅᑲᓇᐃᔮᒥᓂᑦ 

ᕿᓂᕆᐊᖃᑕᐅᓂᐊᕈᑎᑦ. ᑕᐃᒪ ᐃᖅᑲᓇᐃᔭᖏᑎᓐᓇᐅᖏᑎᓪᓗᒍ ᑕᒫᓂ 3−ᒦᖔᖅ 5−ᒧᑦ. 5−ᒥ ᖁᓛᓄᓪᓕ ᐅᓪᓗ 

ᖁᓕᓅᖓᑉᐸᑦ ᐊᒻᒪ ᐃᑲᕐᕋᖏᑦ ᓇᕝᕚᕈᓂᖅᑐᑦ ᓈᒪᔪᑦ. ᑕᐃᒪᓐᓇ ᑖᒃᓰᔭᒧᑦ ᐃᑲᔫᓯᐊᖅᑖᕈᓐᓇᓕᕋᔭᕆᕙᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒻᓇ ᑐᖏᓕᒐ, ᒥᔅᑕ ᔭᖕ ᑭᐅᒍᓐᓇᕈᓂᐅ 

ᑖᓐᓇ ᑖᑉᓱᒧᖓ. ᖃᐅᔨᒪᓂᐊᖅᑕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ, ᐊᐱᕆᒐᕖᑦ. ᒪᕐᕉᒻᒪᑎᒃ ᐊᐱᖅᑯᑎᐅᔫᖅ. ᐊᒡᒍᓪᓗᒋᖅᑲᐃ 

ᑐᑭᓯᓇᕐᓂᐊᕐᒪᑦ. ᑭᓇᑐᐃᓐᓇᖅ ᐃᑲᔪᖅᑕᐅᒍᓂ ᖃᑦᑎᕆᓂᕐᒧᑦ, ᕿᓂᖅᑕᕐᓂᕐᒧᓘᓐᓃᑦ ᐊᑭᓕᖅᓱᖅᑕᐅᖏᓪᓗᓂ 

ᕿᓂᖅᑎᐅᓂᕋᖅᑕᐅᒻᒪᑦ, ᖃᑦᑎᕆᓂᐅᓂᕋᖅᑕᐅᒻᒪᑦ ᐱᖁᔭᐅᑉ ᐊᑖᒍᑦ.  

 

ᑭᓯᐊᓂ, ᑐᑭᓯᔭᒃᑯᑦ ᓄᖅᑲᖓᑲᐃᓐᓇᕈᒪᒍᓂ ᐊᑭᓕᖅᓱᖅᑕᐅᖏᒃᑯᓂ, ᐊᑭᓕᖅᓱᖅᑕᐅᖏᓐᓇᒥ ᕿᓂᕐᓂᕐᒧᑦ. ᑖᓐᓇ 

ᐊᖏᖃᑎᒌᓪᓗᑎᒃ ᐃᖅᑲᓇᐃᔭᕐᕕᒋᔭᖓ, ᐃᖅᑲᓇᐃᔭᖅᑎᐅᓪᓗ ᐃᒪᓐᓇᑎᒋ ᕿᒪᑦᓯᒪᑲᐃᓐᓇᕈᓐᓇᖅᑐᖅ 

ᐃᖅᑲᓇᐃᔭᖏᓪᓗᓂ ᕿᓂᖃᑕᐅᓂᐊᕈᓂ. ᑭᓯᐊᓂ ᐊᑭᓕᖅᓱᖅᑕᐅᑦᓴᐃᓇᖏᑉᐸᖏᒻᒪᑕ ᑕᐃᒪᐃᑦᑎᓪᓗᒋᑦ. 

 

ᐊᐱᖅᑯᑎᒻᓄᑦ ᓇᐃᓈᕐᓗᒍ. ᑭᓇᑐᐃᓐᓇᖅ ᓄᖅᑲᑲᐃᓐᓇᖅᑐᖅ ᐃᖅᑲᓇᐃᔮᒥᓂᑦ ᕿᓂᕆᐊᖃᑕᐅᓂᐊᕐᓗᓂ, 

ᐃᑲᔪᖅᑕᐅᓂᐊᕈᓂ. ᐊᑭᓕᖅᓱᖅᑕᐅᒍᓂᓕ ᐊᔪᕋᔭᖅᑐᖅ ᐃᑲᔫᑎᐅᕙᑦᑐᒥᑦ ᑖᒃᓰᔭᕈᑎᐅᕙᑦᑐᒥᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑦ, ᑖᓐᓇ ᐱᖁᔭᒃᓴᖅ 65. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᔾᔪᑎᖓ ᐊᐱᖅᑯᑎᕐᒍᑎᒋᓕᕐᒥᒐᒃᑯ. ᐆᑦᑑᑎᒋᓗᒍ, 

ᐃᓄᑐᐃᓐᓇᖅ ᐃᖅᑲᓇᐃᔭᙱᑦᑐᖅ ᐊᔪᕋᔭᖏᑦᑑᖅ ᑖᒃᓱᒪᖓᑦ ᐃᑲᔫᑎᐅᕙᑦᑐᒥᑦ ᑖᒃᓯᒧᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᑐᑭᓯᔭᑉᑯᓪᓖ. ᐊᑭᓕᖅᓱᖅᑕᐅᖏᒃᑯᕕᑦ ᕿᓂᖃᑕᐅᑎᑉᐸᑎᓪᓗᑎᑦ, ᑕᕝᕙ 

ᐊᑭᓕᖅᓱᖅᑕᐅᓇᒃ ᐱᓕᕆᖃᑕᐅᒐᕕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐱᖓᔪᖓᓐᓄᑦ. ᖁᔭᓐᓇᒦᒃ. ᐱᖁᔭᒃᓴᖅ 65, ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᒪᓕᒐᓕᐅᖅᑎᑦ ᐊᖏᖅᐸᑦ, 65 ᑲᑎᒪᔾᔪᑎᓄᑦ ᐃᓕᔭᐅᖁᓪᓗᒍ ᐱᖓᔪᐊᓂ ᐅᖃᓕᒫᖅᑕᐅᓂᐊᕐᒪᑦ?  

  

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᑐᕈᑏᑦ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᐅᖃᑎᒃᑲ ᐃᑲᔪᖅᑐᑦᓯᐊᕋᑦᓯᐅᒃ ᐱᒻᒪᕆᐊᓘᒻᒪᑦ 

ᐱᖁᔭᒃᓴᖅ. ᐊᒥᓱᒻᒪᕇᑦ ᓄᓇᕗᒻᒦᑦᑐᑦ, ᐃᑲᕐᕋᒐᓴᓐᓄᑦ ᐱᓕᕆᕙᒻᒪᑕ ᕿᓂᖃᑕᐅᕙᔅᓱᑎᑦ ᓂᓪᓚᓱᒻᒪᕆᑉᐸᑎᓪᓗᒍ. 

ᐅᓇᒻᒥᓇᖏᓪᓚᕆᑦᑐᒥᑦ ᓯᓚᒥ. ᐃᑲᔪᖅᑕᐅᓂᖓ ᖁᕕᐊᕆᓪᓚᕆᑦᑕᕋ ᐱᖁᔭᒃᓴᖅ. ᐊᒃᓱᕉᑎᒌᓐᓇᕐᓂᐊᕋᑦᑎᒍ. 

ᕿᓂᑉᐸᑦᓯᐊᖏᓐᓇᕐᓂᐊᕋᑦᑕ ᐊᓯᐅᔪᖃᕌᖓᑦ ᓄᓇᒥᑦ, ᐊᖑᓇᓱᑉᐸᑦᑐᓄᑦ. ᖁᔭᓐᓇᒥᒃ, ᐃᒃᓯᕙᐅᑖᖅ. 

 

>>ᐸᒃᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ, ᐃᕝᕕᑦ ᐱᓕᕆᔨᑎᓪᓗ ᐊᓂᒍᓐᓇᖅᑐᓯ. 

ᓄᖅᑲᖓᖓᐃᓐᓈᕐᔪᒍᓐᓇᖅᑐᓯ ᐊᐃᑉᐹᓅᓚᐅᖏᓂᑦᑎᓐᓂ ᐱᖁᔭᒃᓴᒧᑦ, ᐃᑦᓯᕙᑐᐃᓐᓇᕐᓗᓯ. ᖁᔭᓐᓇᒦᒃ. 

 

ᖁᔭᓐᓇᒦᒃ. ᑲᑎᒪᓂᖅᐳᑦ ᐱᒋᐊᒃᑲᓐᓂᓕᕐᒥᓗᒍ ᐱᖁᔭᒃᓴᖅ 52. ᒥᓂᔅᑕ ᔪᐊᓇᓯ, ᐱᓕᕆᔨᑎᑦ ᑕᒫᓃᖁᕕᒋᑦ?  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᐊᒃᓱᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐊᖏᖅᐸᑦ, ᐊᐱᖅᓱᖅᑕᐅᔪᒃᓴᑦ ᓵᓐᓃᑦᓱᓐᓇᓪᓗᑎᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ.  

 

ᒪᓕᒐᒃᓴᖅ 52 - ᒪᓕᒐᓕᐊᖅ ᐋᖅᑭᒋᐊᕆᔾᔪᑎᒃᓴᕗᑦ ᐱᔭᕆᑐᔪᓄᑦ ᒪᓕᑦᑎᐋᕆᐊᖃᓲᖑᔪᑦ 

ᐅᓗᕆᐋᓇᔾᔭᐃᕈᑎᒧᓪᓗ  ᒪᓕᒐᖓᓂᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ ᐊᐱᖅᓱᖅᑕᐅᔪᒃᓴᑦ ᑕᑉᐸᐅᙵᐅᑎᒃᑭᑦ. ᐊᒻᒪᓗ ᑭᒃᑰᓂᖏᑦ 

ᐅᖃᕐᓂᐊᖅᐸᑎᑦ. ᒥᓂᔅᑖ, ᒪᑐᐃᕈᑎᓅᑲᐅᑎᒋᓗᑎᑦ. ᖁᔭᓐᓇᒦᒃ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄᖃᐃ ᐱᒋᐊᓚᐅᖏᓂᑎᓐᓂ, ᑖᓐᓇ 

ᐱᖁᔭᒃᓴᖅ ᓵᔅᓯᓐᓃᑦᑐᖅ ᓂᓪᓕᐅᑎᒋᓚᐅᖅᑳᖅᑎᓐᓇᒍ. ᐅᑯᐊ ᐃᓕᓴᕆᒋᐊᒃᑲᓐᓂᕈᒪᒡᓗᒋᑦ, 

ᒥᓂᔅᑕᐅᑲᐃᓐᓇᖅᓯᒪᑎᓪᓗᖓ ᓄᓇᕗᑦ ᓯᓚᑦᑐᓴᕐᕕᒃᑯᓐᓄᑦ. ᑕᒃᑯᐊ ᐃᓕᓐᓂᐊᖅᑏᑦ, ᐅᓪᓗᒦᓛᒃ ᐃᓄᐃᑦ 

ᐅᓪᓗᖁᑎᒋᒻᒪᐅᒃ, ᑖᒃᑯᐊ ᐃᓄᐃᑦ ᒥᒃᓵᓄᑦ ᐃᓕᓐᓂᐊᖃᑕᐅᔪᑦ ᑕᒫᓂ ᐃᖃᓗᓐᓂ ᐃᓕᑕᕆᓗᒋᑦ. 

 

ᐃᓕᑕᕆᓪᓗᒋᑦ, ᑕᐃᒍᕐᓗᒋᑦ ᐊᑎᖏᑦ, ᓴᑭᖔᕐᒪᖔᑕᓗ. ᑖᓐᓇ ᓛᓕ ᐃᑦᑐᓗᒃ, ᐃᖃᓗᐃᑦ.  

 

>>ᐸᒃᑕᑐᖅᑐᑦ 

 

ᓕᓕ ᑲᒃᑭᒃ, ᐸᓐᓂᖅᑑᖅ.   

 

>>ᐸᒃᑕᑐᖅᑐᑦ 

ᔨᑎᑕ ᒪᓐᓂᐊᐱᒃ, ᐸᓐᓂᖅᑑᖅ. 

 

>>ᐸᒃᑕᑐᖅᑐᑦ 

 

ᔩᓚ ᒨᓯᓯ, ᐸᓐᓂᖅᑑᖅ.  

 

>>ᐸᒃᑕᑐᖅᑐᑦ 

 

ᓯᐴᓚ ᒪᓐᓂᐊᐱᒃ, ᐸᓐᓂᖅᑑᖅ. 

 

>>ᐸᒃᑕᑐᖅᑐᑦ 

 

ᐊᒻᒪᓗ ᓵᓇ ᐅᓛᔪᒃ, ᖃᖏᖅᑐᒑᐱᒃ. 

 

>>ᐸᒃᑕᑐᖅᑐᑦ 

 

ᑖᓐᓇᑦᑕᐅᖅ ᐃᓚᒋᓪᓗᓂᐅᓪᓗ ᐃᓕᓴᐃᔨᖓ, ᐸᐸᑦᓯ ᑯᑉᓗ, ᐃᖃᓗᓐᓂ. 

 

>>ᐸᒃᑕᑐᖅᑐᑦ 

 

ᑐᙵᓱᑦᓯᐊᕆᑦᓯ.  

 

>>ᐸᒃᑕᑐᖅᑐᑦ 

 

ᐊᒻᒪᓗ ᐃᓕᓐᓂᐊᖅᑕᓯ ᑲᔪᓯᓂᐊᑦᓯᐊᖁᓇᖅᐳᖅ.  

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᓯᑎᒃᑯᑦ. ᐃᒃᓯᕙᐅᑖᖅ, ᓵᓂᑦᑐᑦ, ᑲᑎᒪᔨᐊᓛᓃᑦᑐᑦ 

ᑖᓐᓇ 52 ᐱᑉᓗᒍ, ᐋᖅᑭᒋᐊᕈᑎᑦ ᓴᓇᓂᕐᒧᑦ ᒪᓕᒋᐊᓕᓐᓂᑦ, ᐊᑦᑕᓇᑦᑕᐃᓕᓂᕐᒧᓪᓗ. ᑐᖏᓕᒐᑦᑕᐅᖅ ᓰᓕ, ᐊᒻᒪ 

ᐊᐃᒥ ᓱᐊᑦ, ᑖᓐᓇ ᒪᓕᒐᕐᓂᐊᖅᑐᖁᑎᒋᔭᕗᑦ.  

 

ᐃᒃᓯᕙᐅᑖᖅ, ᑖᒃᑯᐊ ᓴᓇᓂᕐᒧᑦ ᒪᓕᒋᐊᓖᑦ ᐊᑦᑕᓇᑦᑕᐃᓕᓂᕐᒧᓪᓗ ᐃᖏᕐᕋᑦᓯᐊᕈᑎᑦᓴᒧᑦ. ᐋᖅᑭᑦᓯᒪᔪᑦ 

ᓈᓴᐅᑎᓂᑦ ᐊᒻᒪ ᒪᓕᒋᐊᖃᖅᑐᓂᑦ ᐅᐊᔭᒨᖅᑐᑦ ᐋᖅᑭᑦᑕᐅᓂᖏᓐᓄᑦ ᖁᕝᕙᑦᓯᒋᐊᕈᑎᓄᑦ ᐆᓇᖅᑐᖃᐅᑎᓄᑦ, 

ᐳᓪᓚᖃᐅᑎᓄᑦ, ᐊᒻᒪᓗ ᒑᔅᒋᖃᐅᑎᓄᑦ, ᐊᒻᒪᓗ ᓯᐊᒻᒪᕈᑎᖏᓐᓄᑦ. 

 

ᑖᓐᓇ ᑭᖑᕝᕖᓂᐊᖅᑐᖅ ᐱᖓᓱᓂᑦ ᐊᑦᑕᓇᑦᑕᐃᓕᓂᕐᒧᑦ ᐱᖁᔭᓂᑦ.  ᐆᓇᖅᑐᖃᐅᑎᓄᑦ, ᐳᓪᓚᖃᐅᑎᓄᑦ ᐱᖁᔭᖅ, 

ᐅᐊᔭᓕᕆᓂᕐᒧᑦ ᐱᖁᔭᖅ, ᐊᒻᒪ ᒑᓴᓖᒧᑦ ᓴᐳᑎᒋᐊᖃᕐᓂᕐᒧᑦ ᐱᖁᔭᖅ. ᑖᓐᓇ ᓴᓇᓂᕐᒧᑦ ᒪᓕᒋᐊᓖᑦ, ᓱᓕ 

ᐊᑐᓕᖅᓯᒪᖏᒻᒪᑕ.  

 

ᐊᑐᓕᖅᑎᑕᐅᓂᐊᕈᑎᒃ, ᑖᒃᑯᐊ ᐱᖓᓱᑦ ᐊᑦᑕᓇᑦᑕᐃᓕᓂᕐᒧᑦ ᐱᖁᔭᐃᑦ ᐲᖅᑕᐅᔭᕆᐊᖃᕐᒪᑕ ᑕᕝᕙᑲᐅᑎᒋ 

ᐊᑕᐅᑦᓯᒃᑰᖅᑕᐅᓗᑎᒃ. ᐲᖅᑕᐅᓂᖏᑕ ᑖᒃᑯᐊ ᐱᖁᔭᐃᑦ. ᓯᑕᒪᑦ ᓄᑖᑦ ᒪᓕᒐᐅᓰᑦ ᑎᑎᖅᑕᐅᒋᐊᖃᕐᓗᑎᑦ, 

ᐊᑐᓕᖅᑎᑕᐅᑲᐅᑎᒋᓗᑎᓪᓗ ᑕᕝᕙᓴᐃᓐᓇᖅ. 

 

ᓇᕝᕚᕐᓂᖅ ᐊᒻᒪ ᑐᑭᒧᐊᑦᓯᓂᖅ ᐅᖃᐅᓯᐅᔪᒧᑦ, ᐊᔪᖏᓐᓂᖃᖅᑐᓂᑦ ᑕᒪᒃᑯᓂᖓ ᐊᔪᖏᓐᓂᐅᔭᕆᐊᖃᖅᑐᓂᑦ 

ᑎᑎᕋᖅᑕᐅᑎᓪᓗᒋᑦ ᐱᔭᕆᑐᔪᖅ ᒪᓕᒐᕈᓯᓐᓂ, ᐱᕙᓪᓕᐊᓂᖏᑕ ᐊᑦᑕᓇᑦᑕᐃᓕᓂᕐᒧᑦ ᒪᓕᒋᐊᖃᖅᑐᓂ. 

ᐊᒃᓱᕈᕐᓇᖅᑑᓯᒪᒻᒪᑦ ᐱᔭᕇᕋᓱᑦᑐᒋᑦ ᐊᑕᐅᒃᓯᒃᑯᑦ ᒪᓕᒐᕈᓰᑦ. ᐱᖁᔭᒃᓴᖅ 52, ᐃᒪᐃᓕᖁᔨᒻᒪᑦ ᐱᒋᐊᕈᑎᐅᒋᐊᖅᓱᓂ 

ᑖᓐᓇ ᐱᖁᔭᖅ ᐊᑐᓕᖅᑎᑕᐅᓗᓂ ᐊᑕᐅᑦᓯᒃᑰᖏᑦᑐᖅ. ᑖᒃᑯᐊ ᐆᓇᖅᑐᖃᐅᑎᓄᑦ, ᐳᓪᓚᓄᓪᓗ ᐱᖁᔭᖅ. ᐊᒻᒪᓗ 

ᐅᐊᔭᓄᑦ ᐱᖁᔭᖅ, ᐊᒻᒪ ᒑᓴᓖᓄᑦ ᐱᖁᔭᖅ ᐃᒻᒥᒃᑯᑦ ᐲᖅᑕᐅᓗᑎᒃ.  

 

ᐃᒃᓯᕙᐅᑖᖅ, ᑕᒪᓐᓇ ᑕᐃᒪᐃᓕᐅᕐᓂᕗᑦ ᐃᖅᑲᓇᐃᔭᖅᑎᑦᑎᓐᓄᑦ ᑕᐅᑐᑦᓯᐊᓂᖅᓴᐅᒍᑕᐅᓂᐊᖅᑐᖅ 

ᒪᓕᒐᕈᓯᐅᓂᐊᖅᑐᓂ ᐊᑐᓂ ᐃᖅᑲᓇᐃᔮᖑᕙᑦᑐᓂ ᐃᒻᒥᒃᑯᑦ. ᐊᒻᒪᓗ ᑖᒃᑯᐊ ᓴᓇᓂᕐᒧᑦ ᒪᓕᒋᐊᓖᑦ 

ᐊᑦᑕᓇᑦᑕᐃᓕᓂᕐᒧᓪᓗ ᐱᖁᔭᖅ, ᕿᓚᒻᒥᐅᔾᔫᒥᔪᒃᑯᑦ ᐊᑐᓕᖅᑎᑕᐅᔪᓐᓇᓂᐊᕐᒪᑕ. 

 

ᖁᔭᓐᓇᒦᖅᐸᒃᑲ, ᒪᓕᒐᓕᐅᖅᑏᑦ ᐃᓱᒪᔅᓴᖅᓯᐅᕐᒪᑕ ᑖᑦᓱᒪᖓᑦ. ᐊᐱᖅᑯᑎᖃᖅᐸᓪᓗ, ᑐᙵᓱᑦᑎᑦᑎᐊᖅᐳᖓ. 

ᖁᔭᓐᓇᒦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᐃᕈᑎᖃᖅᐹ ᑲᑎᒪᔨᕋᓛᓄᑦ, ᒪᓕᒐᕐᓂᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᐅᑉᓗᖓ ᑲᑎᒪᔨᐊᓛᓂᑦ ᒪᓕᒐᕐᓂᑦ. 

ᐅᖃᐅᓯᑦᓴᖄᕐᔪᒍᒪᕗᖓ. ᑲᑎᒪᔨᐊᓛᑦ, ᐃᓱᒪᔅᓴᖅᓯᐅᐸᓪᓕᐊᓕᖅᑎᓪᓗᒋᑦ ᐱᖁᔭᒃᓴᖅ 52. ᐱᖁᔭᑦ 

ᐋᖅᑭᒋᐊᕈᑎᐅᔪᑦ ᓴᓇᓂᕐᒧᑦ ᒪᓕᒋᐊᓕᓐᓂᑦ, ᐊᑦᑕᓇᑦᑕᐃᓕᓂᕐᒧᓪᓗ ᐱᖁᔭᐅᔪᒥᑦ.  

 

ᑲᑎᒪᔨᐊᓛᑦ, ᐃᓕᑕᖅᓯᕗᑦ ᐱᔾᔪᑎᖓᓂᑦ ᐱᖁᔭᒃᓴᐅᑉ. ᒥᓂᔅᑕᐅᑉ, ᐅᓂᒃᑳᕆᖅᑲᐅᒻᒪᒍ ᒪᑐᐃᕈᑎᒥᓂ. ᓴᓇᓂᕐᒧᑦ 

ᒪᓕᒋᐊᓕᓐᓄᑦ, ᐊᑦᑕᓇᑦᑕᐃᓕᓂᕐᒧᓪᓗ ᑲᔪᓯᑎᑕᐅᓚᐅᖅᓯᒪᕗᑦ 2002−ᒥ ᓯᕗᓪᓕᖅᐹᒥ ᒪᓕᒐᓕᐅᕐᕕᒻᒥ.  

ᐅᑭᐅᑦ ᐊᕙᑎᐅᓗᐊᓕᖅᐴᒃ. ᑲᑎᒪᔨᐊᓛᑦ, ᐃᓱᓘᓘᑎᖃᖅᐳᑦ ᒐᕙᒪᒃᑯᑦ ᓴᖅᑮᒍᓐᓇᖅᓯᓯᒪᖏᒻᒪᑕ ᓄᑖᓂᑦ 

ᒪᓕᒐᓕᐅᔪᓂᑦ, ᑖᓐᓇ ᐱᖁᔭᖅ ᐊᑐᓕᖅᑎᑕᐅᓂᔅᓴᖓᓄᑦ. 

 

ᒪᓕᒐᓕᐅᖅᑏᑦ, ᐃᓕᑕᖅᓯᕗᑦ ᐅᓪᓗᒥ ᐊᑦᑕᓇᑦᑕᐅᓕᓂᕐᒧᑦ ᒪᓕᒐᐅᔪᐃᑦ ᓴᓇᔭᐅᓯᒪᔪᑦ ᐊᔾᔨᒌᖏᑦᑐᑦ ᐱᖁᔭᐃ 

ᒪᓕᑦᑐᒋᑦ 

ᑎᒍᔭᐅᓚᐅᖅᓯᒪᒻᒪᑕ, ᐊᑐᖅᓴᐃᓐᓇᖅᓱᑎᓪᓗ. ᑲᑎᒪᔨᐊᓛᑦ, ᐃᓇᑦᓯᕗᑦ ᒥᓂᔅᑕᒥᑦ ᑐᓴᖅᑎᑦᑎᑦᓴᐃᓇᖃᑦᑕᖁᑉᓗᒍ 

ᒪᓕᒐᐅᕐᕕᒻᒧᑦ. ᐱᕙᓪᓕᐊᓂᖏᑕ ᐋᖅᑮᓇᓱᑦᑎᓪᓗᒋᑦ ᓄᑖᓂᑦ ᒪᓕᒐᕐᓂᑦ. ᒐᕙᒪᒃᑯᑦ, ᐋᖅᑮᒍᓐᓇᖅᑎᒋᓂᖓᑦ 

ᐱᔭᕆᑐᔪᓂᑦ ᓄᑖᓂᑦ ᒪᓕᒐᕐᓂᒃ ᑭᖑᕙᖏᓪᓗᑎᑦ, ᐊᕗᖓᐅᔨᓂᖅᓴᐅᒻᒪᑦ ᐱᖁᔭᒃᓴᒥᑦ.  ᐆᑦᑑᑎᒋᓗᒍ, 

ᒪᓕᒐᓕᐅᕐᕕᒃ ᑲᔪᓯᑎᑦᓯᔪᒐᓗᐊᖅᓱᑎᑦ ᐃᒥᐊᓗᒻᒧᑦ ᑖᒃᓰᔭᕈᑎᒧ 2022−ᒥ, ᓱᓕ ᐊᑐᓕᖅᑎᑕᐅᓯᒪᖏᓚᖅ. 

ᐋᓐᓂᐊᖅᑐᓕᕆᓂᕐᒧᑦ, ᐋᓐᓂᐊᓯᐅᖅᑐᓕᕆᓂᕐᒧᑦ ᐱᖁᔭᖅ ᑲᔪᓯᑎᑕᐅᓚᐅᖅᓯᒪᔪᖅ 2020−ᒥ, ᓱᓕ 

ᐊᑐᓕᖅᑎᑕᐅᓯᒪᖏᓚᖅ. 

 

ᑖᒃᑯᐊ ᐃᓱᓕᑉᐳᑦ ᒪᑐᐃᕈᑎᒃᑲ. ᖁᔭᓐᓇᒦ, ᐅᖃᖅᑎᑦᓯᔩ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ, ᐅᖃᐅᓯᑦᓴᑐᐃᓐᓇᖃᖅᑲᑦ ᒪᑐᐃᖅᓯᒍᑎᐅᕋᑖᖅᑐᓄᑦ. ᑕᑯᙱᓐᓇᒪ. ᑖᒃᑯᐊ 

ᐱᖁᔭᔅᓴᖅ 52, ᑎᑎᕋᖅᓯᒪᓂᖏᑦ ᑕᑯᓕᕐᓚᕗᑦ. ᐱᖁᔭᔅᓴᖅ 52, ᓈᓴᐅᑎᓕᒃ 1. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ, ᐊᐱᖅᑯᑎᔅᓴᖃᖅᑮᑦ?  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᓄᑦ ᕿᒥᕐᕈᐊᑎᓂᑦ ᐃᒃᓯᕙᐅᑕᕆᔭᕗᑦ ᐅᖃᓵᕐᒪᑦ, ᑖᓐᓇ ᒪᓕᒐᖅ 

ᐊᓂᒍᕈᓂ. ᒥᓂᔅᑕᖃᐃ, ᓇᓗᓇᐃᖅᓯᔪᓐᓇᖅᐳᖅ ᖃᑯᒍ ᐊᑐᖅᑕᐅᓕᕐᓂᐊᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖏᔪᖅᑳᖅ ᑕᐃᕕᑎ ᔪᐊᓇᓯ: ᒪᒥᐊᓇᖅ, ᐃᑦᓯᕙᐅᑖᖅ, ᐊᒻᒪᓗ ᐅᑕᖅᑭᒍᓐᓇᑲᐃᓐᓇᕋᔅᓯ. ᑖᓐᓇ ᓲᓗ ᑕᐃᒃᑯᐊ 

ᒪᓕᒐᐃᑦ ᐃᓗᐊᓃᑦᑐᑦ ᐊᑐᐊᒐᐃ ᒪᓕᒐᐃᑦ ᐱᓕᕆᐊᕆᔭᕆᐊᖃᕐᓂᐊᕋᑦᑎᒍ ᑭᓯᐊᓂ ᓇᓗᓇᐃᕈᓐᓇᖏᑦᑐᖓ ᖃᖓ 

ᑖᒃᑯᐊ ᐱᐊᓂᒐᔭᕐᒪᖔᖏᓐᓂᒃ.  

ᑭᓯᐊᓂ ᑐᑭᓯᐅᒪᓪᓗᖓ ᑖᒃᑯᐊ ᓲᕐᓗ ᖃᐅᔨᒪᔨᑕᕐᓂᑦ ᐃᑲᔪᖅᑐᐃᓐᓇᖅᑐᓂᑦ ᑖᒃᑯᓇᙵᑦ ᒪᓕᒐᐃᑦ 

ᑎᑎᕋᖅᑕᐅᕙᓪᓕᐊᓕᖅᑎᓪᓗᒋ ᑕᐃᑲᓂ ᑭᓯᐊᓂ ᑐᑭᓯᑎᖃᑦᑕᕈᒫᕐᓂᐊᖅᑕᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐱᐊᓂᐸᓪᓕᐊᓕᖅᐸᑕ ᑖᒃᑯᐊ ᒪᓕᒐᒃᓴᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔭᔅᓴ 52, ᐋᖅᑭᒋᐊᖅᓯᔾᔪᑎᐅᔪᖅ ᖃᓄᐃᓕᖓᒋᐊᖃᕐᓂᖓᓄᑦ 

ᐊᑦᑕᕐᓇᐅᖅᑐᓕᕆᓂᕐᒧᓪᓗ. ᑎᑎᕋᖅᓯᒪᓂᖓ 1, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓯᐅ ᐱᖁᔭᔅᓴᖅ 52? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓯᐅ ᐱᖁᔭᔅᓴᖅ ᑲᑎᒪᔾᔪᑎᔅᓴᓅᕈᓐᓇᓂᐊᕐᓗᓂ ᐱᖓᔪᐊᓂ 

ᐅᖃᓕᒫᖅᑕᐅᓂᖓᓄᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᓯᒍᑎᓄᑎᑦ ᐅᖃᐅᓯᔅᓴᖃᖅᑭᑦ ᒥᓂᔅᑕ? 

 

ᐊᖏᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᓱᖃᑦᑕᕋᑖᕋᔅᓯ 

ᐃᓱᒪᓴᖅᓯᐅᕈᑎᖃᖅᑐᓯᓗ ᕿᓚᒥᓪᓗ ᐱᓕᕆᐊᕆᒍᓐᓇᕋᔅᓯᐅᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᑏ ᐅᖃᕆᐊᖅᑐᖅᓯᒪᔪᑦ ᐊᓂᑎᓚᐅᕐᒥᒃᑭᑦ. ᒥᓂᔅᑕ ᐱᓕᕆᔨᑎᑦ 

ᐊᓯᖔᖓᓂᒃ ᑕᒫᓃᖃᑎᖃᕈᒪᓕᕆᕕᑦ? ᒥᓂᔅᑕ ᔪᐊᓇᓯ. 

 

ᐊᖏᔪᖅᑳᖅ ᑕᐃᕕᑎ ᔪᐊᓇᓯ: ᐄ’, ᖃᓄᐃᔅᓴᖏᒃᑯᕕᑦ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᒥᓂᔅᑕᐅᑉ ᐱᓕᕆᔨᖓ ᐃᓕᔅᓯ ᓵᖓᓃᖃᑕᐅᖁᔭᐅᕚ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᑖᕗᙵᖅᑎᓚᐅᕐᒥᐅᒃ. ᐃᖏᑉᐸᑕ ᐱᒋᐊᕈᓐᓇᖅᓯᔪᑎᑦ, 

ᐱᓕᕆᔨᑎ ᓇᓗᓇᐃᕐᓗᒋᑦ ᐊᒻᒪ ᒪᑐᐃᖅᓯᒍᑎᓅᑦᑕᐅᑎᒋᓗᑎᑦ. 

 

ᒪᓕᒐᒃᓴᖅ 58 - ᒪᓕᒐᓕᐊᖅ ᐋᖅᑭᒋᐊᕈᑎᖓᓄᑦ ᐱᖁᑎᓄᑦ ᓇᖕᒥᓂᕆᔭᓄᑦ ᐊᑭᓪᓗᐊᖃᕈᑎᓄᑦ 

ᑖᒃᓯᖏᓄᓪᓗ ᒪᓕᒐᖅ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖏᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᕕᐊᓱᑉᐳᖓ ᓵᔅᓯᓐᓂᑦ ᓴᖅᑭᔮᒃᑲᓐᓂᕈᓐᓇᕋᒪ 

ᐱᖁᔭᔅᓴᖅ 58 ᐅᖃᐅᓯᕆᔭᖅᑐᕐᓗᒍ, ᐱᖁᑏᑦ ᑖᒃᓰᔭᖅᑕᐅᓂᖏᓐᓄᑦ ᐱᖁᔭᐅᔪᖅ. ᐅᕙᓃᖃᑎᒐ ᒥᓂᔅᑕᐅᑉ 

ᑐᖏᓕᖓ ᑲᐃᔪ ᓰᓕ, ᐊᒻᒪᓗ ᑖᒪᔅ ᐃᐅᓪᐳᐊᔅ ᒪᓕᒐᕐᓂᐊᖅᑐᓕᕆᔨᒻᒪᕆᒃ. 

 

ᐃᒃᓯᕙᐅᑖᖅ, ᑖᓐᓇ ᐱᖁᑏᑦ ᑖᒃᓰᔭᖅᑕᐅᓂᖏᓐᓄᑦ ᐱᖁᔭᕐᔪᐊᖑᔪᖅ ᓄᓇᕗᑦ ᐱᖁᑎᖏᓐᓂᑦ 

ᐊᐅᓚᑦᑎᒍᑕᐅᖃᑦᑕᖅᑐᖅ, ᑖᒃᓰᔭᖅᑕᐅᓂᖏᓐᓄᑦ, ᐱᖁᔭᖅ ᓇᓗᓇᐃᖅᓯᔪᖅ ᖃᓄᖅ ᐱᖁᑏᑦ 

ᓇᓗᓇᐃᖅᑕᐅᓯᒪᓲᖑᒻᒪᖔᑕ, ᐊᐅᓪᓛᖅᑕᐅᓲᖑᒻᒪᖔᑕ, ᖃᐅᔨᓴᖅᑕᐅᓲᖑᒻᒪᖔᑕᓗ, ᐊᒻᒪᓗ 

ᑖᒃᓰᔭᐃᔭᕈᑕᐅᓲᖑᒻᒪᖔᑕ. 

ᐱᖁᔭᒃᓴᖅ 58 ᐊᕐᕌᒍᖓᓂ ᐱᒋᐊᕐᖓᓂᖓᓂ ᐋᖅᑭᒋᐊᕆᔪᖅ, ᐊᒻᒪ ᐊᑭᖃᓲᓂᑦ ᒪᕐᕉᓐᓄᑦ ᐱᖁᑎᓂᑦ 

ᖃᐅᔨᓴᖅᑕᐅᔪᖃᖅᑎᓪᓗᒍ ᓴᖅᑭᖅᑕᐅᓲᖑᔪᐃᑦ ᒥᓂᔅᑕᐅᑉ ᓴᖅᑭᑦᑎᓪᓗᓂ ᓄᓇᕗᑦ ᐱᕙᓪᓕᐊᔪᓕᕆᓂᕕᖓᓂ. 

 

ᐱᖁᔭᒃᓴᖅ 58−ᑕᐅ ᐅᓂᒃᑳᖃᕐᒥᔪᖅ ᖃᓄᖅ ᐱᕙᓪᓕᐊᑎᑦᑎᓲᖑᒻᒪᖔᑕ ᐱᒋᐊᕐᖓᕐᓂᖓᓂ ᐊᕐᕌᒍᖓᓂ 

ᐋᖅᑭᒋᐊᕈᑎᐅᔪᓂᑦ, ᐊᒻᒪ ᐊᑭᓕᖅᓱᐃᒍᑎᐅᔪᓂᑦ, ᐃᓚᓯᓪᓗᑎᓪᓗ ᒪᓕᑦᑕᐅᒋᐊᖃᖅᑐᒥᑦ ᖃᓄᖅ ᐊᕐᕌᒍᑕᒫᖅ 

ᖃᕋᓴᐅᔭᒃᑯᑦ ᓴᖅᑭᖅᑕᐅᖃᑦᑕᕐᓂᐊᕐᒪᖔᑕ. 

 

ᒫᓐᓇ ᓄᑖᓄᑦ ᐋᖅᑭᒋᐊᕈᑎ ᐊᑭᖏᓐᓄᓪᓗ ᐋᖅᑭᒋᐊᕈᑏᑦ ᐃᓚᐅᑎᔭᐅᔭᕆᐊᖃᕐᖓᑕ ᐱᖁᑏᑦ ᖃᐅᔨᓴᖅᑕᐅᓂᖏᑕ 

ᒪᓕᒐᕋᓛᖏᓐᓄᑦ, ᐊᓯᐊᒍᓐᓇᖅᑐᓂᑦ ᑖᓐᓇ ᐊᕐᕌᒍᖅ ᓯᕗᓪᓕᖅᐹᒥᓂᖅ ᒫᓐᓇᓕᓴᐅᓛᖅ ᐊᑐᖅᑕᐅᑉᐸᑦ. ᑖᓐᓇ 

ᐋᖅᑭᒋᐊᕆᔾᔪᑏᑦ ᐊᑐᐃᓐᓇᑦᑕᐅᑎᒋᖃᑦᑕᓲᖑᙱᒻᒪᑕ ᐃᓚᓕᐅᑎᔭᐅᒍᓐᓇᕋᑎᒃ ᒪᓕᒐᖏᓐᓄᑦ ᒪᓕᒐᓕᐅᕐᕕᒻᒥᑦ 

ᓯᕗᓕᖅᑏᑦ ᑐᓂᖅᑯᑎᒋᓲᖏᓐᓄᑦ ᒪᑐᕕᖓ ᑕᑯᓐᓈᖅᑐᒍ ᖃᐅᔨᓴᖅᑕᐅᕕᐅᒌᓯᒪᒋᐊᓕᒃ ᓴᖅᑭᖅᑕᐅᒍᓐᓇᕐᓂᐊᖅᑲᑕ 

ᓄᓇᕗᑦ ᐱᕙᓪᓕᐊᔪᖠᕆᔾᔪᑎᖏᓐᓂᑦ ᑕᐃᒫᒃ ᑕᒪᒃᑯᐊ ᒫᓐᓇᓕᓴᓛᑦ ᓴᖅᑭᖅᑕᐅᖃᑦᑕᕈᓐᓇᕐᓂᐊᖓᑕ ᐱᖁᑎᓂᑦ 

ᖃᐅᔨᓴᖅᑕᐅᒡᒍᑎᐅᔪᐃᑦ ᑖᒃᓰᔭᐃᔭᕈᑕᐅᓂᖏᓐᓄᑦ. 

 

ᐊᖏᖅᑕᐅᑉᐸᑦ ᐱᖁᔭᔅᓴ 58 ᐊᑐᕈᓐᓇᕐᓂᐊᖅᑐᒍ ᒫᓐᓇᓕᓴᐅᓂᖅᐹᖑᔪᓂᑦ ᐊᑭᖏᓐᓂᑦ ᖃᐅᔨᒪᔾᔪᑎᐅᔪᓂᑦ, 

ᐱᖁᑏᓪᓗ ᖃᐅᔨᓴᖅᑕᐅᓯᒪᔾᔪᑎᒋᔭᖏᓐᓂᑦ, ᐱᓗᐊᙱᓪᓗᑎᑦ, ᒥᑭᓗᐊᙱᓪᓗᑎᓪᓗ 

ᖃᐅᔨᓴᖅᑕᐅᖃᑦᑕᕈᓐᓇᕐᓂᐊᕐᖓᑕ ᑖᒃᓰᔭᕆᐊᓕᖏᑦ ᓴᖅᑭᔮᖅᑎᐊᑎᑦᑎᓂᖅᓴᐅᓗᑎᓪᓗ ᐊᕐᕌᒍᖓᓂ 

ᐱᒋᐊᕐᖓᕐᓂᖓᓂ ᐋᖅᑭᒋᐊᕆᔾᔪᑎᐅᔪᓂᑦ ᐊᑭᖏᓐᓂᓪᓗ ᐋᖅᑭᑦᑎᕆᔾᔪᑎᐅᔪᓂᑦ. 

 

ᖁᔭᓐᓇᒦᖃᒃᑲ ᑲᑎᒪᔩᑦ ᐃᓱᒪᖅᓴᖅᓯᐅᕈᑎᖃᕈᓐᓇᕐᖓᑕ ᐊᒻᒪ ᐊᐱᖅᑯᑎᓂᑦ ᑐᙵᓱᑎᑦᑎᕗᖓ ᑲᑎᒪᔨᓂᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᔅᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ ᒪᑐᐃᖅᓯᒍᑎᔅᓴᖃᕆᕚ? ᑲᔪᓯᒋᑦ, ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᓄᑦ ᒪᓕᒐᓕᕐᓂᕐᒧᑦ ᐃᒃᓯᕙᐅᑕᕆᔭᐅᓪᓗᖓ 

ᓇᐃᑦᑐᓂᑦ ᒪᑐᐃᖅᓯᒍᑎᓂᑦ ᐅᖃᐅᓯᖃᕈᒪᒐᒪ, ᑲᑎᒪᑐᐃᓐᓇᓂᕐᒥᑦ ᐃᓱᒪᒃᓴᖅᓯᐅᕈᑎᖃᓕᖅᑎᓪᓗᒋ ᐱᖁᔭᒃᓴ 58-

ᒥ, ᐱᖁᔭᐅᔪᖅ ᐱᖁᑏᑦ ᖃᐅᔨᓴᖅᑕᐅᓂᖏᓐᓂᑦ ᑖᒃᓰᔭᐃᔭᕈᑕᐅᓂᖏᓐᓂᓪᓗ. 

 

ᑲᑎᒪᔨᕋᓛᑦ ᑐᑭᓯᓯᒪᔪᑦ ᑭᓱᒥᑦ ᐱᔾᔪᑎᖃᕐᒪᖔ ᐱᖁᔭᔅᓴᖅ, ᑖᓐᓇ ᑎᑎᕋᖅᑕᐅᓯᒪᓂᖏᓐᓂᑦ 

ᐋᖅᑭᒋᐊᕆᓂᑐᐃᓐᓇᐅᒻᒪᑦ, ᑲᑎᒪᔨᕋᓛᓪᓗ ᒐᕙᒪᒃᑯᓐᓂᑦ ᐊᕐᕌᒍᑕᒫᖅ ᐅᓂᒃᑳᖃᑦᑕᖁᔨᔫᒐᓗᐊᖅ ᒪᓕᒐᓕᐅᕐᕕᒻᒧᑦ 

ᐊᐅᓚᑕᐅᓂᖓᓂ ᑖᔅᓱᒪ ᐱᖁᔭᐅᑉ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᔅᓴᑐᐃᓐᓇᓕᑦᑕᖃᖅᑳ ᑲᑎᒪᔨᓂᑦ?. ᑕᑯᙱᓐᓇᒪ, 

ᑎᑎᕋᖅᓯᒪᓂᖏᓐᓅᑦᑕᐅᑎᒋᓕᕐᓚᕗᑦ. 

 

ᐱᖁᔭᔅᓴ 58, ᐋᖅᑭᒋᐊᕆᔾᔪᓯᐅᔪᖅ ᐱᖁᑏ ᖃᐅᔨᓴᖅᑕᐅᓂᖏᓐᓄᑦ ᑖᒃᓰᔭᐃᔭᕈᑎᓄᑦ, ᑎᑎᕋᖅᓯᒪᓂᖓ 1. 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑭᓯ ᐱᔭᕇᕋᑦᑎᒍ ᐱᖁᔭᔅᓴ 58? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪᓗ ᐊᖏᖅᑭᓯ 58 ᑲᑎᒪᔾᔪᑎᔅᓴᓅᕈᓐᓇᖅᓯᓗᓂ ᐱᖓᔪᐊᓐᓂ 

ᐅᖃᓕᒫᖅᑕᐅᓂᔅᓴᖓᓄᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᓯᒍᑎᔅᓴᓂ ᐅᖃᐅᓯᔅᓴᖃᖅᑮᑦ ᒥᓂᔅᑕ? 

 

ᐊᖏᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᕈᒪᔭᒃᑲᓗᑦᑕᐅ ᐱᓕᕆᔨᒃᑲ ᐅᕙᖓ 

ᓴᓂᐊᓃᕋᑖᖅᑐᐃᑦ ᐊᑐᐃᓐᓇᕈᖅᓴᐃᓚᐅᖅᑐᐃᓪᓗ ᐅᕙᖓ ᓴᖅᑭᕐᓂᕆᓂᐊᖅᑕᖓᓄᑦ. 

 

ᐃᓄᐃᑦ ᐅᓪᓗᖓᓂ ᖁᕕᐊᓱᓐᓂᐊᖅᑯᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᕆᐅᖅᑐᖅᓯᒪᔪᐃᑦ ᐊᓂᒍᓐᓇᓕᕐᒥᔪᐃᑦ, ᒥᓂᔅᑕ ᑕᕝᕙᓃᓪᓗᑎᑦ, ᐄ’, 

ᐊᓯᓂᓐᓂᐊᓕᕐᒥᒻᒪᑕ. ᐅᑕᖅᑭᑲᐃᓐᓇᕆᔅᓯ. 

 

ᖁᔭᓐᓇᒦᒃ, ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᖅᑕᕋ. ᐱᖁᔭᔅᓴ 51 ᑕᐃᒪ, ᑭᓱᑐᐃᓐᓇᕐᓄᑦ ᐱᖁᔭᕐᓂᑦ 

ᐋᖅᑭᒋᐊᖅᓯᔾᔪᑎᐅᔪᖅ. ᒥᓂᔅᑕ ᐊᕿᐊᕈᖅ ᐱᓕᕆᔨᓂᑦ ᐃᕝᕕᑦ ᓴᓂᓴᐊᓃᖁᔨᒋᕖᑦ ᐅᕙᒍᑦ ᓵᖓᓂ? 

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄᖑᔪᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳ ᒥᓂᔅᑕᐅᑉ ᐱᓕᕆᔨᖏᑦ ᐃᓕᔅᓯ ᓵᖓᓃᖃᑕᐅᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᒪᓕᒐᒃᓴᖅ 51 - ᑭᓱᑐᐃᓐᓇᕐᓄᑦ ᒪᓕᒐᐅᔪᓄᑎ ᐋᖅᑭᒋᐊᖅᓯᔾᔪᑎᖓ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ ᑕᒪᐅᙵᖅᑎᓚᐅᕐᒥᒃᑭᑦ ᐅᖃᕆᐊᖅᑐᕕᒻᒧᑦ. ᒥᓂᔅᑕ ᐃᓂᓪᓚᑐᐊᖅᑲᑕ 

ᓇᓗᓇᐃᓚᐅᕐᓗᒋᑦ ᐱᓕᕆᔨᑎᑦ ᑭᒃᑰᒻᒪᖔᑕ ᒪᑐᐃᖅᓯᒍᑎᓅᑦᑕᐅᑎᒋᔪᓐᓇᖅᑐᑎᑦ. 

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓪᓗᒥ ᐅᕙᓃᑉᐳᖓ ᐅᖃᐅᓯᖃᕆᐊᖅᑐᖅᑐᖓ 

ᐱᖁᔭᔅᓴᖅ 51 ᖃᓄᐃᑦᑐᑐᐃᓐᓇᕐᓂᑦ ᐱᖁᔭᕐᓂ ᐋᖅᑭᒋᐊᖅᓯᔾᔪᑎ ᐱᖁᔭᕐᔪᐊᖅ. ᒐᕙᒪᒃᑯᑦ ᐊᑐᖃᑦᑕᓲᖑᒻᒪᑕ 

ᖃᓄᐃᑦᑐᑐᐃᓐᓇᕐᓂᑦ ᒪᓕᒐᕐᓂᑦ ᐋᖅᑭᒋᐊᕆᔾᔪᑎᐅᔪᓂᑦ ᐱᑲᒻᒪᒐᓛᔅᓯᒪᔪᓂᑦ, ᐊᔾᔨᒌᙱᓗᐊᖅᑐᓂᓪᓘᓐᓃᑦ, 

ᑎᑎᕋᖅᑕᐅᓯᒪᑯᑖᓗᐊᖅᑐᓂᓪᓘᓐᓃᑦ, ᓇᓗᓇᐃᖅᓯᒋᐊᑦᑎᐊᖅᑐᑎᒃ. 

 

ᐱᖁᔭᔅᓴ 51, ᐱᖁᔭᕐᓂᑦ 14−ᓂᑦ ᐋᖅᑭᒋᐊᖅᓯᔪᖅ ᐱᒻᒪᕆᐅᓂᖅᐹᖅ ᐋᖅᑭᒋᐊᖅᓯᔪᖅ ᐱᑯᑦᑐᑦᑕᐅᓯᒪᔪᒥᓂᕐᓂᑦ 

ᐅᐃᕖᑎᑑᖓᓂᑦ 6-ᓂᑦ ᐱᖁᔭᕐᓂᑦ ᐊᔾᔨᖐᑎᑕᐅᑦᑎᐊᕋᓱᐊᖅᑐᑎᑦ ᖃᓪᓗᓈᑎᑑᖓᔪᑦ, ᐅᐃᕖᑎᑑᖓᔪᐃᓪᓗ. 

 

ᐊᒻᒪᓗ, ᐱᖁᔭᔅᓴᖅ 51 ᐲᖅᓯᒻᒥᔪᖅ ᓄᑖᕈᕆᐊᖅᓯᓪᓗᓂᓗ ᒫᓐᓇ ᐲᖅᑕᐅᓯᒪᓕᖅᑐ ᒐᕙᒪᑐᖃᒃᑯᑦ ᒪᓕᒐᖏᓐᓂᑦ 

ᐊᒻᒪ 7-ᓂᑦ ᐱᖁᔭᕐᔪᐊᓂᑦ ᐊᑕᐅᓯᕐᒥᑦ ᑎᑎᕋᖅᓯᒪᓂᐅᔪᒥᑦ ᓄᑖᕈᕆᐊᖅᓯᓪᓗᓂ ᐊᒻᒪᑦᑕᐅᖅ 

ᓇᕿᑦᑕᑕᐅᑦᑎᐊᒃᑲᓐᓂᖅᑐᑎᑦ ᐅᖃᓕᒫᕋᕐᓂᖅᓯᓂᖅᓴᐅᓗᑎᒃ. 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᓱᖅᑕᐅᔪᒪᓐᓂᕈᒪ ᐊᐱᖅᓱᖅᑕᐅᔪᓐᓇᕐᓂᐊᖅᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᔅᓯᕙᐅᑕᖓ ᑲᑎᒪᔨᕋᓛᑦ ᒪᑐᐃᖅᓯᒍᑎᖃᕆᕙᑦᑕᐅᖅ? ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᔅᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ, 

ᓇᐃᕕᐅᑎᑦᑐᓂᑦ ᒪᑐᐃᖅᓯᒍᑎᖃᕈᒪᒐᒪ ᑲᑎᒪᑐᐃᓐᓇᕐᓂᕐᒥᑦ ᐃᓱᒪᔅᓴᖅᓯᐅᕈᑎᖃᖅᑎᓪᓗᑕ ᐱᖁᔭᔅᓴ 51-ᒥ 

ᖃᓄᐃᑦᑐᑐᐃᓐᓇᕐᓄᑦ ᐱᖁᔭᕐᓄ ᐋᖅᑭᒋᐊᕆᓂᕐᒧᑦ ᐱᖁᔭᖅ.  

 

ᑲᑎᒪᔨᕋᓛᑦ ᐃᓕᓴᖅᓯᔪᑦ ᓱᒻᒪ ᐱᖁᔭᔅᓴᖅ ᓴᖅᑭᑕᐅᒻᒪᖔᖅ, ᒥᓂᔅᑕᐅᑉ ᐅᓂᒃᑳᕆᕋᑖᕐᖓᒋᑦ ᒪᑐᐃᖅᒍᑎᖏᓐᓂᑦ. 

ᑖᓐᓇ ᑎᑎᕋᖅᓯᒪᓂᖏᓐᓂᑦ ᐊᐃᕙᐅᑎᔭᕆᐊᙱᑦᑐᓂᑦ ᐱᒋᐊᖅᑎᑦᑎᓂᐅᒻᒪᑦ. ᑕᕝᕗᖓ ᐱᔭᕇᖅᑯ ᒪᑐᐃᖅᓯᒍᑎᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᔅᓴᑐᐃᓐᓇᓕᖅᑕᖃᖅᑳ? ᐱᑕᖃᙱᑉᐸ, ᑎᑎᕋᖅᓯᒪᓂᖏᓐᓄᑦ 

ᕿᒥᕐᕈᐊᕆᐊᓕᑦᑕ. 

 

ᐱᖁᔭᔅᓴᖅ 51, ᖃᓄᐃᑦᑐᑐᐃᓐᓇᕐᓂᑦ ᐱᖁᔭᕐᓂᑦ ᐋᖅᑭᒋᐊᖅᓯᔾᔪᑎ. ᑎᑎᕋᖅᓯᒪᓂᖓ 1, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓯᐅ ᑎᑎᕋᖅᓯᒪᓂᖓ 2? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓯᐅ ᑎᑎᕋᖅᓯᒪᓂᖓ 3? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 8, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 9, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 10, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 11, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 12, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 13, ᐊᖏᖅᑭᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 14, ᐊᖏᖅᑭᓯᐅ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑭᓯᐅ ᐱᖁᔭᔅᓴ 51 ᐃᓘᓐᓇᖓ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪᓗ ᐱᖓᔪᐊᓂ ᐅᖃᓕᒫᖅᑕᐅᒍᓐᓇᖅᓯᕙ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᐃᓈᕐᓗᒍ ᒪᑐᓯᒍᑎᓂᑦ. 

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᔅᓱᒥᖓ ᑲᔪᓯᑎᑦᑎᒐᕕᑦ ᐊᒻᒪᓗ 

ᐃᖅᑲᓇᐃᔭᖅᑎᐊᓐᓄᑉᐳᑦ ᐱᓕᕆᕐᔪᐊᖃᑦᑕᕐᒪᑕ ᑖᒃᑯᓂᖓ, ᖁᔭᒋᖃᑦᑕᖅᓚᑉᐸᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᕆᐊᖅᑐᖅᓯᒪᔪᐃᑦ ᐲᕆᐊᑲᐃᓐᓇᕈᓐᓇᓕᕐᒥᔪᐃᑦ, 5-ᒥᓂᑦᔅ 

ᓄᖅᑲᖓᑲᐃᓐᓇᓚᐅᕐᓗᑕ ᐱᒋᐊᒃᑲᓐᓂᕐᓂᐊᕐᒥᔪᒍᑦ ᑭᖑᓪᓕᕐᒥᑦ ᐱᖁᔭᔅᓴᕐᓂᑦ. ᖁᔭᓐᓇᒦᒃ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 15:27 ᐊᒻᒪ ᐅᑎᖅᑐᑎᒃ 15:34−ᒥ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᖅᑕᕋ. ᐱᖁᔭᔅᓴᖅ 62-ᒥᑦᑕᐃᒪ 

ᐋᖅᑭᒋᐊᖅᓯᔾᔪᑎᐅᔪᖅ ᓱᓕᑦᑎᐊᕆᐊᖃᕐᓂᕐᒧᑦ ᐱᖁᔭᕐᔪᐊᕐᒥ. ᒥᔅᑕ ᐋᖁᐊᖅ ᐃᕝᕕᑦ ᓴᓂᐊᓃᖁᔨᕖᑦ ᐱᓕᕆᔨᓐᓂᒃ?  

 

ᐊᖓᔪᖅᑳᖅ ᑑᓂ ᐋᖁᐊᖅ (ᑐᓵᔨᑎᒍᑦ): ᐄᖑᔪᖓ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ ᐅᖃᖅᑎᐅᑉ ᐱᓕᕆᔨᖏᑦ ᓴᓂᐊᓃᖁᓪᓗᒋᑦ ᓵᔅᓯᓐᓂ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᒪᓕᒐᒃᓴᖅ 62 - ᒪᓕᒐᓕᐊᖅ ᐋᖅᑭᒋᐊᕆᔾᔪᑎᐅᔪᖅ ᑎᒥᐅᑉ ᑕᑎᒋᔭᐅᔪᓐᓇᓂᐊᓄᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᐊᓕᕆᑦ. ᖁᔭᓐᓇᒦᒃ. ᐅᖃᖅᑏ, ᐱᓕᕆᔩᑦ ᓇᓗᓇᐃᕈᓐᓇᕈᕕᐅᒃ 

ᑭᓇᐅᒻᒪᖔᖅ ᐊᒻᒪ ᒪᑐᐃᖅᓯᒍᑎᓐᓅᕈᓐᓇᖅᑐᑎᑦ.  

 

ᐊᖓᔪᖅᑳᖅ ᑑᓂ ᐋᖁᐊᖅ (ᑐᓵᔨᑎᒍᑦ): ᐅᕙᖓ ᓴᓂᐊᓃᑦᑐᖅ ᑎᑎᕋᖅᑎ ᓄᓇᕗᑦ ᒪᓕᒐᓕᐅᕐᕕᖓ ᒥᔅᑕ ᑯᐊᒃ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᐳᖓ ᐱᕕᖃᕆᐊᔅᓴᖅ ᒪᑐᐃᖅᓯᒍᑎᓂᒃ ᐅᖃᐅᓯᖃᕈᓐᓇᕐᓗᖓ ᐱᖁᔭᔅᓴᖅ 62 

ᐱᓪᓗᒍ,  ᐋᖅᑭᒋᐊᖅᓯᔾᔪᑎᐅᔪᖅ ᓱᓕᑦᑎᐊᕆᐊᖃᕐᓂᕐᒧᑦ ᐱᖁᔭᕐᒥᒃ. 

 

ᐱᖁᔭᔅᓴᖅ 62 ᐋᖅᑭᒋᐊᖅᓯᔪᖅ ᓱᓕᑦᑎᐊᕆᐊᖃᕐᓂᕐᒧᑦ ᐱᖁᔭᐅᔪᒥᒃ ᒪᓕᒐᓕᐅᖅᑏᑦ ᓴᖅᑭᖅᑕᖏᑦ 

ᑕᑯᔭᐅᒍᓐᓇᖁᓪᓗᒋᑦ ᐃᑭᐊᖅᑭᕕᖓᓂ ᐊᓪᓚᕝᕕᖓᑕ ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓴᓇᐅᑉ.  

 

ᐱᖁᔭᔅᓴᖅᑕᐅᖅ ᒪᓕᑦᑕᐅᒋᐊᖃᖅᑐᒥᒃ ᓴᖅᑭᓯᒻᒥᔪᖅ ᐊᔾᔨᖏᓐᓂᒃ ᐸᐸᑕᐅᔪᐃᑦ ᐊᖏᖃᑎᒌᒍᑎᖏᓐᓄᑦ ᒥᓂᔅᑕᒧᑦ 

ᐊᑎᓕᐅᖅᑕᐅᓯᒪᔪᑦ ᑐᓂᔭᐅᖃᑦᑕᕆᐊᖃᕐᓗᑎᒃ ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓴᓇᐅᔪᒧᑦ.  

 

ᑖᒃᑯᐊ ᐋᖅᑭᒋᐊᖅᓯᔾᔪᑏᑦ ᐊᑐᓕᖁᔭᓕᐊᓃᙶᖅᑐᐃᑦ ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓴᓇᖓᑕ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᕆᕋᑖᔪᔭᖏᓐᓂᒃ ᒪᓕᒐᓕᐅᕐᕕᒻᒧᑦ, ᑕᐃᒫᓪᓗ ᓴᖅᑭᔮᕆᐊᖅᑎᑦᑎᒍᓐᓇᓂᐊᖅᑐᖅ ᑕᖅᑲᐅᖓ 

ᐅᓂᒃᑳᖃᕐᓂᕆᖃᑦᑕᑕᑦᑎᓐᓂᒃ ᒪᓕᒐᐃᑦ ᒪᓕᓪᓗᒋᑦ.  

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᒍᑎᒃᑲ ᐅᖃᐅᓯᔅᓴᒃᑲ. ᐊᒻᒪ ᑭᐅᒐᓱᐊᕈᓐᓇᑎᐊᕐᓂᐊᕐᒥᔪᖓ 

ᒪᓕᒐᓕᐅᖅᑎᐅᖃᑎᒃᑲ ᐊᐱᖅᑯᑎᔅᓴᖃᖅᑲᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐅᖃᐅᓯᔅᓴᑐᐃᓐᓇᓕᑦᑕᖃᖄ ᒪᑐᐃᖅᓯᒍᑎᓄᑦ? ᑕᑯᙱᓐᓇᒪ, 

ᑎᑎᕋᖅᓯᒪᓂᖏᑎᒍᑦ ᕿᒥᕐᕈᑦᑕᐅᑎᒋᓕᕐᓚᕗᑦ. ᐱᖁᔭᔅᓴᖅ 62, ᐋᖅᑭᒋᐊᖅᓯᔾᔪᑎᐅᔪᖅ ᓱᓕᑦᑎᐊᕆᐊᖃᕐᓂᕐᒧᑦ 

ᐱᖁᔭᕐᒥᒃ. ᑎᑎᕋᖅᓯᒪᔪᖅ 1. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 2. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 3. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 4. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 5. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑭᓰ ᒪᓕᒐᒃᓴᖅ 62, ᐃᓘᓐᓇᖓᓂᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪ ᑲᑎᒪᔩᑦ ᐊᖏᖅᑭᓰ ᒪᓕᒐᒃᓴᖅ 62, ᑲᑎᒪᔾᔪᑎᒃᓴᓅᕈᓐᓇᖅᓯᔪᖅ ᐱᖓᔪᐊᓂ 

ᐅᖃᓕᒫᖅᑕᐅᒍᓐᓇᕐᓂᐊᕐᖓᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐋᖁᐊᖅ, ᒪᑐᓯᔾᔪᑎᓂᒃ ᓇᐃᓈᕐᓗᒋᑦ. 

 

ᐅᖃᖅᑎ ᑑᓂ ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑲᔪᖅᓯᕋᔅᓯᐅᒃ ᒪᓕᒐᒃᓴᖅ, ᐃᒃᓯᕙᐅᑖᖅ, ᑲᑎᒪᔩᓪᓗ 

ᖁᔭᓐᓇᒦᒃ.  

 

ᒪᓕᒐᒃᓴᖅ 63 - ᒪᓕᒐᓕᐊᖑᔪᖅ ᐋᖅᑭᒋᐊᕆᓂᒻᒥᑦ ᒪᓕᒐᓕᐅᕐᕕᐅᑉ ᓄᖅᑲᕈᒻᒥᓵᓂᒃ ᑮᓇᐅᔭᓂᒃ ᒪᓕᒐᖓᓂᑦ 

ᐊᒻᒪ ᐃᓚᒋᐊᖅᓯᒍᑎᐅᔪᓂᒃ ᓄᖅᑲᕈᒻᒥᓵᓄᑦ ᒪᓕᒐᖓᓂᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 63-ᒨᑦᑕᐅᑎᒋᓗᑕ. ᒥᔅᑕ ᐋᖁᐊᖅ, ᐱᒋᐊᑦᑕᐅᑎᒋᔪᓐᓇᖅᑮᑦ 

ᒪᑐᐃᖅᓯᒍᑎᓂᒃ.  

 

ᐊᖓᔪᖅᑳᖅ ᑑᓂ ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᒪᑐᐃᖅᓯᒍᓐᓇᕆᐊᔅᓴᖅ 

ᐱᔾᔪᑎᖃᕐᓗᖓ ᒪᓕᒐᒃᓴᖅ 63-ᒥᑦ, ᐋᖅᑭᒋᐊᖅᓯᔾᔪᑎᐅᔪᖅ ᒪᓕᒐᓕᐅᕐᕕᒻᒥ ᐃᓐᓇᕈᕐᓂᕐᒧᑦ ᐃᓐᓇᖅᓯᐅᑎᔅᓴᓂᒃ 

ᐱᖁᔭᕐᔪᐊᖓ ᐊᒻᒪᓗᑦᑕᐅᖅ ᐃᓚᒋᐊᕈᑎᖓ ᐃᓐᓇᖅᓯᐅᑎᔅᓴᓄᑦ ᐱᖁᔭᖓᓂᑦ.  

 

ᑖᓐᓇ ᐱᖁᔭᕐᔪᐊᖅ ᐋᖅᑭᒋᐊᖅᓯᔪᖅ ᒪᓕᒐᓕᐅᕐᕕᐅᑉ ᓄᖅᑲᕈᒻᒥᓵᓂᒃ ᑮᓇᐅᔭᓂᒃ ᐱᖁᔭᖓᓂᑦ ᐊᒻᒪ 

ᐃᓚᒋᐊᖅᓯᒍᑎᐅᔪᓂᒃ ᓄᖅᑲᕈᒻᒥᓵᓄᑦ ᐱᖁᔭᖓᓂᑦ. ᐊᒻᒪ ᖃᓄᐃᓐᓂᖅᑕᖃᖅᑎᓪᓗᒍ ᐊᔾᔨᐅᖏᑦᑐᓂᒃ 

ᐊᑐᖅᑕᐅᒍᓐᓇᕐᓗᑎᒃ. ᐊᒻᒪᓗ ᒪᓕᒐᓕᐅᖅᑏᑦ 71-ᓂᒃ ᐅᑭᐅᖅᑖᕋᐃᑉᐸᑕ ᓂᕈᐊᖅᑕᐅᓯᒪᓗᑎᒃ.  

 

ᐅᖃᕈᒪᔪᖓ ᑖᓐᓇ ᒪᓕᒐᒃᓴᖅ ᐊᑦᑐᖅᓯᓗᐊᔾᔮᖏᑦᑐᖅ ᒪᓕᒐᓕᐅᕐᕕᐅᑉ ᑮᓇᐅᔭᖅᑐᕐᓂᕆᕙᑦᑕᖏᓐᓂᒃ ᑖᒃᑰᓇ 

ᐱᖁᔭᐃᑦ ᐊᑖᒍᑦ.  

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᒍᑎᒃᑲ, ᐊᒻᒪᓗ ᑭᐅᒐᓱᐊᕈᓐᓇᑎᐊᕐᓂᐊᕐᒥᔪᖓ ᒪᓕᒐᓕᐅᖅᑎᐅᖃᑎᒃᑲ 

ᐊᐱᖅᑯᑎᔅᓴᖃᕐᓂᖅᑲᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᑏ. ᐅᖃᐅᓯᔅᓴᑐᐃᓐᓇᕐᒨᓚᐅᙱᓂᕐᓂ ᐃᓕᓴᖅᓯᑲᐃᓐᓇᕈᒪᒐᒪ 

ᐅᕗᙵᖅᓯᒪᔪᓂᒃ. ᑳᓖᓐ ᐋᕆᐊᖅ, ᐅᖃᐅᓯᕐᓄᑦ ᑲᒥᓴᓇ.  

 

>> ᐸᑦᑕᑐᖅᑐᑦ  

 

ᐊᒻᒪᑦᑕᐅᖅ ᐋᓪᓚᐅᖏᑦᑎᐊᕐᒥᔪᖅ ᐅᖃᖅᑎᐅᓚᐅᖅᓯᒪᔪᖅ ᒪᓕᒐᓕᐅᕐᕕᒻᒥ ᐊᑯᓂᐊᓗᒃ ᒪᓕᐅᓕᐅᖅᑎᐅᓯᒪᔪᖅ 

ᐃᖃᓗᓐᓂ, ᕼᐊᓐᑐ ᑐᑐ. 

 

>> ᐸᑦᑕᑐᖅᑐᑦ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪ ᒫᓐᓇ ᑲᑎᒪᔩᑦ ᐅᖃᐅᓯᔅᓴᑐᐃᓐᓇᖃᕐᒪᖔᑕ ᒪᑐᐃᖅᓯᒍᑎᐅᕋᑖᖅᑐᓄᑦ 

ᐊᐱᕆᕗᖓ. ᑕᑯᙱᓐᓇᒪ, ᑎᑎᕋᖅᓯᒪᓂᖏᑎᒍᑦ ᕿᒥᕐᕈᑦᑕᐅᑎᒋᓕᕐᓚᕗᑦ.  

 

ᒪᓕᒐᒃᓴᖅ 63, ᐋᖅᑭᒋᐊᖅᓯᔾᔪᑎᐅᔪᖅ ᒪᓕᒐᓕᐅᕐᕕᐅᑉ ᓄᖅᑲᕈᒻᒥᓵᓄᑦ ᑮᓇᐅᔾᔭᔅᓵᖏᓐᓄᑦ ᐱᖁᔭᖓᓂᑦ ᐊᒻᒪ 

ᐃᓚᒋᐊᕈᑎᖏᓐᓂ ᐱᖁᔭᖓ. ᑎᑎᕋᖅᓯᒪᓂᖓ 1, ᐊᖏᖅᑭᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 8, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 9, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 10, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 11, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 12, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 13, ᐊᖏᖅᑭᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 14, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 15, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 16, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑭᓯᐅᒃ 63 ᐃᓘᓐᓇᖓ ᐊᒻᒪ ᐱᖁᔭᔅᓴᖅ 63 ᑲᑎᒪᔾᔪᑎᓅᕈᓐᓇᖅᓯᕚ 

ᐱᖓᔪᐊᓂ ᐅᖃᓕᒫᖅᑕᐅᓂᔅᓴᖓᓄᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ ᐋᖁᐊᖅ, ᒪᑐᓯᒍᑎᓄᑦ ᐅᖃᐅᓯᔅᓴᖃᖅᑭᑦ.  

 

ᐅᖃᖅᑎ ᑑᓂ ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᒃᑲ ᖁᔭᓐᓇᒦᕈᒪᔭᕋ ᑎᑎᕋᖅᑎ 

ᐃᑲᔪᐃᓐᓇᖅᓯᒪᒻᒪᖔ ᐊᕐᕌᒍᒐᓚᓐᓂᒃ ᐅᕙᓂ ᒪᓕᒐᓕᐅᕐᕕᒻᒥ. ᐊᐅᓚᑦᑎᐊᖏᓐᓇᖅᓯᑎᑦᑎᓯᒪᓪᓗᓂᓗ. ᐊᒻᒪᓗ 

ᖁᔭᓐᓇᒦᒃ ᐱᖁᔭᔅᓴᖅ ᐃᑲᔪᖅᓯᕋᑖᕋᔅᓯᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>> ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪ ᖁᕕᐊᓱᓪᓚᕆᑦᑐᖓ ᒥᔅᑕ ᑯᐊᒃ ᑖᓐᓇ ᑭᖑᓪᓕᖅᐹᑦᑎᐊᕐᒥᒃ 

ᑕᕝᕙᓃᓐᓂᐊᓕᕐᒪᑦ. ᐊᓂᔪᓐᓇᖅᓯᕗᓯ.  

 

>> ᐸᑦᑕᖅᑐᑯᑖᑦᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᑐᐃᓐᓇᐃᑦ ᐱᔭᕇᕐᖓᑕ ᐱᔭᔅᓴᖏᑦ ᐅᓪᓗᒥ. ᓇᖏᖅᓯᕗᖓ 

ᐅᖃᐅᓯᖃᕐᓂᐊᕐᓗᖓᓗ ᐱᕙᓪᓕᐊᓂᐅᔪᓂᒃ ᐅᖃᖅᑎᒧᑦ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 20. ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐅᓄᖅᑐᕈᓘᒻᒪᑕ ᐸᐃᑉᐹᓕᕆᔪᕐᔪᐊᒻᒪᕆᐊᓘᒐᒪ ᐅᓪᓗᒥ 

ᐃᓱᒪᒃᓴᖅᓯᐅᕈᑎᒋᔭᐅᖅᑲᐅᔪᑦ 51, 52, 53, 54, 55, 56, 58, 62, 63, ᐊᒻᒪ 65, ᐊᒻᒪ ᑖᒃᑯᐊ ᐱᖓᔪᐊᓂ 

ᐅᖃᓕᒫᖅᑕᐅᔪᓐᓇᖅᓯᔪᑦ.  

 

ᐅᖃᖅᑏ, ᐱᖁᔨᕗᖓ ᑖᒃᑯᐊ ᐃᓘᓐᓇᖏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒥᒃ.  

ᐅᖃᖅᑎ (ᑐᓵᔨᑎᒍᑦ): ᑐᒡᓕᖅ, ᐊᐃᑉᐲᔪᖅ? ᒥᔅ ᐳᕉᔅᑐ. ᐱᖁᔨᕗᖔᕈᑦ ᓈᒻᒪᒻᒪᑦ. ᐊᖏᖅᑐᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ.  

 

ᓈᓴᐅᑎᓕᒃ 21. ᐱᖓᔪᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 53 - ᑮᓇᐅᔭᐃᑦ ᐃᓚᔭᐅᔪᒃᓴᑦ (ᐊᐅᓚᑕᓄᑦ ᐸᖅᑭᔭᒍᑎᓄᓪᓗ) ᒪᓕᒐᖅ, ᓈᓴᐅᑎᓕᒃ 3, 2023-

2024 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ ᐊᐃᑉᐱᖅᑕᐅᓗᖓ ᖁᑦᑎᑦᑐᕐᒧᑦ, 

ᒪᓕᒐᒃᓴᖅ  53, ᑮᓇᐅᔭᑦ ᐃᓚᒋᐊᕈᑎᖏᑦ ᓈᓴᐅᑎᓕᒃ 3, 2023-2024 ᐱᖓᔪᐊᓂ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ. ᒪᒥᐊᓇᖅ 

ᑲᑎᒪᔨᐅᖃᑎᒃᑳ. ᑐᐊᕕᑲᑕᕈᓘᔭᕋᑦᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᐊᖏᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᖅ. ᒥᓂᔅᑕ ᑯᓱᒐᖅ.  

 

ᒪᓕᒐᒃᓴᖅ 54 - ᑮᓇᐅᔭᐃᑦ ᐃᓚᔭᐅᔪᒃᓴᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓇᐄᓴᐅᑖ 3, 2023-2024 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᖁᑦᑎᑦᑐᕐᒧᑦ, ᒪᓕᒐᒃᓴᖅ 54, ᑮᓇᐅᔭᖅ ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᒃᓴᐃᑦ) ᓈᓴᐅᑎᓕᒃ 3, 

2024-2025 ᐱᖓᔪᐊᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᐊᖏᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. ᐱᖓᔪᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᒪᓕᒐᒃᓴᖅ 55 - ᑮᓇᐅᔭᐃᑦ ᐃᓚᔭᐅᓂᐊᖅᑐᑦ (ᐊᐅᓚᑕᑦᑎᓐᓄᑦ ᐸᖅᑭᒃᖠᖅᑕᑦᑎᓐᓄᓪᓗ ) ᒪᓕᒐᖅ, 

ᓇᐄᓴᐅᑖ 1, 2024-2025  - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃᑲᓐᓂᖅ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᖁᑦᑎᑦᑑᑉ 

ᒪᓕᒐᓕᐅᖅᑎᖓᓄᑦ, ᐱᖁᔭᔅᓴᖅ 55, ᑮᓇᐅᔭᑦ ᐃᓚᒋᐊᕈᑏᑦ (ᐊᐅᓚᔾᔪᑏᑦ ᒪᑭᒪᐅᑏᑦ) ᓈᓴᐅᑎᓕᒃ 1, 2024-

2025 ᐱᖓᔪᐊᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᐊᖏᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. ᐱᖓᔪᐊᓂ 

ᐅᖑᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᒪᓕᒐᒃᓴᖅ 56 - ᐲᔭᖅᑎᖅᑕᐅᓂᖏᑦ ᐸᐃᑉᐹᑎᒍᑦ ᐱᖁᑎᑦᑎᓐᓂ ᐊᑭᓕᖅᓴᑐᖃᓄᓪᓗ  ᒪᓕᒐᖅ, 2023-

2024 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᖁᑦᑎᑦᑑᑉ 

ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 56, ᑮᓇᐅᔭᑦ ᐲᖅᑕᐅᓂᖏᑦ 2023-2024 ᐱᖓᔪᐊᓂ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒻᒪᑦ. ᐊᖏᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᐱᖓᔪᐊᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

ᒪᓕᒐᒃᓴᖅ 65 - ᒪᓕᒐᓕᐊᖅ ᐋᖅᑭᒋᐊᕈᑎᒃᓴᐅᓪᓗᓂ ᐆᒧᖓ ᑮᓇᐅᔭᓕᐊᓄᑦ ᑖᒃᓰᔭᐃᔾᔪᑎᓄᑦ ᒪᓕᒐᖅ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃᑲᓐᓂᖅ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᖁᑦᑎᑦᑑᑉ 

ᒪᓕᒐᓕᐅᖅᑎᖓᓐᓄᑦ, ᒪᓕᒐᒃᓴᖅ 65, ᐅᑎᖅᑐᖅᓴᔭᓕᕆᓂᕐᒧᑦ ᑖᒃᓰᔭᐃᔭᕐᓂᕐᒧᑦ ᐱᖁᔭᕐᔪᐊᖅ ᐋᖅᑭᒋᐊᖅᑕᐅᓂᖓ, 

ᐱᖓᔪᐊᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖓᕈᑦ ᓈᒻᒪᖕᒪᑦ. ᐊᖏᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᐱᖓᔪᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᒪᓕᒐᒃᓴᖅ 52 - ᒪᓕᒐᓕᐊᖅ ᐋᖅᑭᒋᐊᕆᔾᔪᑎᒃᓴᕗᑦ ᐱᔭᕆᑐᔪᓄᑦ ᒪᓕᑦᑎᐋᕆᐊᖃᓲᖑᔪᑦ 

ᐅᓗᕆᐋᓇᔾᔭᐃᕈᑎᒧᓪᓗ  ᒪᓕᒐᖓᓂᑦ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᖁᑦᑎᑦᑐᕐᒧᑦ, ᒪᓕᒐᒃᓴᖅ 52, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᖏᑦᑐᑦ ᐊᑦᑕᓇᔾᔭᐃᖅᓯᒪᓂᕐᓗ 

ᒪᓕᒐᖅ ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ. ᓄᓇᓕᓐᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᒪᓕᒐᒃᓴᖅ 58  - ᒪᓕᒐᓕᐊᖅ ᐋᖅᑭᒋᐊᕈᑎᖓᓄᑦ ᐱᖁᑎᓄᑦ ᓇᖕᒥᓂᕆᔭᓄᑦ ᐊᑭᓪᓗᐊᖃᕈᑎᓄᑦ 

ᑖᒃᓯᖏᓄᓪᓗ ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᖁᑦᑎᑦᑑᑉ 

ᒪᓕᒐᓕᐅᖅᑎᖓᓐᓄᑦ,  ᒪᓕᒐᒃᓴᖅ 58, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᑦ ᓄᓇᐃᑦ ᖃᐅᔨᓴᖅᑕᐅᓂᖏᓐᓄᑦ 

ᑖᒃᓰᔭᐃᓕᕆᓂᕐᒧᓪᓗ ᐱᖓᔪᐊᓂ ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ. ᒪᓕᒐᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᐊᕿᐊᕈᖅ. 

 

ᒪᓕᒐᒃᓴᖅ 51 - ᑭᓱᑐᐃᓐᓇᕐᓄᑦ ᒪᓕᒐᐅᔪᓄᑎ ᐋᖅᑭᒋᐊᖅᓯᔾᔪᑎᖓ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ, ᒪᓕᒐᒃᓴᖅ 51, ᐱᖁᔭᕐᔪᐊᕋᓛᑦ ᐋᖅᑭᒋᐊᖅᑕᐅᓂᖏᓐᓄᑦ ᐱᖁᔭᕐᔪᐊᖅ ᐱᖓᔪᐊᓂ 

ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᖕᒪᑦ. ᐊᖏᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᐱᖓᔪᐊᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᒪᓕᒐᒃᓴᖅ 62 - ᒪᓕᒐᓕᐊᖅ ᐋᖅᑭᒋᐊᕆᔾᔪᑎᐅᔪᖅ ᑎᒥᐅᑉ ᑕᑎᒋᔭᐅᔪᓐᓇᓂᐊᓄᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᑲᖏᖅᖠᓂᐅᑉ ᓂᒋᐊᓄᑦ, 

ᒪᓕᒐᒃᓴᖅ 63,  ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᖅᑐᑦ ᒪᓕᒐᓕᐅᕐᕕᐅᑉ ᓄᖅᑲᕈᒻᒪᓯᐊᑦ ᐱᖁᔭᕐᔪᐊᖓᓂᑦ 

ᐃᓚᒋᐊᕈᑎᖏᓪᓗ, ᐱᖓᔪᐊᓂ ᐅᖃᓕᒫᖅᑕᐅᖁᓪᓗᒍ. 

ᐅᖃᖅᑎ (ᑐᓵᔨᑎᒍᑦ): ᓈᒻᒪᖕᒪᑦ. ᐊᖏᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᐱᖓᔪᐊᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᒪᓕᒐᒃᓴᖅ 63 - ᒪᓕᒐᓕᐊᖑᔪᖅ ᐋᖅᑭᒋᐊᕆᓂᒻᒥᑦ ᒪᓕᒐᓕᐅᕐᕕᐅᑉ ᓄᖅᑲᕈᒻᒥᓵᓂᒃ ᑮᓇᐅᔭᓂᒃ ᒪᓕᒐᖓᓂᑦ 

ᐊᒻᒪ ᐃᓚᒋᐊᖅᓯᒍᑎᐅᔪᓂᒃ ᓄᖅᑲᕈᒻᒥᓵᓄᑦ ᒪᓕᒐᖓᓂᑦ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᑲᖏᖅᖠᓂᐅᑉ ᓂᒋᐊᓄᑦ, 

ᒪᓕᒐᒃᓴᖅ 63,  ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑎᑦᓂᐊᖅᑐᑦ ᒪᓕᒐᓕᐅᕐᕕᐅᑉ ᓄᖅᑲᕈᒻᒪᓯᐊᑦ ᐱᖁᔭᕐᔪᐊᖓᑦ ᐊᒻᒪᓗ 

ᐃᓚᒋᐊᕈᑎᖏᓪᓗ, ᐱᖓᔪᐊᓂ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᑏ, ᑲᒥᓯᓇ ᐃᓯᕈᓐᓇᖅᓯᒪᖔᑦ ᐊᖏᖅᓯᓂᐊᕐᒪᑦ ᐱᖁᔭᒃᓴᓂᑦ.  

 

>>ᐸᑦᑕᑐᖅᑐᑦ 

 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 

ᑲᒥᓯᓇ ᐋᕆᐊᒃ: ᑕᐃᒪ ᓄᓇᕗᒻᒧᑦ ᑲᒥᓯᓐᓇᐅᑎᓪᓗᖓ, ᖁᕕᐊᓱᑦᑎᐊᖅᐳᖓ ᐅᑯᐊ ᐱᖁᔭᒃᓴᑦ 

ᐱᙳᖅᑎᑦᑐᓇᕋᒃᑭᑦ.  

 

ᒪᓕᒐᒃᓴᖅ 51, ᒥᑭᔫᑎᑦ ᐱᖁᔭᑦ ᐋᖅᑭᒋᐊᖅᑕᐅᓂᖏᓐᓄᑦ ᐱᖁᔭᕐᔪᐊᖅ. 

 

ᒪᓕᒐᒃᓴᖅ 52, ᐱᖁᔭᕐᔪᐊᖅ ᐋᖅᑭᒋᐊᖅᑕᐅᓯᒪᔪᖅ, ᐱᑐᐃᓐᓇᐅᖏᑦᑐᓄᑦ ᒪᓕᒐᖏᓐᓂ, ᐊᑦᑕᕐᓇᕐᔭᐃᖅᒪᓂᕐᒧᓪᓗ 

ᐱᖁᔭᕐᔪᐊᕐᒥᑦ.  

 

ᒪᓕᒐᒃᓴᖅ 53, ᑮᓇᐅᔭᖅᑖᕈᑏᑦ ᐃᓚᒋᐊᕈᑎᖏᑕ ᐊᐅᓚᔾᔪᑏᑦ ᒪᑭᒪᐅᑎᓄᓪᓗ ᐱᖁᔭᕐᔪᐊᖓ, ᓈᓴᐅᑎᓕᒃ 3, 

2023-2024. 

 

ᒪᓕᒐᒃᓴᖅ 54, ᑮᓇᐅᔭᖅᑖᕈᑏᑦ ᐃᓚᒋᐊᕈᑎᖏᑕ ᐊᑭᑐᔫᑎᑦ ᐱᖁᔭᕐᔪᐊᖓᑦ, ᓈᓴᐅᑎᓕᒃ 3, 2024-2025. 

 

ᒪᓕᒐᒃᓴᖅ 55, ᑮᓇᐅᔭᖅᑐᕈᑏᑦ ᐃᓚᒋᐊᕈᑎᖏᑕ ᐊᐅᓚᔾᔪᑏᑦ ᒪᑭᒪᐅᑎᓪᓗ ᐱᖁᔭᕐᔪᐊᖓ, ᓈᓴᐅᑎᓕᒃ 1, 2024-

2025. 

 

ᒪᓕᒐᒃᓴᖅ 56, ᐱᖁᑏᑦ ᐊᑭᓕᒃᓴᑐᖃᐃᓪᓗ ᐲᖅᑕᐅᓂᖏᑕ ᐱᖁᔭᕐᔪᐊᖓ, 2023-2024. 

 

ᒪᓕᒐᒃᓴᖅ 58, ᐱᖁᔭᕐᔪᐊᖅ ᐋᖅᑭᒋᐊᖅᓯᒪᔾᔪᖅᑕᐅᓂᐊᖅᑐᖅ, ᐱᖁᑏᑦ ᖃᐅᔨᓴᖅᑕᐅᓂᖏᓐᓄᑦ ᑖᒃᓯᓕᕆᓂᕐᒧᓪᓗ 

ᐱᖁᔭᕐᔪᐊᒃᓴᕐᒥᒃ. 

 

ᒪᓕᒐᒃᓴᖅ 61, ᑮᓇᐅᔭᖅᑐᕈᑏᑦ ᐊᑭᑐᔪᖅᑐᕈᑏᑦ ᐱᖁᔭᕐᔪᐊᖓ, 2025-2026. 

 

ᒪᓕᒐᒃᓴᖅ 62, ᐱᖁᔭᕐᔪᐊᖅ ᐋᖅᑭᒋᐊᖅᓯᒪᔾᔪᖅᑕᐅᓂᐊᖅᑐᖅ, ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᕐᒥᒃ. 

 

ᒪᓕᒐᒃᓴᖅ 63, ᐱᖁᔭᕐᔪᐊᖅ ᐋᖅᑭᒋᐊᖅᓯᒪᔾᔪᖅᑕᐅᓂᐊᖅᑐᖅ, ᒪᓕᒐᓕᐅᕐᕕᐅᑉ ᓄᖅᑲᕈᒪᔾᔪᓯᐊᑦ ᐱᖁᔭᕐᔪᐊᖓᓐᓂᒃ 

ᐊᒻᒪ ᓄᖅᑲᕈᒻᒪᑦᓯᐊᖅ ᐃᓚᒋᐊᕈᑎᖏᑕ ᐱᖁᔭᕐᔪᐊᖓᓐᓂᒃ.  

 

ᐊᒻᒪ, ᒪᓕᒐᒃᓴᖅ 65, ᐱᖁᔭᕐᔪᐊᖅ ᐋᖅᑭᒋᐊᖅᓯᒪᔾᔪᖅᑕᐅᓂᐊᖅᑐᖅ, ᐅᑎᖅᑐᑦᓴᔭᓕᕆᓂᕐᒧᑦ ᐱᖁᔭᕐᔪᐊᕐᒥᒃ. 

ᑖᒃᑯᐊ ᑕᒑ ᐱᖁᔭᐃᑦ ᑕᑭᔫᒐᓗᐊᖅᖢᑎᒃ ᐱᙳᖅᐳᑦ. ᑕᐃᒪ ᑕᒪᓐᓇ ᐅᑭᐅᒃᓴᖅᐸᓪᓕᐊᓂᐊᓕᕐᒥᒻᒪᑦ, 

ᐊᖏᕐᕋᐅᕙᓪᓕᐊᓂᐊᓕᖅᖢᓯᓗ. ᓯᑯᔾᔮᖅᑰᔨᔪᓐᓃᖅᑑᒐᓗᐊᖅ, ᓯᑯᕋᑕᓛᕐᒥᔪᖅ ᓇᓗᓇᖏᑦᑐᖅ. 

ᐊᖏᕐᕋᖅᓯᒪᑦᑎᐊᕐᓂᐊᖅᐳᓯ. ᑕᐃᒪ ᑭᓯᐊᓂᑦᑕᐅᖅ ᓄᓇᓯᓐᓄᑦ, ᐄ’, ᐃᓚᑦᓯᓐᓄᓪᓗ ᐅᑎᖅᑎᐊᕐᓂᐊᒥᒐᔅᓯ 

ᐃᖏᕐᕋᑦᓯᐊᖁᓇᕐᓂᐊᖅᐳᓯ ᑕᕝᕙᖓᑦ ᐊᐅᓚᕈᔅᓯ. ᐱᒋᐊᓚᐅᖏᓐᓂᓐᓂᑦ ᑕᐃᓐᓇ ᐊᖏᖅᑕᐅᖅᑲᐅᔪᖅ, ᓯᑏᕙᓐ 

ᐃᓄᔅᓱᒃ ᑕᕝᕙᓂ ᒪᓕᒐᓕᐅᕐᕕᖕᒥ ᑎᑎᕋᖅᑎᒻᒪᕆᐅᙳᖅᖢᓂ, ᐅᐱᒋᑦᑎᐊᖅᐸᕗᑦ. 

 

>>ᐸᑦᑕᑐᖅᑐᑦ 

 

ᐊᕐᕌᒍᓂᑦ ᐊᒥᓱᓂᑦ ᖃᐅᔨᒪᒐᒃᑯ, ᔮᓐ ᑯᐊᒃ ᑕᐃᔅᓱᒪ ᐃᓕᓐᓂᐊᖅᑎᑦᑎᐊᖅᑖᓗᒋᖅᑰᕐᒪᒍ, ᐊᓱᐃᓛᒃ 

ᑕᐃᒪᐃᑦᑐᙳᖅᑐᖅ. ᖁᔭᓐᓇᒦᒃ.  

 

ᐃᓕᓴᕆᔭᖃᓐᓂᖅ ᑎᑎᕋᑎᒋᔅᓲᔭᖅᑕᑦᑎᓐᓂᒃ 

 

(ᑐᓵᔨᑎᒎᓕᖅᑐᖅ) ᐊᒻᒪᓗ ᑕᕝᕙᖓᑦ ᐊᓂᓚᐅᖏᓂᓐᓂ, ᓂᓪᓕᒐᓛᒍᒪᔪᖓ ᐃᓕᓴᖅᓯᔪᒪᓪᓗᖓ ᐊᒃᓱᐊᓗᒃ 

ᐃᖅᑲᓇᐃᔭᑦᑎᐊᖅᓯᒪᖕᒪᑦ ᑖᓐᓇ ᓄᖅᑲᕕᓕᖅᑐᖅ ᒪᓕᒐᓕᐅᕐᕕᒻᒧᑦ, ᒪᓕᒐᓕᐅᖅᑎ ᔮᓐ ᑯᐊᒃ. 

 

ᔮᓐ, ᐊᕐᕌᒍᓴᓐᓄᑦ ᖃᐅᔨᒪᔭᕋ, ᐊᕐᕌᒍᒐᓵᓗᓐᓄᑦ ᖃᐅᔨᒪᖅᓯᒪᓕᕋᒪ. ᑕᐃᒪᖓᓂᑦ ᓄᓇᑦᓯᐊ ᒐᕙᒪᒃᑯᖏᓐᓄᑦ 

ᐃᖅᑲᓇᐃᔭᖅᐸᒃᑭᓪᓗᖓ. ᐊᒻᒪᓗ ᖁᕕᐊᒋᓪᓗᒍ, ᖁᔭᓕᓪᓗᒍᓗ ᑖᓐᓇ ᑐᙵᓇᕐᓂᖓᓄᑦ 

ᑎᒃᑯᐊᖅᑕᕐᖓᓚᐅᖅᓯᒪᔪᖓ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᓪᓗᖓ. ᑎᑎᕋᕐᕕᖃᖅᑎᖦᖢᓂᖓ ᑕᕝᕙᓂ 

ᒪᓕᒐᓕᐅᕐᕕᖕᒥ. ᐊᓯᖏᓐᓂᑦ ᖁᓛᓂ ᑎᑎᕋᕐᕕᑖᖅᑎᓚᐅᖅᓯᒪᔮᖓ. ᐊᒻᒪᓗ ᑖᓐᓇ ᑎᑎᕋᕐᕕᒐ ᒪᑐᐃᒻᒪᒍ 

ᑭᐳᖃᖅᓚᖅᐳᖅ, ᐃᒃᓯᕙᐅᑕᖃᖅᖢᓂ, ᖃᕆᑕᐅᔭᖃᖅᖢᓂ, ᐅᖄᓚᐅᑎᖃᖅᖢᓂᓗ. ᑖᓐᓇ ᐱᒋᐊᕈᑎᒋᓚᐅᖅᓯᒪᔭᕋ. 

ᖁᔭᓐᓇᒦᒃ, ᔮᓐ.  

 

ᔮᓐ ᑯᐊᒃ, ᑖᓐᓇ ᐊᑯᓂᐊᓗᒃ ᓯᕗᒃᑲᖅᑕᖅᑎᒋᔭᐅᓯᒪᓕᖅᑐᖅ ᑕᕝᕙᓂ ᒪᓕᒐᓕᐅᕐᕕᖕᒥ, ᐊᒻᒪᓗ 

ᓇᓗᓇᐃᖅᓯᒋᓐᓇᐅᖅᖢᓂ ᖃᓄᐃᑦᑐᓂᑦ ᒪᓕᒐᓂᑦ ᐊᑐᖃᑦᑕᕐᒪᖔᖏᑦ. ᐊᑭᕋᖃᙳᐊᖏᑦᑐᑦ ᒐᕙᒪᒃᑯᑦ ᐊᒻᒪᓘᓐᓃᑦ 

ᐱᔭᒃᓴᖅᑖᖅᑎᑕᐅᓯᒪᔪᑦ ᒐᕙᒪᒃᑯᑦ.  

 

ᑖᓐᓇ ᐃᑲᔪᖃᑦᑕᖅᓯᒪᔮᖓ, ᓄᓇᕗᒻᒧᑦ ᑲᒥᓯᓇᒋᔭᐅᓪᓗᖓ ᖃᓄᐃᑦᑐᓂᑦ ᐱᔭᒃᓴᖃᕐᒪᖔᖓᑦ. ᐱᖁᔭᒃᓴᓪᓗ 

ᐱᙳᖅᑎᑕᐅᓯᒪᔪᑦ ᒪᓕᒐᓕᐅᕐᕕᒃᑯᓐᓄᑦ. ᐊᖏᖅᑎᑕᐅᓂᐊᖅᑐᓪᓗ ᒪᓕᒐᓕᐅᖅᑏᑦ, ᐊᒻᒪᓗ ᒥᓂᔅᑕᐃᑦ 

ᑲᑎᒪᔨᖏᓐᓄᑦ.  

 

ᑕᐃᒪᖓᓕᒫᖅ ᑕᐃᑲᓂ ᑳᕕᑐᕐᕕᒻᒦᑎᓪᓗᑕ ᐅᑕᖅᑭᑎᓪᓗᑕ ᔮᓐ ᐃᓯᒡᒍᔪᖅ, ᐃᔪᕐᓈᕿᕈᓘᔭᖃᑦᑕᖅᖢᓂᓗ 

ᐱᔾᔪᑎᒋᓪᓗᓂᒋᑦ ᐃᖅᑲᓇᐃᔮᖑᔭᕆᐊᓖᑦ ᒪᓕᒐᓕᐅᕐᕕᐅ ᐃᓗᐊᓂ. ᐃᒡᓚᖃᑎᒌᑉᐸᒃᖢᑕ ᐊᒻᒪᓗ 

ᐅᑭᓪᓕᔾᔫᒥᖃᑦᑕᓚᐅᖅᓯᒪᔪᒍᑦ ᑕᐃᒪᐃᑦᑎᓪᓗᒍ. ᐊᒻᒪᓗ ᑕᐃᒪᓐᓇ ᐃᔪᕐᓈᕿᖃᑦᑕᕐᓗᓂ, ᑕᐃᒪᓐᓇ ᑭᓯᐊᓂᐅᓲᖑᔪᖅ 

ᒪᓕᒐᓕᐅᕐᕕᐅ ᐅᕙᓂ ᐃᓗᐊᓂ, ᓯᓚᑖᓂ ᐃᖅᑲᓇᐃᔭᖅᑎᓪᓗᒍ. ᐃᖅᑲᓇᐃᔮᓪᓗ, ᑕᒪᒃᑯᐊ ᐃᓱᓕᓚᐅᖅᓯᒪᖏᑦᑐᑦ.  

 

ᑖᓐᓇ ᑎᑎᕋᖅᑎᑖᓵᖅ ᖃᐅᔨᒪᑦᑎᐊᖅᑰᕐᒪᑦ ᑕᒪᕆᐊᓗᒃ. ᐊᒻᒪ ᖁᔭᓐᓇᒦᒃ, ᐊᒃᓱᕈᖅᖢᑎᑦ ᐱᓕᕆᓯᒪᒐᕕᑦ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

(ᑲᒥᓴᓇᖓ ᐊᓂᕗᖅ ᒪᓕᒐᓕᐅᕐᕕᒻᒥᑦ) 

 

ᐅᖃᖅᑎ (ᑐᓵᔨᑎᒍᑦ): ᒪᒥᐊᓇᖅ. ᐸᐃᑉᐹᖃᕈᓘᔭᕋᒪᐃᓛᒃ ᐅᓪᓗᒥ. ᐱᒋᐊᓯᓚᐅᙱᓂᑦᑎᓐᓂ, 

ᑲᑎᒪᔾᔪᑎᑦᓴᐅᓂᐊᖅᑐᓂᑦ. ᒫᓐᓇ ᐱᕕᖃᕈᒪ, ᐃᓕᑕᕆᔪᒪᓪᓗᒍ ᐊᓪᓚᑦᑎᖁᑎᕗᑦ ᓄᖅᑲᐸᓪᓕᐊᓕᖅᑐᖅ ᔮᓐ ᑯᐊᒃ.  

ᐊᒻᒪᑦᑕᐅᖅ ᑐᙵᓱᑦᑎᔪᒪᓪᓗᒋᑦ, ᖃᐃᖅᑯᔭᐅᓯᒪᔪᑦ ᐃᒡᓗᒧᑦ. ᐊᒻᒪᑦᑕᐅᖅ ᐃᖅᑲᖅᑐᐃᔨᒻᒪᕆᐅᑲᐃᓐᓇᖅᑐᖅ, ᓲᓴᓐ 

ᑰᐳ. ᐊᒻᒪᓗ ᒪᐃᔫᓚᐅᖅᓯᒪᔪ, ᒥᐊᓕ ᕗᐃᓪᒪᓐ.  

 

ᒪᓕᒐᓕᐅᖅᑏᑦ, ᖃᐅᔨᒪᒻᒪᑕ ᔮᓐ ᐊᑯᓂᐊᓗᒃ ᐱᔨᑦᓯᓕᕐᒪᑦ ᐅᑭᐅᑦ 50 ᐅᖓᑖᓄᑦ. 

ᐃᖅᑲᓇᐃᔮᖃᖃᑦᑕᖅᓯᒪᓂᖓᓄᑦ ᒐᕙᒪᒃᑯᓂ 1970ᖏᓐᓂ ᐱᒋᐊᓚᐅᖅᓯᒪᔪᖅ, ᑖᓐᓇ ᐃᖃᓗᐃᓄᑦ 

ᖃᐅᔨᒪᔭᐅᑎᓪᓗᒍ ᕗᕈᐱᓴ ᐸᐃᒥᒃ.  

 

ᐊᕕᓚᐅᖅᑎᓐᓇᒍ, ᔮᓐ ᐱᔨᑦᓯᖅᐸᓚᐅᖅᓯᒪᔪᖅ ᑐᖏᓕᐅᓪᓗᓂ ᒥᓂᔅᑕᓄᑦ ᒐᕙᒪᒋᔭᖏᑕ ᓄᓇᓯᐊᑉ.  

 

ᔮᓐ, ᑎᒃᑯᐊᖅᑕᐅᒋᐊᖓᓚᐅᖅᓯᒪᔪᖅ ᐊᓪᓚᑦᑎᐅᓕᖅᓱᓂ ᓯᕗᓪᓕᖅᐹᖑᓪᓗᓂ ᒪᓕᒐᓕᐅᕐᕕᒻᒥ ᐱᒋᐊᖅᑎᑕᐅᔪᒃᑯᒃ 

ᐃᒡᓗᒥ, ᐃᒃᓯᕙᓯᒋᐊᕋᒥᒃ ᐄᐱᕆ 1, 1999.  

 

ᑕᒫᓂ ᐅᑭᐅᑦ ᐊᕙᑎᑦ ᐅᖓᑖᓄᑦ, ᔮᓐ ᐱᔨᔅᓯᖅᓯᒪᓕᖅᐳᖅ ᐊᕐᕕᓂᓕᓐᓂᒃ ᒪᓕᒐᓕᐅᕐᕕᒻᒥ. ᐊᑯᓐᓂᖓᓂ ᑲᑎᑦᑐᒋᑦ 

85 ᐃᒃᓯᕙᖃᑦᑕᖅᓯᒪᕗᑦ ᒪᓕᒐᓕᐅᖅᑎᐅᓪᓗᑎᒃ ᒪᓕᒐᓕᐅᕐᕕᒻᒥ. ᐃᓚᖏᓪᓗ ᐊᒃᓱᕈᖅᑎᑦᓯᓂᖅᓴᐅᖃᑦᑕᖅᓯᒪᔪᑦ 

ᐊᓯᒥᓂᒃ.  

 

>>ᐃᓪᓚᖅᑐᑦ 

 

ᔮᓐ ᐱᔨᑦᓯᖅᓯᒪᓕᖅᐳᖅ 13-ᓂᒃ ᐅᖃᖅᑎᓂᒃ ᐊᒻᒪ ᖁᓕᓂᒃ ᑐᖏᓕᖏᑕ ᐅᖃᖅᑎᐅᑉ. 955-ᓂᒃ ᐅᓪᓗᓂᒃ 

ᐃᒃᓯᕙᖃᑕᐅᓯᒪᕗᖅ, ᐊᒻᒪ ᑲᔪᓯᑎᑕᐅᓯᒪᓪᓗᑎᒃ 500 ᐱᖁᔭᒃᓴᐃᑦ ᐊᒻᒪᓗ 50-ᐅᓗᐊᖅᑐᑦ ᐃᓪᓗᒥ ᐱᖁᔭᒃᓴᐃᑦ.  

 

ᐅᖃᐅᓯᔅᓴᑦᑎᐊᕙᓐᓂᒃ ᐅᖃᕈᓐᓇᖃᑦᑕᖅᓯᒪᕗᖅ ᑲᑎᒪᒑᖓᑕ ᑲᑎᒪᔨᐊᓛᑦ ᐊᒻᒪ ᑕᒪᒃᑯᐊ ᑲᑎᒪᔨᒻᒪᕇᑦ.  

 

ᖁᓚᙱᓚᖓ ᐅᖃᖅᑎᔪᓐᓇᕋᒃᑭᑦ ᒪᓕᒐᓕᐅᖅᑎᐅᖃᑎᒃᑲ ᔮᓐ ᑐᙵᕕᓪᓚᕆᐅᖃᑦᑕᖅᓯᒪᒻᒪ ᒪᓕᒐᓕᐅᕐᕕᒃ 

ᐅᖁᒪᐃᓐᓇᖅᑐᒃᑰᖅᑎᓪᓗᒍ.  

 

ᔮᓐ ᐊᓯᐊᓄᑦ ᐅᐸᓗᖓᐃᖅᐸᓪᓕᐊᓕᕐᒥᑎᓪᓗᒍ ᐃᓅᓯᕐᒥᓂᒃ, ᐃᓚᒋᙵ ᑖᓐᓇ ᓄᓕᐊᑯᓗᖓᓗ, ᐋᓂ, ᕿᑐᕐᖓᖏᑦ 

ᐃᕐᖑᑕᖏᓪᓗ, ᐱᐅᓂᖅᐹᒥᒃ ᓯᕗᓂᔅᓴᖃᑦᑎᐊᖁᓪᓗᒋᑦ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒫᓐᓇ ᖃᐃᖁᓕᕆᕙᕋ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᑐᓂᓯᓂᐊᕋᒥ. ᑖᓐᓇ 

ᑐᓂᔭᐅᓂᐊᖅᑐᖅ ᐸᕐᓇᐅᑎᓃᓚᐅᖅᑐᖅ ᑐᓂᔭᐅᓂᐊᖅᓯᒪᓪᓗᓂ ᔮᓐ 50-ᒋᔭᖏᓐᓂᒃ ᐱᔨᔅᓯᖅᑎᓪᓗᒍ, ᑭᓯᐊᓂ 

ᐅᑭᐅᑦ ᖃᑦᑎᑦ ᐊᓂᒍᖅᑐᑦ ᐱᔭᔅᓴᖃᕈᓘᔭᓚᐅᕐᒪᑦ ᐱᕕᖃᓚᐅᖅᓯᒪᙱᓇᑦᑕ ᐊᑲᐅᓈᓚᐅᖅᓯᒪᙱᑦᑐᒍᑦ. ᒥᓂᔅᑕ 

ᒍᕌᔅ. 

 

>>ᐸᑦᑕᑐᖅᑐᑦ 

 

ᒫᓐᓇ ᑐᙵᓱᑦᑎᐸᒃᑲ ᒪᓕᒐᓕᐅᖅᑏᑦ ᐃᓱᒪᔅᓴᖅᓯᐅᑲᐃᓐᓇᖁᓪᓗᒋᑦ ᑕᒪᑐᒪᙵᑦ ᐊᑐᖅᑕᑎᓐᓂᒃ. ᐃᖃᓗᐃᑦ 

ᑕᓯᓗᒻᒧᑦ ᒪᓕᒐᓕᐅᖅᑎ, ᒥᔅ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᐃᓈᕐᓂᐊᕋᒃᑯ; ᑖᒃᑯᐊᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ ᓂᓪᓕᕈᒪᒻᒪᑕ 

ᐊᔪᙱᑦᑐᐊᓗᒻᒥᒃ ᐱᒃᑯᓇᖅᑐᒥᒃ ᔮᓐ ᐃᖅᑲᓇᐃᔮᖃᖅᓯᒪᒻᒪᑦ. 

 

ᐅᑭᐅᑦ 15-ᓂᒃ ᖃᐅᔨᒪᓕᓚᐅᖅᑕᕋ ᑕᕝᕙᓃᖃᑦᑕᓯᒋᐊᕋᒪ ᐃᑲᔪᖅᑎᐅᕙᓚᐅᕐᒥᒐᒪ ᑕᕝᕙᓂ ᒫᓐᓇ 

ᑐᖏᓕᕆᔭᐅᓕᖅᑐᖓ ᐅᖃᖅᑎᒧᑦ, ᐊᑕᐅᓯᐊᕐᓇᖓᓗ.  

ᑖᓐᓇ ᐱᒃᑯᓇᕐᓂᖓ ᑕᕝᕗᖓ ᐃᓯᖅᓯᓂᖓ ᑖᒃᑯᐊ ᑮᓇᐅᔭᓕᕆᔨᕐᔪᐊᖅ ᐊᐅᓚᑦᓯᔩᑦ ᑲᑎᒪᓂᖏᓐᓂᒃ ᐃᓪᓗᒧᓪᓗ 

ᐊᒻᒪ ᐃᔪᖅᓵᖅᐸᓐᓂᖓ, ᑕᕝᕙᓂ ᐃᒡᓗᒥ ᓯᓚᑖᓂᓗ ᐊᔾᔨᒌᙱᑦᑐᑦ ᐊᖅᑯᑕᐅᓪᓗᑎᒃ.  

 

ᖁᔭᓐᓇᒦᓪᓚᕆᑦᑕᕋ ᐅᕙᓐᓄᑦ ᓇᒻᒥᓂᖅ ᑐᑭᒧᐊᑦᑎᑦᑎᓯᐊᖃᑦᑕᖅᓯᒪᒻᒪᑦ ᐊᑕᐅᓯᐊᕐᓇᓂ. ᑖᓐᓇ ᓯᕗᓪᓕᖅᐹᒥᒃ 

ᓯᕗᓪᓕᐅᑎᖃᑦᑕᖅᓯᒪᒐᒃᑯ ᐊᓯᒃᑲᑦᑕᐅᖅ ᐅᖃᐅᓯᕆᖃᑦᑕᖅᓯᒪᔭᒃᑲ ᑖᓐᓇᓗ ᐊᑖᑕᒐ ᐅᖃᖅᑎᐅᓚᐅᖅᓯᒪᔪᖅ 

ᒫᓂᑑᐸᒥ.  

 

ᒥᔅᑕ ᑯᐊᒃ, ᐊᑦᓱᑦ ᐃᖏᕐᕋᑦᓯᐊᖁᒥᓇᖅᑐᑎᑦ ᒎᑎᐅᑉ ᐊᑎᖓᓂᒃ. ᖃᓄᐃᓕᐅᖅᐸᓐᓂᐊᕐᒪᖔᖅᐱᑦ 

ᓇᓗᓇᖅᑑᒐᓗᐊᖅ ᑕᕝᕙᐅᑎᓐᓇᑕ ᑕᕝᕙᓂ ᖃᓄᐃᑉᐸᑦᑐᑦ ᐱᕙᓚᐅᖅᓯᒪᔪᖅ ᑭᓯᐊᓂ ᐊᔪᙱᓐᓂᕆᔭᐃᑦ 

ᐱᓕᕆᐊᕆᔭᓐᓄᑦ ᓴᖅᑭᑕᓐᓄᑦ ᖁᔭᓐᓇᒦᕐᔪᐊᖅᐸᒋᑦ ᖁᔭᓕᓗᐊᕈᓐᓇᖏᑦᑐᖓᓘᓐᓃᑦ ᐊᒡᓛᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᖅ ᐊᔾᔨᐅᖏᓪᓚᕆᒻᒪᑦ ᐃᓕᑕᖅᓯᑎᓪᓗᑕ 

ᒥᔅᑕ ᑯᐊᒃᒥᑦ ᑭᖑᓪᓕᖅᐹᖓᓂ ᐃᒃᓯᕙᑎᓪᓗᑕ ᐅᑭᐊᖅ. ᒫᓐᓇᓵᒃᑯᒃ ᐃᓛᒃ ᐅᑭᐅᑦ 11 ᐱᒋᐊᖅᑐᓂᒃ 

ᒪᓕᒐᓕᐅᖅᑎᐅᓕᕋᒪ ᕿᑭᖅᑖᓘᑉ ᓂᒋᐊᓄᑦ, ᖃᓄᐃᓐᓂᐊᖅᐱᑕ ᑲᑕᓐᓂᐊᖅᐱᑕ ᖃᑭᓂᐊᖅᐱᑕ.  

 

ᔮᓐᓕ ᐅᖃᐅᔾᔪᐃᕙᓚᐅᕐᓂᖓ ᖁᔭᓐᓇᒦᕈᒪᕙᕋ ᖃᐅᔨᒪᓂᕐᒥᓂᒃ ᐊᒻᒪᓗ ᑐᓴᕈᒥᓇᖅᑐᓂᒃ ᐅᖃᖅᐸᔅᓱᓂ 

ᐅᕙᓐᓄᑑᙱᑦᑐᖅ ᑲᑎᒪᔨᐅᖃᑎᓐᓄᓪᓗ ᐱᖓᓱᓂᒃ ᒪᓕᒐᓕᐅᕐᕕᒻᒥ. ᐱᔨᔅᓯᓂᖓ ᓄᓇᕗᒻᒥᐅᓄᑦ ᐊᒃᓱᐊᓗᒃ 

ᓯᕗᒧᑦᓯᐊᖁᕙᕋ ᓄᖅᑲᖓᓕᖅᑎᓪᓗᒍ ᐃᓚᓐᓇᕆᔭᖏᓪᓗ ᐃᓚᒋᑦᓯᐊᕐᓗᒋᑦ. ᐊᑦᓱᑦ ᐊᕐᕌᒎᓂᐊᖅᑐᕐᓗ ᐊᒡᒋᖅᑐᑦ 

ᖁᕕᐊᒋᑦᓯᐊᓂᐊᖅᐸᑎᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᕙᖓᑦᑕᐅᖅ ᖁᔭᓐᓇᒦᓪᓚᕆᒍᒪᓪᓗᒍ 

ᐊᓪᓚᑦᑎᕗᑦ ᓄᓇᕗᑦ ᐱᙳᖅᑎᑕᐅᒻᒪᑦ ᐃᖅᑲᓇᐃᔮᖃᓕᓚᐅᖅᓯᒪᒐᑦᑕ ᓄᓇᕗᑦ ᒐᕙᒪᒃᑯᖏᓐᓂᑦ ᐊᔾᔨᒌᙱᑦᑐᓂᒃ. 

ᐊᔾᔨᒌᙱᑦᑐᓂᒃ ᐃᖅᑲᓇᐃᔮᖃᖃᑦᑕᖅᓯᒪᓪᓗᖓ ᔮᓐ ᑕᐅᑐᓪᓗᐊᑕᕆᓯᒪᒐᒃᑯ ᑕᕝᕙᓂ ᐃᒡᓗᒥ ᓂᕈᐊᖅᑕᐅᒐᒪᓗ 

ᑖᓐᓇ ᑐᑭᒧᐊᑦᑎᑦᑎᑎᐊᓂᖓ ᐱᒃᑯᓇᑦᑎᐊᕐᓂᖓᓗ ᑕᕝᕙᓂ ᐱᔪᖅ ᐃᓕᓐᓂᒃ ᑐᙵᕕᖃᖅᓯᒪᕗᖅ 

ᐅᖃᐅᓯᕆᖃᑦᑕᖅᓯᒪᔭᓐᓂᒃ ᖁᔭᓐᓇᒦᕕᔾᔪᐊᕈᒪᓚᕿᕙᒋᑦ ᑕᒪᑐᒧᖓ.  

 

ᒥᔅᑕ ᑯᐊᒃ ᑖᓐᓇ ᑭᖑᓪᓕᖅᐹᖑᖅᑰᖅᑐᖅ ᑐᖏᓕᐅᓯᒪᔪᒥᑦ ᒥᓂᔅᑕᒥᑦ ᑎᒃᑯᐊᖅᑕᐅᓯᓚᐅᖅᓯᒪᔪᖅ ᓯᕗᓪᓕᖅᐹᒥᒃ 

ᒐᕙᒪᐅᔪᓂᒃ ᐊᓪᓚᑦᑎᖑᓯᒋᐊᖅᑐᓂ ᑖᓐᓇ ᐊᔾᔨᐅᖏᔾᔪᑎᒋᔭᐃᑦ ᑭᓇᒧᑦ ᐊᔾᔨᐅᑎᔭᐅᔾᔮᖂᙱᒻᒪᑦ. 

ᖁᔭᓐᓇᒦᓪᓚᕆᒍᒪᕙᒋᑦ. 

 

(ᑐᓵᔨᑎᒎᕈᓐᓃᖅᑐᖅ) ᐊᒃᓱᐊᓗᒃ ᖁᔭᓐᓇᒦᕈᒪᕙᕋ ᐃᕝᕕᑦ ᓴᓂᕌᓃᖏᓐᓇᖃᑦᑕᖅᓱᓂ ᖃᐅᔨᒪᑦᑎᐊᖅᑕᕋ 

ᐸᐃᑲᑕᐃᓐᓇᖅᑐᖅ ᐃᒡᓗᖓᓂᑦ ᐱᓕᕇᓐᓇᖃᑦᑕᖅᑐᖅ ᐊᓕᐊᓇᐃᑦ ᑲᑎᙵᓂᐊᓕᖅᑐᓯᒃ ᐃᓱᒪᖅᓱᑦᑎᐊᕐᓗᓯᒃ 

ᖃᓄᐃᓕᐅᕈᒪᔭᔅᓯᓐᓃᕕᓯᒃ. ᖁᕕᐊᓱᖃᑎᒌᑦᑎᐊᕐᓂᐊᖅᐳᓯᒃ ᑕᕝᕙᓂ ᓄᖅᑲᖔᓕᖅᑎᓪᓗᑎᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᒃ, ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᓪᓚᑦᑎ ᑯᐊᒃ. ᑭᓱᑭᐊᖅ ᐱᓪᓗᒍᖃᐃ, 

ᐃᑲᕐᕋᒐᓵᓗᓐᓄᑦ ᑕᐅᑐᖃᑦᑕᓚᐅᖅᓯᒪᒐᒃᑭᑦ ᓯᑕᒪᖓᓂᑦ ᒪᓕᒐᓕᐅᕐᕕᒃ ᑲᑎᒪᓂᖃᖅᐸᑦᑎᓪᓗᒋᑦ. ᐱᓗᐊᖅᑐᒥᒃ 

ᑕᑯᒐᔪᓐᓂᖅᐹᕆᓚᐅᖅᑕᕗᑦ ᐅᖃᖅᑎ ᐊᒻᒪ ᓴᓂᐊᓃᑦᑐᖅ ᔮᓐ ᑯᐊᒃ.  

 

ᑕᐃᔅᓱᒪᓂᐅᔪᖅ, ᑖᓐᓇ ᐊᓪᓚᑦᑎ ᐅᖃᖅᑎᒧᑦ ᑐᓴᕋᔅᓴᓂᒃ ᑐᓂᓯᖃᑦᑕᔪᒻᒪᑦ ᐅᖃᓕᒫᖅᑐᒋᓪᓘᓐᓃᑦ ᑲᑎᒪᔾᔪᑎᔅᓴᐃᑦ 

ᐱᔭᕇᑦᑕᕌᖓᑕ ᒪᓕᒐᓕᐅᖅᑎᖑᕋᒪᓗ ᖃᐅᔾᔨᐊᓪᓚᓚᐅᖅᓯᒪᕗᖓ ᑎᒍᒥᐊᖅᑕᑎᑦ ᐃᖅᑲᓇᐃᔮᓐᓂᒃ ᑕᒪᓐᓇ 

ᐊᑦᑐᐊᓂᓯ ᓯᕗᓕᖅᑎ ᐊᒻᒪᓗ ᒪᓕᒐᓕᐅᖅᑎᓂᒃ ᒐᕙᒪᐅᔪᓂᓪᓗ.  

 

ᐊᒃᓱᑦ ᐃᒫᒃ ᖁᔭᓖᓐᓇᖅᐸᓐᓂᐊᖅᐳᖓ ᐊᒥᓱᐊᖅᑎᖅ ᑐᓴᕐᕕᒋᒋᐊᖅᐸᓚᐅᖅᓯᒪᒐᒃᑭᑦ ᖃᐅᔨᓪᓗᒍ 

ᐊᑐᖃᑦᑕᖅᓯᒪᓂᕆᔭᐃᑦ ᖃᐅᔨᒪᓂᕆᔭᐃᑦ. ᐅᒡᒍᕐᓇᕐᓂᐊᖅᑐᖅ ᑕᕝᕙᓃᔾᔮᔪᓐᓃᕋᕕᑦ ᑭᓯᐊᓂ ᐊᖏᔪᒥᑦᑕᐅᖅ 

ᐱᔭᔅᓴᖃᓚᖓᒻᒥᒐᕕᑦ. ᐄ, ᐊᒻᒪᓗ ᖁᓚᙱᓚᖅ ᐱᔪᓐᓇᑦᓯᐊᓪᓚᕆᓐᓂᐊᕐᒥᒻᒪᑦ ᐊᓪᓚᑦᑎᐅᓂᐊᖅᓕᖅᑐᖅ ᓯᑏᕙᓐ 

ᐃᓄᒃᓱᒃ.  

 

ᓄᖅᑲᐅᓯᕐᓗᖓ, ᐃᖅᑲᕈᓐᓇᖅᐳᖓ ᐊᑕᐅᓯᕐᒥᖅᑲᐃ ᔮᓐ ᑯᐊᒃ ᖃᐃᓚᐅᖅᓯᒪᒻᒪᑦ ᐊᒻᒪᓗ 

ᐱᐅᓕᐊᖃᓪᓚᕆᓚᐅᖅᓯᒪᔪᖅ ᓄᓇᕗᒻᒥᐅᓂᒃ. ᖃᐅᔨᒪᓐᓂᕈᑎᒃ ᑭᒃᑯᑦ ᑕᒪᑐᒪᙵᑦ ᐃᓕᓐᓂᒃ ᐃᓕᓐᓄᑦ 

ᐅᐱᒍᓱᓪᓗᐊᕐᒪᑕ, ᖁᔭᓐᓇᒦᕈᒪᓪᓚᕆᑉᐸᒋᑦ ᑕᕝᕘᓇ, ᐅᑭᐅᑦ 25 ᑕᑉᐹᓂ ᓯᕗᓪᓕᐅᖃᑕᐅᖏᓐᓇᖅᑐᑎᑦ ᓄᓇᕗᒻᒥ 

ᒐᕙᒪᓕᕆᓂᕐᒥ. 

 

ᖁᕕᐊᓱᖁᓪᓚᕆᑉᐸᒋᑦ ᓄᖅᑲᖓᓕᕈᕕᑦ, ᐅᖃᓕᒫᒐᓕᐅᓕᕈᕕᓪᓗ ᐅᖃᓕᒫᕈᒪᓪᓚᕆᓛᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᐱᒍᓱᖃᑕᐅᔪᒪᒻᒥᒐᒪ 1999-ᖑᑎᓪᓗᒍ ᑖᓐᓇ 

ᑕᑯᔭᕆᐅᓚᐅᖅᓯᒪᒐᒃᑯ ᑕᕝᕙᓂ ᓄᓇᕗᑦ ᐅᒃᑯᐃᓯᒋᐊᖅᑐᖅ ᓯᕗᓪᓕᖅᐹᒥ ᑲᑎᒪᓯᒋᐊᖅᑎᓪᓗᒋᑦ. ᐊᒻᒪ ᑖᓐᓇ 

ᐅᐱᒋᔾᔪᑎᒋᓗᐊᒃᑲᓐᓂᖅᖢᒍ ᑭᖑᓪᓕᖅᐹᕆᓕᖅᖢᓂᐅᒃ ᐃᒃᓯᕙᓂᖅ ᓄᖅᑲᕐᓂᐊᓕᖅᑎᓪᓗᒍ ᑕᒪᕐᒥᒃ 

ᑕᐅᑐᒍᓐᓇᕋᒃᑭᑦ ᓄᓇᕗᒻᒥ ᐱᒋᐊᕐᓂᕆᓚᐅᖅᑕᖓ ᐊᒻᒪ ᔮᓐ ᐃᓱᓕᑦᑎᓂᕆᓕᖅᑕᖓ ᐃᒃᓯᕚᕐᓂᕐᒥ.  

 

ᐊᖏᔪᒥᒃ ᐱᓕᕆᓯᒪᒻᒪᑦ ᓄᓇᕗᒻᒥᐅᓄᑦ. ᐅᖃᐅᓯᐅᖃᑦᑕᓵᕐᒪᑦ ᐱᓕᕆᕐᔪᐊᕐᓯᒪᓂᖓ ᐅᐱᒋᑦᑎᐊᕋᒃᑯ ᐊᒻᒪ 

ᖁᔭᒋᑦᑎᐊᖅᖢᒍ ᐃᑲᔪᖅᑐᐃᖏᓐᓇᖃᑦᑕᕐᒪᑦ ᐅᕙᑦᑎᓐᓂᒃ ᐊᔭᐅᖅᑐᐃᑲᓐᓂᖅᐸᒃᑐᓂ ᐅᖃᐅᔾᔨᒋᐊᒃᑲᓐᓂᖅᐸᖅᑐᓂ 

ᒪᓕᒐᓕᐅᖅᑏᑦ ᐱᓕᕆᐊᕆᓯᒪᖃᑦᑕᕐᒪᒋᑦ ᑕᕝᕘᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐃᖃᓗᑦᑑᑦᑎᐊᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᓪᓗᖓ ᐃᖅᑲᓇᐃᔭᖅᑐᓕᕆᔨᒃᑯᓐᓂ 

ᖁᕕᐊᓱᑉᐳᖓ ᐅᖃᐅᓯᔅᓴᖄᕐᔪᒍᒪᓪᓗᖓ ᑖᓐᓇ ᐊᓪᓚᑦᑎᑯᓗᕗᑦ ᐱᓪᓗᒍ ᔮᓐ ᑯᐊᒃ. ᑖᓐᓇ ᐱᒻᒪᕆᐅᓂᖅᐹᖑᒻᒪᑦ 

ᐱᔨᔅᓯᖅᑎᐅᔪᓂᒃ ᓄᓇᕗᒻᒥ ᐱᓗᐊᖅᑐᒥᒃ ᐅᑭᐅᑦ 25-ᓂᒃ.  

 

ᐅᓪᓗᒥ ᐱᒃᑯᓇᑦᓯᐊᖅᐳᖅ. ᖁᕕᐊᓱᒍᑎᒋᒋᐊᖃᖅᐸᕗᑦ ᓄᖅᑲᖅᐸᓪᓕᐊᓂᐊᓕᕐᓂᖓ, ᐅᑭᐅᑦ 50 ᐅᖓᑖᓄᑦ 

ᐱᔨᑦᑎᖅᓱᓂ ᓄᓇᕗᒻᒥᐅᓂᒃ ᓯᕗᓪᓕᖅᐹᕆᓯᒪᓪᓗᒍ ᐊᒻᒪ ᐊᓪᓚᑦᑎᑐᐊᕆᓯᒪᓪᓗᒍ ᓄᓇᕗᒻᒥ 1999-ᒥᓂᑦ.  

 

ᔮᓐ ᐊᖏᓪᓕᑎᓲᖑᙱᑦᑐᖅ ᒥᑭᓪᓕᑏᓐᓇᖅᐸᑦᑐᖅ ᓯᓚᑐᓂᕐᒥᓗ ᐅᖃᐅᔾᔪᐃᕙᑦᑐᖅ ᐋᖅᑮᒋᐊᖅᐸᑦᑐᓂᓪᓗ 

ᐱᕚᓪᓕᕈᑎᒋᕙᑦᑕᑎᓐᓂᒃ ᐃᒡᓗᒥ.  

ᐱᔨᑦᓯᕐᓂᖅ ᑭᒃᑯᓕᒫᓂᒃ ᐊᖏᖅᓯᒪᓂᐅᒻᒪᑦ ᐱᐅᓂᖅᓴᒧᑦ ᐊᒻᒪ ᐱᔨᑦᓯᑦᓯᐊᕐᓂᖅ ᓇᒻᒥᓂᖅ ᐱᔪᒪᔭᒥᒃ 

ᐅᖓᑕᐅᔾᔨᖔᕐᒪᑦ. ᐃᑎᔫᕗᖅ ᐊᖏᖅᓯᒪᓂᖓ ᐱᒃᑯᓇᕐᓂᖓ ᐊᓚᒡᒐᐃᑦᓯᐊᕐᓂᖓᓗ. ᐊᒻᒪᓗ ᓇᒻᒥᓂᖅ ᐃᓅᓯᕐᒥᓂᒃ 

ᐅᖁᒪᐃᑦᑐᒥᒃ ᐊᑐᖅᐸᑦᑕᖓ ᐃᓱᒪᒋᒑᖓᒃᑯ ᐆᑦᑑᑎᒋᔪᓐᓇᖅᑕᑎᓐᓂᒃ ᐊᓪᓚᑦᑎᕗᑦ ᐃᖅᑲᓲᕆᕙᕋ, 

ᐆᑦᑑᑎᖃᑦᑎᐊᖅᓯᒪᓂᖓᓗ ᐊᔾᔨᐅᑎᑦᑎᐊᖅᓯᒪᓂᖓ ᑕᑯᑎᑦᓯᓪᓗᐊᑕᖅᐳᖅ ᐊᑑᑎᖃᑦᑎᐊᕐᓂᖓ ᑐᑭᖃᑦᑎᐊᕐᓂᖓ 

ᒐᕙᒪᒃᑯᓐᓂᒃ ᐱᔨᔅᓯᖅᑎᐅᓂᕐᒥᒃ.  

 

ᒪᓕᒐᓕᐅᖅᑏᑦ ᑕᒪᕐᒥᒃ ᐊᒃᑐᖅᑕᐅᓯᒪᔪᑦ ᑖᔅᓱᒧᖓ ᑐᓴᖅᐸᓚᐅᖅᐳᒍᑦ ᐅᖃᐅᓯᕐᓂᒃ ᐅᓪᓗᒥ ᑕᕝᕙᓂ 

ᑐᓴᖅᐸᓐᓇᐃᓐᓇᓛᕆᓪᓗᑎᒍᓪᓗ ᓯᕗᓂᔅᓴᑎᓐᓂ. ᖁᓚᙱᑦᑎᐊᖅᐳᒍᑦ ᐊᒥᓱᑦ ᑕᒪᔅᓯ ᐅᓐᓂᖅᓯᐅᖅᐸᓂᐊᕐᒥᒐᔅᓯ 

ᑖᔅᓱᒪ ᖃᐅᔨᒪᓂᖓᓂᒃ ᐃᔪᕐᓇᖅᐸᓐᓂᖓᓂᒃ ᐱᔪᒥᓇᑦᑎᐊᕐᓂᖓ ᐃᓗᖏᖅᑐᕐᓂᖓᓂᓪᓗ ᐃᒡᓗᒧᑦ.  

 

ᐅᑉᐱᕆᕙᕋ ᐱᔨᔅᓯᑦᑎᐊᕙᐅᔪᓕᒫᑦ ᐱᒋᐊᓲᖑᕗᑦ ᐱᕚᓪᓕᕈᒪᒐᒥᒃ ᖃᓄᖅ. ᔮᓐ ᑯᐊᒃ ᐊᖏᔪᐊᓗᒻᒥᒃ 

ᐊᒃᑐᐃᓂᖃᖅᓯᒪᕗᖅ ᖁᔭᓕᓂᖃᖅᑐᐃᓐᓇᐅᕗᒍᑦ ᐊᔾᔨᐅᖏᑦᑐᒥᒃ ᓇᓕᒧᑕᐅᔪᓐᓇᖏᑦᑐᒥᒃ ᐱᔨᔅᓯᕈᓐᓇᖅᓯᓯᒪᒻᒪᑦ 

ᑭᒃᑯᓕᒫᓂᒃ. ᐊᓕᐊᓇᖅᑐᖅ. ᓄᖅᑲᖓᑦᑎᐊᓂᐊᖅᐳᑎᑦ ᔮᓐ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᖅᑲᐅᒪᔪᖓ ᔮᓐ ᑕᑯᒋᐅᕋᒃᑯ 1970 

ᓄᙳᖏᓐᓂ ᒐᕙᒪᐅᓚᐅᖅᑑᑉ ᓯᕗᓂᐊᓂ. ᑐᖏᓕᐱᔭᐅᑎᓪᓗᒍ ᒥᓂᔅᑕᒧᑦ, ᐊᒥᓱᓂᒃ ᐃᖅᑲᓇᐃᔭᖃᑎᖃᖅᐸᔪᒻᒪᑦ 

ᒪᓕᒐᓕᐅᖅᑎᓂᒃ ᓲᕐᓗ ᒥᔅᑕ ᐸᓂᓗᒃ, ᓘᑎ ᐸᓪᓗᖅ, ᐅᐃᓕᐊᒻ ᓄᐊ, ᑎᐊᓇᓯ ᐹᑐᓴᓐ. ᐃᓱᒪᒋᓪᓗᒋᑦ ᑕᐃᒃᑯᐊ, 

ᒥᔅᑕ ᐃᕙᓗᐊᕐᔪᒃ, ᒥᔅᑕ ᓂᐅᕆᓲ, ᐊᒻᒪ ᒥᔅᑕ ᐸᑐᔅ, ᑖᓐᓇ ᐊᑖᓃᓚᐅᖅᓯᒪᒐᕕᑦ ᐱᔨᑦᓯᖅᑐᒍ ᐅᑭᐅᒐᓴᓐᓄᑦ, ᒥᔅᑕ 

ᓯᑑᕗᑦᓗ.  

 

ᓰᕖᓰᒃᑯᓐᓂ ᐃᖅᑲᓇᐃᔭᖅᐸᔪᒐᒪ ᓈᓚᐅᑎᒃᑯᓐᓂᑦ ᒪᓕᒐᓕᐅᕐᕕᒻᒥ ᐅᓂᒃᑳᓕᐅᖅᐸᑦᓱᖓ. ᖃᐅᔨᕙᔪᕕᕙᔪᒍᑦ ᑭᓱᓂᑦ 

ᒥᓪᓘᑕᐅᔪᓂᓪᓗ ᐃᓪᓗᓐᓂ, ᐊᓪᓛᑦ ᓂᙵᐅᑎᓪᓚᑦᑖᖅᑐᓂᑦ ᒪᓕᒐᓕᐅᕐᕕᒻᒥ. ᒥᔅᑕ ᒪᑲᓪᓚᒻ, ᐆᑦᑑᑎᒋᓗᒍ 

ᐅᓪᓗᓕᒫᕐᓗ ᐱᖁᔭᒃᓴᐃᑦ ᐱᓕᕆᐊᖑᖏᑦᑐᑦ. ᐃᓪᓗᒨᖅᑕᐃᓪᓕᔪᑦ ᒪᓕᒐᓕᐅᖅᑏᑦ, ᐃᓚᖏᑦ ᐱᕙᓐᓂᖏᓐᓄᑦ.  

 

ᐊᒡᓛᑦ ᐃᓚᖓᓐᓂ, ᒥᔅᑕ ᑯᐊᒃ ᐃᓚᐅᓚᐅᖅᓯᒪᕗᖅ. ᒥᔅᑕ ᓴᕕᔅᑕᓐ, ᐱᙳᐊᖅᓯᐅᑎᒥᓂᑦ ᐲᖅᓯᓗᓂ, 

ᐅᕕᓂᕈᒥᓂᕐᒥᓪᓗ ᒪᓕᒐᓕᐅᕐᕕᓪᓚᑦᑖᒥ. ᑕᕝᕙ, ᓄᓇᖃᖅᑳᖅᑐᑦ ᐊᓐᓄᕌᖏᓐᓂᑦ ᐊᑐᖃᑦᑕᕈᑎᐅᓯᒋᐊᓚᐅᖅᓯᒪᕗᖅ 

ᒪᓕᒐᓕᐅᕐᕕᒻᒥ.  

 

ᑕᐃᒪ ᐳᐃᒍᖅᑲᐅᒐᕕᑦ ᐅᖃᖅᑏ, ᖃᑦᑎᓂᑦ ᐱᖁᔭᒃᑕᓂᒃ ᖃᐅᔨᓯᒪᒻᒪᖔᑦ, 8 ᐃᕐᖑᓯᐊᓗᒃ ᐊᓐᓂᑭᑦᑐᖅᑐᓂ, 

ᒪᓐᑐᕆᐊ ᑲᓇᐃᑎᐊᒃᑯᑦ ᐃᕐᖑᓯᐊᓗᑦᑖᕐᓂᒥᓂᖏᓐᓂᑦ.  

 

ᒥᔅᑕ ᑰᒃ, ᐱᔨᑦᓯᖅᑎᓪᓗᒍ ᒐᕙᒪᒃᑯᓐᓂ. ᐊᒥᓲᓂᖅᐹᖑᖅᑰᖅᓯᒪᔪᑦ (ᑐᑭᓕᐅᖅᑕᖅ) ᐃᕐᖑᓯᐊᓗᐃᑦ ᐊᓐᓂᑭᑦᑐᖅᑐᓂ 

(ᑐᓵᔨᑎᒍᑦ) ᓵᓚᔭᐅᔪᑦ ᑕᕝᕙᓃᑦᑎᓪᓗᒍ. ᒪᓐᑐᕆᐊᒃᑯᓐᓄᑦ (ᑐᑭᓕᐅᖅᑕᖅ) ᐃᓕᒋᔭᐅᒍᕕᑦ (ᑐᓵᔨᑎᒍᑦ) ᒪᓐᑐᕆᐊ 

ᐃᓚᐅᕝᕕᒋᓛᖅᐸᑎᑦ.  

 

ᓄᖅᑲᐅᓯᑐᐃᓐᓇᕐᓗᖓ ᖁᔭᓐᓇᒦᕐᓗᒍ, ᒥᔅᑕ ᑰᒃ ᐱᔨᓯᑦᓯᐊᓚᕆᑦᓯᒪᓂᖓ. ᐱᔨᑦᓯᓐᓂᖅ ᑭᒃᑯᓕᒫᓂᑦ 

ᐃᓄᑐᐃᓐᓇᕐᒧᑦ ᐱᔭᐅᔪᓐᓇᖏᒻᒪᑦ. ᑭᓯᐊᓂ ᐃᓗᖏᖅᓱᓂᖃᕆᐊᖃᕐᒪᑕ, ᐃᓚᒌᑦ ᐱᔨᑦᓯᕈᓐᓇᓂᐊᕐᒪᑦ 

ᐱᔨᑦᓯᖅᓯᐊᕐᓗᓂᓗ ᑭᒃᑯᓕᒫᓂᑦ. ᐊᑕᐅᓯᑑᑐᐊᒧᑦ ᐱᖏᑦᑐᖅ, ᐊᐃᑉᐸᕐᓄᑦ, ᑭᑐᕐᖓᒃᓄ, ᐃᕐᖑᑕᕐᓄᑦ, ᕿᑐᕐᖓᓐᓄᑦ. 

ᔮᓐ, ᖁᔭᓐᓇᒦᕈᒪᕙᕋ ᐃᓚᓐᓇᕆᔭᖏᓪᓗ, ᐱᔨᑦᓯᕈᓐᓇᑦᑎᐊᖅᑎᑕᐅᓯᒪᒻᒪᑦ ᓄᓇᕗᒻᒥ ᑕᐃᒫᒃ ᐊᑯᓂᐅᑎᒋᔪᒥᑦ. ᐊᒻᒪ 

ᓯᕗᓂᖃᑦᓯᐊᓂᐊᖁᒥᓇᖅᓱᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᐃᖃᓗᐃᑦ ᓯᓈ ᒪᓕᒐᓕᐅᖅᑎᖓ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᑎᑎᕋᖅᑏ, ᐊᓪᓚᑦᑏ. ᐅᖃᕆᐊᖃᙱᒻᒪᕆᑦᑐᖓ 

ᐊᒥᓱᐊᓗᐃᑦ ᒪᓕᒐᓕᐅᖅᑏᑦ, ᐃᓕᓐᓄᑦ ᑐᑭᒧᐊᑦᑎᑕᐅᕈᓐᓇᕈᓘᔭᕐᓂᕐᖓᑕ ᐃᑲᔪᖅᑕᐅᖃᑦᑕᖅᑐᑎᓪᓗ, ᐱᓗᐊᖅᑐᒥ 

ᐅᕙᒍᑦ ᓄᑖᖑᔪᒍᑦ ᒪᓕᒐᓕᐅᖅᑎᐅᓪᓗᑕ. ᐃᕝᕕᑦ ᓴᓂᐊᓃᒋᐊᔅᓴᖅ ᐅᐱᓐᓇᖅᑯᖅ, ᐊᓕᐊᓇᐃᒍᓱᖃᑦᑕᖅᓯᒪᔪᒍᒃ. 

ᑎᑎᕋᖅᑏ, ᐊᒻᒪᓗ ᓄᖅᑲᖅᑎᖃᑦᑕᖅᓯᒪᒻᒥᒐᕕᖓᑦᑕᐅᖅ ᐱᑯᑦᑐᖃᓴᖃᑦᑕᕋᓗᐊᖅᑎᓪᓗᖓ ᓄᖅᑲᖅᑎᔪᒐᕕᖓ.  

 

ᐱᖃᑎᒌᓕᖅᐸᓪᓚᐃᔪᔪᒎᒃ ᑭᐅᒍᕆᒥ. ᐃᑲᔪᕋᓱᐊᓪᓚᕆᓚᐅᖅᓯᒪᒐᒃᑭᑦ ᑕᐃᔅᓱᒪᓂ. ᑭᓯᐊᓂ 

ᐃᑲᔪᖅᑕᐅᒍᒪᔪᙱᓐᓇᕕᑦ, ᐅᐱᓐᓇᕋᓂᒎᖅ ᐃᑲᔪᖔᖅᑎᐅᖏᓐᓇᑐᑯᓗᐊᐱᐅᔪᑎᑦ. ᐅᖃᐅᑎᒍᓐᓇᕋᒃᑭᑦ, ᐊᓪᓚᑏ 

ᐃᑲᔪᕈᒪᒐᒃᑯ ᐊᖏᖅᓯᓐᓇᓕᓚᐅᖅᓯᒪᔪᖅ ᐊᒻᒪ ᓂᕆᔭᖅᑐᖃᑎᒋᔪᒪᓪᓗᓂᖓᑕᐅᖅ. ᐃᔅᓯᕚᖃᑎᒌᓕᔪᒐᓐᓄᑦ 

ᓂᕆᓂᐊᖅᑕᑎᓐᓂ ᑎᑭᓵᕆᔭᔅᓴᓂᑦ ᕿᒥᕐᕈᐊᖅᑐᓄᑦ. ᑯᕇᔭᒥᐅᑕᕐᒥᑦ, ᕼᐊᑦ ᑖᒃᑕᖃᓚᐅᖅᓯᒪᒻᒪᑦ 

ᑎᑭᓵᔅᓴᐅᖃᑕᐅᔪᒥᑦ.  

 

ᒥᔅᑕ ᑯᐊᒃ, ᐅᖃᓚᐅᖅᓯᒪᒻᒪᑦ ᐊᕙᑎᒥᒃ ᐊᑭᓕᒻᒥᒃ ᕼᐊᑦ ᑖᒃᑖᕈᑎᔮᙱᓪᓚᕆᑉᐳᖓᓕ. ᐊᓯᖔᖓᓂᓪᓕ 

ᓂᕆᓕᓚᐅᖅᓯᒪᔪᖓ. 

ᐅᖃᐅᑎᒋᐊᕐᖔᖓ, ᒪᓕᑦᓴᑐᐃᓐᓇᓕᓚᐅᖅᓯᒪᒻᒥᔪᖓ. ᖁᔭᓐᓇᒦᓪᓚᕆᐊᓗᒃ, ᐱᔨᑦᑎᕋᖅᓯᒪᒐᕕᑦ. ᐃᓚᑎᓪᓗᑕᐅᖅ, 

ᖁᔭᓐᓇᒦᖅᑲᒃᑲ. ᐃᓕᓐᓂᑦ ᓴᒃᑯᔅᓯᓯᒪᖃᑦᑕᕈᓐᓇᓚᐅᕐᖓᑕ ᑕᖅᑲᒃᑯᓄᖓ ᐃᑲᔪᕐᓂᐊᕋᕕᑦ. ᐊᒻᒪᑦᑕᐅᖅ ᐃᓚᑎᑦ 

ᑲᑎᒻᒪᓂᖅᓴᕆᖃᑦᑕᕐᓂᐊᓕᕋᕕᒋᑦ ᒍᒪᓂᐊᓕᕋᕕᒋᑦ. ᐄ’,  ᖃᓄᐃᖏᑦᑎᐊᖅᑯᓯ ᓄᖅᑲᖓᓂᕆᔭᕐᓂ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐃᖃᓗᐃᑦ ᓂᐊᖁᙴ ᒪᓕᒐᓕᐅᖅᑎᖓ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓇᒦᒃ, ᐅᖃᖅᑏ. ᐅᕙᖓᓗᑦᑕᐅᖅ ᐅᐱᒍᓱᓪᓚᕆᑦᑐᖓ 

ᐃᓕᕝᕕᖃᕈᓐᓇᖅᓯᒪᒐᒪ ᐊᔅᓱᐊᓗᒃ ᑎᑎᕋᖅᑎᒥᑦ, ᐊᓪᓚᑎᒥᑦ. ᐊᒻᒪ ᑐᙵᓱᑦᑎᑎᑦᑎᐊᖃᑦᑕᓯᒪᒐᕕᑦ, 

ᑐᑭᒧᐊᑦᑎᑎᑦᑎᐊᖃᑦᑕᖅᑐᑎᓪᓗ ᐃᓕᑉᐹᓕᑦᑎᑕᐅᒐᓱᓐᓂᑎᓐᓂ ᐱᒋᐊᖅᑐᒍ. ᑕᐃᒫᒃ ᐅᐱᒋᓱᓪᓚᕆᑦᑐᖓ, 

ᐃᖅᑲᓇᐃᔭᖃᑎᒋᔪᓐᓇᖅᓯᒪᒐᒃᑭᑦ ᐅᕙᓂ.  

 

ᕿᕕᐊᕋᑐᐃᓐᓇᕈᕕᑦ, ᑕᑯᔪᓐᓇᖅᑐᑎᑦ ᐅᕙᑦᑎᓐᓂᓕᒫᕌᓗᒃ ᐊᑦᑐᑎᔅᓯᐊᖅᓯᒪᒐᕕᑦ.  

 

ᐃᓚᒌᖑᒻᒪᑕᐅᑯᐊ ᒪᕐᕈᐃᑦ ᐅᕙᒍᑦᑕᐅᖅ ᐃᓚᓪᓚᕆᑉᐳᑦ. ᖁᕕᐊᓇᓪᓚᕆᑉᐳᓪᓗ, ᐃᓚᒃᑲᓂᖅᑎᑦ ᐅᑯᐊ, 

ᐱᖃᑎᑎᓪᓗ ᐅᕙᓃᖃᑕᐅᒍᓐᓇᕐᖓᑕ. ᐃᓚᑎᓪᓗᑦᑕᐅᖅ ᐃᓕᓐᓂᑦ ᐃᑲᔪᖅᓰᓯᒪᒻᒪᑕ ᒪᓕᒐᓕᐅᕐᕕᒻᒦᖃᑦᑕᑎᓪᓗᑎᑦ. 

ᑕᕝᕙ ᐃᖅᑲᓇᐃᔭᖅᑎᐊᓗᐃᑦ ᑕᑯᔅᓴᐅᕗᑦ, ᐃᑉᐱᓇᓪᓚᕆᑦᑐᓂᓗ. ᖁᔭᓐᓇᒦᕈᒪᔭᒃᑲ, ᐃᓕᓐᓂᑦ ᐃᑲᔪᖃᑦᑕᖅᓯᒪᒻᒪᑕ, 

ᐅᕙᑦᑎᓐᓂᑦ ᐃᑲᔪᖅᓯᓐᓈᑦ. ᖁᔭᒋᓪᓚᕆᑦᑕᒃᑲ.  

 

ᐊᓪᓛᑦ ᐅᕙᓂ ᕿᕕᐊᕋᑐᐃᓐᓇᖅᑐᓃ, ᐃᓪᓗᕕᒐᖅᑎᑑᖓᒻᒪᑦ ᐃᑉᐱᓇᖅᑐᓂ ᑕᐃᒫᒃ, ᑕᐃᒫᒃ 

ᑐᙵᕕᓕᐅᕈᔾᔨᓯᒪᒐᕕᑦ. ᐊᒻᒪ, ᒥᔅᑕ ᐃᓄᒃᓱᒃᒧᑦ ᑐᓂᓂᐊᖅᑐᒍ ᐱᔭᒃᓴᑎᑦ. ᐊᒻᒪ ᑕᕝᕙᓂ ᐃᓪᓗᕕᒐᕐᒦᑦᑐᑕ 

ᑐᙵᕕᓕᐅᖏᓐᓇᕐᓂᐊᕋᑦᑕ ᐊᒻᒪᑦᑕᐅᖅ ᓱᓕᑦᑎᐊᕐᓂᕆᔭᐃᑦ ᑐᓴᖃᑦᑕᖅᑲᐅᒐᑦᑎᒍ.  

 

ᑕᐃᒪᐃᓕᓚᐅᕐᓗᖓ, ᖁᔭᓐᓇᒦᕈᒪᔭᕋ ᓄᓕᐊᑦ. ᖃᐅᔨᒪᒐᒪ ᓴᒃᑯᑦᑎᒋᐊᖃᖃᑦᑕᖅᓯᒪᒻᒪᑕ ᐃᓕᓐᓂᑦ, ᐃᓚᒌᑦ 

ᑭᑐᕐᖓᓯᓐᓂᑦ ᐱᓯᒪᑦᑎᓪᓗᓂ ᐃᑲᔪᕈᓐᓇᕐᓂᐊᕋᕕᑦ ᓄᓇᕗᒻᒥᐅᑕᓕᒫᕌᓗᓐᓂᑦ. ᑖᔅᓱᒧᖓ ᖁᔭᓕᓪᓚᕆᑦᑖᓗᒋᕙᕋ. 

ᐱᒍᓐᓇᑎᓐᓂᕐᖔᑎᑦ ᐅᕙᓃᒍᓐᓇᕐᓗᑎᑦ ᓄᓇᕗᒻᒥᓂᐅᓂ ᐃᑲᔪᕐᓗᑎᑦ. ᐃᓛ, ᖁᔭᓕᓗᐊᕈᓐᓇᖏᒻᒪᕆᒃᑭᒃᑮᑦ.  

 

ᓴᖅᑯᑎᖃᑦᑕᖅᓯᒪᒻᒪᑦ ᐃᕝᕕᑦ ᐃᖅᑲᓇᐃᔭᕐᓂᕆᔭᖓᓅᑦ. 50ᖑᓗᐊᖅᑐᒻᒪᕆᐊᓗᓐᓄᑦ ᐊᕐᕌᒍᓄᑦ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑎᐅᓪᓗᑎᑦ, ᑖᓐᓇ ᑲᒪᓇᓪᓚᕆᒻᒪᑦ ᐱᔭᕇᖅᓯᒪᔮᓗᐃᑦ. ᐅᐱᒋᔭᐃᓐᓇᖅᐳᑦ. ᖁᔭᓐᓇᒦᒃ, 

ᐱᔨᑦᑎᕋᖅᑎᐊᖅᓯᒪᓪᓚᕆᒃᑲᕕᑦ. ᖁᔭᓐᓇᒦᒃ, ᐅᖃᖅᑏ.  

 



ᕿᑎᖅᑰ, ᓄᕕᐱᕆ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓇᑦᓯᓕᒃ ᒪᓕᒐᓕᐅᖅᑎᖓ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄᓚᒃ ᐅᐱᓪᓚᕆᖅᑐᖓ ᓂᑯᕕᒋᐊᔅᓴᖅ 

ᖁᔭᓐᓇᒦᕈᓐᓇᕐᓂᐊᕋᒪ ᒥᔅᑕ ᑯᐊᒃᒥᒃ, ᐱᔨᑦᑎᕋᖅᓯᒪᕐᔪᐊᖅᑐᐊᓘᒐᕕᑦ ᓄᓇᕗᒻᒥᐅᑕᕐᓂᑦ. ᐅᖃᖅᑏ, ᑖᒃᑯᐊ 

ᑲᑎᒪᕐᔪᐊᖅᑐᑦ ᑕᑯᓐᓈᖏᓐᓇᖃᑦᑕᖅᓯᒪᒐᒃᑭᑦ ᓄᓇᕘ ᐱᒋᐊᓚᐅᖅᓯᒪᓂᖓᓂᑦ. ᐊᒻᒪᓗ, ᒥᔅᑕ ᑯᐊᒃ ᑲᑎᒪᔾᔪᑎᔅᓴᓂᑦ 

ᐅᖃᓕᒫᓕᕋᐃᒻᒪᑦ ᐊᓕᐊᓇᐃᓛᖑᐃᓐᓇᖃᑦᑕᕐᖓᑦ, ᖁᕕᐊᓇᓛᖑᐃᓐᓇᐸᒻᒪᑦ.  

 

ᐅᖃᖅᑏ, ᓂᕈᐊᖅᑕᐅᒋᐅᕋᒪ ᒪᓕᒐᓕᐅᖅᑎᐅᓂᕐᒧᓄᑦ. ᒥᔅᑕ ᑯᐊᒃᒧᑦ ᐅᖄᓚᓚᐅᖅᓯᒪᒐᒪ, ᓄᓕᐊᖓ ᑭᐅᓪᓗᓂ. 

ᐅᖃᐅᑎᓚᐅᖅᓯᒪᒑᒪ ᓯᓂᒻᒪᒡᒎᖅ, ᐅᖃᓕᖅᑐᖓᓗ ᒥᔅᑕ ᑯᐊᒃᖏᓐᓇ ᓯᓂᑐᐃᓐᓇᓕᕐᓕ. ᐊᒻᒪ ᐅᖃᐅᑎᓯᒪᓐᓂᔪᒻᒪᒍ, 

ᒪᓕᒐᓕᐅᖅᑎᒧᑦ ᐅᖄᓚᕕᐅᒍᒪ ᑐᐹᕋᔭᖅᑲᖓ.  

 

ᑕᐃᒪᓕ ᑕᕝᕙᑦᑕᐅᑎᒋ ᐅᖄᓚᐅᒻᒧᓚᐅᖅᓯᒪᔪᖅ ᓄᓇᕗᒻᒥᐅᓂᑦ ᐃᑉᐱᒍᓱᑦᑎᐊᓪᓚᕆᒻᒪᑦ, ᐃᓄᑦᑎᐊᕙᐅᒻᒪᑦ ᐊᒻᒪ 

ᓄᓇᕗᒻᒥ ᐃᑲᔪᖅᓯᒪᕐᔪᐊᕐᓂᐊᓗᐊ.  

 

ᖁᔭᓐᓇᒦᖅᑲᕋ. ᐃᓛᒃ, ᖁᕝᕕᐅᕐᓂᐅᓴᒍᒪᖅᑲᐅᖏᒃᑲᓗᐊᖅᑐᖓ ᑭᓯᐊᓂ ᐃᑉᐱᓇᓪᓚᕆᒻᒪᑦ. ᐊᒻᒪ 

ᐅᐱᒍᓱᓪᓚᕆᑦᑐᖓ ᐅᕙᓃᖃᑕᐅᒍᓐᓇᕆᐊᔅᓴᖅ, ᖁᔭᓐᓇᒦᕈᓐᓇᕐᓗᖓ, ᒥᔅᑕ ᑯᐊᒃᒥᑦ. ᐊᑕᐅᓯᐊᖅᑐᓄᑦᑕᐅᖅ, 

ᐃᕝᕕᓪᓗ ᐅᖃᖅᑎᓗ ᒥᕝᕕᒦᙶᖅᑐᑕ ᑳᐱᑐ ᑐᔪᕐᒥᕕᒻᒨᕈᔾᔨᓚᐅᖅᓯᒪᒐᕕᑦ ᑲᒪᓚᐅᖅᓯᒪᒐᒪᑦᑕᐅᖅ, ᒥᔅᑕ ᑯᐊᒃ 

ᐅᖃᑎᒐᒃᑯᒃ. 

 

ᓄᓇᓯᐅᑎᓄᑦ ᑕᐃᒫᒃ ᐅᓯᑲᑦᑕᐅᑎᑕᖃᕐᖓᑦ ᐊᐃᑯᓖᖅᑖᕐᕕᐅᔫᔮᖅᑐᒥᑦ ᐊᒻᒪ ᐃᕐᓂᒪ ᐊᐱᕆᓪᓗᓂᖓ 

“ᐊᐃᓯᑯᓖᑦᑕᓕᖏᓐᓈ?” ᐋᒡᒐᐃ, ᐃᓐᓇ ᐊᐅᓪᓛᖅᑎᕆᔾᔪᑎ ᓄᓇᓯᐅᑎ, ᑕᐃᔅᓱᒪᖓᑦ. ᑕᐃᒫᖏᓛᒃ, 

ᐊᖑᑎᒻᒪᕆᐅᒐᓱᑉᐸᒃᑲᓗᐊᖅᑐᖓ ᑭᓯᐊᓂ ᐃᑉᐱᓇᓪᓚᕆᒻᒪᑦ ᑕᕝᕙᓃᔾᔮᒍᓐᓃᕋᕕᑦ. ᖁᔭᓐᓇᒦᓪᓚᕆᒃ.  

 

ᐅᖃᒃᑲᓐᓂᕈᒪᒐᓗᐊᖅᑐᖓ, ᑭᓯᐊᓂ ᒫᓐᓇ ᐅᖃᕆᐊᔅᓴᖅ ᐱᔭᕆᐊᑐᒻᒪᑦ.  ᑲᔪᓯᑦᑎᐊᓂᐊᖅᑯᑎᑦ ᓯᕗᒧᑦ, 

ᓯᕗᓂᑦᑎᓐᓄᑦ. ᖁᔭᓐᓇᒦᓪᓗ, ᐃᓚᓯ ᐃᑲᔪᖅᓰᒍᓐᓇᖅᐸᓚᐅᕐᖓᑕ ᑎᑎᕋᖅᑎᐅᒍᓐᓇᖅᑎᑕᐅᓪᓗᑎᑦ 

ᑕᐃᒪᐃᑦᑑᓪᓗᑎᑦ, ᑎᑎᕋᖅᑎᑦᑎᐊᕙᐅᓂᖅᐹᖑᔪᑎᑦ ᒐᕙᒪᐅᔪᒨᑦ. ᑎᑎᕋᖅᑎᑐᐊᖑᓯᒪᔪᑎᓂᓛᒃ. ᓯᑎᕚᓐ, 

ᐱᓕᕆᑦᑎᐊᓂᐊᖅᑐᐊᓗᒃ ᓇᓗᒋᑎᐊᖅᑐᖓ. ᑕᕝᕙᓃᖃᑕᐅᖏᓐᓇᖅᓯᒪᒻᒪᑦᑕᐅᖅ. ᖁᔭᓕᓪᓚᕆᒃᑭᒃᑭᑦ. 

ᓄᓇᕗᒻᒥᐅᓄᑦ ᐱᓕᕆᓯᒪᓂᕆᔭᐃᑦ. ᐱᓕᕆᓯᒪᓂᕆᓯᒪᔭᕐᓄᑦ, ᓇᓗᓕᕋᒪ, ᖃᓄᐃᓕᒃᑲᓐᓂᕆᐊᔅᓴᖅ.  

 

ᑭᓯᐊᓂ ᐅᖃᖅᑏ, ᖁᔭᓐᓇᒦᒃ, ᒥᔅᑕ ᑯᐊᒃ. ᑲᔪᑎᑦᑎᐊᓂᐊᖅᑯᑎᑦ ᐃᓅᓯᓐᓂ, ᐃᓚᑎᓪᓗ ᖁᕕᐊᒋᕙᒃᑲ. ᐊᒻᒪ 

ᐃᓱᒪᐃᓐᓈᓗᒃ ᐃᓚᑎᑦ ᐊᐃᑉᐸᕆᒍᓐᓇᕐᓂᐊᓕᕋᕕᒋᑦ. ᐊᒻᒪ ᖁᕕᐊᓱᓐᓂᐊᑐᔅᓴᐅᒻᒥᔪᑦ 

ᐊᖏᕐᕋᖅᓯᒪᖃᑦᑕᕐᓂᐊᓕᕋᕕᑦ. ᖁᔭᓐᓇᒦᖑᕗᑎᑦ. ᐃᓘᓐᓇᓯᑦᑕᐅᖅ, ᖁᔭᓐᓇᒦᒃ.   

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᑏ, ᖁᔭᓐᓇᒦᕈᒪᑐᐃᓐᓇᕆᒃᑭᑦ ᒪ’ᓈᕈᒪᒋᒃᑭᑦ ᐊᑯᓂᐊᓗᒃ 

ᐱᔨᑦᑎᕋᖅᓯᒪᒐᕕᑦ ᐊᓪᓚᕕᔅᓯᓐᓂ ᐃᕝᕕᑦ ᐊᓪᓚᕝᕕᖓᓂᓗ. ᑲᑎᖃᑎᒌᔅᓯᒪᒐᓐᓄᒃ ᐃᓛᓐᓂᒃᑯᑦ ᐊᔅᓱᕈᖅᐸᑦᑐᓄᒃ 

ᐊᓕᐊᓇᐃᒍᓱᑉᐸᑦᑐᓄᓪᓗ ᑲᑎᒪᖃᑎᒌᑦᑐᓄᒃ.  

 

ᐸᓯᔭᔅᓴᐸᓘᔪᖓᐃᓛᒃ ᐅᓪᓗᖅ ᐅᓇ ᑎᑭᑦᑐᐊᓘᒻᒪᑦ ᖃᐅᔨᒪᔪᐃᓐᓇᐅᒐᑦᑕ ᐋᓐᓂᐊᑕᖃᖃᑦᑕᓚᐅᕐᖓᑦ ᐊᒻᒪ ᔮᓐ 

ᐅᖃᐅᑎᓚᐅᖅᓯᒪᔭᕋ ᑯᐊᒃ ᐊᕐᕌᒍᒐᓛᓗᓐᓂᒃ ᐱᔨᑦᑎᕋᖅᓯᒪᓕᕋᕕᑦ ᐃᖅᑲᓇᐃᔮᓐᓂ ᐃᓚᕗᑦ ᐱᒻᒪᕆᐅᔪᑦ. 

ᑕᕝᕙᖓᖅᑲᐃ ᐱᒋᐊᖅᑎᑎᓐᓂᖅᑯᖓ.  

ᐊᒻᒪ ᐊᓯᐊᓂᑦ ᐅᖃᕐᓗᖔ, ᔮᓐ ᓄᖅᑲᕈᒪᔪᔅᓴᐅᔪᒥᓂᖅ ᓄᖅᑲᖁᔭᐅᕙᓪᓚᐃᓂᙱᑦᑐᖅ ᑮᓇᐅᔭᓕᕆᔨᒃᑯᓐᓄᑦ, 

ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎᓂᒃ ᓂᕆᐅᕈᔪᒃᑲᒪ ᓄᖅᑲᑐᖅᓯᐅᑎᑖᕆᓛᖅᑖᓗᓐᓄᑦ ᐱᔨᑦᑎᕋᖅᓯᒪᓂᕆᔭᓐᓄᑦ. 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑕᓯᐅᔭᕐᔪᐊᖅ ᒪᓕᒐᓕᐅᖅᑎᖓ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑏ. ᖁᔭᓐᓇᒦᓪᓗ ᒥᔅᑕ ᑯᐊᒃ, ᒥᔅᑕ ᑎᑎᕋᖅᑎ; 

ᐃᖅᑲᓇᐃᔮᕆᓚᐅᖅᑕᓐᓄᑦ.  

 

ᐅᖃᖅᑏ, ᐅᐱᒋᔪᒪᔭᕋ ᐊᕐᕌᒍᒐᓛᓗᓐᓄᑦ ᐱᔨᑦᑎᕋᖅᓯᒪᓂᕆᔭᐃᑦ ᔮᓐ. ᖁᕕᐊᓇᓪᓚᕆᔅᓯᒪᕗᖅ ᑕᕝᕙᓂ 

ᑕᑯᖃᑦᑕᕆᐊᔅᓴᖅ ᒪᓕᒐᓕᐅᕐᕕᒻᒥ.  

 

ᒪᓕᒐᓕᐅᖅᑎᕈᕆᐅᕋᒪ ᐃᖃᓗᓐᓅᕋᒪᓗ ᒥᔅᑕ ᑯᐊᒃ ᑕᐃᑲᓃᓚᐅᖅᓯᒪᒻᒪᑦ ᖃᖓᑕᓲᒃᑯᕕᒻᒥᑦ ᐊᐃᔅᓯᖅᓯᒪᓪᓗᓂ. 

ᐊᒻᒪᓗ ᑕᐃᔅᓱᒪᓃᓛᒃ ᒪᓕᒐᓕᐅᕐᕕᒻᒨᕋᓐᓄᒃ 8-ᒥ ᐅᓪᓛᒃᑯᑦ ᑕᕝᕙᓃᑦᑕᐅᑎᒋᓕᔪᕐᒥᔪᖅᑕᐅᖅ ᐃᓕᓐᓂᒃ 

ᐃᓕᑉᐹᓕᖅᑎᑦᑎᔭᖅᑐᖅᑐᓂ ᒪᓕᒐᓕᐅᖅᑎᑖᖅᑲᐅᖑᔪᓂᒃ.  

 

ᑖᓐᓇ ᐅᐱᒋᔪᒪᓪᓚᕆᑦᑕᕋ ᐊᕐᕌᒍᒐᓛᓗᓐᓂᒃ ᐱᔨᑦᑎᕋᖅᓯᒪᒐᕕᑦ ᐊᒻᒪᓗ ᓄᖅᑲᖓᓂᕆᓂᐊᖅᑕᐃᑦ ᐃᓚᔅᓯᓃᓪᓗᑎᑦ 

ᐱᖃᑎᔅᓯᓃᓪᓗᓂᓗ.  

 

ᐅᑯᐊ ᐱᖃᑎᒐᓛᓗᑦᑎᑦ ᐃᓚᓯᓗ ᐃᓕᓐᓂᑦ ᖁᒻᒧᑦ ᑕᑯᓐᓈᐸᒻᒪᑕ ᐃᓕᓴᐃᔨᑦᑎᐊᕙᐅᒐᕕᑦ. ᐊᒻᒪᓗ 

ᑎᒃᑯᐊᖅᑕᐅᕋᑖᖅᑲᐅᔪᖅ ᑎᑎᕋᖅᑎ ᑖᓐᓇᑦᑕᐅᖅ ᓇᓗᙱᑎᐊᖅᑕᕋ ᐱᓕᕆᑦᑎᐊᓂᐊᕐᒥᔪᖅ 

ᑐᑭᒧᐊᑦᑎᑦᑎᐊᖅᓯᒪᒐᕕᐅᒃ ᐃᓕᓴᑎᑦᑎᐊᖅᓯᒪᒐᕕᐅᒃ ᐊᕐᕌᒍᒐᓛᓗᓐᓂᒃ. ᐅᐱᒋᑦᑎᐊᖅᑲᒋᑦ, ᒥᔅᑕ ᑯᐊᒃ, ᐊᒻᒪᑦᑕᐅᖅ 

ᑕᖃᐃᖅᓯᑎᐊᕐᓂᐊᖅᑯᑎᑦ ᐃᓚᔅᓯᓃᓕᕐᓗᑎᓪᓗ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᒡᒎᑉ ᒪᓕᒐᓕᐅᖅᑎᖓ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑏ. ᓄᖑᕈᔾᔭᐅᐸᓗᒃᑲᓗᐊᖅᑎᓪᓗᖓ ᑭᓯᐊᓂ ᓱᓕ ᖁᔭᓕᔪᒪᒻᒥᒐᒪ ᐃᓱᓕᑦᑎᓕᖅᑐᒧᑦ 

ᐱᓕᕆᐊᕆᔭᒥᓂᒃ.  

ᐊᑯᓂᐅᓗᐊᙱᑦᑐᖅ ᖃᐅᔨᒪᒐᓗᐊᖅᖢᒍ ᑭᓯᐊᓂ ᐃᓕᓐᓂᐊᖅᑎᓯᒪᕐᔪᐊᖅᑖᓗᒋᒻᒥᒻᒫᖓ ᐱᖓᓱᐃᓐᓇᕐᓂᒃ 

ᐊᕐᕌᒍᓂᒃ ᑕᕝᕙᓃᖃᑎᒋᒐᓗᐊᖅᖢᒍ ᐃᓕᑦᑎᓯᒪᕐᔪᐊᕐᒥᒻᒫᖓ ᖁᔭᒋᑦᑎᐊᖅᐸᕋ.  

 

ᐃᓚᒥᓂᒃ ᑲᑎᙵᑦᑎᐊᕐᓂᐊᕐᓕᕐᒪᑦ ᐊᕐᕌᒍ ᑕᕝᕗᙵᕐᒥᒍᑦᑕ ᑭᖑᓂᖃᕐᓂᐊᖅᑐᖅ ᓇᓗᓇᙱᒻᒪᑦ ᐊᒻᒪᑦᑕᐅᖅ 

ᐅᑉᐱᕆᒋᓪᓗᒍ ᐃᓇᖏᖅᑎᒋᓂᐊᖅᑕᖓ ᑕᐃᒪᓐᓇᑎᒋᒃ ᐱᓕᕆᓂᐊᖅᑐᖅ ᓇᓗᓇᙱᒻᒪᑦ. ᑭᓯᐊᓂ ᖁᔭᒋᑦᑎᐊᖅᐸᕋ 

ᑕᖃᐃᖅᓯᑦᑎᐊᓂᐊᖅᐳᖅ ᓄᖅᑲᖓᓕᕈᓂ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖃᒪᓂ’ᑐᐊᖅ ᒪᓕᒐᓕᐅᖅᑎᖓ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᐃᓈᕐᓂᐊᖅᑲᕋ. ᔮᓐ ᖁᔭᓐᓇᒦᕈᒪᔭᕋ, ᐆᒻᒪᑎᓐᓂᑦ ᒪ’ᓈᕈᒪᔭᕋ.  

ᑎᑎᕋᖃᑦᑕᐅᑎᒋᐊᓕᓚᐅᖅᓯᒪᒐᓐᓄᒃ ᒪᓕᒐᓕᐅᖅᑎᕈᓚᐅᙱᒻᒪᕆᑦᑎᓪᓗᖓ. ᑕᐃᔅᓱᒪᓂ 

ᒪᓕᒐᓕᐅᕐᕕᒻᒨᖅᑕᐅᔪᖃᓚᐅᖅᓯᒪᒻᒪᑦ ᐊᔾᔨᖓᓂᒃ ᐱᒍᒪᓚᐅᖅᓯᒪᒐᒪ ᖃᕋᓴᐅᔭᒃᑯᑦ ᐊᑐᐃᓐᓇᐅᒻᒪᖔᖅ 

ᐊᐱᕆᓚᐅᖅᓯᒪᔭᕋ ᖃᐅᑐᐃᓐᓇᖅ ᒪᕐᕉᓘᓐᓃᑦ ᐱᔭᕇᑦᑕᐅᑎᒋᓪᓗᓂ ᑕᑯᔪᓐᓇᖅᑎᓚᐅᖅᓯᒪᒻᒫᖓ.  

 

ᒪᓕᒐᓕᐅᖅᑎᕈᕋᒪᓗ ᑎᑎᕋᖃᑦᑕᐅᑎᓕᓚᐅᖅᓯᒪᒻᒥᒐᓐᓄᒃ ᐅᖄᓚᖃᑦᑕᐅᑎᕙᑦᑐᓄᓪᓗ ᐅᓐᓄᒃᑯᑦ ᐱᓇᓱᐊᕈᓯᐅᓪᓗ 

ᓄᙳᐊᓂ ᐃᑲᔪᐃᓐᓇᖃᑦᑕᓚᐅᖅᑐᖅ ᐅᖃᐅᔾᔨᒋᐊᖏᓐᓇᐸᑦᑐᓂ ᐊᓪᓛᑦ ᒪᕐᕈᐊᑎᖅᑐᓂ ᖃᓄᖅ ᐃᓱᒪᖃᕐᒪᖔᕐᒪ 

ᐊᐱᕆᒻᒪᕆᓚᐅᖅᓯᒪᔪᖅ ᖃᓄᕈᓘᔮᓗᖏᓛᒃ ᐱᓕᕆᖃᑎᒌᔅᓯᒪᒐᓐᓄᒃ ᑕᐃᒫᒃ ᓱᓕᑦᑎᐊᕈᓐᓇᕐᓂᖓᓗ ᑭᒃᑯᓕᒫᓂ 

ᐃᓱᒪᒋᔭᖃᕆᐊᖃᔫᔮᓲᖑᒻᒪᑦ. 

 

ᑖᓂᐅ ᐅᖃᖅᑲᐅᒻᒪᑦ, ᒥᕝᕕᒻᒧᑦ ᑕᐅᕗᙵᐅᔾᔨᓲᖅ ᐊᐃᓯᖃᑦᑕᓲᖑᓪᓗᓂᓗ. 

 

ᐃᓛᒃ ᑖᒃᑯᐊ, ᑖᓐᓇ ᐊᖏᔪᐊᓗᒻᒥᓂᓛ ᕿᒪᐃᓂᐅᓴᔪᑎᑦ ᐃᖅᑲᓇᐃᔮᒥᑦ ᑖᓐᓇ ᑭᖑᕝᕕᖅᑎᒋᔭᐃᑦ 

ᐱᓕᕆᑦᑎᐊᕋᓱᓐᓂᐊᕐᒥᔪᖅ, ᑭᓯᐊᓂ ᐊᖏᔪᐊᓘᒻᒪᑦ ᑖᓐᓇ ᐃᖅᑲᓇᐃᔮᕆᔭᐃᑦ. ᖁᔭᓐᓇᒦᕌᓗᒃ ᔮᓐ ᑯᐊᒃ, ᐃᓚᑎᓪᓗ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ ᐃᓵᔅᓯᒪᔪᓂᑦ. ᒪᓐᓇ ᖃᐃᖁᓕᖅᑲᕋ ᑎᑎᕋᖅᑎ ᐅᓂᒃᑳᕈᓐᓇᓂᐊᕐᖓᑦ 

ᐃᓱᒪᒋᔭᒻᒥᓂᒃ. 

 

ᑎᑎᕋᖅᑎ: ᖁᔭᓐᓇᒦᕌᓗᒃ ᐅᖃᐅᓯᑦᑎᐊᕚᓗᒋᕋᑖᖅᑕᓯᓐᓄᑦ, ᓵᓚᐅᕗᕉᖅ, ᓯᕗᓪᓕᖅᐹᒥ 

ᐅᖃᓕᒫᒐᓕᐅᔾᔮᓛᙱᑦᑐᖓ, ᐅᖄᓚᕕᔅᓴᐅᓛᓕᖅᑐᖓ ᖃᐅᔨᓴᖅᑎᐅᓛᓕᕋᒪ. ᖁᔭᓐᓇᒦᒃ. 

 

ᐃᓚᖓ ᑕᕝᕙ ᖁᔭᒋᔭᕋᐃᓛᒃ ᑕᒪᓐᓇ ᐱᓕᕆᒍᓐᓇᖅᑎᑕᐅᖃᑦᑕᖅᓯᒪᒐᒪᐃᓛᒃ, ᑖᓐᓇ ᐅᑉᐱᕆᖃᑦᑕᐅᑎᓂᑦ, 

ᑕᑎᒋᖃᑦᑕᐅᑎᓂᖅ. ᐱᒻᒪᕆᐅᓱᒋᓚᐅᕋᒃᑯ ᒪᓕᒐᓕᐅᖅᑏᑦ ᐅᕙᓐᓄᑦ ᑕᑯᓴᕈᓐᓇᕐᓗᑎᒃ, “ᐅᑉᐱᕆᔭᕋ ᑎᑎᕋᖅᑎ”. 

ᑖᓐᓇ ᐱᒻᒪᕆᐅᓂᖅᐹᖑᕙᓪᓚᐃᔪᖅ. 

 

ᐃᖅᑲᓇᐃᔮᖃᖅᑐᓂ ᑕᐃᒫᒃ ᑕᑎᒋᖃᑦᑕᐅᑎᒋᐊᖃᕋᑦᑕ ᐅᑉᐱᕆᖃᑦᑕᐅᑎᒋᐊᖃᖅᑐᑕ, 25-ᓂᓘᓐᓃᑦ 

ᐱᔨᑦᑎᕋᖅᓯᒪᓗᓂ ᐅᑭᐅᓂᑦ, ᑕᒪᓐᓇ ᐅᐱᕆᖃᑦᑕᐅᑎᓂᖅ ᑕᕝᕙᓪᓚᕆᐅᒻᒪᑦ ᓴᓕᑦᑎᐊᕆᐊᖃᕐᓂᖓ ᐆᒪᐅᑉ 

ᒪᓕᒐᓕᐅᕐᕕᐅ ᓱᕋᓚᐅᖅᓯᒪᔮᖏᑕᒃᑲ, ᑕᕝᕙᖓᓪᓗ ᑕᖅᑮᓂᒃ ᓱᓕ ᒪᕐᕉᓐᓂᒃ ᐃᖅᑲᓇᐃᔭᙳᓱᒃᑲᒪ, ᐅᑉᐱᕆᔭᐅᓂᕋ 

ᖁᔭᓈᓚᐅᖅᓯᒪᔾᔮᖏᑕᕋ ᐱᒻᒪᕆᓪᓚᕆᐊᓘᒻᒪᑦ. ᑲᙳᓇᖅᑐᓕᕆᓂᕐᒥᑦ ᑲᙳᓇᖅᑐᓕᕆᓂᕐᒥᑦ 

ᐊᓂᔪᖃᕆᐊᖃᖅᐸᖏᒻᒪᑦ ᐅᖃᓯᒐᓛᒻᒥᑦ ᐅᖃᐅᓯᒥᓂᐅᔪᒥᑦ. 

 

ᑕᐃᒫᓪᓗᑦᑕᐅᖅ ᑲᑐᔾᔨᖃᑎᒌᓐᓂᒃᑰᕆᐊᖃᓲᖑᒐᑦᑕ ᐱᔨᑦᑎᕋᕋᓱᓪᓗᑕ ᒪᓕᒐᓕᐅᖅᑎᓕᒫᓂᒃ, ᐅᕙᖓᑑᕙᙱᒻᒪᑦ. 

ᑕᒪᔾᔭ ᐱᓕᕆᔨᒃᑲ ᑕᒪᔾᔭᐅᖃᑦᑕᖅᑐᐃᑦ ᐃᖅᑲᓇᐃᔭᖅᑎᒃᑲ, ᑲᑐᔾᔨᒐᐃᒐᑦᑕ ᐱᓕᕆᓪᓗᑕ ᐱᔨᑦᑎᕋᖃᑦᑕᕋᑦᑕ 

ᑲᑐᔾᔨᓪᓗᑕ ᑕᐃᒃᑯᐊᑦᑕᐅᖅ ᐊᐅᓚᑦᑎᐊᖅᑎᑦᑎᖃᑕᐅᕙᒻᒪᑕ. 

 

ᒫᓐᓇ ᐃᖅᑲᓇᐃᔭᖅᑎᕗᑦ, ᐋᓕᒃᔅ, ᓴᓂᓪᓕᕋ ᐊᑐᕆᐊᖅ ᐊᑭᑦᑎᐊᖓᓃᑦᑐᖅ; ᐃᖅᑲᓇᐃᔮᖅᑎᖄᕆᓚᐅᖅᓯᒪᔭᕋ, 

ᐃᖅᑲᓇᐃᔭᖅᑎᒋᖃᑦᑕᖅᓯᒪᔭᕗᓪᓗ. ᓯᑏᕝ ᐹᓚᒃ ᑮᓇᐅᔭᓕᕆᔨᒃᑯᓐᓂᑦ, ᒪᐃᒃ ᕌᕝᑐᓗ, ᑕᐃᓐᓇ ᓄᓇᕗᑦ 

ᒐᕙᒪᖓᓂᒥᐅᑕᐅᔪᖅ ᓱᓕ; ᐃᖅᑲᓇᐃᔭᖅᑎᐅᖃᑦᑕᖅᓯᒪᔪᓪᓗ ᔨᐊᓂᕗ ᓲᓯ, ᐊᒻᒪ 

ᐃᖅᑲᓇᐃᔭᖅᑎᒋᖃᑦᑕᖅᓯᒪᒻᒥᔭᒃᑲ ᑕᕝᕙᓃᖃᑕᐅᒻᒥᔪᑦᑕᐅᖅ. ᕗᕌᓐᑕᓐ ᐱᖃᑎᐊᓗᒐ ᑐᖏᓕᕆᓚᐅᖅᓯᒪᔭᕋ, 

ᑐᙵᕕᒃᑯᓐᓅᖔᖅᓯᒪᓕᕐᖓᑦ, ᐊᒻᒪᓗ ᕗᔨᓐᓂᐊᓗᑦᑕᐅᖅ ᐃᖅᑲᓇᐃᔭᖃᑎᒋᓪᓗᒍ ᖁᔭᓐᓇᒦᖃᒃᑲ 

ᐃᓚᒋᔭᐅᕙᓚᐅᕐᖓᑕ ᐱᓕᕆᖃᑎᒌᑦᑎᖁᑎᑦᑎᓐᓄᑦ. 

 

ᐅᑎᒧᑦ ᐃᓱᒪᓪᓗᖓ ᐱᒋᐊᕋᑖᖅᑎᓪᓗᒍ 1971-ᒥ ᕗᕈᐱᓱ ᐸᐃ−ᒨᓚᐅᖅᓯᒪᒐᒪ 1965-ᖑᑎᓪᓗᒍ, ᑕᐃᔅᓱᒪᓂᓗ 

ᐱᓱᖃᑦᑕᕈᓐᓇᖅᐸᔪᔪᒍᑦ ᒥᕝᕕᒃᑯᑦ, ᐃᖃᓪᓕᐊᖅᑐᑕ ᒥᕝᕕᒃᑰᕈᓐᓇᖅᐸᔪᔪᒍᑦ. ᐸᓖᓯᒃᑯᓄᓪᓗ ᖃᐃᔪᖃᕋᓗᐊᕐᖓᑦ 

ᐊᖏᕐᕋᒧᑦ ᐃᑭᒪᑎᑕᐅᑐᐃᓐᓇᓚᐅᖅᓯᒪᒻᒥᔪᖓ. 

1971-ᖑᑎᓪᓗᒍ ᐱᒋᐊᓚᐅᖅᓯᒪᔪᖓ ᐃᖅᑲᓇᐃᔭᑲᐃᓐᓇᖅᑐᖓ ᒐᕙᒪᒃᑯᓐᓄᑦ, ᑕᐃᒪᙵᓪᓗ ᐊᕕᑦᑐᖅᓯᒪᔪᓂ 

ᐊᐅᓚᑦᑎᔨᕈᓚᐅᖅᓯᒪᒻᒥᔪᖓ ᐃᖃᓗᓐᓂ, ᐅᑎᖅᑕᐅᕋᔭᐅᖅᐸᑦᑐᖓ ᐃᓅᕕᒃᒧᑦ 6-ᓄᑦ ᑕᖅᑭᓄᑦ, ᐃᖃᓄᓪᓗ, ᐊᒻᒪ 

ᔨᐊᓗᓇᐃᒨᑦᑕᓕᕆᕗᖓ ᑐᖏᓕᕆᔭᐅᓪᓗᖓ, ᐊᒻᒪᓗ ᐃᖃᓗᓐᓅᒃᑲᓐᓂᑦᑕᓕᕆᕗᖓ ᑐᖏᓕᕆᔭᐅᓪᓗᖓ 

ᐊᖏᔪᖅᑳᖑᔪᒧᑦ ᔨᐊᓗᓇᐃᒧᑦ ᐅᑎᑲᓂᑦᑕᓕᕆᕗᒍᓪᓗ. ᐊᕙᑎᓄᖅᑲᐃ 1980-ᒥᓂ 1998-ᒧᑦ ᒪᐅᖓ 

ᐅᑎᑲᓐᓂᖁᔭᐅᓕᓚᐅᖅᓯᒪᒻᒥᒐ ᓄᓇᑦᓯᐊᖅ ᒐᕙᒪᖓᓄᑦ. 

 

ᓄᓕᐊᕋ ᐅᕙᓃᖁᓇᖅᑲᐅᔫᒐᓗᐊᖅ, ᑭᓯᐊᓂ ᐊᖏᕐᕋᓯᒪᒻᒪᑦ ᑕᖃᐃᖅᓯᕐᖓᑦ. ᓱᓕᓪᓚᕆᑦᑐᓯ ᐃᓚᕗᑦ 

ᐱᒻᒪᕆᓪᓚᕆᐊᓘᔪᐃᑦ ᐅᕙᑦᑎᓄᓕᒫᖅ ᐃᑲᔪᖅᓰᒋᐊᕐᔨᐅᓪᓗᑎᒃ, ᐊᒻᒪ ᕿᑐᕐᖓᓕᒫᓯᓗᑦᑕᐅᖅ. ᕿᑐᕐᖓᕗ ᒪᕐᕉᓐᓂ 

ᐃᖃᓗᓐᓂ ᐃᓅᓯᒪᑦᑕᖅᑰᒃ, ᐊᖑᑏᓪᓗ ᑲᖏᖅᓯᓂᕐᒥᑦ ᐃᓅᔪᒥᓂᐅᓪᓗᑎᒃ, ᐊᒻᒪ ᐃᕐᖑᑕᒃᑲ ᓄᐊᒪᓐ ᐅᐃᐅᔅᒥ. 

ᐅᓪᓗᖓᓂ ᐱᒋᐊᕐᖓᕐᓂᖓᓂᒃ ᐱᐅᖃᑦᑕᖅᑐᖅ ᖁᕕᐊᓇᖃᑦᑕᖅᑐᖅ ᑕᑯᒋᐊᖏᑕ. ᐊᒻᒪ ᑲᐃᒻᐳᕆᔾᒧᑦ 

ᐋᓐᑎᐅᕆᔫᒧᑦ ᐊᖏᕐᕋᖁᔭᓚᐅᖅᓯᒪᒻᒥᒐ, ᐊᕐᕌᒎᓐᓂᒃ ᒪᕐᕉᓐᓃᓚᐅᖅᑐᓄᒃ ᖃᓄᐃᓐᓂᐊᕐᒪᖔᖅ 

ᐃᓱᒪᓕᓚᐅᖅᓯᒪᔪᒍᒃ. 

 

ᑕᑎᒍᓱᓐᓂᖅ, ᑖᓐᓇ ᐱᒻᒪᕆᐊᓘᔪᖅ, ᐅᑉᐱᕈᓱᖃᑦᑕᕐᓂᖅ ᐱᓕᕆᖃᑎᒌᓐᓂᒃ ᐱᒻᒪᕆᐊᓘᔪᖅ. ᐊᒻᒪ 2 ᐊᒻᒪ ᓇᑉᐸᖓ 

ᐃᓱᓕᒻᒪᑕ ᐅᐃᒍᔭᐅᒍᒪᙳᐊᓕᕐᓚᖓᐃ? ᖁᔭᓐᓇᒦᒃ, ᐅᖃᖅᑏ. 

 

>>ᐃᓪᓚᖅᑐᑦ 

 

>>ᐸᑦᑕᖅᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑏ. ᐅᑎᒐᓛᑲᐃᓐᓇᕐᓂᐊᕋᒪ ᖃᓄᐃᓕᖓᖃᑦᑕᓚᐅᕐᒪᖔᖅ 

ᑲᑎᒪᔾᔪᒃᓴᐃᑦ ᐅᖃᓕᒫᖅᑕᐅᑎᓪᓗᒋ, ᓯᕗᓪᓕᖅᐹᑦᑎᐊᖅ ᒪᓕᒐᓕᐅᖅᑏᑦ ᐃᖏᓵᖅᑎᓪᓗᒋᑦ. 

 

(ᑕᕐᕆᔮᒥ ᑕᑯᔅᓴᐅᑎᑦᑎᔪᑦ) 

 

ᐅᖃᖅᑎ (ᑐᓵᔨᑎᒍᑦ): ᐅᐊᑦᑎᐊᕈᕐᓂᓴᐅᓗᐊᕐᒪᑦ ᓇᓚᐅᒐᓱᒃᑲᒃᑯ. 

 

(ᑕᕐᕆᔮᒥ ᑕᑯᔅᓴᐅᑎᑦᑎᔪᑦ) 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᕌᓗᒃ ᑖᒃᑯᐊ ᐃᓘᓐᓇᖏᑦ ᑕᕝᕗᙵᖅᑲᐅᔪᑦ, ᐃᖅᑲᓇᐃᔭᖅᑏᓪᓗ ᐃᓘᓐᓇᖏᑦ 

ᑕᒫᓃᒻᒪᑕ, ᐊᒻᒪᓗ ᑐᓵᔩᑦ, ᐃᓄᑦᑎᑑᓕᕆᔩᑦ ᖁᔭᓐᓇᕐᒦᕐᔪᐊᒻᒪᕆᐊᓗᒃ. 

 

>>ᐸᑦᑕᖅᑐᖅᑐᑦ 

 

ᐊᒻᒪᓗ ᖁᔭᓐᓇᒦᖅᖢᒋᓪᓗ ᐃᓄᐃᓐᓇᖅᑐᓐ ᑐᓵᔨᑯᓗᒃ ᐃᓄᑑᑦᑎᐊᖏᓐᓇᖅᑐᖅ. 

 

>>ᐸᑦᑕᖅᑐᖅᑐᑦ 

 

ᐊᒻᒪᓗ ᖁᔭᓐᓇᒦᖅᖢᒋᑦ ᐱᔨᑲᑖᑦ ᐅᕙᑦᑎᓐᓂᑦ ᑲᒪᖃᑦᑕᖅᑐᑦ, ᐱᔨᑲᑖᑯᓘᖃᑦᑕᖅᑐᑦ ᖁᔭᓐᓇᒦᖅᐸᒃᑲ ᐃᓘᓐᓇᖏᑦ, 

ᐃᒥᖅᑎᑕᐅᖃᑦᑕᕋᑦᑕ, ᐊᒻᒪᓗ ᐃᖅᓱᑎᕗᑦ ᖁᔭᓐᓇᒦᕈᒪᒋᓪᓗᒍ. 

 

>>ᐸᑦᑕᖅᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᕈᒪᓪᓗᒋᓪᓗ ᑖᒃᑯᐊ ᐃᖅᑲᓇᐃᔭᖅᑎᒃᑲ ᓵᓐᓃᑦᑐᑦ ᑕᒻᒪᖅᑕᓗᐊᕌᓗᔾᔮᖏᓐᓇᒪ 

ᖁᔭᓐᓇᒦᕈᒪᑦᑎᐊᖅᑕᒃᑲ ᑕᕝᕙᓃᖃᑕᐅᒻᒪᑕ ᒫᓂ ᐃᒃᓯᕚᖅᑎᓪᓗᖓ. 

ᐊᒻᒪᓗ ᒪᓕᒐᓕᐅᖅᑎᓕᒫᑦ ᑕᐃᒃᑯᐊ ᐊᖏᕐᕋᐅᓕᖅᑐᑦ ᐊᑏ ᐅᑭᐅᖅᓯᐊᑦᑎᐊᖅᐳᓯ, ᐃᖃᓪᓕᐊᕐᓂᐊᖅᐳᓯ, 

ᐊᖑᓇᓱᒋᐊᕐᓂᐊᖅᐳᓯ, ᐊᓃᕋᔭᖕᓂᐊᖅᐳᓯ, ᐊᒃᓱᐊᓗ ᐃᓱᒪᒃᓴᖅᓯᐅᕈᓘᔭᖃᑦᑕᖅᓯᒪᒐᔅᓯ ᑕᒪᑐᒪᓂ. 

ᖁᔭᓐᓇᒦᒻᒪᕆᐊᓗᒃ.  

 

>>ᐸᑦᑕᖅᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᑏ ᐅᑭᐅᖅᓯᐅᑦᑎᐊᕐᓂᐊᖅᐳᓯ, ᐃᖃᓪᓕᐊᕐᓂᐊᖅᐳᓯ, ᐊᖑᓇᓱᒋᐊᕐᓂᐊᖅᐳᓯ, 

ᐊᓃᕋᔭᓐᓂᐊᖅᐳᓯ ᐊᒃᓱᐊᓗ ᐃᓱᒪᒃᓴᖅᓯᐅᕈᓘᔭᖃᑦᑕᖅᓯᒪᒐᔅᓯ ᑕᒪᑐᒪᓂ. 

 

ᒪᓕᒐᓕᐅᖅᑎᓕᒫᑦ ᑕᐃᒃᑯᐊ ᓯᕿᙳᔭᕈᓗᐃᑦ ᓄᖅᑲᖅᑕᖅᑐᕈᓗᐃᑦ ᑕᐃᒃᑯᐊ ᐊᑐᕐᓂᐊᖅᐸᓯ ᑭᖑᓪᓕᖅᐹᑦᑎᐊᕐᒥᑦ 

ᑎᑎᕋᖅᑎᕗᑦ ᑭᖑᓪᓕᖅᐹᑦᑎᐊᕐᒥᑦ ᑲᑎᒪᔾᔪᑎᒃᓴᓂ ᐅᖃᓕᒫᕐᓂᐊᕐᒪᑦ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ, ᐅᖃᖅᑎᑦᑎᔩ, ᐅᖃᓕᒫᓚᐅᙱᓂᓐᓂ ᑲᑎᒪᔾᔪᑎᒃᓴᓂᑦ, ᐅᐱᒍᓱᑦᑎᐊᖅᐳᖓ 

ᐊᒻᒪ ᐅᐱᒍᓱᑦᑎᐊᖅᐳᖓ ᐱᔨᑦᑎᕋᕆᐊᒃᓴᖅ ᑕᒪᔅᓯᓐᓄᓕᒫᖅ.  

 

ᑲᑎᒪᔾᔪᑎᒃᓴᐃᑦ, ᕖᕗᐊᕆ 20, 2025 ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᓕᒫᑦ ᑐᙵᓱᑦᑎᐸᒃᑲ ᖃᐃᖁᔭᐅᓯᒪᔪᑦ ᐊᒻᒪᓗ ᐃᖅᑲᓇᐃᔭᖅᑎᓂ ᐅᓇᓂ 

ᓱᓪᓗᑯᑖᒥ ᓄᖅᑲᕈᑦᑕ ᑕᒪᐊᔭᒃᓴᖅᑕᖃᕐᓂᐊᕐᒪᑦ.  

 

ᐱᕕᖃᕐᓂᓐᓂ ᒪᕐᕉᖕᓂᒃ ᓇᓗᓇᐃᖅᓯᔪᒪᒐᒪ. ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᑕᒪᑐᒪᓂ 25-ᓂᑦ ᐊᕐᕌᒍᖃᓕᖅᑐᖅ 

ᓄᓇᕗᑦ ᐱᙳᖅᑎᑕᐅᓚᐅᖅᑎᓪᓗᒍ ᐊᒻᒪᓗ ᓯᕗᓪᓕᖅᐹᑦᑎᐊᒥ ᒪᓕᒐᓕᐅᖅᑏᑦ ᑲᑎᒪᓚᐅᖅᓯᒪᔪᑦ, ᐊᐃᐳᕈᓪ 1, 

1999−ᒥ.  

 

ᑕᒪᑐᒪᓂ ᐊᑐᓕᒃᑲᓂᕐᓂᐊᖅᑐᖅ ᐅᖃᖅᑎ ᐃᖅᓱᒐᕐᒥᓂᒃ ᐊᑐᕐᓗᓂ ᓄᓇᓕᓐᓄᐊᑕᕐᓂᐊᖅᑐᖅ ᓴᓪᓕᕐᓄᑦ, ᑰᒑᕐᔪ, 

ᓇᐅᔮᑦ ᐊᒻᒪᓗ ᑕᓗᕐᔪᐊᖅ. ᑕᖅᑭᐅᓂᐊᖅᑐᒥ ᑖᓐᓇ ᐃᖅᓱᒐᖅ ᓇᒃᓴᕐᓗᒍ ᑲᖏᖅᑐᒑᐱᓕᐊᕐᓂᐊᖅᑐᖓ, ᑭᒻᒥᕈᒻᒧᑦ, 

ᕿᑭᖅᑕᕐᔪᐊᕐᒧᓪᓗ ᐊᒻᒪᓗ ᐃᓕᓐᓂᐊᕐᕕᓕᐊᕈᔾᔭᐅᖃᑦᑕᕐᓂᐊᖅᑐᖅ ᐊᓯᖏᓐᓄᓪᓗ ᐃᓘᓐᓇᖏᓐᓂ ᓄᓇᕗᑦ ᓄᓇᓖᒃ 

25-ᓄᑦ. 

 

ᓇᓗᓇᐃᕈᒪᓪᓗᒍ ᖁᔭᓐᓇᒦᕈᒪᓪᓗᒍᓗ ᑲᒥᓯᓇ, ᑖᓐᓇ ᐃᓚᒋᔭᐅᖃᑕᐅᖃᑦᑕᕐᒪᑦ ᐳᓚᕋᖅᑎᓪᓗᑕ ᐊᒻᒪᓗ 

ᐅᔭᒥᒃᓯᖃᑦᑕᖅᑐᓂ ᓄᓇᕗᒻᒥᐅᓂᑦ.  

 

ᓇᓗᓇᐃᖅᓯᔪᒪᒋᓪᓗᖓ ᖃᐅᒪᑯᓗᐃᑦ ᐃᑭᑕᐅᓂᐊᖅᑐᑦ ᑲᓇᑕᒥ ᑕᕝᕙᓂ ᒪᓕᒐᓕᐅᕐᕕᒻᒥ, 5:15-ᖑᖅᐸᑦ, ᑎᓴᕐᒥᒻᒥ, 

ᑏᓰᕝᕙ 5, 2024-ᒥ.  

 

ᒪᓕᒐᓕᐅᖅᑏᑦ ᓄᖅᑲᖓᓚᐅᑲᓐᓂᐊᖅᐳᑦ ᑎᓴᒻᒥᙳᕋᓱᓐᓂᖓᓄᑦ, ᕖᕗᐊᕆ 20, 2025, 1:30-ᒥ ᐱᒋᐊᕐᓗᑎᑦ. 

ᐃᖅᓱᖅᑏ.  

 

 

>>ᑲᑎᒪᓂᖅ ᓄᖅᑲᖅᑐᖅ 16:49ᒧᐊᖅᑎᓪᓗᒍ



 

 

 


